
1. Орфографи а, цуьнан маьIна а

Нийсаяздар, графикица цхьаьний орфографи юкъа доьду, 
ткъа орфографи оцу графикех йоьзна а ю, цунах къаьсташ а 
ю. Орфографино хьоьху массарна а лерина йолу дешнаш яз-
даран кеп массо а грамматически форманашца цхьаьна. Муха 
къаьсташ ю орфографи графиках, графикиций бен, вайн талла 
аьтто хир бац меттан аьзнаш йозанехь билгалдахаран таро-
наш хаа. Ткъа орфографино оцу графемийн гIоьнца йозанехь 
гойту шайн билгалдаьлла маьIна долу дешнаш. А.Н. Гвоздевс 
ма аллара, «слова и их формы – получают свой графический 
образ, который и является обязательным для пользующихся 
письменной речью»1.

Наггахь нохчийниг санна йолчу графико цхьана озан я аьзнийн 
цхьаьнакхетаран (масала, дифтонг) орфографино, уьш шеца долу 
дош билгалдаккхархьама, хила мегачу элпашна юкъара цхьа элп 
къастадо. Оцу кепара яздинарг нийса лоруш ду, ткъа иза тидаме 
цаэцар гIалат лоруш ду.

Масала, проф. А.Д. Тимаевс (кхечу Iилманчаша санна) тоь-
шалла до а озан нохчийн маттахь 3 вариант хилар:

1) диллинчу а, къевлинчу а дешдакъошкахь нислуш долу 
редуцированни [ǎ]: да-ла, дарс-та, да-га, дат-та, да-да, сат-та;

2) деха аз а [ā] диллинчу дешдекъехь бен нислуш дац: [лā-цǎ], 
[дā-жǎ], [хā-дǎ], [хьā-сǎ], [дā-шǎ], [мā-хǎ]; ах-деха а къевлинчу 
дешдекъехь бен хила йиш яц: [пǎс-тǎ], [лǎт-тǎ], [хǎт-тǎ], [дǎкх-
кхǎ], [лǎх-кǎ]2.

Амма вайн графикин таро ю оцу озан кхаакепара йолу баш-
халлаш цхьана а элпаца билгалъяха:

 1 Гвоздев А.Н. Современный русский язык. Ч.1. Фонетика и морфология. М.: 
«Просвещение», 1973, агIо 90.
 2 Тимаев А.Д. Х1инцалера нохчийн мотт. Грозный: Нохч-ГIалгIайн книжни 
изд-во, 1971, агIо 62.

дала – умереть
дарста – ожиреть
дага – топорище

датта – испечь
дада – побежать
сатта – согнуться

ДIа тидам бича, гучудолург воккхавен хIума дац: цхьацца 
долчу дешнийн маьIна контекстехь бен гучу ца долу.

Масала: дала – умереть, дать, закончить; дага – топорище, 
сгореть, обрубить; даша – быть довольным, побрить, растаять 
(или раствориться). Доцца аьлча, дешнийн а, церан форманийн 
а, орфографически яздарца гIуллакх догIуш верг (яздийриг я 
доьшург) вайн йолуш йолчу графикин таронел дехьа а я сехьа а 
волийла дац.

Нохчийн меттан нийсаяздарехь яздечеран долахь 34 графема 
ю: оьрсийн кириллицин 33 элппий, I аз билгалдан аьлла, царна 
тIетоьхна кхин цхьа хьаьрккий – иза Iаьрбийн цифра «I» я римс-
ки «I». Тайп-тайпана комбинацеш ярца, царах кхоьллина 49 элп. 
Ткъа Iилманехь нохчийн меттан фонетикехь билгалъяьккхина 
ю 37 мукъаза а, 30 мукъа а фонема1. Цхьана графемина маса аз 
кхочу лара,  хала  дац:  (37+30): 34 = 1,97,  доцца  аьлча,  цхьана 
графемина «коча» ши элп гергга кхочу-кх! Олуш ма-хиллара, 
кхузахь комментареш оьшуш а яц.

Вай дийцинарг тешамца чIагIдеш, далор вай «Нохчийн меттан 
орфографически словарь» тIера цхьа масал:

ван, во, вина – «родить»
ван, вахьа, веъна (веана) – «принести»
ван (вола), вогIу, веъна (веана) – «придти»
ван, вов, вайна – «потеряться».
Оцу далийначу масалшкахь, схьаевлла форманаш Iадда а 

йитина, хьовсур вай инфинитивни форманашка. Хьалхарчу ин-
финитиван орамехь назализаци йолу редуцированни мукъа аз 
[ǎн] ду. Вукху кхаа инфинитивехь – назализаци йолу деха аз [āн]. 

лаца – поймать
дажа – пастись
хада – порваться
хьаса – волокно
даша – быть довольным

даста – открыть
латта – стоять
хатта – спросить
даккха – нарубить
лахка – погнать.

 1 Нохчийн меттан орфографически словарь. Грозный: Нохч-ГIалгIайн книжни 
изд-во, 1961, агIо 63.

Контекстехь доцучу хенахь церан маьIнаш къастадойла дац.
Орфографин системаш йозуш ю цо графикин таронех пайда-

эцарх. Дешнаш а, церан форманаш а графически агIонгахьара би-
лгалдахарехь меттан фонемаш элпашца гойтуш елахь, нийсаяздаран 
бакъо нийса аларан буха тIехь нисло, аьлча а, орфографи фонети-
чески принципна тIехIоьттина лара еза. Оцу принципехь дIаяздечу 
дешнийн аьзнаш къасто деза, уьш оьшшучу элпашца билгалдаха 
деза. Амма, аьзнийн система хилла ца Iаш, меттан кхин дIахIоттам 
а бу – морфемни дIахIоттам. Нагахь санна орфографино морфемаш 
билгалйохуш елахь, иза нисло морфологически принцип тIе. Оцу 
принципна тIе нисъеллачу орфографино и морфемаш къаста а йо, 
цхьатерра билгал а йоху. Цундела и санна йолчу меттехь орфографи 
хоттало дешнийн морфологически дIахIоттамах.

2. Нохчийн орфографин коьрта дакъош

Орфографи билггалчу цхьана меттан нийсаяздаран бакъо-
нийн гулам бохург ду. Орфографи грекийн дош ду, цуьнан маьIна 
нийсаяздар бохург ду.

Талламца къастийча, нохчийн орфографин 4 дакъа ду. Уьш 
нийса къастийна шайн педучилищан учебник тIехь Джамалха-
нов З., Мачиговссий М.:

1) дешнийн маьIнечу дакъойн (морфемийн) нийса яздар;
2) хоьттина, къаьстина, дефисца яздар;
3) дешнийн сехьадаккхаран бакъонаш;
4) доккха элп яздаран бакъо1.

2.1. Дешнийн маьIнечу дакъойн нийсаяздар

Иза ду морфемийн нийсаяздар бохург, цуьнан бух морфо-
логически  принцип тIехь бу, хIунда аьлча  дешан дIахIоттаман 
морфологически анализо бен дешнийн маьIнийн дакъош  гучу 

 1 Джамалханов З.Д., Мачигов М.Ю. Нохчийн мотт. 1 дакъа. Лексикологи, фо-
нетика, морфологи. Нохч-ГIалгIайн книжни изд-во, Грозный, 1972, агIо 60.

ца доху.  ХIун дакъош ду уьш? Уьш ду: дешан лард, орам,  деш-
хьалхе, суффикс, чаккхе. Кхузахь дош аларан кеп коьрта яц, 
иза мухха алахь а, цуьнан морфемаш морфологически принцип 
тIе доьгIна язйо. Масала, олу хьоза, хьозу, олхазар, амма яздо 
хьоза; ала тарло: олхазар, олхузар, олхазур, амма яздо: олхазар; 
олу: чIогIа, чIогIу, чIогIаниг, чIогIанаг, амма яздан деза: чIогIа, 
чIогIаниг; олу: оху, оха, охана, охуна, амма яздан деза: оху, охуна.

2.2. Цхьаьна а, къаьстина а, дефисехула а яздар

И принцип йоьзна ю меттан лексикех. И дакъа уггаре а 
чолхечу а, халачу а дакъойх цхьаъ ду орфографехь. Орфографин 
оцу принципехь дешнийн маьIна (церан семантика) дозуш хуьлу 
дешнийн маьIнин дакъойн а, гIуллакхан къамелан дакъойн а 
цхьаьна я къаьстина яздарх. Ишттачу меттехь дешнийн дакъойн 
а цхьаьна яздарх дозуш хуьлу керла кхоллалучу  дешан  маьIна. 
Амма  оцу  дакъойн  дагахь  а  доцу  маьIна  хуьлу,  дефисехула 
яздича. Масала: дукха ваха, (хенан йохалла ваха бохург ду), 
Дукхаваха кIантана туьллуш йолу долахь цIе ю. Я: жа (отара 
овец), Iу (пастух вообще), амма: жаIу – чабан, пастух овец. Вайна 
ма-гарра, и ши дош цхьаьна яздаро керла дош а, цуьнца цхьаьна 
керла маьIна а кхуллу. Сал бохург а, пал бохург а, ша-ша даь-
ккхича, хIумма а доцург ду, амма, дефисехула яздича, керла дош 
а, керла маьIна а кхоллало цунах: сал – пал (скарб). Кад боху 
дош а, Iайг бохург а, ша-ша даьккхича, шен-шен маьIна долуш 
ду, амма дефисехула яздича, иза керла дош а хуьлу, цуьнан керла 
маьIна а хуьлу: кад-Iайг (посуда). Иштта ду хIорш а:

дог (сердце) – деган (сердца) йовхо (тепло) – дегайовхо 
(надежда);

дог, за (дацаран суффикс) – дегаза (брезгливо), 
дог, дáла (завершиться) – догдáла (охладеть к кому-либо, к 

чему-либо);
дог, карча (покатиться) – догкарча (тошнить);
дог, дилла (положить) – догдилла (оставить надежду), и дI. кх.

Хууш ма-хиллара, керла дешнаш кхолладаларан бахьанаш 
хIорш ду: адамийн дахарехь хуьлуш болу хийцамаш, церан кхе-
тамаш кхиар, къинхьегаман керла гIирсаш кхоллабалар, керла 
говзаллаш кхоллаялар и дI. кх. Цаьрца цхьаьна, керла цхьалхе 
дешнаш кхолладелла ца Iаш, чолхе дешнаш а кхоллало. Масала, 
цхьалхе дешнаш ду хIорш: цхьаъ, итт, жа, Iу, чIерий, лецархо, зIок, 
берг. Амма, меттан амалшца цхьаьнакхетча, царах керла чолхе 
дешнаш кхолладелча, уьш иштта а хир ду, церан яздар хIокху 
кепара а хир ду:

цхьайтта – цхьаъ + итт;
жаIу – жа + Iу;
чIерийлецархо – чIерий + лецархо;
зIокберг – зIок + берг (клюв + копыто = кирка)1.

Цундела, керла маьIна кхуллуш, цхьаьнакхетта дешнаш цхьаь-
на яздо: хIутосург (сеялка), йолхьокхург (косилка), хьелийозархо 
(доярка), дегабаам (обида), дагалацам (задумка), даьхнилелорхо 
(скотовод), дагахьбаллам (сожаление), озабезам (предпочтение), 
тешнабехк (коварство), тIобоккхург (сепаратор), и. дI. кх.

Цхьа дош шозза карладаккхарца кхолладелла чолхе дешнаш 
дефисехула яздо:

кест-кеста (часто),
тайп-тайпана (различные),
бес-бесара (разноцветные),
сар-сарахь (каждый вечер),
юкъ-юкъа (временами),
юх-юха (снова и снова),
ша-шá (каждый в отдельности),
вогI-вогIург (каждый приходящий),
хаьт-хаьттинарг (всё, что ни спросишь) и. дI.кх.

Дефисехула яздан тIедожош ду, керла маьIна а кхуллуш, 
цхьаъ-цхьаьнца олуш долу дешнаш:  

да-нана – родители,
кор-неI – двери и окна,
кад-Iайг – посуда,

 1 Хьажа: Джамалханов З.Д., Мачигов М.Ю. Билгалъяьккина учебник, агIо 61.

юьхь-куьг – лицо и руки,
ког-корта – голова и ноги скотины после забоя животного,
мотт-гIайба – постель,
коч-хеча – верхняя одежда.

2.3. Дош сехьадаккхар

И принцип ю дешан фонетически а, морфологически а буха 
тIехь лаьтташ. Дукхахьолахь дош сехьадоккху дешдакъошца, и 
дешдакъа ца дохош:

мел – ла – ша,
ол – ха – зар,
тий – на,
сий – на,
ший – ла, 
йов – ха.

Иштта дош сехьадаккхарх ала деза, иза фонетически ду 
аьлла. Бакъду, цхьаццайолчу меттигашкахь дешан маьIна долу 
дакъа декъа магош дац, аьлча а, цу дешан морфема. Цунна 
тоьшалла до хIокху масалша: охьадаккха, сехьадаккха; пурба 
ду: охьа – дак – кха, амма бакъо яц иштта сехьадаккха: о – хьа – 
даккха, ара – ва – ла (мегаш дац иштта: а – ра – ва – ла).

Амма мегар ду дешан дакъош иштта сехьадаха:
се – хьа – да – ха,
чуь – ра – ва – ла,
чу – хах – ка,
ара – хьа – да.

Таллам а бина, хьаьжча, дош сехьадаккхаран бакъо орфогра-
фин бакъонех уггар а аттачу бакъонех цхьаъ ю.

2.4. Даккхийчу элпийн яздар

Оцу принципан коьрта бакъо иштта ю: хIора долахь йолу 
цIей, хIора предложений доккхачу элпаца язйо. Гуш ма-хиллара, 
и бакъо хьекъалца къахьега оьшуш бакъо яц, яздеш волчуьнгара 

дIоггара тIехдевлла хIуманаш лоьхуш дац, хIунда аьлча хIора 
керла предложени дагахь латто хала дац. Амма кхузахь хало 
кхечухьа ю: мелла а хала ду долахь йолу цIерш язъяр, хIунда 
аьлча адамийн долахь йолчу цIерел а сов ю газетийн, книгийн, 
журналийн, учрежденийн, предприятийн, бахамийн цIерш и. 
дI. кх. Масала: Нохчийн пачхьалкхан университет, Дешаран 
гIуллакхийн институт, Хьехархойн говзалла лакхаяккхаран ин-
ститут, сан доттагIий Леча, Сайд-Ахьмад, IабдуллахI, Элабек, 
Бексолта хьехархой бу.

3. Нохчийн орфографин принципаш

Хьалха вай дийцинчун жамI дича, вайна гучудолу нохчийн 
орфографин еа принцип тIехь лаьтташ хилар, уьш хIорш ю: 
фонетически принцип, морфологически принцип, традиционно-
исторически принцип, семантически принцип.

Муьлххачу а меттан муьлха а орфографи оцу еа принцип 
тIехь лаьтташ ю, амма цу еаннах цхьаъ коьрта нисло вукхарал. 
Масала, нохчийн маттахь орфографи оцу еа а принципна тIетев-
жа, делахь а, дукхахьолахь юьхьарлоцуш ерг морфологически 
принцип ю.

1925-чу шарера 1938-гIа шо кхаччалц нохчийн йоза латини-ца 
тIехь дара. Цу хенахь фонетически принципца яздаран таронаш 
алсам яра, дифтонгаш а язйора, дешнийн чаккхенгара назализа-
ци а яра билгалъеш. 1938 шарахь оьрсийн кириллице яьккхира 
нохчийн меттан графика. Оцу гIуллакхо керла орфографически 
бакъонаш кхоллар лийхира, ма-аллара я ма-хаззара яздаран таронаш 
лагIъелира. Цундела морфологически принцип фонетическичул 
хьалхаелира. Цу тIе, тайп-тайпана алар долуш долу нохчийн меттан 
диалекташ массарна а цхьаъ болчу литературни матта тIе довла 
дийзира. Оцу хьоло а йоза морфологически принципехьа таIийра. 
Масала, орфографически бакъоно боху, дифтонг билгалъяккха, 
нагахь санна билгал ца яьккхича, маьIна кхеташ дацахь. Цундела 
вайн олийла дац хIара дешнаш фонетически принципца яздеш ду 
аьлла:

го – [гуо] – вижу,
го – [гуо] – круг,
до – [дуо] – делаю,
до – [дуо] – сапетка,
ло – [луо] – даю,
ло – [луо] – снег,
бо – [буо] – делаю,
бо – [буо] – сирота.

ЦIердешнашкахь, билгалдешнашкахь, терахьдешнашкахь, 
цIерметдешнашкахь, хандешнашкахь, куцдешнашкахь нисло а, 
у, и боху шеконан мукъа аьзнаш. Церан яздар кхочушдо морфо-
логически (грамматически) бакъонашца:

юкъах доьхку доьхка,
юкъах доьхка доьхку.

Оцу шина предложенийн маьIна дозуш ду яздарх.
Оха латта оху.
ЧIогIа неI, чIогIу неI (тIечIогIу),
йоца кетар (йоцу йолу кетар), 
йоца кетар – йоцаниг,
йоцу кетар – йоцург,
луьста хьун – луьстаниг,
луьоту тай (луьстуш долу тай), тай луьсту,
хи чудоьжна (река обмелела),
хи чу гIа доьжна (в воду упал листок),
ога – вал, глинобитная стена,
тIулг огу – долблю камень.

3.1. Нохчийн орфографин фонетически принцип

ХIун маьIна ду оцу принципан? Цуьнан маьIна ду хIара: олуш 
ма-хиллара, хезаш ма хиллара язде. Масала: лам, лаг, гIаз, бад, 
диг, ала, гам, гали, чами, лами.

Хууш ма-хиллара, оцу принцип тIехь орфографи латто атта ду, 
хIора озана шен элп нисделча. Оцу кепара кхоьллина ю Iаьрбийн, 
эрмалойн, гуьржийн алфавиташ. Цундела оцу меттанашкахь йоза 

кхочушдо ма-хаззара я ма-аллара. Иштта яздеш хилча, орфографи 
караерзо атта хуьлу, бакъонашший, юкъарадаккхаршший кIезиг 
хуьлу. Цуьнца цхьаьна хецца текст еша а атта хуьлу.

3.2. Орфографин морфологически принцип

Дукхах долчу декъана и принцип нохчийн маттахь коьрта 
елахь а, цунах пайдаэцар кхочушдо фонетически принципца 
цхьаьна. Масала, хIара дешнаш яздо морфологически а, фонети-
чески а принципца: бат, бал (хелхаран бал) – шина а принципца 
яздо. Ткъа хIара дешнаш: ботт, исс, итт, хатт, мотт, балл (стом) 
– иштта яздар церан чаккхенгахь деха мукъаза аз хеза аьлла яздеш 
дац. Иза лач дожаршкахь а, дукхаллин терахьашкахь а билгалдолу 
дела, юьхьанцара форма Iалашъярхьама, яздеш ду: ботт – беттан 
– беттанаш; исс – иссанна – иссаннаш; итт – иттанна – иттаннаш; 
хатт – хоттах – хатташ; мотт – меттан – меттанаш; балл – боллах 
– баьллаш.

3.3. Орфографин традиционно-исторически принцип

Оцу принципца яздо кхечу меттанашкара тIеэцна дешнаш. 
Оцу принципан хьалха еанчу заманахь даьхкина дешнаш яздо, 
нохчийн матто тIеэцаре хьаьжжина.

Масала:  
оьрси – русский,
гIазакхи – казак,
иту – утюг,
гIōмат – хомут,
минот – минута,
кепек – копейка,
пайтон – фаэтон,
куршка – кружка,
хургон – фургон,
ведар – ведро,
палто – пальто,

пурстоп – пристав,
купайка – фуфайка,
инарла – генерал,
хурашка – фуражка.

Оьрсийн маттара тIеэцначу дешнийн яздар шина кепара ду: 
церан маттахь, ма-хиллара, нохчийн матто тIе ма эццара, родо-
вой чаккхенаш вайн маттехьа а ялош: школа («ишкол» меттана), 
редакци («редакция» меттана), предложени («предложение» 
меттана). 

3.4. Орфографин семантически принцип

Джамалханов Зайндин, Мачигов Мовладин педучилищан 
йолчу учебник тIехь оцу принципах лаьцна иштта аьлла ду: «Се-
мантически (маьIнин) принципехь дешнаш яздо, церан маьIнийн 
башхаллашка хьожжий (юкъара а, долахь а цIерш хиларе хьаьж-
жина а, цхьа маьIна долуш я доцуш хиларе хьаьжжина а)»1.         

Масалина дало мегар ду хIара дешнаш:
Дада, бер! (Беги, дитя!)
Цаьрца цхьана вара тхан цIийнан стаг Дадабер а.
Дукха ваха хьо делаI! Ма хаза гIиллакх ду ахь лелориг!
Iимран а, Дукхаваха а 6-чу классе ваьлла.
Кху заманахь ваха атта дац.
Салман а, Ваха а дехьа велира.
Яхийта ирсе массо а нана!
Цуьнан шича Яхийта гIалахь Iаш ю.
Ламанах бен ца долу леча!
Тхуна дукхавезаш доттагI ву Леча.
Диттан гаьннаш тIехь иттех хьоза дара.
Церан да Хьоза воккха стаг вара.
Деши санна, цIена стаг ву иза.
Цуьнан йиша Деши институтехь доьшуш ю.
Цаьрга хьошалгIа веара цхьа гIумки а, хIири а.

 1 Хьажа билгалъяьккхина учебник, агIо 63.

Тхан хьехархо вара ГIумки. Ткъа церачун цIе яра ХIири.
Цара вуьйцург цхьа Iаьрби вара. 
Iилманехь къахьоьгуш схьавогIу тхан Iаьрби а. 

4. Нохчийн орфографи зорбанехь

Хууш ма-хиллара, нохчийн йоза советан Iедал хIоьттинчул 
тIаьхьа цкъа  Iаьрбийн графики тIехь, тIаккха латинин графики тIехь 
(1926-чу шарахь дуьйна), кириллица буха тIехь схьадогIуш ду.

Нохч-ГIалгIайн Республика юхаметтахIотто йолийнчул тIаь-
хьа, 1958-чу шарахь, Джамалханов З., Мациев А. зорба тоьхна 
арахийцира «Нохчийн мотт нийсаязбаран коьрта бакъонаш» аьлла 
йолу брошюра1.  Иза дара вайн республикехь нийсаяздаран уггаре 
а коьрта куьйгалла, хIунда аьлча цу хенахь нохчийн меттан кхин 
учебникаш а яцара, справочникаш а яцара.

Цу тIехь авторша далийра хIокху теманийх лаьцна дерг: 
1) цхьадолчу элпийн нийсаяздар;  
2) морфемаш нийсаязъяр (дешхьалхенаш, орамаш, суффик-

саш, чаккхенаш);
3) цIердешнийн, билгалдешнийн, терахьдешнийн, цIер-

метдещнийн, хандешнийн, дештIаьхьенийн нийсаяздар;
4) хоьттина а, къаьстина а, дефисехула а яздар;
5) доккха элп яздар;
6) оьрсийн маттера схьаэцна дешнаш нийсаяздар;
7) дош сехьадаккхар. 
И бакъонаш йийцар дIанисдина 137 пунктехь, я параграфехь.
1961-чу шарахь арайолу, изза авторш а болуш, «Нохчийн мет-

тан орфографически словарь», бархIшеран школан юьхьанцарчу а, 
лакхарчу а классашна лерина йолу.2 Цу словарь чу догIу 7000 сов  
дош. Словарь хIоттийнчара тоьшалла ма-дарра,  словарь хIоттийна 
нийсаяздаран керлачу бакъонашца. Словара юкъа ца ялийна ний-

 1 Джамалханов З.Д., Мациев А.Г. Нохчийн мотт нийсаязбаран коьрта 
бакъонаш. 
 2 Нохчийн меттан орфографически словарь. Нохч-ГIалгIайн книжни изд-во. 
Грозный, 1961.

саяздаран карадерзорна новкъарло ен йолу ца оьшу форманаш а, 
дешнаш а. Грамматически терминаш керланаш ялийна1. Амма, 
бакъду, авторша билгал ца доккху: маца, хьан, мичахь кхоьллина 
я чIагIйина ю и «керла бакъонаш», муьлхарнаш ю уьш. Цул со-
внаха, цара цIе ца йоккху «ца оьшучу» форманийн а, дешнийн а. 
Делахь а, авторша словарана хьалха ялийна дика хIоттийна йолу 
орфографически справочник, цуьнан барам 80 параграф а ю, хIара 
теманаш юкъалоцуш а ю: «Мукъа элпаш яздаран бакъонаш», 
«Дифтонгаш язъяран бакъонаш», «Дешнийн чаккхенашкахь ме-
ран Н яздаран бакъонаш», «Элпаш Ъ, Ь», «ЦIердешнаш яздаран 
бакъонаш», «Билгалдешнаш яздаран бакъонаш», «Терахьдешнаш 
яздаран бакъонаш», «ЦIерметдешнаш яздаран бакъонаш», «Хан-
дешан яздаран бакъонаш», «Причастеш, деепричастеш язъяран 
бакъонаш», «ДештIаьхьенаш, дешхьалхенаш язъяран бакъонаш», 
«Дакъалгаш яздаран бакъонаш», «Чолхе дешнаш яздаран бакъо-
наш», «Оьрсийн маттера схьаэцна дешнаш яздаран бакъонаш»2.

Хьехархошна а, студенташна а, зорбанан белхахошна а дика 
гIоьнча хилла дIахIоьттира и справочник. Бакъду, словарь тIехь 
дуккхаха йолу форманаш ялоза йисина, цунна тоьшалла ду цу 
тIехь 7000 сов дош бен цахилар а.

1972-чу шарахь арайолу дикка «стомма» сборник, шена тIехь 8 
статья а йолуш, церан авторш бу республикехь гIарабоьвлла бевзаш 
болу Iилманчаш-методисташ Джамалханов З.Д., Солтаханов Э.Х., 
Эжаев У.Х., Верольский Ю.Б. Статьяйн сборникан цIе ю «Юк-
къерчу школийн лакхарчу классашкахь ненан мотт а, литература а 
хьехар».3 Вайн пособин коьртачу декъа тIехь вай хьахор ю хьалхара 
статья, кхузахь жимма ала лаьа У.Эжаевн статьях лаьцна. Ша ста-
тьян цIе ма-ярра йитича а, хIумма а дацара, делахь а автора кхин цIе 
а тиллина цунна, шолгIа цIе: «Хоьттина а, къаьстина а, дефисаца а 
яздар». Оцу статьях вай пайда эцна вешан пособин 3-чу разделехь. 

 1  Хьажа: билгалъяьккхина словарь, 4 агIо.
 2 Хьажа: билгалъяьккхина словарь, 8-29 агIонаш.
 3 Юккъерчу школийн лакхарчу классашкахь ненан мотт а, литература а хьехар. 
Лакхарчу классийн   хьехархошна методически пособи. Нохч-ГIалгIайн книжни 
изд-во. Грозный, 1972.

Кхузахь авторо билгалдоккху нохчийн орфографин 4 дакъа:
1) дешнийн маьIнийн дакъош-морфемаш (дешхьалхенаш, 

орамаш, суффиксаш, чаккхенаш) нийсаязъяр;
2) дешнаш а, церан дакъош а хоьттина а, къаьстина а, дефи-

саца а яздар;
3) дош сехьадаккхаран бакъонаш;
4) доккха элп яздар.1

Иштта билгалйоккху авторо нохчийн орфографин 4 принцип;
1) фонетически (дIааларан) принцип;
2) морфологически принцип;
3) исторически (традиционни) принцип;
4) семантически (маьIнин) принцип2.
Цул тIаьхьа цо хIор принцип а, церан башхаллаш а юьйцу, 

дукхе-дукха масалш а далош. ЧIогIа дика ю аьлла, делахь а,  «даьт-
тано худар ца талхадо» бохучу оьрсийн кицано хьехнехь а, авторо, 
шен статья чекхйоккхуш, кхин цкъа а ялайо и йиъ принцип3.

1991-чу шарахь Джамалханов З.Д., Алироев И.Ю. арахоьцу 
керла орфографически словарь «Нохчийн меттан нийсаязда-
ран дошам»4. Иза барамца 40 шо хьалха арахецначул дуккха а 
йоккха ю (18 уч.изд.л.). Пхеа декъах лаьтта иза: Джамалхановн 
З.Д. дешахьалхе ца лерича, хьалхара дакъа ду ша дошам (хIинца 
иштта алар а оцу словарца, аьлча а, дошамца тIедуьйжи вайна) 
– 6 – 135 агIо. 

ШолгIа дакъа ду иштта цIе йолуш: «Нохчийн меттан ний-
саяздаран коьрта бакъонаш» – 136 – 187 агIонаш.  И  материал   
лаьтта 256 параграфах.

КхоалгIа дакъа ду иштта цIе тиллина: «Пунктуаци. Йозане-
хь сацаран хьаьркаш хIитторан бакъонаш». И дакъа лаьтта 10 
пунктах – 188 – 196 агIонаш. Цул тIаьхьа юха а дошам балабо 
 1 Юккъерчу школийн лакхарчу классашкахь ненан мотт а, литература а хьехар. 
Лакхарчу классийн   хьехархошна методически пособи. Нохч-ГIалгIайн книжни 
изд-во. Грозный, 1972., агIо 115.
 2 Циггахь, 117 агIо.
 3 Циггахь, 138-139 агIонаш.
 4 З.Д.Джамалханов, И.Ю.Алироев. Нохчийн меттан нийсаяздаран дошам. 
Грозный. Книга. 1991.

(иштта бу оцу вайн керлачу дешан классни гайтамаш: дошам 
бу, дошамаш бу): «Ненан меттан дицлуш лаьттачу дешнийн 
маьIнаш» – 197 – 219 агIонаш. И материал, башха йоккха яцахь а, 
хьехархошна а, дешархошна а, студенташна а, зорбанан белхалошна 
а оьшуш ю. Цхьа а цунна реза воцуш вуьсур вац аьлла, хета суна.

Оцу декъал тIаьхьа кхин цхьа дошам а балабо: «Математикан 
а, физкультурана, Iаламдовзаран а терминийн нохчийн-оьрсийн 
дошам» – 228 – 249 агIонаш. Уьш а оьшуш терминаш ю. Ян-м 
кхин а яра уьш, масала, юридически, медицински, ветеринарни 
и. дI. кх. терминаш.

Дошаман тIаьххьара дакъа доккха дац – дерриг а кхаа агIон 
тIехь – 250 – 252. Оцу декъан цIе ю иштта: «Меттан гIиллакх лар-
дар». Оцу декъехь 15 пунктехь  авторша (я авторо?) билгалдоккху 
«вайн меттан цхьадолу гIиллакхаш а, церан ша-тайпанара баш-
халлаш а»1.

Оцу кепара ду нохчийн орфографи зорбанехь гайтар.
1980-чу шерашкахь Нохч-ГIалгIайн АССР-н Министрийн Со-

ветехь кхоьллина яра орфографически, тIаккха терминологически 
комиссеш. Меттан Iилманчаш дIа а кхойкхуш, царах дага а буьйлуш, 
комисси гIиртира и гIуллакх цхьана хорша дало. Амма и гIуллакх 
новкъа даьллачохь дисира: кхин «гIуллакхаш» дара рогIехь хьал-
хадевлла.

5. Орфографи юккъерчу школан 
нохчийн меттан программашкахь

Нийсаяздар-м юьхьанцарчу школехь дуьйна схьадогIуш ду, 
иштта хила хьакъ долуш а ду иза.

Юккъерчу школан нохчийн меттан программаш тIаьх-
хьаре а зорба тоьхна арахийцира 1998-чу шарахь Нохчийн 
пачхьалкхан Дешаран а, Iилманан а министерствон «Хьехар-
хо» цIе йолчу хаамийн-методически журнала тIехь2. Цу тIехь 

 1 Билгалъяьккхина дошам, 251 – 252 агIонаш.
 2 «Хьехархо». Июнь, № 2; июль, № 3. Соьлжа-ГIала, 1998 шо.

юьхьанцарчу школан курсах карлайоккхучу материала тIехь 
билгалдина ду дешан чаккхенга шала мукъаза элпаш яздар. 
Уьш ду лл, сс, тт.

«Синтаксис, пунктуаци» Iамийнчул тIаьхьа программо тIе-
дуьллу иштта дакъа Iамор: «Фонетика, графика, орфографи».

Оцу декъан коьрта орфографически Iалашо ю нохчийн меттан 
шатайпанара аьзнаш билгалдеш долу элпаш нийса яздар: гI, кх, 
къ, кI, пI, тI, цI, чI, хь, хI, аь, оь, уь, юь, яь. Цигахь билгалдина 
ду ши аз билгалдечу элпийн нийсаяздар а: я, ю, е, ё. Ша-къаьстина 
далийна й элпан нийсаяздар а. Иштта Iамо билгалдина ду деха а, 
доца а мукъа аьзнаш нийсаяздар а; доца шеконан мукъа аьзнаш 
(а, у, и) нийса яздар а.

Цул тIаьхьа морфологин декъехь Iамочу къамелан дакъойн 
нийсаяздарна юкъайогIуш йолу теманаш, ша-ша къастош, бил-
галйоху. Масала, «цIердош» бохучу темина билгалдаьхна ду хIара 
орфографически дакъош:

1) долахь йолчу цIерашкахь, географически, урамийн, май-
данийн, исторически хиламийн, революционни дезачу денойн 
цIершкахь доккха элп яздар;

2) книгийн, газетийн, журналийн, кинофильмийн, спектак-
лийн, литературни, музыкальни произведенийн цIершкахь доккха 
элп яздар, ковычкаш хIиттор;

3) цIердешнийн, дожарийн чаккхенаш нийсаязъяр;
4) оьрсийн маттера тIеэцначу цIердешнийн нийсаяздар;
5) цхьана дешдекъах лаьттачу цIердешнийн ораман мукъа 

аьзнаш хийцадалар, церан алар, нийсаяздар (легарехь а, тера-
хьехь а);

6) дацаран дакъалг ца цIердашца нийсаяздар;
7) доланиг дожаран чаккхенгахь долу мукъа аз манкха 

(мерах) нийса ала Iамор а, и манкхалла йозанехь билгалъяккха 
Iамор а;

8) Iамийна орфограммаш каро а, дешнийн нийсаяздар талла 
а хаар.

И орфографически хаарш ду 5-чу классехь дешархошна 
хаа билгалдаьхна.

6-чу классехь билгалдаьхна ду хIара тайпа орфографически 
хаарш:

1) билгалдешнийн легарш, дожарийн чаккхенаш нийсаязъяр;
2) тIеэцначу билгалдешнийн суффиксаш а, церан нийсаязъяр а;
3) цхьана дешдекъах лаьттачу мухаллин билгалдешнийн 

чаккхенгара манкхалла йозанехь билгалъяккхар;
4) терахьийн нийсаяздар;
5) цIерметдешнийн нийсаяздар;
6) хандешнийн билгалзачу кепан нийсаязъяр, хандешнийн 

карарчу хенан чаккхенаш нийсаязъяр, яханчу а, йогIучу а хенийн 
чаккхенаш нийсаязъяр.

7-чу классехь программо тIедожадо хIара орфографичес-
ки хаарш Iамор:

1) хандешан билгалзачу кепан ораман мукъа аьзнаш карарчу 
хенан орамехь хийцадалар,церан нийсаяздар; 

2) дацаран дакъалгаш ца, ма хандешнашца нийсаяздар; 
3) причастин хенаш, церан суффиксаш нийсаязъяр; причастин 

легар, дожарийн чаккхенаш нийсаязъяр;
4) деепричастин хенаш а, церан нийсаязъяр а; 
5) масдаран легар, дожарийн чаккхенаш нийсаязъяр, масдарца 

дацаран дакъалг ца нийсаяздар; 
6) хандешан билгалзачу кепан а, лаамазчу причастин а чак-

кхенгара мукъа аз манкха (мерах) нийса ала а, яздан а хаар; 
7) куцдешнийн нийсаяздар; 
8) дештIаьхьенийн нийсаяздар;
9) дакъалгийн нийсаяздар;
10) айдардешнийн нийсаяздар.

6.  5 – 9-чуй классашкахь 
нохчийн орфографи Iамор

Хууш ма-хиллара, орфографи бохург нийсаяздар бохург ду, 
цундела йоза элпашца кхочушдеш ду. Ткъа нохчийн 49 элпана 
юккъехь цхьалха а, шалха а элпаш ду. Оцу хьоло тIедожадо ор-
фографи Iамор шалха элпаш нийсаяздарна тIера дIадолор.

6.1. Шалха элпаш нийсаяздар Iамор 

И тема Iамо йолайо 5-чу классехь. Уггар хьалха вайна хаа деза, 
оцу темин хIун халонаш ю. Коьрта ерш лерича, уьш ю кхоъ:

1) шалха элпаш кхоллалуш дакъа лоцуш хьаьркаш иэдар;
2) оцу хьаьркийн рогIалла йохор;
3) шала шалха элпаш нийса яздар. Царах лаьцна дика яздина 

ду Солтахановн Э.Х. статья  тIехь1.
Оцу халонашка хьаьжжина, Iалашъян еза и тема хьехаран 

методика а.
1. Учебник тIехь гайтина ду шалха элпаш 15 хилар, царах 

мукъа аьзнаш билгалдийраш – 5 (аь, оь, уь, юь, яь), мукъаза аьзнаш 
билгалдийраш – 10 (гI, кх, къ, кI, пI, тI, хь, хI, цI, чI).

Э.Х. Солтахановн вай хьахийначу статья тIехь аьлла ду шалха 
элпаш цхьацца элп долуш санна хьеха деза аьлла2. Цул совнаха, 
царах лаьцна кхетам а, хаарш а юьхьанцарчу классашкахь дуьй-
на дешархошна хууш а ду. Цундела 5-чу классехь церан хаарш 
кIаргдан а, чIагIдан а декхар ду хьехархочун.

Цкъа хьалха дешархошна гойту и элпаш кхуллуш 4 тIетуху 
хьаьрк (х, ъ, ь, I) хилар. Цул тIаьхьа элпанний, хьаьрканний юк-
къера башхаллаш юьйцу вай. Элпо йозанехь аз билгалдо. Хьаьрко 
керла аз билгалдеш долу керла (шалха) элп кхуллу. И тема дIайо-
ло еза мукъачу элпашна тIера, хIунда аьлча уьш кхуллуш дакъа 
лоцуш цхьа хьаьрк ду: ь. Цунах дешархой атта кхетар бу. Цаьрца 
цхьаьна Iамо деза шала мукъаза элп хь, цо мукъаза аз билгалдок-
кхуш хилар дIа а хоуьйтуш.

Важа долу шала мукъа элпаш хьехар дIадахьа деза дедуктив-
ни некъаца (методаца) хIокху кепара.

Доьшуьйту элп кх, и шайца долу дешнаш а: кхана, кха, кхосса, 
акха, лакха, мокха, гIалакх, гIабакх.

Хоуьйту, аз кх оцу дешнашкахь к а, х а ша-ша олуш деша 
мегар доций, хIокху дешнашкахь санна: пха, тхи, малх. ЖамI, до аз 
  1 Хьовса: Юккъерчу школийн лакхарчу классашкахь ненан мотт а, литература 
а хьехар. Грозный, Нохч-ГIалгIайн  книжни изд., 1972, 51 – 52 агIонаш.
 2 Хьовса: билгалйина сочинени, 51 – 52 агIонаш.

кх билгалдеш элп к а, тIетуху хьаьрк х а хилар. Кхуззахь ала деза 
хьаьрк х озаца ала мегарг цахилар, аьлча а, хIокху транскрипцехь 
санна – х ала мегар дац, дуьххьал дIа «хIара тIетуху хьаьрк х»,  
«хIара билгало» аьлла дита деза.

Цул тIаьхьа Iамадо къ аз билгалдеш долу элп къ.
Доьшуьйту и аз долу дешнаш: къолам, къам, юкъара, юкъ.
ЖамI до, аз къ билгалдеш элп к а, тIетуху хьаьрк ъ хилар. 

Оцу хьаьрках а олу вай тIетуху «хьаьрк», ткъа цуьнан алфавитехь 
йолу цIе «чIогIа хьаьрк» ю.

ХIинца оцу деа хьаьрках вайн дисинарг ду тIетуху хьаьрк I.  
Цуьнца кхоллалуш долу шалха элпаш хIорш ду: гI, кI, пI, тI, хI, 
цI, чI. Цаьрца беш болу болх а оццу кепара хила беза.

Iамийнарг тIечIагIдеш болх бан мегар ду хIокху таблицица:

Оццу кепара дIахьехча, дешархоша иэдийр дацшалха элпаш 
кхуллуш долу тIетуху хьаьркаш, ткъа иза, вайна ма-хаъара, оцу 
темин халонех цхьаъ ю.

Аьзнаш Шалха элпаш
Церан кхолладалар

Масалш
элп тIетуху 

хьаьрк
аь аь а ь аьлла, маьлхан
оь оь о ь оьпа, доьшу
уь уь у ь уьстагI, луьста
юь юь ю ь юьхк, чуюьллу
яь яь я ь яьшка, чуяьлла
хь хьа х ь хьоза, охье, юьхь
кх кха к х кхана, лакха, 

йовлакх
къ къа к ъ къона, декъа, юкъ
гI гIа г I гIан, юргIа, дегI
кI кIа к I кIира, мукIарло
пI пIа п I пIелг, хумпIар
тI тIа т I тIийриг, датIа, хатI
хI хIа х I хIара, бухIа, бархI
цI цIа ц I цIена, муцIар
чI чIа ч I чIениг, тIечIагIа

2. ШолгIа хало  ю шалха элпаш кхуллуш долчу элпийн а, тIе-
тухучу хьаьркийн а рогIалла йохар, аьлча а, дешархоша аь яздаран 
метта ьа яздеш меттиг а йогIу, кх яздаран метта хк яздо и. дI.кх.1 
Цундела дешархошна дIахоуьйту хьаьрк элпана тIетухуш хилар, 
цунна аьтту агIорхьа улле дуьллуш хилар, цуьнан меттиг хийца 
йиш цахилар.

3. Кхин а хала ду шала шалха элпаш нийсаяздар. Оцу темин и 
дакъа хьоьхуш, хьехархочо пайда эца беза хьалха Iамийначу 17-чу 
параграфах. Шала мукъаза аьзнаш хьехначу некъаца (методца) хьеха 
деза шала шалха элпаш а. Кхузахь а хьехаран изза принцип ю: 
шалхачу элпашца билгалдеш долу аьзнаш а хила тарло деха я доца. 
Амма кхузахь вайна цкъачунна оьшуш дерш ду мукъаза аьзнаш 
билгалдийраш. Уьш Iамор хIокху кепара дIадахьа деза.

Кхулла хьалхарчу темина цIахь бан белла болх урокан юьх-
хьехь ца толлуьйтуш (методически куьйгаллин авторша санна2), 
кху керлачу темин хIара дакъа Iамадале талла беза. Цул тIаьхьа 
дешархошна тIедуьллу:

ДIаязде вай Iамийначу бакъонца нийса хIара дешнаш: (уьш 
иштта яздийр ду цара: кхок х кха, могI гIара, даьт I тIа). Цаьрга 
дIахоуьйту: 

вай йийцинчу бакъонца-м нийса яздина аша уьш, амма 
дешнаш дукха деха ду, цундела бакъоно магадо, шалхачу элпо 
билгалдеш долу аз деха хезаш делахь, йозанехь хьалхарчу шал-
хачу элпан хьаьрк эшо: кхоккха, моггIара, баккъал а, даьттIа 
и дI.кх.

Оцу кепара хьоьху, тайп-тайпана долу шалха элпаш юх-юххе 
нисделча, муха яздо а.

Вай ала а олу, вайна хаза а хеза хIара дешнаш иштта:
тIкъаясна, цIоцIкъам, сацIкъар, амма вай яздо, хьалхарчу 

шалхачу элпан хьаьрк эшош; ткъаесна, цIоцкъам, сацкъар.
Оцу теманах лаьцна кхетам беллачул тIаьхьа коьртаниг ду 

дешархошка шаьшка бойту болу белхаш совбахар а, мукъаза 

 1 Хьовса вай билгалъяьккхинчу методически пособин 51 агIон тIе.
 2 Хьовса: Янгульбаев В.А., Янгульбаева С.В. Билгалдаьккхина куьйгалла, 47 
агIо.



22

шиъ шалха элп юкъахь долу дешнаш дуккха а яздар а… Дика 
хир ду, хьехархочо урок чекхъяла 10 – 15 минот йисинчу хенахь, 
мукъаза шиъ шалха элп юкъахь а долуш, жимо диктант яхь1. 
И методически хьехар нийса ду аьлла, хета тхуна. Хьехнарг 
шардеш, берийн хаарш чIагIдеш, пайда эца беза учебник тIехь 
ялийначу упражненех.

6.2. Ши аз билгалдеш долу элпаш
(я, яь, ю, юь, е, е) Iамор

 Оцу элпех е оьрсийн маттара тIеэцначу дешнашкахь бен ца 
яздеш хилар дешархошна атта хуур ду. Цундела цу элпа тIехь 
тидам сацор бац вай.

ХIокху темин коьрта ши хало ю: 
1) оцу элпаша ши аз билгалдеш хилар (шайна хьалха й аз 

долу); 
2) и элпаш мичахь а, хIунда а яздо иштта.
Оцу темех кхетор эвсара хир ду, нагахь санна дешархошна 

дешнаш аьзнашка декъа хаахь. Ткъа иза фонетиках лаьцна ерриг а 
тема дIайолалуш дуьйна Iамош ду дешархошна. Цундела хьехар-
хочо шен болх дIаболабо, и элпаш юкъахь долу дешнаш а далош, 
уьш аьзнашка декъийтарна тIера. Масала, ала хIара дешнаш 
нийса: яха, дIаяха, тIехъяккха, яьгна, чуяьлла, совъяьлла, юсту, 
тIеюзу, юьлу, чуюьллу, чекхъюьйлу, еди, дIаеди, яхъели.

ХIор дешан дерриг а аьзнаш нийса билгалдахийтинчул тIаьхьа, 
хьехархочо дIахоуьйту, а, аь, у, уь, э аьзнашна хьалха й нислахь, ши 
элп ца яздеш, даим а цхьа элп яздо аьлла, (я, яь, ю, юь, е). ТIаккха цо 
хоуьйту, оцу й озаца долу вай билгалдаьхна аьзнаш дашна хьалха, 
юккъехь (мукъачунна тIехьа а, мукъазчунна тIехьа а) нислуш хи-
лар, амма вай йозанехь уьш элпашца, я, яь, ю, юь, е билгалдохуш 
хилар. (Вай лакхахь  далийна дешнаш хIинца дIаяздан мегар ду).

Цул совнаха, хьехархочо церан тидам тIебохуьйту й озаца 
долчу оцу аьзнаша дешдакъа дIадолош хиларна. Кхузахь бил-

 1 Хьовса: Солтаханов Э.Х. Билгалъяьккхина сочиненехь 52 агIо.

галдаккха дезар ду, царах элп е мукъазчу элпана тIехьа нислуш 
хилар: деха, селхана, амма сихъелла.

ХIокху темица йоьзна ю ъ, ь къасторан хьаьркаш яздаран 
бакъо а. Цундела, и тема тIаьхьа ца тоттуш, хIокху темица цхьаьна 
я цунна тIаьххье Iамо еза.

Хьалха вай билгалъяьхначу халонех дешархой кIелхьара-
бахархьама, цаьрга йойтуш йолу упражненеш хила еза хIокху 
кепара:

1. Й элпаш юкъахь долу дешнаш аьзнашка декъийтар.
2. И дешнаш дIа а яздеш, церан аьзнийн а, элпийн а барам 

билгалбаккхийтар.
3. Фонетически диктант язъяйтар.
4. Довзийтар а луш, йоза яздар (комментированное письмо).

6.3. Къасторан хьаьркаш Ъ, Ь нийсаяздар хьехар

Оцу темин халалла кхаа декъехь ю. Цкъа делахь, оцу шина 
хьаьрках цхьаммо аз ъ билгалдо (школехь ала магийна йиш хадо-
ран хьаьрк). ШозлагIа делахь, и ший а хьаьрк къасторан гIуллакх 
кхочушдеш ду: дукхахьолахь ъ яздо я, яь, ю, юь, е элпашна хьалха 
а, нийса ца деша мега долчу элпашна юккъехь а), ткъа ь яздо, вай 
билгалдаьхна мукъа элпаш к элпах къасторхьама. КхозлагIа де-
лахь, оьрсийн маттехула тIеэцначу дешнашкахь кIедачу хьаьркан 
кхин цхьа гIуллакх а ду мукъаза аз кIаддар: рояль, октябрь. Гуш 
ма-хиллара, и ерриг а информаци цхьаьний тIелаца хала хир ду 
дешархошна.

Тема йийца еза дустаран методца хIокху кепара:
1. Хьалха Iамадо вай аз ъ («йиш хадоран хьаьрк») билгал-

даккхар.
Хьехархочо даладо дешнаш: пхи сахьт, га охьасеттина.
Билгалдаьхна дешнаш фонетически  толлуьйту, церан аьзнаш 

ша-ша доккхуьйтуш.
Хьехархочо доладо дешнаш: пхиъ, гаъ.
Къастайойту цу шинний, хьалха далийначу шина дашний 

юккъера башхалла. Дешархой тIебуьгу шолгIачу дешнашкахь 

чаккхенгара аьзнаш йиш хадорца олуш хиларх болчу кхетамна. 
ХIинца дIаала а мегар ду цаьрга, мукъа аз йиш  хадорца олуш 
делахь, цунна тIехьа йозанехь ъ дуьллу аьлла. И кхетам шорбеш, 
чIагIбеш дало я даладайта мегар ду кхин а масалш: маъ, диъ, 
Асмаъ, Лайлаъ, диъна, лиъна, меъ и. дI.кх.

2. ХIинца хьеха мегар ду оцу шина хьаьркан къастаран маьIна. 
Къастаран маьIнехь ъ лела шинхьа:

1) й озаца долалуш долу дешдакъа дIакъасторхьама;
2) вовшашна юх-юххе нисделча кхечу кепара деша мега долу 

ши мукъаза элп вовшахкъасторхьама (меттахъхьайра).
Ткъа ь къасторан маьIнехь цхьанхьа бен ца нисло: к-на тIе-

хьа.
Цундела дешархошна дIахьехар а хила деза дустаран 

методца.
Хьехархочо дешархошка барта олуьйту хIара дешнаш: 

шелъелла, агIоръяьлла, матаръюлу, юьстахюьйлу.
Цул тIаьхьа доски тIе дIаяздина долу и дешнаш шайна тIера 

газета, я кехат, я кирхьа дIа а доккхий, гучудоху. Къасторан хьаьрк 
ъ кехатан цуьргаца дIалачкъийна ду. Доьшуьйту и дешнаш, иштта 
яздича деша ма-деззара. Дешархошна хаьа, цхьа а маьIна доцу 
дешнаш царах хуьлий. ТIаккха чIогIачу хьаьркашна дуьхьлара 
кехатан цуьргаш дIадоху. ХIинца къасто деза дешдакъош а къас-
тадойтуш, доьшуьйту уьш дешархошка.

Цул тIаьхьа царна дIахоуьйту, я, яь, ю, юь, е элпаш шайна 
хьалха лаьттачу к элпах къаста дезаш делахь, царний, оцу эл-
паний юккъе ъ метта ь дуьллу, элп къ ца хилийта: зIокьеттар, 
шекьяьлла и. дI. кх.

И масалш учебникан упражненешна юккъера карадайта а 
мегар ду.

3. ХIинца Iамо дисинарг ду ь, мукъаза аз  кIаддалар гойтуш 
долу. Цунах лаьцна вай хаам бо, оцу маьIнехь ь оьрсийн маттара 
тIеэцначу дешнашкаххьий бен ца яздо, аьлла: декабрь, апельсин, 
рояль.

Оцу темин и кхуьй а агIо хьехначул тIаьхьа, дIаелла мегар 
ду хIара таблица.



25

МаьIна Ъ Ь

1. Йиш хадоран
меъ, маъ, кхоъ, хIаваъ, 
лиъна, Айнаъ, Асмаъ, 

Лайлаъ

2. Къасторан

шелъелла, агIоръяьлла, 
матаръюлу, 

юьстахъюьйлу, 
меттахъхьайна

шекьяьлла, 
хIаллакьян, 
зIокьеттарг, 
шокьеттарг

3. Мукъаза аз         
кIаддаларан

сентябрь, октябрь, 
апельсин, рояль

Ъ, Ь маьIнаш а, уьш яздаран бакъонаш а

Iамийнарг чIагIдеш, пайда оьцу таблицех, йоьшуьйту учеб-
ник тIера § 25, кхочушйойту йоцца упражнени я хьехархочо ша 
кечйина диктант.

6.4. Дифтонгаш нийсаязъяр Iамор

ХIара тема Iамош, хьехархочун лехамаш хила беза дешархойн 
дIааларан а, ладогIаран а культура кхиош, церан хьекъал кхиош, 
шаьш Iaмoш дерг кхетамца Iамош. Ткъа и декхарш кхочушдан 
таро хир ю йоза-дешар Iаморехь зеелла йолчу Фирсов Г.П. аьзнийн 
аналитико-синтетически методах пайда оьцуш фонетика Iамийча.1 

Къаьсттина иза оьшуш ду дифтонгаш Iамош. 
Оцу темин коьрта  ши  хало ю: 1) дифтонг монофтонгах иэяр; 

2) йозанехь дифтонгаш нийса язъяр. 
4-чу классан учебник тIехь аьлла ду, дифтонг «цхьаьнакхетта  

ши мукъа aз» ду. Оцу бакъонах дешархой нийса ца кхета тарло, 
хIунда аьлча ъ аз вай 4-чу классехь Iамош дац, цунах йиш хадо-
ран хьаьрк аьлла дитина, ткъа вайна хаьа, иза аз дуй, мукъаза аз, 
вайна хаьа, кхин долу мукъаза аьзнаш санна, иза а дешдекъана 
хьалха а, тIехьа а хила йиш юй. Цундела xIaрa санна долчу деш-
нашкахь чуйола, схьайола и. дI. кх., ши aз уо, ай ул-уллохь дара 

 1 Фирсов Г.П. Изучение фонетики  в пятом классе. М., из-во АПН, 1957, 
12 агIо.

аьлла, дифтонгаш ю моттадала тарло, хIунда аьлча чуолла бохучу 
дешан шолгIа дешдакъа ъ озаца дIадолалуш ду: чу ъ олла, ткъа 
йозанехь вай иза ца гойту. Иштта  эдан тарло цара тайп-тайпанчу 
дешдакъошка нисделла а, й аьзнаш, уьш дифтонгаш ю моьттуш: 
схьайийца, дIайолае, арайолу.  

И  бахьана долуш нийса ца кхета тарло учебник тIехь ялийна 
бакъо: Цхьаьнакхеттачу шина мукъачу озах дифтонг олу. Тхуна 
хетарехь, и бакъо иштта хила еза: Дешдекъехь цхьаьний олучу 
шина мукъачу озах дифтонг олу. 

Дифтонгаш Iамор а дIадахьа деза дешархой уьш нийса ала 
Iаморна тIера. Цундела урок а дIайолайо иштта: хьехархочо шa 
хьалха а олуш, нийса олуьйту хIокху дешнашкара дифтонгаш 
(бакъахьа хир ду, юьхьенца еха дифтонгаш Iамийча): 

диэ (гIуллакх) 
хьиэ (поппар) 
(сихха) дIатиэ,
зиэ (накъост), 
(дукха) ма лиэ. 
Цул тIаьхьа хьехархочо, дешархоша нийса олий шена хиъча, 

бIогIамалгехь дIаяздойту и дешнаш хаза ма хаззара. Дешархой 
кхетабо: оцу дещдакъошкахь мукъа aз и доладо, э озаца чекхдок-
кху, иштта цхьана дешдекъахь цхьаьна олучу шина озах дифтонг 
олу (грекийн маттахь ши аз бохург ду иза). 

ТIаккха и дифтонг йозанехь шина элпаца билгалъяккхар 
дIахоуьйту: 

1) нагахь санна цу дифтонга тIера дешдакъа дIадолалуш 
делахь, цуьнан метта э элп яздо: эца, эдан, дIаэде, схьаэца; 

2) нагахь санна и дифтонг йолу дешдакъа мукъазчу озана 
тIера дIадолалуш делахь, цуьнан метта е элп яздо: дIате, дукха 
ма ле, поппар хье, хьайн накъост зе. 

Оццу кепара Iaмайо дифтонг уо а. 
Къаьсттина ала деза вукху дифтонгех лаьцна (ов, аьв, aй). 
Хьалха хаа дезаш дерг ду, уьш йоций бен цахилар. 
ШозлагIа делахь, вай йийцина йолу бакъо харц ца яйта, де-

шархой кхето беза ов, аьв бохучу шина дифтонган шолгIа аз а 
мукъа доца aз у хилар: оу, аьу. 

  1 Хьовса: билгалъяьхна 4-чу классан программа, 15 агIо; билгалъяьккхина 
учебник, 41 агIо.

КхозлагIа делахь, дифтонг аьв, дифтонгаш эв, ев санна, аьв 
бохучу дифтонган варианташ ю, иза йозанехь билгалъяккхаран 
варианташ. Цундела бакьахьа хир дара, учебник тIехь, программо 
ма хьеххара, эв, ев дифтонгаш а ялийнехь1.

И кхо дифтонг (эв, ев, аьв) Iамор дIахьо дешархошка фонети-
чески хезаш йолу дифтонг оьв нийса ала а, eшa а Iаморна тIера. 

Хьехархочо, ша барта дIа а  олуш, дешархошка нийса олуьйту 
хIокху дешнашкара дифтонг оьв: 

оьу хьаза,
д оьу наш, 
л оьу зира, 
кх о ьу’ сина 
хь оьу сина, 
х оьу шина. 
Цул тIаьхьа хьехархочо дIахоуьйту, и дифтонг йозанехь кхаа 

кепара билгалйоккху аьлла: 
1) нагахь санна цунна тIера дош я дешдакъа дIадолалуш дела-

хь, цуьнан метта, совнаха хьаьркаш (элпаш) дохкуш, дош цадахдар-
хьама, эв яздо: эвхьаза, эвсара, Эвтара, эвхье, эвлахь, эвнаш; 

2) Й дифтонг шеца йолу дешдакъа мукъазчу оза тIера дIада-
лалуш  делахь, цуьнан метта ев яздо: евзина (дифтонгана хьалха 
мукъаза aз й ду), левзина, девзи, цIевзи и дI. кх.; 

3) Хь-ний, I-ний тIехьа оцу дифтонган метта аьв яздо: 
хьаьвзи, Iаьвшина, дIаьвше, хьаьвда, дIахьаьвдда. 

Хьехнарг чIагIдеш, дешархошца ян мегар ду xIapa Iаморан 
упражненеш: 

1. Билгалъяьхна дифтонгаш иэ, уo язъян мa-еззара дIаязъе 
э, е, о элпашца. 

Бес-бесара стоьмаша вайн бошмаш хазйуо, 
Дашуо малх биэлалуо, муохк, латта хаздуо,
Даймехкан биэркатуо ирс, дахар туодуо, 
Вайн мехкан Iилмануо  хьекъалаш  шуордуо.

 (Джамалханов З.) 

2. ДIаеша. Дийца, оцу стихотворених муха кхета хьо. 

      (Мамакаев М.)
ТIера схьаязде дифтонгашца долу дешнаш.
3. Билгалъяьккхинчу оьв дифтонган метта яздан дезачохь эв, 

ев, аьв яздеш, схьаязъе.
Хьеший тIаккха цецбоьвлира,
Iодика йина и цIа вахна,
Бисна хьеший чохь соьвцира.

(Джамалханов З.)

Цул тIаьхьа яйта мегар ду дешархойн хаарш талларан уп-
ражненеш:

1) билгалдаьхначу дешнашкахь дифтонгашна кIел сиз а 
хьокхуш, схьаязъе. Йийца и дифтонгаш нийсаязъяран бакъонаш.

Маьршачу нохчочо,
Къиза ницкъ тIетеIарх,
Эхье къурд аьлла дац
ГIорасиз ша висарх!

(Мамакаев I.)

Букарчу тулгIешца керчадеш чхернаш,
ХIаваэ хьалакхуьйсуш жовxIаран тхи, 
Ша xIoрдe сихделла, хедадеш лаьмнаш, 
Хаьхкина охьадогIу ламанан хи.

   (Сулаев М.) 

Варий кIант! Нахаца 
Тешам берг товш ву.
Хьоме мохк безалахь,
Нанна бер санна,
Стаг волчо вон-дика
Цхьабосса ловш ду,
Оьзда гIилкх ларделахь,
Вайн дайша санна!

Вайнехан хьал-де ахь
Хийра гIуллакх ларахь,
Хьо  къонах воцийла
Хаалда хьуна.
Вуьззина нохчийн кIант
Сайн воI ву алахь,
Ирсан да суо хеташ,
Там хир бу суна!

2) Дифтонгаш нийса а олуш, схьаязъе. КIел сиз хьакха царна.

ШолгIачу дийнахь олхазаро бина ши Iaж а биъна, лазарх тоелла, 
къонъелла, дегIе ницкь беана, меттара хьалагIаьттина йоккха стаг. 
ХIетахь дуьйна чIoгIa самукъане даха доладелла доккха ши стаг. 

(Туьйра «Тамашийна олхазар») 

И тема дешархошна шаръелла яллалц, дIаоьллина латто мегар 
ду xIaрa таблица: 

Дифтонгаш а, церан нийсаязъяр а 

Дифтонгаш 
(ма хаззара)

Церан 
йозанехь 

билгалъяр 

Маца билгалйо уьш 
йозанехь иштта Масалш

иэ э
1. Дешан маьIна ца хийцахь
2. Дешдакъа цунна тIера 

дIадолалуш

эдан
дIаэ
эхье

е
Цунна хьалха мукъаза аз 

хазахь
Дешан маьIна ца хийцахь

елха
делха

дехарш

уо о 1. Дешан маьIна ца хийцахь
дIаолла
тIетоха

олла

оьв эв 1. Дешдакъа цунна тIера 
дIадолалуш

эвхьаза
эвнаш
эвлахь

ев
1. И дифтонг йолу 
дешдакъа мукъазчу озанна 
тIера дIадолалуш делахь

евза, 
левзи,
цIевзи
бевдда

аьв 1. Хь-ний, I-ний тIехьа хьаьвда
Iаьвнаш

ов ов 1. Ма-хаззара дов, Iов,

ай ай тайна,
лайна

6.5. Деха а, доца а мукъа аьзнаш нийсаяздар 

Нохчийн фонетикин разделех коьртачарех цхьаъ ю xIара тема, 
xIунда аьлча цуьнца доьзна ду кхо xIума:

1) мукъа аьзнаш дехий, доций хиларе хьаьжжина, дешнийн 
маь1на хийцадалар;

2) дIаяздинарг  нийса  деша Iамар царах дозуш хилар;
3) цхьадолу деха аьзнаш йозанехь билгалдаха хаар. 
Цундела, xIapa тема Iамочу хенахь, урокан Iалашонаш а оцу 

кепара хьалхаxIиттийна хила еза. 
Кхузахь ала деза, учебник тIехь а, цунна леринчу куьйгалли 

тIехь а, деха хила мегаш долу аьзнаш я бакъонехь а, я упражне-
нехь а билгал ца даьхна, аьлла (упражнени-м цхьаъ бен ян а яц 
учебник тIeхь оцу темина лерина). 

Мукъа aз деха я доца хиларо дешнийн маьIна хийцар гайта 
деза дешархошна. 

Деха     Доца
ваха    ваха
догIа    догIа
деха    деха
гур    гур
дуьйлу    дуьлу
юьйлу    юьлу
хийца    хица

XIop дешан маьIна даьстинчул тIаьхьа дешархой кхетабо 
мукъачу аьзнийн деха хилар шина озан бен йозанехь билгалдок-
кхуш цахиларх: и – ий, уь – уьй, ткъа юь элпехь а и aз хиларна, 
иза а билгалдо  хьаьркаца: юь – юьй. 

Оцу темина лерина йолу упражненеш а хила еза дехий, доций 
мукъа аьзнаш нийса аларна лерина а, нийса яздарна лерина а: 

1. Нийса деша дешнашкахь билгалдаьхна деха мукъа аьзнаш. 
Кицанаш: 

1. Халкъан ницкь − бух боцу Iам. 
2. Аьхка мало йинчо Iaй хало хьоьгу. 

3. Дений, нанний муьтIахь боцу доьзал − гергара мостагIий.
4. Дешар − серло, цадешар − бода. 

2. ТIадамийн метта оьшуш йолу еха дифтонгаш язъе, язъян 
ма-еззара. 

Кицанаш: 
1. Сий жимчохь дуьйна лард..., бедар цIена йолуш  дуьйна лар... 
2. Сихалла − сонталла, собар − кх...там. 
3. Стеган дикалла собарх хиъна, говран дикалла б...ларх хиъна. 

3. ХIокху дешнашкахь деха и, уь нийса язде: 
д(и)цар, х(и)цам, д(уь)цу, х(уь)цу, дIа(и)ци, схьах(и)ци, 

л(уь)та, т(уь)ра, б(уь)р, с(уь)ли. 

И тайпа Iаморан упражненеш йинчул тIаьхьа мегар ду учеб-
ник тIера шa цхьаъ бен йоцу талламан 98-гIa упражнени ян. 

6.6. Манкха мукъа аьзнаш нийсаяздан Iамор

Учебник тIехь и тема (23) кхетам лучу кепара яьстина, амма 
манкхалла йозанехь билгалъякхар дукха ледара йийцина. Доцца 
аьлча, цунах лаьцна иштта а аьлла дитина: Чаккхенгарчу мукъачу 
озанехь манкхалла лучу аьзнашна тIехьа н яздо1. Кхин башха бен-
берса хIyмa дац учебникна леринчу куьйгалли тIехь а2. 

Оцу темин ши хало ю: 
1) манкха мукъа аьзнаш нийса алар; 
2) оцу аьзнийн манкхалла йозанехь билгалъяр. Хьалхарчу 

халонах дешархой хала а, атта а бовлалуш белахь. ШолгIа хало ба-
хьана долуш дукха гIалаташ дуьйлуьйту дешархоша йозанехь. 

Методически агIонгахьара лаха дезарг хIapa ду: и тема кхе-
тамца Iамор (сознательное обучение), манкхалла xIун ю бохучух 
кхетор, манкха мукьа аьзнаш нийса ала Iамор.

 1 Билгаляьккхина учебник, 43 агIо.
 2 Билгалдаьккхина куьйгалла, 53-54 агIонаш.

Baй ма-аллара, манкхалла xIун ю бохург нийса гайтина ду 
учебник тIехь. 

Ша хьалха а олуш, дешархошка шена тIаьхьа алийта деза 
хьехархочо хIapa дешнаш: кIайн, дайн, ган, зен, хьен, тен. 

Оцу дешнийн чаккхенгара мукъа аьзнаш манкхалла йолуш 
хилар гучудер ду, нагахь санна дешархошка и дешнаш мара дIа а 
букъбина алийтича: кIай, дай, га, зе, хье, те. 

Дешархошна атта хуур ду, манкхалла дIаяьккхича, церан 
маьIна хийцалой. ТIаккха манкхаллин маьIнах лаьцна церан 
кхетам а хир бу. 

Цул тIаьхьа дешархошна хаа дезарг ду, и манкхалла муьлхачу 
дешнашкахь хаало бохург. Оцy хаттарна жоп луш, хьехархочо 
дIахоуьйту иза хьенан? стенан? муха? муьлха? xIун? (муьлха? 
бохучун маьIнехь) хIун? xIун дин? бохучу хаттаршна жоп лучу 
дешнийн чаккхенгара мукъачу аьзнашкахь. 

Кхузахь ала дезар ду, шина я цул сов дешдакъош долчу деш-
нийн чаккхенгахь манкхалла яйн, халла бен ца хаалуш, хилар, 
цхьана дешдекъах лаьттачеран юьззина хаалуш хилар. 

Цундела, вай аьлларг чIагIдеш, масалшца гойту дешархошна 
иза иштта хилар: хьенан? стенан? вешин говр, ден къамел, сан 
дехар, школан керт, классан барт. 

муха? муьлха? хIун? (муьлха?) 
кIайн котам, вон вистхилар, цIен байракх, амма: лекхан  керт, 

можан зезаг, Iаьржан буьйса.
хIун дан? хIун дин? 
лен, зен, лан, тан, ган, хьен, тен, ден, гин, дин, зийн, лийн, 

хьийн, амма: алан, такхан, эцан, эти, лекхи, ийци. 
И дешнаш олуьйтучу хена, хьехархочун тидамера  дала ца 

деза церан нийса алар, манкхаллица алийтар. 
Цаьрца и болх бинчул тIаьхьа манкхалла йозанехь билгалъ-

яккхарна тIе довла деза. Кхузахь, учебник тIехь санна ца олуш, 
хьенан? стенан? бохучу хаттаршна жоп лучу а, цхьана дешдекъах 
а лаьттачу кхечу дешнийн а чаккхенгара манкхалла билгалйоккху 
н элп яздарца. И кхетам балархьама, пайда эца мегар ду xIокху 
лахарчу таблицех: 

 Манкхалла йозанехь билгалъяккхар

Билгалдаккхар. Цхьана дешдекъах лаьттачу дешнийн 
чаккхенгахь манкхалла билгалйоккху, царна хьалха дешхьалхе 
хилахь а, я кхин орам хилахь а: кхочушдан, кхочушдин, схьален, 
схьалийн.

Дешархошна Iеминарг чIагIдеш, кхочушъяйта мегар ду иштта 
упражненеш: 

1. Билгалдаьхначу дешнийн манкхалла йолу чаккхенаш нийса 
а олуш, дIаеша. 

Даймехкан зIаьнарш ю тIеттIа сов хазлуш,
Вайн мехкан аренаш беркатца тоеш,
Адамийн догIмашна ирсан ницкь сов луш,
Зазадоккху вайн дахар кхиамашца хаздеш. 

(Джамалханов 3.) 

2. Билгалдаьхначу дешнийн чаккхенашкахь манкхалла йолу 
дош а гайта, цIена мукъаза аз н долу дош а гайта. 

1. КIанта, шен дино шега ма-аллара, ...мохь-цIогIа тоьхна, 
сира дин тIетаIийна. 

2. Цуьнан хьуьнарш толийна Iаьржан, сиран, расхан кхо дин 
ас гойтур-м бу шуна. 

(Туьйра «Къо ваша») 

Хьенан? стенан? бохучу 
хаттаршна жоп лучу муьлххачу 
а дешнийн чаккхенгахь

Муха? муьлха? хIун дан? хIун дин? 
бохучу хаттаршна жоп лучу цхьана 
дешдекъах лаьттачу дешнийн

Рашидан книга 
классан кораш
ден къамел 
сан синтем

цIен байракх
вон хьажар
гун сурт
ловн бала
цуьнца тан
сурт ган
бакъ лийн
дика дин

3. Чаккхенгахь манкхалла йолчу дашна кIел цхьа сиз, цIена 
мукъаза аз н долчу дашна кIел ши сиз а хьокхуш, схьаязде. 

И саннарг лан атта дац. 
Цунна хьалха Iуьллург говрана туху лан дара.
И хен тракторо схьатакхийна. 
Церан поппар хьен дезара. 

4. Далийначу хаттаршна нийса жоп лучу кепара дIаязде деш-
наш, кIел сиз хьакха манкхачу мукъачу озана. Нийса деша шаьш 
дIаяздина дешнаш. 

гинера − xIун дин? xIун дан? − ган
ког − стенан?
стаг − хьенан? 
хьийна – xIун дан? –

         − xIун дин? 
тIетайра − xIун дан?
            − xIун дин?
кIайчу – муха? –
цIечу – муьлха? 

7. Оьрсийн маттера тIеэцна дешнаш 
Iамор а, нийсаяздар а

И тема Iамо мегар ду беседа яран методца. Лексика Iамош, 
хьехархочунна хьалха xIутту xIара тайпа коьрта Iалашонаш: 
нохчийн меттан дешнийн амалш а, барам а бовзийтар; Сове-
тан Iедал тIедеанчул тIаьхьа нохчийн меттан лексика кхин 
а кхуьуш а, дебаш а хилар дешархошна хаийтар; нохчийн 
меттан лексика, маьIне хьаьжжина, тайп-тайпанчу екъалуш 
хилар хаийтар.                                        

Массо а меттанаш а санна, нохчийн маттахь а дешнаш де-
къало шина тобане: 

1) нохчийн меттан шен дешнаш, 
2) кхечу меттанашкара тIеэцна дешнаш. 
Шеко йоццуш хаа йиш йолуш ду нохчийн меттан шен дешна-

ша xIapa кхетамаш билгалбеш хилар: 1) гондахьа долчу дахаран 
xIуманийн цIерш, масала, диттийн: бага, база, дакх, элхьамч, 
кхор, Iаж, хьач, хьаьмц и. дI.кх.; дийнатийн: цхьогал, пхьагал, 
ча, борз, жIаьла, уьстагI и. дI.кх.; гергарлонийн: да, нана,йиша, 
ваша, шича, маьхча и. дI. кх.; цIерметдешнаш: со, хьо,и, иза, тхо, 
вай, шу, уьш; терахьийн цIераш: цхьаъ, шиъ, кхоъ, диъ, пхиъ и. 
дI.кх. 

Амма цхьа мотт а ца буьсу ша-шеца, цуьнан уьйр хуьлу лу-
ларчу халкъийн меттанашца. Масала, нохчашца цхьаьна лулахь  
дехаш ду дуккха а халкъаш: оьрсий, гуьржий, гIумкий, xIирий, 
Iаьндий и. дI.кх. Церан меттанашкара дукха дешнаш даьхкина 
вайн матте: 

оьрсийн маттера: ручка, парта, тетрадь, книга, школа и. дI.кх.
гуьржийн маттера: кIира, пIераска, гата, котам, жIар и. дI.кх. 
гIумкийн маттера: гIум, чийлак, яздан, этак, ков, гIала и. дI.кх.
Дешархошка дIахоуьйту, тIеэцначу дешнаша мотт дебош, 

кхиош хилар. 
Коьрта тидам тIебохуьйту оьрсийн маттера тIеэцначу деш-

нашна. Кхузахь къасто дезаш ду, царах хьалха тIеэцна дешнаш 
нохчийн матто шен хьелашца нисдеш тIеэцна хилар. Масала: 

оьрсийн маттахь                         нохчийн маттахь 

 ведро     ведар
 стакан    стака
 конфета    кампет
 пристав    пурстоп
 генерал    инарла 
Ткъа Советан Iедал xIоттийначул тIаьхьа тIедаьхкина дешнаш 

ма-дарра, ца хуьйцуш, тIеэцна: фабрика, фланг, рабфак, факуль-
тет, Щорс, цундела церан яздар оьрсийн маттахь санна ду. 

Iамийна материал тIечIагIъеш, яйта мегар ду хIapa тайпа 
упражненеш: 

1. Шина бIогIамалгехь дешнаш даладо: I-чу бIогIамалгехь 
оьрсийн маттара я оьрсийн маттехула тIеэцна дешнаш; 2-чу бIога-

малгехь церан маьIнa достуш долу нохчийн дешнаш. Дешархошна 
тIедуьллу, хIop тIеэцначу дашна дуьхьал цуьнан маьIна досту 
нохчийн дош язде, аьлла:  

квалификаци,    сатийсам,
фантази,    гамо,
антогонизм,                оьзда,
интеллигентни,   говзалла,
аплодисменташ,   озабезам,
льгота     тIараш деттар.

2. Дешнаш а даладой, церан маьIна достуьйту нийсаяздарна 
тIехь тидам латтабе.

диалог  − шиннан къамел
пропаганда  − 
суффикс − 
вокзал  − 
аромат − 
монолог − 
биографи −

3. Оьрсийн маттахь долчу газета тIера йоьшуьйту цхьа кийсиг, 
дешархошна тIедуьллу нохчийн маттахь нислуш долу дешнаш цу 
кийсиг тIера схьаяздар.

4. Иштта йоьшуьйту нохчийн маттахь газетан кийсиг. Кара-
дойту тIеэцна дешнаш. 

5. Язйойту словарни диктант: закон, депутат, секретарь, 
комбайн, гражданин. 

Дешархошка хотту, и дешнаш нохчийн а, оьрсийн а метта-
нашкахь нислой аьлла. Нийсаяздарна тIе тидам берзабо. 

6. Нохчийн маттахь дIаязйойту иштта предложени: 
Кестта школехь спортехула къийсадаларш дIахьур ду. 
И предложени оьрсийн матте а йоккхуьйтий, дIаязйойту. 

Билгалдохуьйту шина а маттахь нислуш долу дешнаш,церан 
нийсаяздар. 

8. Дешнийн лардаш яцъяран некъаца 
кхолладеллачу дешнийн нийсаяздар Iамор

Чолхе-дацдина дешнаш Iамош, хьехархочо ши декхар кхо-
чушдо: 1) дешархошна дошкхолладаларехь керла некъ бовзуьйту, 
2) чолхе-дацдина дешнаш нийса яздан Iамадо.

И тема хьоьхучу заманчохь гучудолу нохчийн меттан шен 
чолхе-дацдина дешнаш кIезиг хилар, уьш а дукхахьолахь шир-
делла дешнаш ду:

Нохч-гIалгIайн зорба – нохчийн, гIалгIайн зорба (хьалха 
хиллачу издательствон цIе).

Иштта кхолладелла ду хIара чолхе-дацдина дош а:
НохчгIалгIоблиздат – Нохчийн, гIалгIайн областной изда-

тельство.
Гуш ма-хиллара, и тайпа дешнаш оьрсийн маттера тIеэцна 

дешнаш ду. Дешархошна гайта деза церан дIаалар цхьана кепара, 
яздар кхечу кепара хилар:

ООН – Цхьанакхеттачу Къаьмнийн Организаци,
СНГ – Йозуш йоцчу пачхьалкхийн союз.
Ахдацдина дешнаш а довзуьйту дешархошна церан нийса-

яздарца цхьаьна. 
Амма къаьсттина билгалдаха деза нохчийн маттахь аларрий, 

оьрсашха яздаррий долу чолхе-дацдина дешнаш:
вуз – лаккхара дешаран заведени;
госхоз – пачхьалкхан бахам;
СМУ – гIишлошъяран монтажни  урхалла;
худсовет – исбаьхьаллин совет (театрехь).

9. Дошкхолларан морфологически боцчу
 некъаца кхолладелла дешнаш нийсаяздар

Дошкхолларан а синтаксически некъ «морфологически боцу 
некъ» олий хьоьху вай школехь. И Iаморехь дешархошна хьалха 
хIутту йолу коьрта хало ю, вай билгалбаьккхинчу некъаца кхол-
ладелла дешнашший, фразеологи юьйцучохь Iамийна дешнийн 
цхьаьнакхетаршший вовшашца эян хилар.

Цундела хIара тема хьеха йолаяле, карлаяккха еза фразео-
логих лаьцна йолу материал. Фразеологизмаш цхьана маьIнехь 
долу масехчу дешнийн цхьаьнакхетар делахь, цхьана даше 
дирзина дешнийн цхьаьнакхетарш чолхечу дешнийн битаме 
доьрзуш хилар – и башхалла ю дешархошна къасто хала. Кху-
захь нийса догIуш хир ду, хIокху вай буьйцучу некъаца кхолла-
деллачу, дешнашкахь дукхахьолахь хьалхарчу дешан орам лач 
дожарийн ялийнчу кепехь хилар:

синкъерам, сингаттам, синхаам, синтем, синхьаам.
Дуста: син(ан)къерам, син(ан)гаттам, син(ан)хаам, син(ан)тем, 
син(ан)хьаам. Оцу дустаро хоуьйту, дацдинначохь дош ша 
(вукхуьнца цхьаьна ца яздеш) дита мегарг цахилар. Оцу кепара 
таллийта  деза хIокху дешнийн кхолладалар а: къинхьегам, бIаьр-
са, пхьарчо, пхьаркан.

Царал а хала ду инверсица кхолладелла чолхе дешнаш: юьхь-
дагалла (дегала юьхь хилар), юьхьIаьржо (Iаьржа, иэхье  юьхь 
хилар), юьхьлоца (юьхь лоцуш хIума).

Кхузахь хьехаран коьрта некъ хила беза инверсина дуьхьал 
и дешнаш хьакъ йоллучу рогIехь хIиттор:

юьхьдагала – дегала юьхь,
юьхьIаьржа – Iаьржа (иэхье) юьхь,
юьхьлоца – лаца юьхь и. дI. кх.
Дошкхолларан морфологически боцчу некъех лара беза цхьа 

къамелан дакъа вукху къамеле дерзар а. Дукха хьолахь билгалдеш-
нашший, причастешший, хандешнашший хуьлу цIердешнашка 
довлуш. Дешархошна гайта деза, цIердаше доьрзучу  билгалдешан 
маьIна а, грамматически агIонаш а хийцалуш хилар:

Дика амал оьздангалла ю.
Вон амал сонталла ю.
Шина а предложенехь къастийначу билгалдешнаша хIуманан 

билгало гойту. Иза иштта хиларх дешархой кхетабо, амал бохучу 
даша тIера муха? боху хаттар а долуьйтуш: Муха амал? – дика 
амал. Муха амал? – вон амал.

Оцу предложенешца юсту хIара:
Шен дахарехь дика а, во а гина цунна.

Хаттар долуьйту гина бохучу хандашна тIера: Гина хIун? 
– дика а, во а. Иштта таллам бича, дешархой атта кхетар бу, хьалха 
билгалдешнаш хилла долу дика, во шайн маьIна хийца а хийцина, 
цIердешнашка дирзина хиларх, цундела церан чаккхенга н яздеш 
цахилар.

Оцу кепара талламаш байта мегар ду xIокху предложенешна 
тIехь а: БIар даа. Хи мала. Амма:

Даа ду шорта, мала ду шорта.
ЦIердешнашка девлла причастеш (дешархоша уьш xIинца 

а Iамийна цахиларна) хьалхе хир ду царна йийца: хилуьттург, 
хитухург, кIагтург, зIокьеттарг и. дI. кх. Бакъахьа хир ду царех 
лаьцна причасти Iамочу хенахь 7-чу классехь дийцича.

10. Юкъара а, долахь а цIердешнаш 
нийсаяздар Iамор

Юкъара цIерш хьалха Iамо еза, цкъа-делахь, уьш алсам 
хиларна а, шозлагIа делахь, маьIница а, нийсаяздарца а царна 
дуьхьалнислуш долахь цIерш хиларна а. Юкъара цIерш хьехарехь 
коьртаниг дешархой церан дукхаллех кхетар ду. Масала (учебник 
тIера масалш), парта а цхьаъ хилла ца Iа, белхало а цхьаъ хилла ца 
Iа, дуккха а бу, стол а иштта цхьаъ хилла ца Iа. Оцу дешнашца 
дало мегар ду xIорш а: кIант, йоI, хьехархо, да, нана, турпалхо, 
xIорд, гIала, мохк, юрт.

Цу кепара, цхьанна тIера дуккха а ягаръян йиш йолу хIум-
наш юкъара цIерш хилар – иза ду дешархойн кхетаме дало 
дезарг.

ХIинца атта хир ду долахь цIерш йийца, уьш тохку шен барамехь, 
шен тайпанехь, шен тобанехь цхьаъ бен воцчунна я йоцчунна.

Дустаран некъаца хоуьйту, масала, кIентий шортта хилар, 
амма 1имран цхьаъ бен вац, хьехархой дуккха а бу, амма Гелани 
Вахаевич цхьаъ ву; турпалхой дуккха а бу, амма Нурадилов Хан-
паша цхьаъ бен вац; xIордаш дуккха ду, амма Iаьржа xIорд цхьаъ 
бен бац; мехкаш дуккха а ду, амма Кавказ боху мохк цхьаъ бен 
бац и. дI. кх.

Делахь а, дешархошка дIахаийта деза даккхийчу элпашца 
язъеш кхин цIераш а хилар:

а) книгийн цIераш:
 роман «Еха буьйсанаш»,
 повесть «Бешто»,
 поэма «Нохчийн лаьмнашкахь»;
б) газетийн цIерш: «Даймохк», «Зама», «Вести республики», 

«Гумс»;
в) журналийн цIерш:  «Орга», «Нана», «СтелаIад»;
г) кинофильмийн цIерш: «Девчата», «Я буду танцевать», 

«Кавказская баллада»;
д) спектаклийн цIерш: «Бож-Iела», «Лулахой», «Майра Кики-

ла»;
е) музыкальни произведенийн цIерш: «Кармен», «Иоланта», 

«Травиата», «Аида».
Тидаме оьцуьйту, и цIерш даккхий элпашца язйина ца Iаш, 

кавычкашца язъеш а хилар.
Нохчийн маттахь, цуьнан шен башхалла ю аьлла, ала мегар 

долуш ю xIара тайпа долахь йолу адамийн цIерш: Леча, Куьй-
ра, Кхокха, Олхазар. Кхин а тамашена ю нохчаша шаьш кхечу 
къаьмнийн цIарах шайна тохкуш ерш: ХIири, ГIумки, Iаьнди, 
Узбек, ГIалгIа, Iаьрби. Цундела дустаран некъаца дIадахьа деза 
царах кхетам балар. Масала, иштта: цкъа хьалха ялайо чохь 
къаьмнийн юкъара цIераш йолу предложени: Баьхкинчу хьешаш-
на юкъахь вара шиъ xIири а, цхьаъ гIумки а, кхоъ Iаьнди а. Де-
шархойн тидам тIебохуьйту къаьмнийн цIерашна: мичахь  дехаш 
ду билгалдаьхна къаьмнаш? – xIирийн махкахь, ДегIастанахь.

ТIаккха ялайо и цIераш долахь йолуш предложенеш: Тхан 
хьехархо ГIумки истори хьоьхуш ву. Цуьнан ваша Iаьрби гIала 
вахана ву. Дауддий, Iаьндий дехьарчу чохь ву.

Кхуззахь хоуьйту и цIераш долахь цIерш хилар. Кхин цхьа 
xIума а ду тидаме эца дезаш. Нохчийн маттахь Iаьнди боху цIе а ю 
ДегIастанарчу цхьана жимчу къоман цIарах, Iайнди (н) Iаьрбийн 
маттара схьаэцна, цу маттахь цуьнан маьIна «динан бIаьрг» бохург 
ду – «око религии». Цул тIаьхьа ешийта мегар ду дешархошка 

долахьчу цIердешнех лаьцна бакъо хоуьйту, и цIерш доккхачу 
элпаца язъеш хилар а.

Школехь биначу тидамаша тоьшалла ма-дарра, и тема дешар-
хоша атта кхетайо. Цундела учебник тIехь ялийна упражненеш а 
кхачам боллуш хир ю.

11. ЦIердешнийн терахьан суффиксийн 
нийсаязъяр Iамор

Терахьех лаьцна дешархошна кIезиг дукха хууш ду юьхьан-
царчу классашкахь дуьйна. Амма 4-чу классехь церан хааршна 
тIекхета деза цIердешнийн дукхаллин терахь сунклетивни кепара 
кхоллалуш хилар а, я цхьаллин, я дукхаллин терахьехь бен ца лела 
цIердешнаш хилар а, дукхаллин терахь кхуллуш тайп-тайпана 
суффиксаш хилар а. Кхузахь а аттачунна тIера чолхечунна тIе-
вигар бохуш йолу дидактически принцип коьрта хила еза. Ткъа 
хьехаран некъ дедуктивни хилча бакъахьа бу.

ЦIердешнийн дукхаллин терахьан йолу суффиксаш схьакъас-
то еза хьеха атта йолчу рогIаллехь: -ш: божалш, амалш, хиш, 
забарш; -аш: лаамаш, xIордаш, херхаш; -наш: кIадинаш, буьр-
канаш, лаьмнаш; -маш: чIожмаш, шодмаш и. дI. кх.

И тема карлаяккхархьама а, коьрта тидам цIердешнийн 
дукхаллин терахь кхуллучу суффиксашна тIебахийта беза, xIун-
да аьлча юьйцуш ерг а морфологи ю, керла форма кхоллаялар а 
морфологи ю.

И тема хьоьхуш хьехархочо кхин цхьа Iалашо а xIоттайо 
шена хьалха: дукхаллин терахьехь долчу цIердешнашца уьйре 
довлуш долчу дешнех цхьацца дерш (билгалдешнашший, хан-
дешнашший) цаьрца барт беш хилар гайтар. И гIуллакх тидамехь 
латтадо дешархойн грамматически навыкаш кхуллу. Цундела 
дукхаллин терахье дохучу цIердешнашца хьехархочо ша (ла-
рамаза долчуха) терахьашца хийцалуш долу билгалдешнаш а, 
хандешнаш а дало деза:

Хьасан дIаведира – ХьасангIар дIабевдира. Хен Iуьллу – хан-
наш Iохку.

Цо говр дIалаьллира – Цо говраш дIалаьхкира.
ЭлбекагIеран кетIахь стомма дитт ду – ЭлбекагIеран кетIахь 

стаммий дитташ ду. Ризван жима ву – РизвангIар кегий бу.
Дешархошна юханехьа задани яла а мегар ду: еллачу кепаца 

дукхаллин терахьера и лакхара тайпа дешнийн цхьаьнакхетарш 
цхьаллин терахье дахийтар.

ХIара тема Iамош кхочушъян еза масех упражнени:
Iамораш:
1) суффикс а гойтуш, дукхаллин терахь кхолла Iамош: -рчий: 

седа − седарчий, жа − жерчий; нийсаяздарна тIе тидам хьажор;
2) дукхаллин терахьехь цIердешнаш а далийна, уьш цхьал-

лин терахье дахийтар, суффиксаш билгалъяхийтар: ненахой 
– ненахо, стерчий – сту;

3) кеп а елла, дукхаллин терахьан цIердешнийн xIоттам тал-
лийтар: акха-ро-й, Iилман-ча-ш.

ТIечIагIдийраш:
1) кеп а елла, цIердешнаш дукхаллин терахье дахар: лам-

лаьмнаш;
2) терахьашца хийцалуш долчу хандешнашций, билгалдеш-

нашций цIердешнаш даладайтар: стаммий (дитт), кегий (Iайг), 
IалиетгIар (еана), аннаш (Iуьллу); орамерачу аьзнийн нийсаяздар 
тидаме латтор;

3) лахахь далийна цхьаллин терахьан цIердешнаш дукхал-
лин терахье а дохуьйтуш тIадамийн метта предложени юкъа 
даладайтар.

Талламбийраш:
1) дукхаллин терахьехь оьшуш йолу суффиксаш орамна (я 

лардана) тIеюзийтар (тIеязъяйтар): хан-хен…(аш), там-тем…
(аш);

2) текста юкъахь дукхаллин терахьан цIердешнаш билгалда-
хийтар;

3) далийначу дукхаллин терахьан цIердешнашца предложе-
неш xIиттаяйтар;

4) далийначу цIердешнашна юккъера дукхаллин терахьан 
цIердешнаш билгалдахийтар.

Дукхаллин терахье даьхча, шайн лард хуьйцуш долу цIер-
дешнашший, я цхьаллин, я дукхаллин терахьеххьий бен ца лела 
цIердешнашший юкъарадаккхар хир ду, я, кхечу кепара аьлча, 
справочни материал. Цундела иза дагахь Iамаяйта еза, xIунда 
аьлча бакъонна кIел уьш ца кхочу дела.

12. ЦIердешнийн дожарийн чаккхенаш 
нийсаязъяр Iамор

ЦIердешнийн кхолладаларх лаьцна мотт толлучу Iилманехь 
кIорггера язбина болх бу К.З. Чокаевн1. Амма цу балха тIехь мел 
балийна некъ школехь хьеха аьлла билгалбаьккхина бац. Делахь 
а хьехархошна ешча пайде хир ю и статья. Кхин а шуьйра ялийна 
ю и материал цуьнан вукху статья тIехь2.

Дожарш дешархошна юьхьанцарчу классашкахь дуьйна 
девзаш ду. 5-чуй, 6-чуй классашкахь коьрта тидам тIебохуьйту 
дожарийн чаккхенаш нийсаязъярна. ЦIердешнийн легарш-м шина 
а классехь, алссам сахьташ а луш, лерина Iамош ду. Хууш ма-
хиллара, цIердешнийн легарш формальни билгалонна тIедоьгIна 
далош ду школехь, аьлча а, коьчалниг дожарехь церан хуьлучу 
чаккхенашка хьаьжжина. Школехь бинчу талламаша ма-гайттара, 
и тема дешархошна кхето халонаш йолуш яц. Оцу темина йозанан 
а, бартан а белхашна тIехь гIалаташ кIезиг дуьйлуьйтуш хуьлу. 
Цул совнаха, учебникашна xIиттийнчу куьйгаллашна тIехь а,  
Солтахановн Э.Х. вай билгалъяьккхинчу статья тIехь а алссам 
материал а ю, тоам боллуш елла методика а ю.

ЦIердешнийн дожарийн чаккхенаш нийсаязъяр Iаморехь 
коьрта халонаш xIорш ю: 
 1 Чокаев К.З. Словообразование имен существительных в чеченском литератур-
ном языке. Известия Чечено-Ингушского НИИ истории, языка и литературы, 
т.1., Выпуск 2. Языко-знание. – Грозный: Чечено-Ингушское книжное изд-во, 
1959, с. 219 − 236.
 2  Чокаев К.З. Словообразование имен существительных в чеченском  языке 
(с привлечением материалов из ингушского и бацбийского языков). Известия 
Чечено-Ингушского НИИ истории, языка и литературы, т.1V. Выпуск 2. Язы-
кознание. – Грозный: Чечено-Ингушское книжное изд-во, 1962, с. 3 − 95.

1) уггар хьалха даима дешархой галбуьйлуш йолу чаккхе ю 
доланиг дожаран чаккхе цхьаллин а, дукхаллин а терахьехь;

2) цхьана дешдекъах лаьттачу цIердешнийн орамера мукъа 
аьзнаш легадечу хенахь бес-бесара хийцадалар; 

3) цхьацца долчу цIердешнийн дожаршца хийцалучу хенахь 
суплетивни форманаш хилар (масала: йол, йиш, йис); 

4) оьрсийн маттера я оцу маттехула схьаэцначу цIердешнийн 
дожарийн чаккхенаш нийсаязъяр.

Стенна тIера дIадоло деза цIердешнийн дожарийн чаккхенаш 
нийсаязъяр Iамор? Дера деза дожаршший, церан хаттаршший карлада-
харна тIера кхеторан некъаца. Тхуна хетарехь, иза иштта хила деза:

ЦIерниг дожар. Мила ву цIе йоккхург?
   Муьлш бу уьш?
   ХIун ю иза?
   − Да, нана, вежарий, школа, класс

Доланиг дожар.  Хьенан дола до?
   Стенан дола до?
   −  Ден, ненан, вежарийн, школан, классан.

Лург дожар. Хьанна ло ахь иза?
   Стенна реза ву хьо?
   − Дена, нанна, вежаршна, школана, классана.

Дийриг дожар. Хьан до и гIуллакх?
   Стен хазахоьтуьйту?
   −  Дас, нанас, вежарша, школо, классо.

Коьчалниг дожар. Хьаьнца воьду хьо? 
   Стенца гIуллакх ду хьан? 
   − Деца, ненаца, вежаршца, школаца, классаца.

Хотталург дожар. Хьанах дозуш ду и гIуллакх?  
      Стенах цецваьлла хьо? 
      −  Дех, ненах, вежарех, школах, классах.

Меттигниг дожар. Хьаьнга до дехар? 
       Стенга хьоьжу хьо?
      −  Дега, нене, вежаршка, школе, классе.

Дустург дожар.    Хьанал лекха ву иза?
      Стенал лекха ю иза?
      −  Дел, ненал, вежарел, школал, классал.

Оцу кепара дожарш а, церан хаттарш а довзийтинчул тIаьхьа 
мегар ду дожаршший, церан яцйина форманашший шаьш къаьст-
тина гайта (таблицин формехь):

ХIинца иштта упражненешца талла мегар ду дешархошна 
муха Iемина дожаршший, церан хаттаршший.

Билгалдаьхначу цIердешнашка хаттарш xIиттаде; муьл-
хачу дожаршкахь ду уьш?

1. Мохо гIаш лаьтта эгадо. 2. Урокана кечам беш ву Рамзан. 
3. Дуьнене маршалла хоттуш, айалуш бу малх. 4. Дикачу ойланца  
долийра цо и гIуллакх. 5. Пен кибирчигех боьттина бу. 6. ЦIийнал 
а хаза дара и рагIу. 

Оцу дешнашна дешархоша хаттарш а xIиттадахь, и хаттарш 
муьлхачу дожарийн ду а алахь, царна и тема Iемина ала мегар ду.

И хаарш шардайта мегар ду xIокху кепара йолчу упражне-
нешца:

1. Дожарийн цIерш а яхкий, дилла деззачу дожарехь дIаязде 
лахара цIердешнаш:

Дожарш Хаттарш
ЦIерниг        – ЦI Мила? Муьлш? ХIун?
Доланиг       – Дл Хьенан? Стенан?
Лург             – Л Хьанна? Стенна?
Дийриг        – Др Хьан? Стен?
Коьчалниг   – К Хьаьнца? Стенца?
Хотталург   – Х Хьанах? Стенах?
Меттигниг  – М Хьаьнга? Стенга?
Дустург       – Дс Хьанал? Стенал?

Говрах, коро, пхьидал, белхан, малхал, речIаца, заманца, ди-
канах, беран, эла, кIант, аренах, кIантал, коьрте, юьртана.  

2. Хаттарийн метта маьIница догIу дешнаш а далош, дIаязъе:
Иза (хьаьнца?) аравелира. Ас тIеюьйхира керла (xIун?). КIант 

шен (хьанна?) тIеволавелира. ХIокху (стенах?) воккхаве со. Це-
ран (стенал?) чехка ю сан говр. Иза лаьтта социйлехь, (стенга?) 
хьоьжуш. (Хьенан?) жима кIеза ду. 

3. Легаде дожаршца хIара цIердешнаш:
Тускар, толам, неI, ахча, ваша, йиша, хьехархо, таллархо.
ХIинца, легарш а, дожарийн чаккхенаш а Iамийна бевлча, 

дешархойн хаарш шардан деза, доланиг дожаран чаккхенаш 
тIе тидам бахийтарца. Хьалххе дуьйна дIаала деза, хьенан? 
стенан? бохучу хаттаршна жоп луш долчу доланиг дожарерчу 
цIердешнийн чаккхенгара мукъа аз мерах ала дезар, и манкхалла 
билгалъеш, церан чаккхенгахь н элп дуьллуш хилар. Кхин цкъа 
а тидам тIебохуьйту и  н элп сонорни мукъаза аз санна ала дезаш 
цахиларна, масала, хIокху дешнашкахь санна: бен, лан, гIан, хьун, 
бун, вагон, полигон, патрон, район, план и. дI. кх.

Хаддаза дIабахьа беза доланиг дожаран чаккхе нийса олуьй-
туш, нийса язйойтуш долчу гIуллакхана лерина болх. Цу дуьхьа 
яйта мегар ду xIокху кепара упражненеш:

1. Нийса ала доланиг дожарехь долчу xIокху цIердешнийн 
чаккхенаш:

цхьаллин терахьехь: воккхачу стеган сий до даим, Дай-
мехкан ойла йо xIораммо а, дадин  терго йо кIенташа, ненан 
дог оьцу бераша, уьйтIенан цIано йо дикачу йоIа, урокан жамI 
до хьехархочо, доттагIчун хама бо доттагIчо, хьехархочун сий 
до дешархоша, лулахочун гIо лоцу лулахочо, ахархочун йоьхна 
трактор, грузовикан телхина мотор;

дукхаллин терахь: баккхийчу нехан сий до даим, адагIеран 
терго йо кIенташа, нанойн дог оьцу бераша, уьйтIенийн цIано йо 
дикачу мехкарша, урокан жамI до хьехархоша, лулахойн гIо лоцу 
лулахоша, ахархойн юху тракторш, грузовикийн телха мотораш.

Кхул  тIаьхьа хьехархочо кхето беза дешархой доланиг до-
жарехь долчу цIердаше хаттар кхечу цIердашна тIера ца луш, 

хандешан муьлххачу а форманна тIера дала дезарх.  Цаьрга 
дийца хьалхе делахь а, иза кхочуш ца дича ца долу, xIунда аьлча, 
нагахь санна хаттар кхечу цIердашна тIера, аьлча а, предметана 
тIера делча, цу хаттарна жоп луш долу дош хир ду я юкъаметти-
галлин, я доладерзоран билгалдош. Цу гIалатах уьш ларбархьама, 
и доланиг дожаран хаттар хила деза хандашна тIера я хандешан 
муьлххачу форманна тIера (спряженин кеп, билгалза кеп, причас-
ти, деепричасти, масдар, хандешан латтаман форма):

1) спряженин кеп (карара, яхана, йогIу хенаш):
могашалла хотту цо шен ден ден, чкъург иккхина “Жигулин”,                                                                                          

цIа даьгна 1имранан, пачхьалкхо гIайгIа бийр бу берийн;
2) билгалза кеп:
хьал-де хьалха денден хатта, шалго топ лулахочун эккха;
3) масдар:
1едало терго берийн яр, уггар хьалха дог ненан эцар;
4) причасти:
терго берийн йийриг, дог ненан оьцург;
5) деепричасти:
терго ден-ненан еш, берийн дог оьцуш;
6) хандешан латтаман форма:
теро шен берийн ешшехь, могашалла шен ден Iалашйича, 

гIайгIа ша дечу гIуллакхан бичахьана.
ХIинца, жамI деш, дешархошна дIагайта еза иштта йолу таблица:

Цхьаллин терахьерчу цIердешний дожарий чаккхенаш
 нийсаязъяран таблица

Дожарш 1-ра легар П-чIа легар Ш-гIа легар IV-чIа легар
ЦI. - - - -
Дл. -ан, -н -нан, -аран, -ин -чун
Л. -ана, -на -на, -арна -ина -чунна
Др. -о, -а -но, -ро -но, -ас -чо
К. -аца, -ца -нца, -арца -ица -чуьнца
Х. -ах, -х -нах, -арах,

-арх -их -чух
М. -е -не,- аре -е -чуьнга
Дс. -ал -нал, -арал -ил -чул

Дожарийн чаккхенаш нийсаязъяр а гойтуш, легаде xIара 
цIердешнаш: гIант, сацам, шок, гуьйре, маьнга, оьрси. 

ТIадамийн метта оьшу чаккхенаш а йохкуш, схьаязъе.
1. Атт… дукха шура ло. 2. Хьехархочо Ханпаш … лаьцна 

дийцира. 3. КIанта атт… хи малийра. 4. Асет… дика доьшу. 
5. Тхойшиъ клуб… вахара. 6. Татол… хьала-охьа дежаш бежнаш 
ду. 7. Оцу цициг… Iаьрж бос бара. 8. Ас кор… пIелг туьйхира.

Тидам бе цIердешнийн дукхаллин терахьехь дожарийн чак-
кхенаш нийсаязъяран.

Дукхаллин  терахьан цIердешнийн дожарийн чаккхенаш 
нийсаязъяран таблица

Дожарийн чаккхенаш нийсаязъяр тидаме а оьцуш, легаде xIара 
цIердешнаш: гIанташ, шакарш, гуьйренаш, маьнгеш, оьрсий. 

ТIадамийн метта оьшу чаккхенаш а xIиттош, схьаязъе. ХIор 
цIердашна тIехула билгалдаккха цуьнан легар.

1. Шуьйра дIасаяьржина Кавказан беркате арен… 2. Со 
Муса … цирке вахара. Дешархо… шайн школан бешахь болх 
бира. 3. Зинас воккхачу стага… некъ битира. 4. Кавказерачу 
лаьм… уггар лекха бу Эльбрус-лам. 5. Тхан школ… йоккха 
беш ю. 6. Школан бешахь дуккха а стоьм… дитташ ду.

Дожарш 1-ра легар П-чIа легар Ш-чIа легар IУ-чIа легар
ЦI. - - - -
Дл. -ийн -нийн, -

арийн -ийн -ин

Л. -шна -нашна,
-аршна -ешна -шна

Др. -ша -наша, -
арша -еша -ша

К. -шеца -нашца,
-аршца -ешца -шца

Х. -ех -нех, -рех -ех -их
М. -гка, -

ашка
-нашка,
-аршка -ешка -шка

Дс. -ел -нел, -арел -еш -йл

ЦIердешнийн чаккхенаш нийса а олуш, дIадеша. ЦIе 
тилла  дийцарна.

Iимран… цамгар кхийтира. Даге цхьа бала  хьаьвзине-
ра цунна. Цуьнан йишас Тамарас лоь… чехкка хаам бира. 
Лоьро, сабанца куьйгаш а дилина, куьйг… гата хьаькхира. 
ТIаккха шен молханаш лело вуьйлира лор. Цомгуш… чIоли 
хилира. Тамарас доккхачу баркал… новкъа ваьккхира лор. 
Iимран … хьовса баьхкира цуьнан школе… накъостий. 
Цара дуьйцура цунна школехь долчу керлачух лаьцна. 
ХIор денна дешар тIехь чIо дан доттачI… бочIура цунна. 
Цундела дешар… тIаьхьа ца висира Iимран. Кестта то а 
велла, школ…  эха волавелира иза.

ТIадамийн  метта чаккхенаш нийса а язъеш, схьаязде дийцар-
на юкъара цIердешнаш. Билгалдаха церан дожарш а, легарш а.

Оьрсийн маттара тIеэцна цIердешнаш а, церан 
нийсаяздар а

Тидаме эца оьрсийн маттара тIеэцначу дешнийн легаран 
дожарийн чаккхенаш нийсаязъяр.

Чаккхенаш нийсаязъяр тидаме а оьцуш, дожаршца легаде 
оьрсийн маттара тIеэцна дешнаш (шина а терахьехь): упражнени, 
правлени, космос, пылесос.

Оьрсийн маттара тIеэцна цIердешнаш билгал  а дахий, легаде. 
Дийца церан чаккхенаш нийсаязъярх лаций.

Дожарш Цхьаллин терахь Дукхаллин терахь
ЦI. класс, справка классаш, справкаш
Дл. классан, справкин классийн, справкийн
Л. классана, справкина классашна, справкашна
Др. классо, справкано классаша, справкаша
К. классаца, справкица классашца, справкашца
Х. классах, справках классех, справкех
М. классе, справке классашка, справкашка
Дс. классал, справкил классел, справкел

Атомни ледокол
 
Iаламат доккха xIордан кема дина вайн махкахь. Цунах (ша 

кагбен) кема олу. Цуьнан ягориг атомни энерги ю. Ягориг эца 
цхьана а порте ца доьрзуш, еххачу хенахь лела таро ю цуьнан. 
Иза лела ца бешаш болу шаш болчу xIордашкахула, кеманашна 
некъ буьллуш.

Лахара оьрсийн дешнаш нохчийн маттахь дIаязде.
Морфология, орфография, лексикология, фонетика, словарь, 

книжка, ведро, машина.

Билгалдаьхна дешнаш дожаршца легаде цхьаллин терахьехь. 
Тидаме эца чаккхенийн нийсаязъяр.

Оьрсийн маттера тIеэцначу цIердешнашна кIел сиз а 
хьокхуш, схьаязъе. Церан нийсаяздаран бакъонаш йийца.

… Хьун Iалашъяран пхоьалгIачу командехь цхьаьний маьхьа-
рий детташ хезара… Ша цоьстуш йолчу Чугунов Андрейн звенос 
тахана белхан норма кхочушъярехь боккха толам баьккхина. Нор-
мехь билгалйинчу 36 метран меттана 156 метр беха ша хадийна 
цо, дийнан заданел 434 процентана кхочуш а еш. 

(Мамакаев М.)

Еша.
Бода, хIумма а ца олуш, кхин а гергагIерташ хилла. КIанта, 

Iад а оьзна, пхьа тоьхна. ТIаккха а юха а ца болуш, кIентан ден 
чурта тIе кхетта бода. КIант, кхоссавелла, боданна тIехиъна. КIант 
шена тIехиъча, бодано, вадийна ворxIе а стиглан Iаьршашка ваьк-
кхина иза. Цу стиглан дин хилла керчаш. Юха лаьтта боьссича, 
кIора санна Iаьржа дин хилла дIаxIоьттина Iаьржачу боданах. 
Лаьтта тIехь ира а xIоьттина, лестина, бегабелла дин.

Муьлхачу произведени тIера ю и кийсиг?
Муха кхета шу Iад, пха, аьршаш бохучу дешнех?
Билгалдаьхначу дешнийн морфологически башхалла 

дIаязъе.

К е п: Бода – юкъара, цхьаллин терахь, III-гIа класс, цIерниг 
дожар, II-легар.

Шаьш Iамош йолчу (я Iамийначу) литературни произведени 
тIера схьаязде 4 цIердош. ДIаязъе xIоранца цуьнан морфологи-
чески билгалонаш.

ДIаязъе лахарчу цIердешнийн морфологически билгалонаш.
Къамеле – юкъ. цIе, цхь. т., III кл., мет. дожар, 1-ра легар;
дог –
безамца –

ЦIердешан нийсаяздар карладаккхар

1. Лахарчу таблицина тIеязде кхин пхиппа дош.

2. Лахахь ялийнчу схемина кхоккха цIердош даладе.
Мила? Муьлш?  –    адамаш, стаг.,
ХIун?   хIумнаш: юргIа;
    сагалматаш: чуьрк, моза;
    олхазарш: куьйра,
    чIерий: яй,
    ораматаш: кIа,
    Iаламан хиламаш: суьйре.

ДоьалгIачу легарна чудогIучу цIердешнийн доланиг, хотталург, 
меттигниг дожаршкахь чаккхенийн алар а, яздар а шина кепара 
хуьлу буьйцучу маттахь. Амма хьехархочунна хаа деза царах цхьа  
вариант бен нийса цахилар.

Алар а, яздар а нийса хир ду xIокху кепара:
 Дл. хьехархочун,     таллархочун
 Х.  хьехархочух,      таллархочух
 М. хьехархочуьнга, таллархочуьнга 

Адамаш ХIуманийн 
цIерш

Дийнатийн 
цIерш

Iаламан 
хийцамийн 

цIерш

Ораматийн 
цIерш

хьехархо коч жIаьла маьркIаже мукх

Амма алар а, яздар а нийса хир дац xIокху кепара:
 Дл. хьехархочуьнан,  таллархочуьнан
 Х. хьехархочунах,      таллархочунах
 М. хьехархоче,            таллархоче 

Цундела хьехархочо хаддаза къахьега деза, дешархойн 
хаарш шардеш. Дика хир ду адамаш гойтуш долу цIердешнаш 
оцу кхаа дожарехь легадайтича. Цкъа хьалха и цIердешнаш 
кхоллийта деза xIокху кепара:

Схьаваьллачу меттиган цIарах дерш:
Шела       – шелахо,    гIала    – гIалахо
Ведана – веданхо,   юрт      −
Тевзана –    лам      −
Зандакъ –    кIотар −
Шалажа –    хьун    –   
Галне –    Терк   −
Гуьмсе − 

Къаьмнийн цIарах дерш легадойту:
нохчо,    лаьзги,
гIалгIа,    чергазо,
гIебарто,    абазо,
оьрси,    гIалмакхо,
суьйли,    гуьржи,
гIумки,    эрмало.

Къаьсттина хала ду дешархошна нийса доцчу легар чу догIуш 
долу цхьана дешдекъах лаьтта цIердешнаш легадан. И хало шина 
кепара ю: цкъа-делахь, орамера аьзнаш  хийцало, церан бакъонан 
хорша нисдан таро йоцуш: шозлагIа-делахь, цхьаццадолчу дожа-
рийн шина кепара  чаккхенаш хуьлу, масала:

 К. цIица (цIиэца), хица
 Х. цIийх (цIиэх), хих
 М. цIийга (цIиэга), хиэ (хине)
 Дс. цIийл (цIиэл), хил.

Цхьана дешдекъах лаьттачу цIердешнийн ораман мукъа 
аьзнаш хийцадалар тайп-тайпана хуьлу, амма хийца ца луш 
дерш а хуьлу. Масала:

ЦI. бер   хьер   берд
Дл. беран   хьеран   бердан 
Л.   берана  хьерана  бердана
Др. беро   хьеро   бердо
К.   бераца  хьераца  бердаца
М.  бере   хьере   берде
Х.   берах  хьерах   бердах 
Дс. берал   хьерал   бердал

Гуш ма-хиллара, оцу дешнийн орамера е хийца ца луш дуьсу. 
Цундела дешархойн тидам тIебохуьйту оцу хьолана. Цул тIаьхьа, 
хаарш шардеш, дешархошка легадойту xIара цIердешнаш: хье, ге 
(чуьйраш бохучу маьIнехь), бехк, мекх.  

ТIаьххьара дош легадечу хенахь тидам тIебахийта мегар ду 
цуьнан орамехь цIерниг дожарехь йоца дифтонг иэ хиларна, ткъа 
вукху дожаршкахь и еха хиларна.

Иштта орамера а, и аьзнаш хуьлу шаьш ма-дарра  дуьсуш. 
Масаллина дало мегар ду хIара ши дош: халкъ, ницкъ, дожаршца 
лега а дойтуш:

ЦI. халкъ  − ницкъ
Дл. халкъан − ницкъан
Л.  халкъана − ницкъана
Др. халкъо  − ницкъо
К.  халкъаца − ницкъаца
М. халкъе  − ницкъе
Х.  халкъах − ницкъах
Дс. халкъал − ницкъал

ХIинца дуьсуш дерг ду дешархошна а, хьехархошна а уггаре а 
халаниш: легадечу хена орамера мукъа аьзнаш дожаршкахь хийца-
луш долу цхьана дешдекъах лаьтта цIердешнаш. И аьзнаш хийцада-
лар цхьана кепара, цхьана системехь дац. Хьовсур вай масалшка:

1. Орамера а лач дожаршкахь о-не долуш дерш:
ЦI. лам  − бал  − хьал
Дл.  ломан  − болан  − хьолан
Л.  ломана − болана  − хьолана
Др.  ломо  − боло  − хьоло
К.  ломаца − болаца  − хьолаца
М.  ломе  − боле  − хьоле
Х.  ломах  − болах  − хьолах
Дс. ломал  − болал  − хьолал

2. Орамера а лач дожаршкахь е-не долуш дерш:
ЦI. кад  − хас  − бад
Дл.  кедан  − хесан  − бедан
Л.  кедана  − хесана  − бедана
Др. кедо  − хесо  − бедо
К.  кедаца  − хесаца  − бедаца
М.  кеде  − хесе  − беде
Х.  кедах  − хесах  − бедах
Дс. кедал  − хесал  − бедал

3. Орамера а доланиг дожарехь е-не а долий, кхечу лач до-
жаршкахь орамерниг юха а меттаxIуттуш дерг:

ЦI. кIант  − стаг 
Дл.  кIентан − стеган
Л.  кIантана − стагана
Др. кIанта  − стага
К.  кIантаца − стагаца
М.  кIанте  − стаге
Х.  кIантах − стагах
Дс. кIантал − стагал

4. Орамера а доланиг дожарехь аь-не а долий, юха меттаxIут-
туш дерш:

ЦI. малх  − гIант
Дл. маьлхан − гIаьнтан
Л.  малхана − гIантана

Др.  малхо  − гIанто
К.  малхаца − гIантаца
М. малхе  − гIанте
Х.  малхах − гIантах
Дс. малхал − гIантал

5. Орамера дифтонг уо лач дожаршкахь э-не (е-не) долуш 
дерш:

ЦI. йол  − борц
Дл. элан  − берцан
Л.  элана  − берцана
Д.  эло  − берцо
К.  элаца  − берцаца
М. эле  − берце
Х.  элах  − берцах
Дс. элал  − берцал

6. Орамера дифтонг уо доланиг дожарехь э-не а а-не долуш 
дерш:

ЦI.   борз  − бос − моз −        мох
Дл.  берзан − бесан − мезан −        механ
Л.    барзана − басана − мазана −        махана
Др.  барзо − басо − мазо −        махо
К.    барзаца − басаца − мазаца −        махаца
М.   барзе − басе − мазе −        махе
Х.    барзах − басах − мазах −        махах
Дс.  барзал − басал − мазал −        махал

7. Орамехь и долуш цхьа ши дош ду шайн дешан битам 
буьззина хуьйцуш:

ЦI.  йиш  − йис
Дл. эшаран − эсаран
Л.  эшарна − эсарна
Др. эшаро  − эсаро
К.  эшарца − эсарца

М. эшаре  − эсаре
Х.  эшарх  − эсарх
Дс. эшарал − эсарал

8. Орамехь деха у долу дешнаш лач дожаршкахь шайн и аз 
ца хуьйцуш легало, масала: гур, гуран, гурана, гуро, гураца, гуре, 
гурах, гурал. Иштта хийцало куз  боху дош а.

Амма орамехь доца у долу дешнаш лач дожаршкахь, и аз 
уь-не долуш, легало:

 ЦI. урс  − тур  −    мур
 Дл. уьрсан  − туьран  −    муьран
 Л. уьрсана − туьрана −    муьрана
 Др. уьрсо  − туьро  −    муьро
 К. уьрсаца − туьраца −    муьраца
 М.  уьрсе  − туьре  −    муьре
 Х. уьрсах  − туьрах  −    муьрах
 Дс. уьрсал  − туьрал  −    муьрал

Иштта хийцалуш ду xIур боху дош а.
9. ХIара цIердешнаш легарш цIерниг а, лург а дожаршкахь шайн 

орамехь аз а дуьсу, ткъа кхечу лач дожаршкахь и аз е-не хийцало: чан, 
лан, кан, хан, чIан, ан. Тидамехь латто деза церан чакк-хенгахь долу 
н сонорни аз хилар, цхьацца долчу диалекташкахь (масала, шотойн 
диалект) санна, орамера а мерах ца олуш: [чан], [лан], [кан], [хан] [гIан] 
[ан]. Цундела церан нийсаяздаррий, нийса аларрий цхьаьна дIахьош 
хила деза. Хьовсур вай церан легарийн парадигмашка:

ЦI.  чан       −   лан     −   кан      −   хан     −   гIан −  ан
Дл.  ченан   −  ленан  −  кенан   −  хенан  −   гIенан −  энан
Л.    чанна   −  лана    −  канна   −  хана    −   гIанна − анна
Др.  чено     −  ленно  −  кено  −  хено   −    гIено −  эно
К. ченаца −  ленаца −  кенаца   − хенаца −   гIенаца  −  энаца
М.   чене     −  лене    −   кене  −  хене   −    гIене     −  эне
Х.    ченах   −   ленах  −   кенах  −  хенах −    гIенах   −  энах
Дс.  ченал   −   ленал  −   кенал −  хенал −  гIенал − энал

Гуш ма-хиллара, оцу дешнийн цIерниг дожаран орамера аз 
а дуьсу лург дожарехь, ткъа кхечу дожаршкахь и аз, хийцалой, 
е-не долу.

10. Дешархоша далийтина ца Iаш, баккхийчара а (царна 
юкъахь хьехархой а хуьлу, халахеташ делахь а) долуьйту, до-
лахь цIерш дийриг дожарехь нийса ца олуш а, нийса ца язъеш 
а. Масала:

          Нийса ду               Нийса дац
иштта алар а, яздар а  иштта алар а, яздар а 
    дийриг дожарехь  дийриг дожарехь  

Ислама    Исламас
Iимрана    Iимранас
Руслана    Русланас
Рустама    Рустамас
Шукрана    Шукранас
Махьмуда    Махьмудас
Султана    Султанас
Вадуда    Вадудас
Рамзана    Рамзанас
Ризвана    Ризванас 

Оцу нийсаяздарх лаьцна хьехархочо хаам бо дешархошка:
Долахь йолу цIерш дийриг дожарехь шина кепара чаккхенаш 

йолуш хуьлу:
1) чаккхе – а, нагахь санна и долахь йолу цIе мукъазчу озаца 

(элпаца) чекхйолуш елахь:
Лукъман − Лукъмана,
Хьамзат − Хьамзата
Iумар  − Iумара
Iусман  − Iусмана
Абубакар − Абубакара
Хьасан − Хьасана
Хьуьсен − Хьуьсена
Идрис  − Идриса
Iаднан  − Iаднана

2) чаккхе – с, нагахь санна и долахь йолу цIе мукъачу  озаца 
(элпаца) чекхйолуш елахь:

  Тамара − Тамарас
  Зина  − Зинас
  Тумиша − Тумишас 
  Шудди − Шуддис
  Алпату − Алпатус
  Сулима − Сулимас
  Селима − Селимас
  Хьава  − Хьавас
  Зеламха − Зеламхас
  Абу  − Абус 

Кхузахь ала мегар ду, цхьацца йолу долахь цIерш нохчийн 
маттахь шина кепара олуш хиларх лаьцна, цундела церан шина 
кепара язъяр а хуьлу. Масала:

  Баудди  − Бауддин
  Бадрудди − Бадруддин
  Зура  − Зураъ
  Iайна  − Iайнаъ
  Шамсудди − Шамсуддин

И санна долчу долахьчу цIерийн дийриг дожаран чаккхенаш 
а хир ю шина кепара:

 а)  Баудди  − Бауддис
      Бадрудди − Бадруддис 
  Зура  − Зурас
  Iайна  − Iайнас
  Шамсудди − Шамсуддис

 б) Бауддин − Бауддина
  Бадруддин − Бадруддина
  Зураъ  − Зураа
  Iайнаъ  − Iайнаа
  Шамсуддин − Шамсуддина

Мича кепара атта хир ду оцу мехалчу бакъонах дешархойн 
орфографически автоматизм кхолла?

Оцу Iалашоне кхачархьама, мегар ду xIокху некъех (приемех) 
пайда эца:

1) ДIаязйойту классехь болчу массо а дешархойн цIерш.
2) Билгалдоккхуьйту, муьлха аз (элп) ду xIора цIеран чак-

кхенгахь.
3) ДIаязъе и цIераш, дийриг дожаран чаккхе нийса а олуш, 

нийса а язъеш.
Нагахь санна цIерниг дожарехь церан чаккхенгахь мукъаза 

аз (элп) делахь, цара дийриг дожарехь эр а ду, яз а дийр ду -а. 
Ткъа нагахь санна цIерниг дожарехь долахьчу цIерийн  мукъа аз 
делахь, цара дийриг дожарехь -с яздийр ду.

4) Шайн хьехархойн долахь цIераш дIазяъе. ХIокху хаттарна 
жоп а луш, дIаязъе нийса:

Хьехархо Даудова Румиса.
− ХIун хьоьху цо шуна?
− Румисас оьрсийн мотт хьоьху. 

Хьехархо Агаева ПетIамат.
− ХIун хьоьху цо шуна?
− ПетIамата математика хьоьху.
И. дI. кх.

5) Шайн цIахь болчеран цIерш дIаязъе.
ХIоттае хIор цIе дийриг дожаре, хьан? боху хаттар а хIоттош.
Талла, шаьш дийриг дожаран чаккхе нийса язйиний. ХIунда 

яздина аш чаккхенга  -а, xIунда яздина -с ?  
6) ДIаязйойту шаьш нохчийн литературин ешначу повесть 

тIера, дийцар тIера, туьйран тIера турпалхойн цIерш.
Хьан? бохучу хаттарна жоп а долуьйтуш, дIаязйойту уьш 

дийриг дожаран формехь.
Иштта мегар ду оьрсийн литератури тIера оьрсийн цIерш а 

дийриг дожаре яхийта. Нийса язъяран принцип церан цхьаъ ю: Зоя 
– Зояс, Вася – Васяс, Давид – Давида, Владимир – Владимира.

Амма xIара цIерш, чаккхенгахь -й делахь а, дийриг дожарехь 
-с чаккхе йолуш хуьлу, xIунда аьлча ах мукъа аз иза долу дела: 
Андрей – Андрейс, Сергей – Сергейс, Иннокентий – Иннокен-
тийс, Валерий – Валерийс (амма:  Валера – Валерас).

 Оцу кепара хаарш хила деза дешархойн, цIердешнийн 
дожарийн чаккхенаш нийсаязъяр Iамош.

13. ЦIердешнашца дацаран дакъалг ца нийсаяздар

Оцу теманах лаьцна программи тIехь доцца аьлла ду: «Да-
царан дакъалг ца цIердашца нийсаяздар»1.

Иштта доцца аьлла ду цунах лаьцна школьни учебник тIехь а:
«Дацаралла гойтуш долу дакъалг ца цIердешнашна хьалха 

хоьттина яздан деза. Масала: цатам, цабезам, цатешам»2. Оцу па-
раграфна (§ 21) кIел ялийнчу 7 упражненех 2 оцу темина хьажийна 
ю авторша, важа йисинарш – цIердош  карладаккхарна.

Оцу темина леринчу шина упражненина чохь хIара сурт ду:
Хьалхарчу № 98 йолчу упражнени чохь ялийначу предложе-

неш чохь цхьаъ бен цIердош дац шеца дацаран дакъалг ца долуш: 
цатам. Вукху предложенешкахь дерш хIорш  ду:

цахиндерш  − дукхаллин терахьехь йолу лааме причасти;
цатар – цхьаллин терахьехь долу масдар;
цатерг – цхьаллин терахьехь йолу лааме причасти.
ШолгIачу № 99 йолчу упражнени чохь 2 цIердош ду дацаран 

дакъалгаца: цабезам, цатам. Ткъа вукху 4 предложенешна чохь 
дерш xIорш ду:

цаалар  − масдар,
цавашарца  −  куцдаше даьлла долу масдар,
цадешаро − масдар,
ла цадогIар − масдар.
Ма-дарра аьлча, учебникан авторийн бехк а бац, хIунда аьлча 

нохчийн маттахь оцу дацаран дакъалгаца долу цIердешнаш дукха 
  1 Юккъерчу школашна нохчийн меттан программаш. Грозный, 1993, 11 агIо.
  2 Янгульбаев В.А., Бушуев Н.Б. Нохчийн мотт. 5-6 классашна учебник. Гроз-
ный,  1986, 45 агIо.

а дац: З. Джамалхановн, И. Алироевн «Нохчийн меттан нийсаяз-
даран дошам» тIехь шиъ бен дац: цабезам, цатешам1.

Ткъа Мациев А. «Нохчийн-оьрсийн словарь» тIехь ялх дош 
ду: цабезам, цакхетам, цамгар, цатам, цатешам, цахаам2.

Оцу дешнех цамгар бохург цамагар («недомогание») бохучу 
масдарх кхолладелла ду,  ткъа цахаам бохург карарчу хенахь ли-
тературехь а, буьйцучу маттахь а атта нислуш а дац. А.Г. Мациевс 
иза иштта гочдо оьрсийн матте: незнание, неведение, неосведом-
ленность3. Цундела методически агIонгахьара цу дешнашна тIехь 
башха кIорггера къахьега оьшуш а дац.

Тхуна хетарехь, цхьа гайтаман гIирс а кечбина, иза дIа а 
оьллина. оцу дешнашца предложенеш а xIиттаяйтина, наггахь: 
«Муха яздо цIердешнашца дацаран дакъалг ца?» − бохуш, хатта 
а хоттуш, и дешнаш дагахь Iамадайтича, тоьур ду.

Бакъду, церан маьIна довзийта деза.

14. Билгалдешнийн нийсаяздар Iамор

Билгалдешнийн нийсаяздарехь билгалъяьхна ю коьрта хIара 
бакъонаш: билгалдешнийн легарш, дожарийн чаккхенаш нийсаязъ-
яр, тIеэцначу билгалдешнийн суффиксаш а, церан нийсаязъяр а4. 

Амма нохчийн меттан учебник тIехь билгалдина ду иштта: 
«ТIеэцначу билгалдешнийн легар а, церан нийсаяздар а»5. 

Амма мухаллин, юкъаметтигаллин, доладерзоран билгалдеш-
наш Iамочу хенахь дешархойн тидам тIебахийта беза коьртачу 
хIокху кхаа хIуманна:

 1 Джамалханов З.В., Алироев И.Ю. Нохчийн меттан нийсаяздаран дошам: 
Грозный «Книга», 1991, 116 агIо.
 2 Мациев А.Г. Нохчийн-оьрсийн словарь. Иностранни а, национальни а сло-
варийн пачхьалкхан изд-во. М., 1961, 476 − 477 агIонаш.
  3 Мациев А.Г. Нохчийн-оьрсийн словарь. Иностранни а, национальни а сло-
варийн пачхьалкхан изд-во. М., 1961, 477 агIо.
 4 Юккъерачу школашна нохчийн меттан программаш. Грозный, 1993, 13 
агIо.
  5 Янгульбаев В.А., Бушуев Н.Б. Нохчийн мотт. 5 − 6 классашна учебник. 
Грозный, 1986 ш., 66  агIо.

1) Цхьана дешдекъах  лаьттачу мухаллин билгалдешнийн 
чаккхенгахь, ала ца олуш делахь а, -н  яздар.

2) Юкъаметтигаллин а, доладерзоран а билгалдешнийн цIер-
ниг а, лач дожаршкахь а цхьатерра чаккхенаш хилар. Масала:

ЦI. аннийн керт    ден весет
Дл. аннийн кертан   ден весетан
Л.  аннийн кертана   ден весетана
Др. аннийн керто    ден весето
К.             аннийн кертаца   ден весетаца
М. аннийн керте    ден весете
Х.             аннийн кертах   ден весетах
Дс. аннийн кертал   ден весетал.

Фонетика хьехаран декъехь вай дийцира цхьана дешдекъехь 
лаьттачу мухаллин билгалдешнийн чаккхенгахь манкха (мерах 
олучу) озан йозанан билгало ю оцу манкхаллин метта -н диллар. 
Амма и бохург дац, и яздеш долу -н яз ма-дарра деша а, ала а деза 
аьлла. Цундела билгалдешнийн цхьана дешдекъах лаьтташ долу 
билгалдешнаш Iамо деза морфологически а, фонетически а шина 
агIор. Хьалха вай бехира муха? муьлха? бохучу хаттаршна жоп 
луш долу дешнаш а (нагахь санна уьш цхьана дешдекъах лаьтташ 
делахь), хьенан? стенан? бохучу доланиг дожаран хаттаршна жоп 
луш долу дешнаш а чаккхенгахь -н яздеш хила деза аьлла (хьовса 
вай аьллачу хIокху белхан декъе).

Методически агIонгахьара вайн нисло и тема хьехаран гIул-
лакх хIинца хIокху кепара: хьалха вай, къамелан декъан (билгал-
дешан) цIе ца йоккхуш хьийхира, хIунда аьлча къамелан дакъош 
хьехадоладаза дара, ткъа хIинца вайн таро ю 7-чу классехь хIора 
къамелан декъан шен-шен цIе а йоккхуш хьеха.

Билгалдешнийн дожаршца хийцадалар а, 
церан легарш а, чаккхенийн нийсаязъяр а 

И тема Iамаяле дешархошна хаа деза билгалдешнийн лааме а, 
лаамаза а форманаш хиларрий, уьш терахьашца хийцадаларрий. 



63

Лаамаза форма дешархошна хьалххе дуьйна евзаш ю, иза и форма 
ю аьлчхьана, чекхдолуш ду. Ткъа лаамечу форманах кхетам луш 
коьртаниг ду, и форма билгалдаше луш долчу хаттарех кхоллар. 
Цу дуьхьа кечъян мегар ду иштта таблица:

Билгалдешнийн дукхаллин терахь нийсаяздар

Хьехархочо дешархошка тидаме оьцуьйту ши хIума:
1) орамера аз хийцалуш дукхаллин терахьан форма тIеоьцуш 

лаамаза масех билгалдош бен цахилар; 
2) лааме билгалдешнаш дерриш а терахьашца хийцалуш 

хилар.
Билгалдешнийн дожарца хийцадалар а, церан легарш а, до-

жарийн чаккхенаш нийсаязъяр а дешархошна кхето хала теманаш 
яц. Уьш Iаморан коьрта некъ легарийн парадигмаш дIагатарций, 
дешархошка дуккхазза а легийтарций боьзна дедуктивни некъ бу. 
Цул совнаха, оцу темина хIоттийна кхачаме урок а ю Солтахановн  
Э.Х. вай билгалъяьккхинчу статья тIехь1.

Билгалдешнийн кхолладаларехь 
суффиксаш нийсаязъяр

Дешархошна хууш долчу билгалдешнийн барам совбаккхарна 
а, церан дозуш долу къамел кхиорна а оьшуш ю и тема.

Цуьнан коьрта башхалла ю, практически массо а цIердешнех 

          Цхьаллин терахь           Дукхаллин терахь
Лаамаза 
билгалдешнаш Лааменаш

Лаамаза 
билгалдешнаш Лааменаш

дуткъа аз
йоккха хIусам
жима кIорни
стомма муш
деха кха

дуткъаниг
йоккханиг
жиманиг
стомманиг
деханиг

дуткъий аьзнаш
яккхий хIусамаш
кегий кIорнеш
стаммий машшаш
дехий кхаш

дуткъийнаш
яккхийнаш
кегийнаш
стоммийнаш
дехийнаш

  1 Солтаханов Э.Х., билгалъяьккхина статья, 13-23 агIонаш.

юкъаметтигаллин я доладерзоран билгалдешнаш кхолла йиш 
хилар. Оцу хьолехь нохчийн маттахь билгалбаьлла некъ суффик-
сальни некъ бу, шена юккъехь массарал а продуктивни форма 
доланиг дожаран форма а йолуш. Цундела, тхуна хетарехь, ерриш 
а суффиксаш ягар а ца еш (учебник тIехь уьш ерриш а ялийна 
ю: -ан, -нан, -анан, -ран, -ман)1, дуьххьал дIа «Доланиг дожаран 
форма» аьлла цIе а тиллина, йитар гIоле ю, тIаккха уьш, дагахь 
латто а ца дезаш, дешархошна кхета атта хир ду оцу теманах. 
Амма кхин йо-лу суффиксаш дагахь латтаяйта еза дешархошка: 
-ар, -ер, -(а)за.

 И тема Iамош дешархошна гIо дийр ду хIокху таблицо.

Билгалдешнаш кхолладалар

Цул тIаьхьа яйта мегар ду xIара упражненеш.

1. ДIадеша хIетал-металш. Дийца, муьлхачу дешнаша гIо 
дира шуна, стенах лаьцна дуьйцу хаа.

ТIера схьаязде. ХIуманан билгало гойтучу дешнашна 
кIел сиз хьакха. Дийца, и дешнаш къамелан муьлха дакъа 
хила тарло. ХIунда?

1. ХIетал-метал хаийла хьуна: говрал лекха, жIаьлел лоха?
2. ХIетал-метал хаийла хьуна: кIайчу экъан тIера Iаьржа сизаш?
3. ХIетал-метал хаийла хьуна: воккхачу Дадин дуткъа доьхка?

ЦIердешнаш Суффиксаш Билгалдешнаш
лам
аре
доьхка

-ан
-нан
-ран

ломан лекхалла
аренан хазалла
доьхкаран мотт

юрт
гIала
Рязань

-ара
-ра
-ера

юьртара хьаша
гIалара хаам
Рязанера лор

чам
лаам

-за
аза

чаьмза кхача
лаамаза форма

  1 Янгульбаев В.А., Бушуев Н.Б. Нохчийн мотт. 5 – 6 классашна учебник – Гроз-
ный: Нохч-ГIалгIайн книжн.изд-во, 1980, 68 агIо.

Шаьш кIел сиз хьаькхначу билгалдешнех лааме билгал-
дешнаш де.

2. Шайца уьйр лелочу цIердешнашца цхьаьне тIера схьа-
язде билгалдешнаш.

  Буьйсанна набарха йолий,
  Сирла бIаьрг дуьнен чу боьллий,
  Сахуьлий, тIекхочу, гIоттий,
  Эсалчу бIаьстенан Iуьйре.
  Стиглахь малхбалехьа серло,
  Мархийн бос дашо беш, кхерста.
  Баххьашца къегочу малхо,
  ЗIаьнарша бода дIатотту.
  ЦIен зезаг гарманан арахь,
  Бай кхолуш, тIамарца гIотту.
  Тхи къегош, баьццарчу бай тIехь,
  Кегийра седарчий xIуьтту.
  Олхазарш, бошмашкахь ловзуш,
  Дуткъачу гаьннаш тIехь дека.
  Юткъачу шакаршца эшарш
  Цара, дилхан дог хьоьстуш, лоькху.
       Мамакаев I.

Мукъачу аьзнийн мерах алар муьлхачу дешнашкахь хаало?
Муьлхачу хаттаршна жоп ло дешнаша?
Мукъаза шиъ шалха элп долу дешнаш нийса яздина хилар 

бакъонца чIагIде.

3. Билгалдешнаш хIокху рогIаллехь дIаязде:
1) адаман дика амалш;
2) адаман вон амалш;
Майра, дика, сутара, оьгIазе, сонта, Iовдал, кIоршаме, вон, 

хьекъале, партал, нуьцкъала, мекара, стешха, комаьрша.
Адаман вон а, дика а кхин хIун амалш евза шуна?
Оцу дешнашна юккъехь синонимаш а, антонимаш а караде.

4. ДIадеша дешнаш. Хьажа, муьлхарниг хир бара бил-
галдаьккхинчу дешан орам. ТIера схьаязде. Лаамазчу билгал-
дешнашна кIел сиз хьакха. 

Сийна бай, сийнаниг; цIен байракх, цIениг; баьццара гIа, 
баьццарниг; шуьйра некъ, шуьйраниг; воккха стаг, воккханиг; 
дадин дийцар, дадиниг.

ХIуманан бос гойтучу муьлхачу а билгалдашца предложени 
хIоттае.

5. ДIаеша. ТIера схьаязъе шайна юккъехь билгалдешнаш 
долу предложени.

1. Наггахь гуш сира чо юккъехь болу Iаьржа мекхаш пIелгаш-
ца то а деш, вистхилира Эльберд. 2. Моьттур дара, и цхьа ша тайпа 
башха духар духа воллу. 3. Хьанна хаьа, цхьаъ дуьхьал, Iотталой 
а? 4. Юрт дIатийнера. 5. Цу тIера хьаьжкIаш цIа ян таро йоцуш ву. 
6. Мухтаран кертахула кхерстира вовшашна уллохь боллу Мусин 
сийна ши бIаьрг. 7. Адамаш гулдала дуьйлира.

6. ДIаязде цкъа хьалха лаамаза билгалдешнаш, тIаккха 
лааменаш. Дийца, хIун башхалла ю лаамечу а, лаамазчу а 
билгалдешнашна юккъехь.

Воккха стаг, баккхийнаш, буткъа сара,  буткъийнаш, лекха 
лам, лекханиг, дешархочун болх, серийн керт, серийниг, хаза 
xIума, хазаниг.

Билгалдаьккхина дош дешан латтамца талла.
Мукъаза шиъ шалха элп нийсаяздина хилар бакъдан тарлуш 

долу дешнаш схьадийца.

7. ДIадеша. Тидам бе, бIаьстенан сурт хIоттош, пайдаэц-
начу билгалдешнийн. Оцу билгалдешнаша гIо дой тIейогIург 
бIаьсте ю хаарехь?

Билгалдаьхна дешнийн цхьаьнакхетарш тIера схьаязде. 
Дийца, муьлхачу дожарехь а, терахьехь а ду цIердешнаш, муха 
язйо церан чаккхенаш.

ЦIаьххьана, бовха мох а баьлла, мархаш схьаевлира. Кхаа 

дийнахь, кхаа бусий дукха чIогIа мела догIа деара. ТIаккха  дуь-
къа, сира дохк  хIоьттира.

Хиш дуьйладелира, шаш лелха буьйлабелира, даьржинчу 
хин Iовраш а охьаюьйлаелира.

Суьйренца дохк айаделира, дIасаевлира  мархаш а. Iуьйранна 
кхеттачу малхо чехка башийра буткъа ша. Лаьттах гIуьттучу Iаь-
наро дерриг довха хIаваъ меттахъхьадира. Баьццара бос тесира 
къоначу бацо а. Можа заза даьллачу дитташ тIехь накхармозий 
дуьйладелира.

Бархат санна болчу баьццарчу бай тIехь ловза евлира нIаьвла-
наш. ДIалаьхкинчохь Iоьхура бежнаш, ловза девлира гома когаш  
болу Iахарий а. Новкъахула ловзуш, уьдуш лелаш бераш а дара.

Схьакхечира юьззина бIаьсте.

8. Тидам бе муха? бохучу хаттарна жоп лучу билгалдеш-
нийн дожаршца хийцадаларан. Оцу кепехь ма-гайттара, 
легаде баьццара буц боху лааме билгалдош.

 ЦI. бовха малх   баьццара буц
 Дл. бовхачу маьлхан
 Л. бовхачу малхана
 Др.  бовхачу малхо
 К. бовхачу малхаца
 Х. бовхачу малхах
 М. бовхачу малхе
 Дс. бовхачу малхал

Билгалдешан дожаран чаккхенашна кIел сиз хьакха.
9. Хьовсал хьенан? стенан? бохучу хаттаршна жоп лучу билгал-

дешнийн легаран кепе. Оцу кепехь ма-гайттара, легаде дешархочун 
къолам, школан керт боху билгалдешнаш. Кеп ма язъе.

 ЦI.  бIаьстенан Iалам  таллархочун топ
 Дл. бIаьстенан Iалалман  таллархочун тоьпан
 Л. бIаьстенан Iаламна  таллархочун тоьпана
 Др. бIаьстенан Iаламо  таллархочун тоьпо

 К. бIаьстенан Iаламца  таллархочун тоьпаца
 Х. бIаьстенан Iаламех  таллархочун тоьпах
 М. бIаьстенан Iаламе  таллархочун тоьпе.
Массо а дожарехь муьлхачу хаттаршна жоп ло билгалдеш-

наша?

10. ДIадеша. Шаьш уьйр лелочу цIердешнашца тIера 
схьаязде билгалдешнаш. Дийца, уьш муьлхачу дожарехь ду 
а, церан чаккхенаш муха язйо а.

Арахь бIаьстенан тIаьххьара денош лаьттара. ЦIен-можа богу 
и боккха малх, стигалхула шен беха некъ бина а баьлла, гIелбелла 
дIабуза кечлуш бара. Некъана аьтту агIорхьа  гIовгIанца догIуш 
доккха хи дара, делахь а  некъаца цхьа нисъелла кхиъначу хьуьн 
юккъера схьахеза и тайп-тайпана олхазарийн  эшарш къарлацара 
цуьнга. Къорачу  хьуьн юккъехь кест-кеста гучуюьйлуш сийначу бе-
цан майданаш а яра, баца тIехь олалла деш санна, шайн шурел кIайн 
горгачу куйнашца тобанаш а йина лаьтташ баппанаш а дара.

       (Мамакаев М.)

Билгалдаьхна цIердешнаш муьлхачу дожарехь ду? Муха 
язйина церан чаккхенаш?

11. Готта некъ, тIулган керт, воккхачун къамел цIе йолу 
билгалдешнаш дожаршца хийца. Билгалъяха xIор билгалде-
шан дожарийн чаккхенаш, дийца церан нийсаязъяр.

12. Муханиг? муханаш? бохучу хаттаршна жоп лучу лаамечу 
билгалдешнийн дожаршца хийцадаларан тидам бе. Шаьш, лега-
ран кепах пайда а оьцуш, диканиг, диканаш боху билгалдешнаш 
дожаршца хийца. Кеп ма язъе, амма дожарийн хаттарш язде.

ЦI.  муханиг? диканиг муханаш? диканаш
Дл. мухачун? дикачун мухачеран? дикачеран
Л.   мухачунна? дикачунна мухачарна? дикачарна
Др. мухачо? дикачо  мухачара? дикачара

К.   мухачуьнца?    дикачуьнца   мухачаьрца?    дикачаьрца
Х.   мухачух?    дикачух   мухачарах?    дикачарах
М.  мухачуьнга?   дикачуьнга   мухачаьрга?    дикачаьрга
Дс. мухачул?    дикачул   мухачарал?    дикачарал

13. ХIара лахара лаамаза билгалдешнаш лаамечаьрга 
дерзаде. Легаде царах ши лааме билгалдош. Дожарийн чак-
кхенашна кIел сиз хьакха. Дийца церан нийсаяздарх.

Чехка мох, шуьйра урам, стомма дитт, кIайн кехат, Iаьржа 
буьйса, къорза котам, лекха стаг, ненан безам.

14. ДIадеша. ТIера схьаязде билгалдешнаш. Дийца, цара 
муьлхачу хаттарна жоп ло.

1. Вай иштта Iерах  гIуллакх къастадойла хир дац, цундела 
ваьшна юккъера хаьржина цхьа хьадалча вахийта веза вай, массо 
а садолчу хIумане хьожуш, кху дуьненна тIехула чекхвер волуш. 
Цу хьадалчас вайна жоп дан а, деза, хIун ю кху дуьнен тIехь уггар 
хьомениг, уггар хазаниг, ткъа и xIума кхачо а еза кхуза схьа.

2. Массарна хьалха шен кIорни охьа а йиллина, аьлла аьр-
зуно: 

− ХIокху дерриг дуьненна го а баьккхинера ас, дукха хIу-
манаш бIаьрга а гира суна, амма хIокху сайн кIорнел хьоме а, 
хаза а хIума цхьанахьа а ца карийра суна.

       (Чентиев Р.)

Оьрсийн маттера тIеэцна билгалдешнаш нийсаяздар

Оьрсийн маттара тIеэцна билгалдешнаш легадар а, чаккхенаш 
нийсаязъяр а хIумма а хала хIума дац. Церан легар билгалдешнийн 
шолгIа легар санна ду, аьлча а, массо а дожаршкахь цхьатерра 
чаккхе йолуш (хьажа лахахь ялийнчу легаран парадигме).

Иштта атта ду оьрсийн маттара тIеэцначу билгалдешнийн 
даим а цхьа чаккхе -и хилар, оьрсийн маттахь церан муьлхха а 
чаккхенаш хиллехь а: ий(ый), -ая,(яя), -ое(ее), ие(ые).

 Яйта мегар ду хIара упражнени.

Тидам бе, оьрсийн маттара тIеэцначу билгалдешнийн до-
жарийн чаккхенийн кепан. Оцу кепах пайда а оьцуш, дожаршца 
хийца орфографически гIалат боху билгалдош.

 ЦI. орфографически  гIалат
 Дл. орфографически  гIалатан
 Л. орфографически  гIалатна
 Др. орфографически  гIалато
 К. орфографически  гIалатца
 Х.  орфографически  гIалатах
 М.  орфографически  гIалате
 Дс. орфографически  гIалатан
Дожаршкахь хийцалой оьрсийн маттера тIеэцначу билгал-

дешан чаккхенаш?

ЧIагIонна мегар ду дешархошка оьрсийн маттера нохчийн 
матте гочдайта:

 морфологический разбор –    морфологически таллар,
 синтаксический разбор –
 демократический строй –
 конституционный порядок –
 депутатский корпус  –
 редакционная почта  –
 парламентские выборы 

15. Терахьдешнийн нийсаяздар Iамор
 
1. Терахьдош нийсаяздарх лаьцна вайн учебникаш тIеххьий, 

словараш тIеххьий йоккха IалагIожа ю, хIунда аьлча хIора авторо 
шена хетарг ала гIерташ, хьалха яздинарг Iадда а дуьтий, хьалха 
яздинарг  шозлагIа кхечу кепара яздо.

2. Масала, схьаоьцур вай «Нохчийн меттан орфографически 
словарь (хIоттийнарш Мациев А.Г., Джамалханов З.Д.), Грознехь 
Нохч-ГIалгайн книжни издательствехь 1961-чу шарахь араяьлла 
йолу. Цу тIехь «Терахьдешан яздаран бакъонаш» аьлла йолчу 
разделехь 32-чу параграфна далийначу билгалдаккхар тIехь иштта 
аьлла ду: «Пхийттанна тIекхаччалц долу масаллин терахьдешнаш, 

декъаран форме дерзош, шалха довлу: диъ-диъ, ялх-ялх, ворхI-
ворхI, бархI-бархI, исс-исс, итт-итт, цхьайтт-цхьайтт, шийтт-
шийтт, кхойтт-кхойтт, дейтт-дейтт, пхийтт-пхийтт.

Ялхиттанна тIера ткъаессанна тIекхаччалц долу терахьдеш-
наш – хьалхарчун цхьа дешдакъа а яздеш, шолгIаниг дуьззина 
яздо: ялх-ялхитт, бер-берхIитт, бIе-бIе, эз-эзар»1. 

Кхузахь тидаме эца деза «цхьайтт-цхьайтт» бохучунна 
тIера «пхийтт-пхийтт» бохучунна тIекхаччалц долчу декъаран 
терахьдешнашкахь чаккхенгахь а дуьллуш цахилар.

Схьаоьцу вай Мациев А.Г. хIоттийна йолу «Нохчийн-оьрсийн 
словарь», оццу 1961-чу шарахь Москвахь араяьлла йолу. Цу тIехь 
и терахьдешнаш чаккхенга а яздо: цхьайтт-цхьайтта, шийтт-шийт-
та, кхойтт-кхойтта, дейтт-дейтта, пхийтт-пхийтта2.

Мациев А.Г., Джамалханов З.Д. орфографически словарь 
тIехь аьлла долу «хьалхарчун цхьа  дешдакъа а яздеш, шолгIа-
ниг дуьззина яздо» бохург А.Г. Мациевс шен «Нохчийн-оьрсийн 
словарь» тIехь лар ца до. Цо иштта яздо: «вуьрхI-вуьрхIитта, 
берхI-берхIитта, ткъаессна»3.

Изза хьал ду масаллин терахьдешнаш яздарехь а: орфог-
рафически словарь тIехь цхьайтт, шийтт, кхойтт, дейтт, 
пхийтт, ялхитт, вуьрхIитт, берхIитт аьлла яздина ду4, ткъа 
А.Г. Мациевн словарь тIехь чаккхенга а дуьллуш яздина ду 
уьш5.

Джамалханов З.Д., Мачигов М.Ю. педучилищина леринчу 
учебник тIехь и декъаран терахьдешнаш иштта яздан магош ду: 
цхьай-цхьайтта, ший-шийтта, кхой-кхойтта, дей-дейтта, 
пхий-пхийтта, ял-ялхитта, вуьр-вуьрхIитта, бер-берхIитта, 
шов-шовзткъа, кху-кхузткъа, де-дезткъа.6

  1 Хьажа: билгалъяьккхина словарь, 17-гIа агIо.
 2 Хьажа: билгалъяьккхина словарь, 591-ра агIо.
  3 Циггахь.
 4 Билгалъяьккхина словарь, 17-гIа агIо §34.
 5 Билгалъяьккхина словарь, 587 - 588-гIа агIонаш.
  6 Джамалханов З.Д., Мачигов М.Ю. Нохчийн мотт. 1-ра дакъа. Нохч-ГIалгIайн 
книжни изд-во. - Грозный, 1972. - 136-агIо.

Ткъа 19 бохучу терахьдешан яздар иштта магадо авторша: 
ткъаясна. «Цунах хилла декъаран терахьдош а кху  кепара яздо: 
ткъа-ясна»1. 

«Нохчийн меттан нийсаяздаран дошаман» авторша Джамал-
ханов З.Д., Алироев И.Ю. и терахьдош иштта язде боху: ткъайоь-
сна, царна хетарехь, и дош иштта кхолладелла ду: «ткъа» плюс 
«йоьссина».2 

2. Терахьдош а ду 6-чу классехь  Iамош. Программи тIехь 
цунна лерина ду 18 сахьт.3 Амма цуьнан нийсаяздарх доцца аьлла 
ду: «Терахьдешнийн нийсаяздар».4

Учебник тIехь изза цIе а йолуш ялийна цхьа параграф ю.5  
Цу тIехь далийнарг хIара ду: 1) цхьайттанна тIера пхийттанна 
тIекхаччалц долу терахьдешнаш юккъехь й долуш яздар: шийтта, 
пхийтта, дейтта, 2) ялхитта, вуьрхIитта, берхIитта бохучу 
терахьдешнашкахь й цаяздар, 3) лааме терахьдешнаш цхьаъ, шиъ, 
кхоъ, пхиъ цIерниг дожарехь чаккхенгахь ъ долуш яздар, ткъа лач 
дожаршкахь и хьаьрк цаяздар, 4) хIоттаман терахьдешан хIора 
дакъа къаьстина яздар.6 

Билгалдаккхарехь авторша иштта боху: «Диъ массо а классехь 
ъ долуш яздо:  диъ, биъ, виъ, йиъ».7

Гуш ма-хиллара, терахьдешнийн нийсаяздарехь тIе тидам 
бахийта безаш кхин а меттигаш ю.

3. Уггар хьалха тидамехь латто дезарг ду уггар хьалхарчу те-
рахьдешан нийсаяздар. Дешархоша дукхахьолахь гIалат долуьйту 
цуьнан аларехь а, нийсаяздарехь а. Вай дуьйцуш дерг ду цIерниг 
дожарехь олуш а, яздеш а долу терахьдош цхьаъ. Дешархоша иза 
ала а, яздан а тарло иштта: цаI. Оцу  гIалатах уьш ларбалийтар-
хьама, и терахьдош, дIа а яздойтуш, лега деза:

 1 Циггахь, 137 –гIа агIо.
 2 Билгалбаьккхина дошам, 159-гIа агIо.
 3 Хьажа вай билгалъяьхна  программаш, 13 агIо.
 4 Циггахь.
 5 Хьажа: билгалъяьккхина учебник, 89 агIо.
 6 Циггахь.
 7 Циггахь.

 ЦI.  цхьаъ
 Дл.  цхьаннан
 Л.  цхьанна
 Др.  цхьамма//цхьаммо
 К. цхьаьнца
 Х. цхьаннах
 М. цхьаьнга
 Дс. цхьаннах
Оцу кепара и терахьдош легадайтича, цуьнан нийсаяздарехь 

гучудолу диъ хIума:
а) оцу терахьдешан орам цаI боцуш цхьа хилар;
б) дийриг дожарехь аларан а, яздаран а ши вариант хилар:
  цхьамма – цхьаммо
в) доланиг дожарехь цуьнан орамера мукъа аз, аь доцуш а 

хилар, дешархоша иза эдо къастамза цIерметдашах, шен алар а, 
яздар а цIерниг дожарехь хIара санна долчу, цу цIерметдешан хир 
ду доланиг дожарехь орамехь аь: цхьаьннан («у кого-то»);

г) коьчалниг, меттигниг дожаршкахь цу терахьдешан ораме-ра 
а, хийцалой, аь-не долуш хилар: цхьаьнца, цхьаьнга.

И терахьдош нийса алийта а, нийса яздайта а цуьнца цхьаьна 
дешнийн цхьаьнакхетарш даладайта деза дешархошка:

 цхьаъ ву сени чохь,
 цхьаннан ницкъал шиннан ницкъ сов бу,
 цхьанна бен ца диллина «шиъ»,
 цхьамма//цхьаммо аьлларг вукхара олу,
 цхьаьнца воьдучул кхаанца гIо,
 цхьаннах дагаволучул шиннах дагавала,
 цхьаьнга аьлча тоьар ду,
 цхьаннал шиъ тулур ву.
Оцу терахьдешан орам цхьаъ хиларна тоьшалла дийр ду 

цунах кхолладеллачу хIокху дешнаша а:
 цхьалхо − цIердош,
 цхьалхе − цIердош,
 цхьалха стаг − билгалдош,
 цхьа а  − дацаран цIерметдош,

 цхьаъа  а − дацаран цIерметдош,
 цхьан-цхьаъ  − дацаран чолхе цIерметдош,
 цхьацца  − декъаран терахьдош.
4. Яздаран башхалла йолуш ду цхьаъ, шиъ, кхоъ, пхиъ, 

ткъа бохучу масаллин терахьдешнех кхолладелла цхьалхе 
декъаран терахьдешнаш а, вукху масаллин терахьдешнех 
кхолладелларш а.

Хьалхарчеран яздар хIокху кепара ду:
 цхьаъ  − цхьацца,
 шиъ  − шишша,
 кхоъ  − кхоккха
 пхиъ  − пхиппа
 ткъа  − ткъаттIа
Гуш ма-хиллара, церан ъ аз дов, цул совнаха, хIора терахь-

дешан юьххьера мукъаза аз орамехь шалхадолу (ма-дарра аьлча, 
и аз дахло).

Церан яздар шардархьама а, дешархойн къамел кхиор алсам-
даккхархьама а, даладайта деза дешнийн цхьаьнакхетарш:

 цхьаъ − цхьацца Iаж,
 шиъ − шишша синтар,
 кхоъ − кхоккха зезаг,
 пхиъ − пхиппа етт.
Учебник тIехь а, Джамалханов З., Алироев И. «Нохчийн 

меттан нийсаяздаран дошам» тIехь а хьахаделла дац декъаран 
терахьдешнийн яздаран шолгIа тайпа: орам карлабаккхарца 
кхолладелла декъаран терахьдешнаш. Церан яздар хIокху кепара 
хила деза:

 диъ  − диъ-диъ,
 ялх  −  ялх-ялх,
 ворхI  − ворхI-ворхI,
 бархI  − бархI-бархI,
 исс  − исс-исс,
 итт  − итт-итт,
 цхьайтта − цхьайтт-цхьайтта,
 шийтта − шийтт-шийтта,
 кхойтта − кхойтт-кхойтта,

 дейтта  − дейтт-дейтта,
 пхийтта − пхийтт-пхийтта,
 ялхитта − ялх-ялхитта,
 вуьрхIитта − вуьрхI-вуьрхIитта,
 берхIитта − берхI-берхIитта,
 ткъаессана − ткъаес-есна.
Оцу кепара уьш яздан магадо Мациев А.Г.шен «Нохчийн-

оьрсийн словарь» тIехь1.
Царах кхолладелла кхин долу чолхе а, хIоттаман а декъаран  

терахьдешнаш яздар а оццу кепара хир ду.
Бакъду, Джамалханов З., Мациев А.1961 шарахь араяьл-

лачу «Нохчийн меттан орфографически словарь» тIехь церан 
яздар кхе-чу кепара ду. Авторша билгалдаккхар тIехь иштта 
боху: «Пхийт-танна тIекхаччалц долу масаллин терахьдеш-
наш, декъаран форме дерзош, шалхадовлу: диъ-диъ, ялх-ялх, 
ворхI-ворхI, бархI-бархI, исс-исс, итт-итт, цхьайтт-цхьайтт, 
шийтт-шийтт, кхойтт-кхойтт, дейтт-дейтт, пхийтт-
пхийтт.

Ялхиттанна тIера ткъаессанна тIекхаччалц долу терахьдеш-
наш – хьалхарчун цхьа дешдакъа а яздеш, шолгIаниг дуьззина 
яздо: ялх-ялхитт, бер-берхIитт, бIе-бIе, эз-эзар»2.

Жимма лахо, 34-чу параграф тIехь авторша кхин цхьа тама-
шена хIума а боху: «Цхьайттанна тIера  ткъанна тIекхаччалц 
а, 40, 60, 80, 100 бохуш долу  а терахьдешнаш, олуш а, хезаш а 
ма-дарра, кху кепара яздо: цхьайтт, шийтт, кхойтт, дейтт,  
пхийтт, ялхитт, вуьрхIитт, берхIитт, ткъаесна, ткъа, шов-
зткъа, кхузткъа, дезткъа, бIе»3.

Тидаме оьцур, вай 11 − 18 терахьдешнийн чаккхенгахь а 
яз  цадар а,  19 – ткъаесна яздеш хилар а. И  да вайна оьшуш 
ду оцу шина авторо 1958-чу шарахь арахецначу «Нохчийн мотт 

1 Нохчийн-оьрсийн словарь. Гос.издат. иностранных и национальных словарей. 
М., 1961, 591 агIо.
 2 Билгалъяьккхина словарь, 17-гIа агIо.
 3 Циггахь.

нийсаязбаран коьрта бакъонаш» бохучу шайн балха тIехь 44-чу 
параграф тIехь иштта боху:

«Цхьайттанна тIера ткъанна тIекхаччалц долу терахьаш 
олуш а, хезаш а ма-дарра, кху кепара яздо: цхьайтта, шийтта, 
кхойтта, дейтта, пхийтта, ялхитта, вуьрхIитта, берхIитта, 
ткъаясна, ткъа»1.

Кхузахь, вайна ма-гарра, оцу терахьдешнийн чаккхенаш-
кахь а яздеш а ду, 19 боху терахьдош «ткъаясна» аьлла яздеш 
а ду.

Декъаран терахьдешнаш яздарехь кхин цхьа кеп а ю. Вай 
юьйцу кеп ю Джамалханов З., Мачигов М. педучилищина язйинчу 
учебник тIехь ялийна. Оцу шина авторо педучилищан дешархош-
на иштта хьоьху: «Цхьайттангара дуьйна ткъаяссанга кхаччалц, 
берхIитта юкъалоцуш долу чолхе терахьдешнаш а, ткъаннаш 
дагардеш долу шовзткъа, кхузткъа, дезткъа боху чолхе терахь-
дешнаш а, хьалхара орам бац а беш, шолгIа орам билгалбен дош 
дуьззина а дуьтуш, яздо. Масала: цхьай-цхьайтта, ший-шийт-
та, кхой-кхойтта, дей-дейтта, пхий-пхийтта, ял-ялхитта, 
вуьр-вуьрхIитта, бер-берхIитта; шов-шовзткъа, кху-кхузткъа, 
де-дезткъа2.

Делахь хIета, цхьацца долу терахьдешнаш яздарехь слова-
рийн а, учебникийн а авторшна хетарг бес-бесара ду, хан-зама 
яларца хийцалуш а ду:

  1  Джамалханов З.Д., Мациев А.Г. Нохчийн мотт нийсаязбаран коьрта бакъонаш. 
Грозный, 1958, 17-гIа агIо.
 2 Циггахь, 135-136 агIонаш.

3. Терахьдешнаш нийса яздан Iаморехь, дешархошна хьехар-
хочунна хьалха яккхий халонаш хIуьтту, хIунда аьлча уьш 
яздарехь тIаьхьакхуьур воцуш дукха хIумнаш ду. Вай лакхахь 
далийнчо оцунна къеггина тоьшалла до. Делахь а, дешархой 
ца Iамийча ца бовлу. Нийса хир дара, нагахь санна программи 
тIехь терахьдош дуьйцучохь церан нийсаяздар хIокху кепара 
хила деза аьлла, билгалдаьккхинехьара. Цундела и тема Iамош 
терахьдешнийн нийсаяздаран бухе биллабезарг Джамалханов 
З.Д. а, Алироев И.Ю. а «Нохчийн меттан нийсаяздаран дошам» 
бу. Ткъа Бушуев Н., Янгульбаев В.учебник тIехь «Терахьдешнаш 
нийсаяздар» бохучу 41-чу параграф тIехь дешархошна дIахьеха 
билгалдаьккхинарг хIарий бен дац:

1. Юккъехь й долуш яздан деза хIара терахьдешнаш: цхьайт-
та, шийтта, кхойтта, дейтта, пхийтта.

2. Юккъехь й доцуш яздо кхо терахьдош: ялхитта, вуьрхIит-
та, берхIитта.

3. Чаккхенгахь ъ долуш яздо цIерниг дожарехь лааме терахь-
дешнаш: цхьаъ, шиъ, кхоъ, пхиъ. Лач дожаршкахь ъ яздойла а дац, 
хIунда аьлча, цо билгалдеш долу аз  [ъ] оцу дожаршкахь кхаа 
терахьдешнехь бен хезаш дац, цу тIе, оцу оза тIера дIадолало тера-
хьдешнийн шолгIа дакъа: [кхаъанна], [деъанна], [пхеъанна]. Ткъа 
и санна йолчу меттигашкахь эшарпхенийн зевне лелха мукъаза 
аз [ъ]йозанехь вай билгал ца доккху.

Кхуззахь ала деза, масаллин терахьдош диъ, лааме хилча а, 
лаамаза хилча а, ша ма-дарра яздо аьлла:

 диъ   − деаннан, деанна
 диъ сахьт − деа сохьтанна.

Аьллачунна тIетухур вай, оцу терахьдешан классан гайтам 
бу аьлла а, и гайтам, оцу терахьдашца долчу цIердешан классе 
хьаьжжина, хийцало аьлла а:

 виъ стаг,    виъ кIант
 йиъ йо1,    йиъ нана
 диъ цIа,    диъ кехат
 биъ ког,    биъ могIа

ТIехьаьжча, вайна  ма-гарра, и меттигаш дешархошна хье-
ха хала дац. Цул совнаха, дешархошна дагахь латто а хала дац. 
Хьехаран некъ хила беза гайтаман гIирс  юкъалоцуш. Масала, 
хIара саннарг:

1. Юккъехь й долуш язде хIара лааме масалин терахьдешнаш:
Цхьайтта, шийтта, кхойтта, дейтта, пхийтта.
2. Юккъехь й доцуш язде хIорш:
ялхитта, вуьрхIитта, берхIитта.

Гайтаман гIирс иштта хила а тарло:

ХIокху терахьдешнашна юккъехь
 й язде:     й ма язде:
 цхьайтта    ялхитта
 шийтта    вуьрхIитта
 кхойтта    берхIитта
 дейтта
 пхийтта

И бакъо царна шаръян мегар ду хIокху некъашца:
а) йозанца тетрадаш тIе дахка хIара терахьаш: 11, 12, 13, 14, 15;
б) даладе оцу терахьдешнашца цIердешнаш;
в) хIиттае оцу терахьдешнашций, цIердешнашций предло-

женеш; дIаязъе уьш;
г) элпашца дIаязде хIара терахьдешнаш: 16, 17, 18;
д) даладе цаьрца цIердешнаш;
е) хIиттае оцу терахьдешнашций, цIердешнашций предло-

женеш;
ж) дIаязъе йозанца:
 5+6=11   8+7=15
 7+5=12   15+2=17
 9+4=13   20-4=16
 10+4=14   17+1=18
Кеп: пхеанна тIетоха ялх – хир ду цхьайтта; ткъаннах дIа-

даккха диъ – хир ду ялхитта.

Хьалха вай билгалъяьккхинчу кхаа пунктехь нийсаяздарца 
йоьзна хало йолуш кхин хIума дац.

4. Нагахь санна учебник тIехь терахьдешан юьхьанцара 
форма Iалашъярхьама, дешархошна тIехь ницкъ хуьлуш долу 
хьелаш кхуллу. Оцунна тоьшалла ду учебник тIехь ялийна йолу 
ди-дактически материал, масала, 183-гIа упражнени. Тидаме эца 
еза терахьдешнийн лардаш:

шийтталгIа, итталгIачу шаро, вейтталгIачунна, кхо бIе 
цхьайтталгIачу дийнахь, иссалгIачо и. дI. кх.

Цу хьокъехь вай юьхьарлаца деза Джамалханов З. а, Алиро-
ев И.а «Нохчийн меттан нийсаяздаран дошам» тIехь далийнарг:

«§86. Масаллин терахьдашах рогIаллин терахьдош хуьлуш, 
цуьнан ораман аьзнийн (элпийн) хийцадалар йозанехь лардан 
деза, халкъан маттахь (шерачу аренан диалектехь, хIинцалерачу 
нохчийн литературни маттахь) олуш ма-дарра, масала:

1)  а(я) − о:
 ткъа  –  ткъолгIа  –  ткъолгIаниг
 бархI − борхIалгIа − борхIалгIаниг
 
2)   е – о:
 бIе − бIолгIа − бIолгIаниг

3)  и – уь:          
 исс − уьссалгIа − уьссалгIаниг
 итт − уьтталгIа − уьтталгIаниг
 
4)  ий  −  уьй:
 шийтта    − шуьйтталгIа     − шуьйтталгIаниг
 пхийтта   − пхуьйтталгIа    − пхуьйтталгIаниг

5)  я(а) − о,  и  − уь:      
 ялхитта   − йолхуьтталгIа   − йолхуьтталгIаниг

6)  и – о:
 шиъ − шолгIа − шолгIаниг

7)  и – оь:
 диъ − доьалгIа − доьалгIаниг

8)  е – оь:
 дезткъа   − доьзткъалгIа     − доьзткъалгIаниг»1.

Оцу вай ялийначу цитатех бан мегар ду дешархошна пайденна 
хир болу гайтаман гIирс.

ХIинца оьшуш дерг ду дешархошна оцу темица делла хаарш 
шардар. Иза кхочушдалур ду хIара упражненеш кхочушъяйтича:

1) Йозанца дIаязде рогIаллин терахьдешнаш:
 8-гIа март − 
 1-ра май −
 9-гIа май −
 7-гIа ноябрь −

2) Лахарчу масаллин терахьдешнех кхолла рогIаллинаш, 
тидам бе эца орамехь церан хийцалучу аьзнийн:

 1, 5, 8, 11, 12, 13, 14, 15, 16, 17, 18.

3) Шайн тайпанашка дIасадекъа терахьдешнаш, хIиттаде 
цаьрга хаттарш, тидам бе церан нийсаяздаран:

Диъ, уьссалгIаниг, ворхI-ворхI, цхьацца, кхойтталгIа, уьт-
талгIаниг, ткъе ворхI, итте а, ткъе итт-итт, цхьайтталгIаниг, кхо-
виъ, ткъе кхойтталгIа, ялххе а, шуьйтталгIаниг.

4) Лахахь далийнчу хаттаршна жоп луш долу кхоккха тера-
хьдош  даладе, тидам бе церан нийсаяздаран:

 Мас-маса?  −
 МосалгIа?  −
 МосалгIаниг?  −
 Маса моссалгIа? −

1 Хьажа: билгаляьккхина дошм, 159  − 160 агIо.

5) Нийсаяздарехь хало йолуш хир ду чолхе а, хIоттаман а те-
рахьдешнаш. И тема хьеха еза дийцаран методца. Кхузахь цхьана 
орамах лаьтташ долу терахьдешнаш вай хьалха дукха дийцина. 
Цундела тидам хIинца чолхечу а, хIоттаман а терахьдешнашна 
тIебахийта беза. Церан тайпанаш Iаморца дIадахьа деза церан 
нийсаяздар хьехар а. Цундела хьехархочо билгалдоккху, шина 
орамах лаьтташ долу чолхе терахьдош, муьлхха а чолхе дош сан-
на, цхьаьна яздо, аьлла. Кхуззахь гойту чолхечу терахьдешнийн 
кхолладалар. Дешархошна гайта мегар ду хIара таблица.

Чолхе терахьдешнаш кхуллучу хенахь церан орамашкахь 
хийцалучу аьзнашна тIе  тидам бахийта оьшуш дац, хIунда аьлча 
йолхалгIачу классан дешархошна и фонетически процессаш чолхе 
гIуллакх долу дела.

Коьртаниг хIун ду и тема хьоьхучу  заманчохь упражненийн 
системехь?

Уггар хьалхарниг ду − вай далийнчу чолхечу терахьдешнийн 
нийсаяздар (цуьнца цхьаьна нийса алар) дешархошка дагахь 
латтадайтар.

ШозлагIа-делахь, дешархошка хIокху кепара царна делла 
хаарш шардайтар:

1. Текст юккъехь далийначу терахьдешнийн дIахIоттам 
билгалбаккхийтар.

2. Цифрашца яздинчу терахьдешнийн дIахIоттам баржа 
билгалбаккхийтар.

Цифраш Орамаш Чолхе терахьдешнаш
11 цхьаъ+итт цхьайтта
12 шиъ+итт шийтта
13 кхоъ+итт кхойтта
14 диъ+итт дейтта
15 пхиъ+итт пхийтта
16 ялх+итт ялхитта
17 ворхI+итт вуьрхIитта
18 бархI+итт берхIитта
19 ткъа+йоьссина ткъайоьсна
40 шозза+ткъа шовзткъа
60 кхузза+ткъа кхузткъа
80 доьазза+ткъа дезткъа

3. Масех дешархочун вина де а, шо а дIаяздайтар, оцу терахь-
дешнийн дIахIоттам билгалбаккхийтар.

Терахьдашах лаьцна дешархошна хууш дерг тIечIагIдархьама, 
хьехархочо кечбо хIокху кепара гайтаман гIирс:

16. ЦIерметдешнийн нийсаяздар хьехар

1. ЦIерметдош а ду VI классехь Iамош. Программо цу къамелан 
декъана луш ду  18 сахьт. Цу тIехь дукха-дукха доца аьлла ду цIер-
метдош нийсаяздарх лаьцна: «ЦIерметдешнийн нийсаяздар»1.

Учебник тIехь цIерметдашна лерина ю 9 параграф, царах 
цхьаъ и къамелан дакъа нийсаяздарна  къастийна а ю – § 50 «ЦIер-
метдешнийн нийсаяздар». Оцу параграфо иштта боху:

«1. Коьчалниг, меттигниг дожаршкахь шу бохучу цIерметда-
шера -у -уь-не доьрзу. Масала: шуьца, шуьга.

1. Со, хьо, шу дийриг дожарехь ас, ахь, аш яздан деза.
2. Дерзоран, доладерзоран цIерметдешнаш юккъе дефис 

юьллуш яздо. Масала: со-со, и-ша»2.

Тайпа Цхьалхе 
терахьдешнаш

Чолхе 
терахьдешнаш

ХIоттаман 
терахьдешнаш

Масаллин шиъ
кхоъ
ялх
ткъа
бIе
эзар

цхьайтта
шийтта
кхойтта
дейтта
пхийтта
шовзткъа

ткъе пхийтта
бIе цхьаъ
эзар ворхI
ши бIе ткъа
диъ бIе ворхI
дезткъе исс

РогIаллин шолгIа
кхоалгIа
йолхалгIа
ткъолгIа
бIолгIа
эзарлагIа

цхьайтталгIа
шуьйтталгIа
кхойтталгIа
дейтталгIа
пхуьйтталгIа
шовзткъалгIа

ткъе пхуьйтталгIа
бIе цхьайтталгIа
эзар ворхIалгIа
ши бIе ткъолгIа
диъ бIе ворхIалгIа
дезткъе уьссалгIа

 1 Хьовса: билгалъяьккхина программа, 14 агIо.
 2 Билгалъяьккхина учебник, 106 агIо.



84

Вайна ма-гарра, даккхий хIуманаш дац программо а, учебнико 
а цIерметдош нийсаяздарх лаьцна дешархошна хьалха дохкурш.

Вай хьалха хьехийнчу «Нохчийн мотт нийсаязбаран коьрта 
бакъонаш» тIехь Джамалханов З., Мациевс А.и къамелан дакъа 
нийсаяздарехь къастош хIорш ду:

1) шуьга, шуьца яздар (шоьга, шоьца ца яздеш а, ца олуш а);
2) уьш (уьзаш) хотталург, дустург дожаршкахь яздан деза: 

царах, царал (царех, царийх, царел, царийл ца яздеш);
3) шина вариантехь яздан магош ду хIара тIеозоран цIер-

метдешнаш:
тхайчех   − тхайчарах,
тхайчел  − тхайчарал
шайчех  − шайчарах
шайчел  − шайчарал;

4)  хIорш     − кхара  − хIокхара,
   кхарах  − хIокхарах,
   кхарал  − хIокхарал;

5) чIагIдаран дакъалг а дефисехула яздан  магош ду хIокху 
къастаман цIерметдешнашца: массо-а, дерриг-а, дерриге-а;

6) дацаран цIерметдош цхьа-а коьчалниг, меттигниг дожарш-
кахь иштта язде боху авторша: цхьаьнцца-а, цхьаьнгга-а1.

Оццу авторийн 1961-чу шарахь араяьллачу «Нохчийн меттан 
орфографически словарь» тIехь аьлла ду:

соьх, соьл, хьоьх, хьоьл, аса, ахьа, аша  ца яздеш сох, сол, хьох, 
хьол, ас, ахь, аш яздан деза2.

Иштта ма язъе боху авторша хIара чаккхенаш: -чуьнан, -чу-
нах, -че. Чаккхенаш иштта язъян еза: -чун, -чух, -чуьнга. Уьш язйо 
цхьаллин терахьехь.

 1 Джамалханов З.Д., Мациев А.Г. Нохчийн мотт нийсаязбаран коьрта бакъонаш. 
Грозный, 1958. АгIонаш 17-18.
 2 Билгалъяьккхина словарь, 19 агIо.

Ткъа дукхаллин терахьехь язъян ца магадо хIара чаккхенаш: 
-ниш, -чийн, -чушна, -чуша, -чушца, -чех(-чарех), -чушка, -чел(-
чарел). Чаккхенаш иштта язъян еза боху цара:

  тхайнаш
  тхайчеран
  тхайчарна
  тхайчара
  тхайчаьрца
  тхайчарах
  тхайчаьрга
  тхайчарал1.

Джамалханов З., Алироев И.дошам тIехь, цхьадика, аса, ахьа, 
аша яздан бакъо ели авторша2.

Кхидерш лакхахь вай далийнчаьрца цхьаьнадогIуш ду.

2. ЦIерметдешнийн нийсаяздар Iамо деза церан тайпанаш 
Iаморца цхьаьна.

«Яххьийн цIерметдешнаш а, уьш легар а» аьлла йолчу бакъон 
тIера дIадоло деза. Дешархоша дуьйлуьйту гIалаташ хьакхало юь-
хьан хьо, шу бохучу цIерметдашах – цуьнан коьчалниг, хотталург, 
меттигниг дожарийн чаккхенех. Масала, цара гIалат ала а олу, 
гIалат яз а до иштта: хьоьх, хьоьха (цхьаллин терахьехь), шоьца, 
шоьх, шоьха, шоьга (дукхаллин терахьехь).

Нийса ала а, яздан а деза иштта:
  К.  хьоьца  − шуьца
  Х. хьох  − шух
  М. хьоьга  − шуьга

Дешархошка жоп долуьйту хIокху хаттаршна:
 Хьо:  Хьаьнца самукъадолу хьан?  – (хьоьца).
  Хьанах дозуш ду и гIуллакх?  – (хьох).
  Хьаьнга кхойкху иза?  – (хьоьга).

 1 Билгалъяьккхина словарь, 19 агIо.
 2 Хьажа: билгаляьккхина дошам, 160-162 агIонаш.

Шу: Хьаьнца къамел до цо? − (шуьца).
  Хьанах дозалла до ахь? − (шух).
  Хьаьнга хьоьжуш ву хьо? − (шуьга).

МаьIница догIуш долчу кепара цIерметдош хийца хуьйцуш, 
хIоттаде хIокху предложенешкахь тIадамийн метта:

Со цецваьлла а ца волу … (хьо). И кехат цо яздина… (шу). 
(Шу) … ловза лаьара суна.

Дешархошна тIедуьллу билгалдаьхначу цIерметдешнийн 
дожарийн цIераш  яха аьлла:

«Сан мерза маршалла ду шуьга!» – аьлла, чоьхьавелира 
хьаша. Хьох дагавала аьлла, веанера со-м. ДоттагIалла шуьца  
хуьлийла лаьа суна.

3. Дерзоран цIерметдешнаш, учебник тIехь далийна  ма-хил-
лара, ши масал а гайтина, дита йиш яц. И цIерметдешнаш дерриш 
а дала деза. Оцу гIуллакхана пайдехьа хир ю хIара таблица, шена 
тIехь массо а дерзоран цIерметдош а долуш йолу:

 

Дешархойн тидам тIебохуьйту дерзоран цIерметдешнаш 
юккъе дефис (сизалг) дуьллуш яздеш хиларна.

Цул тIаьхьа дешархошка легадойту массо а дерзоран цIер-
метдош хIокху кепара:

 ЦI. хьо-хьо  и-ша
 Дл. хьан-хьайн  цуьнан-шен
 Л. хьуна-хъайна  цунна-шена
 Др. ахьа-айхьа  цо-ша

Яххьийн цIерметдешнаш   Дерзоран цIерметдешнаш
              со            со-суо
             хьо            хьо-хьуо
             и (иза)           и - ша
             вай           вай-ваьш
             тхо           тхо - тхаьш
             шу           шу - шаьш
             уьш (уьзаш)           уьш - шаьш

 К. хьоьца-хьайца цуьнца-шеца
 Х. хьох-хьайх  цунах-шех
 М. хьоьга-хьайга  цуьнга-шега
 Дс. хьол-хьайл  цул-шел

Дешархойн тидам тIебохуьйту дерзоран цIерметдешнийн 
дожарийн чаккхенаш нийса язъярна.

 
4. Доладерзоран цIерметдешнаш хьоьхучу хенахь церан ний-

саяздар дуста деза юкъаметтигаллин а, доладерзоран а билгал-
дешнийн нийсаяздарца, хIунда аьлча церан дожарийн чаккхенаш 
цхьатерра йолу дела. Ткъа уьш цхьатерра хилча, церан язъяр а 
хила деза цхьатерра. И тема хьеха  еза дустаран методца.

Хьехархочо кечбо хIара тайпа гайтаман гIирс:

Дешархойн тидам тIебохуьйту церан а, вукхеран а чаккхе-
нашна. Уьш цхьатерра хилар къеггина гуш ду дешархошна.

Дерзоран-доладерзоран цIерметдешнашна кIел сиз а хьок-
хуьйтуш, кхочушйойту хIара упражнени:

1. Салман шен ойланах велавала гIоьртира. 2. Делахь 
хьо мокхазал чIагIвелла хьайн аьттонна дуьхьал а ваьлла! 3. 
Цунна сайн са а кхоор доцуш ву со. 4. Цигахь ечу докладехь 
шен меттиг дIалаьцна хир ю ахь кхоьллина керла говзалла. 5. 

Юкъаметтигаллин 
билгалдош 
(лаамазниг)

Доладерзоран  
билгалдош
(лаамениг)

Доладерзоран цIерметдешнаш

(лаамазниг) (лаамениг)

аннийн керт аннийниг сан дахар сайниг
тIергIан пазат тIергIаниг хьан болар хьайниг
тIулган некъ тIулганиг цуьнан дешар цуьнаниг
кибарчигийн цIа кибарчигийниг вайн бахам вайниг
деман галнаш деманиг тхан дехар тхайниг
ахьаран худар ахьарниг шун болх шуьниг

церан цIенош цераниг

Вайн гIуллакх цу молханаша мел ойур ду, хаьий хьуна? Йовха 
а, адамаш  шайн-шайн балха дахана а хиларна, эвлан урамаш 
даьсса дара.

       (Музаев Н.)

17. Хандешнийн нийсаяздар хьехар

1. Уггаре а доккха а, чолхе а къамелан дакъа ду хандош.
Хьалхарчу урокехь дуьйна хьехархочун тидамехь хила деза 

хандешан билгалзачу кепан нийса аларрий, нийсаяздаррий, аьлча 
а, цуьнан чаккхенгара мукъа аз манкха алар, и манкхалла йоза-
нехь билгалъяр. Хьехархочо, ша хьалха а олуш, дешархой Iамабо 
и манкха аз нийса  ала, къаьсттина цхьана дешдекъах лаьттачу 
хандешан я цуьнца кхолладеллачу чолхечу хандешан чаккхенгахь; 
оцу Iалашонца цхьаьна кхочушдо билгалзачу кепан чаккхенаш 
нийсаязъяр Iаморан гIуллакх а:

 алар   яздар   карара хан 
1)  дан   дан   до
 дан   дан   дахьа
 тан   тан   тов
 лан   лан   лов
 хьиэн   хьен   хьоь
 лиэн   лен   лоь
 зиэн   зен   зоь
 дуон   дон   до//дуо

2) алан   ала   олу
 литтан   литта   луьтту
3) сендан   сендан   сендо
 чуван   чуван   чувогIу
 маждан  маждан  маждо
 тIетан   тIетан   тIетов

Далийначу масалш тIехь болх беш, гучудер ду билгалзачу 

кепан чаккхенгахь долу аз манкха олуш хилар. Кхуззахь кхочушдо 
орфографически декхарш: билгалзачу кепан чаккхенга н яздо, 
нагахь санна иза цхьана дешдекъах лаьтташ долу хандош делахь      
(1 тоба), я цхьана дешдекъах лаьттачу хандашца кхолладелла 
чолхе хандош делахь (3 тоба):

 сийна  +  дан = сендан,
 можа  + дан  = маждан, 
 яз  + дан = яздан.

Цул совнаха, башхалла а дац, цхьана дешдекъах лаьттачу хан-
дашна хьалха кхин орам кхета я дешхьалхе кхета бохург: чуван, 
дIатен, тIетан – хIетте а чаккхенгахь яздина н хила деза.

И нийсаяздар Iамош бакъахьа хир ду цкъа хьалха «Деш-
дакъош», «Дешан хIоттам» бохуш йолу теманаш карлаяьхча.

Дешархошна Iеминарг шардеш кхочушъян мегар ду тайп-
тайпана упражненеш, шайца словарни болх а, бартий, йозанний 
къамел кхиоран элементаш а юкъах йолуш йолу:

1) билгалзачу кепехь долчу хандешнашка хаттарш далар,
2) предложенешна юкъара билгалзачу кепехь долу хандеш-

наш схьаяздайтар,
3) текст юккъехь уьш карадайтар, схьаяздар,
4) чаккхенгахь н яздеш дерш цхьана бIогIамалге, вуьш вукху 

бIогIамалге схьаяздайтар,
5) тIадамийн метта оьшшу билгалзачу кепехь долу хандеш-

наш предложенешна юкъа хIиттадайтар,
6) кхечу форманашкахь долу хандешнаш билгалзачу кепе 

дерзадайтар,
7) билгалзачу кепехь долчу хандешнашца дешнийн цхьаь-

накхетарш а, предложенеш а хIиттаяйтар,
8) оцу хандешнийн нийсаяздар толлуш, йоцца диктанташ 

язъяйтар,
9) орфоэпи караерзийна я ца ерзийна хьажархьама, фонети-

чески а, орфоэпически а белхаш байтар.

Хандешан дешхьалхенаш нийсаязъяр Iамор

Нохчийн маттахь хандешнийн дешхьалхенашший, цIердеш-
нашца дештIаьхьенашший нийсаязъяран гIуллакх школехь гал-
долу шина бахьаненна: цкъа-делахь, уьш вовшех тера хиларна, 
шозлагIа-делахь, дештIаьхьенаш цIердешнех къаьстина язйо, ткъа 
дешхьалхенаш хандешнашца цхьаьна язйо. Царах мичахь муьл-
харниг ю а ца хуий, дешархой буху. Цундела церан нийсаязъярехь 
гIалаташ алсам хуьлу.

И тема дешархошна дIахьеха билгалбоху вай хIара некъаш:
1. Вайн коьрта постулат ю, «дештIаьхье цIердешнех къаьсти-

на язйо» бохург.
ГIа хи чу доьжна.

Нагахь санна чу боху дош билггал хIун ю (дештIаьхье ю я 
хандешца йолу дешхьалхе ю) хууш дацахь, иза вайна гучудолу, чу 
боху дош шена хьалха долчу цIердашах вай дIакъасто гIоьртича:

  ГIа хи доьжна чу.
  ГIа чудоьжна хи.
Вайна ма-гарра, и предложени оцу шина а кепара олийла дац, 

цуьнан маьIна телха, духу, доцца аьлча, маьIна оцу предложенийн 
хила а ца хуьлу. Цунах хаа деза вайна, чу боху дош дештIаьхье 
хилар а, цундела иза ша, кхечу массо а дешнех къаьстина, яздеш 
хилар а. Ишттачу масалша тIегIагIдо иза.

2. ШолгIа некъ бу и дош довзийта оцу даша тIера шена хьалха 
лаьттачу цIердаше хаттар далийтар. Дукхахьолахь и хаттар хир 
ду лург дожаран:

 хи чу   –    стенна чу? –  хина
 стоьла кIел  –    стенна кIел? – стоьлана
 маьнги тIехь  –    стенна тIехь? – маьнгина

И хаттарш хIиттийча гучудолу вайна дештIаьхье хилар, 
цундела, муьлхха а къамелан  дакъа санна, иза къаьсттина яздан 
дезаш хилар.

3. Вайн шолгIа постулат ю, «дешхьалхе дешан дакъа хиларна, 

цуьнца цхьаьна язъян еза» бохург.
Муха хуур ду вайна дешхьалхе ма ярра дешхьалхе хилар, 

гIуллакхан къамелан дакъа, дештIаьхье а, йоцуш?
Дешхьалхе нохчийн маттахь, шеца долчу дашах (хандашах) 

дIа а къастийна, миччанхьа а яккха мегаш ю:
  Чувелира дегIана лекхо стаг.
  ДегIана лекхо стаг велира чу.
  ДегIана лекхо стаг велира цуьнца чу. 
  Чу цхьа лекхо стаг велира.
Оцу хьоло тоьшалла до вайна чу  бохург дешхьалхе хиларан, 

цундела иза шена тIаьхьадогIучу хандашца цхьаьна язйо.
ХIокху кепара бинчу белхаша шардийр ду дешархойн хаарш:
а) хандешнашца йолу  дешхьалхенаш билгалъяхийтар, дешан 

хIоттам таллийтар:
тIехаа, дIасеттина – дIа-сетт-ина, чугIоьртира, араели, 

хьалауьйзу, охьашерша;
б) и санна долчу хандешнашца дешнийн цхьаьнакхетарш а, 

предложенеш а хIиттаяйтар;
в) шайца дештIаьхьенаш йолу цIердешнаш а долуш предло-

женеш а ялийна, 1-чу пунктехь санна, талламаш байтар;
г) 3-чу пунктехь санна, дешхьалхенаш тIехь болх байтар;
д) дешхьалхенашца долу хандешнаш текст тIера схьаяздайтар;
е) дештIаьхьенашца долу цIердешнаш текст тIера схьаяздайтар;
ж) цаьрца а, вукхаьрца а дешнийн цхьаьнакхетарш а, предложе-

неш а хIиттаяйтар.
И тайпа Iаморан (обучающие) упражненеш яйтинчул тIаьхьа, 

дешархошна Iеминарг таллархьама и тема чекхйоккху талламан 
белхашца.

3. Карарчу хенан хандешнийн чаккхенаш 
нийсаязъян  Iамор

Оцу темин халалла йоллу карарчу хенан хандешнийн тайп-
тайпана чаккхенаш хиларх. Цунах кхета атта хилийта гIо дийр ду, 
урок дIайолалуш, ишттачу гайтаман гIирсах пайда эцахь:

Хандешан карарчу хенан чаккхенаш

Оцу таблицо тоьшалла до, хандешнийн карарчу хенахь тайп-
тайпана чаккхенаш хиларна. Царалахь уггар а яьржина ерш ю -у, -а  
боху чаккхенаш. Чаккхенгахь -о нисло масехчу хандешнийн: ло, 
до, хье, го, цул совнаха, ло, до бохучу хандешнийн гIоьнца кхол-
ладеллачеран а: вахало, Iамало, сацадо. Чаккхенгахь -оь  долуш 
а дац массех хандош бен: хьоь, лоь, зоь, доь, тоь. Чаккхенгахь 
-оь хир ду царах кхолладеллачу хандешнийн а: дIадоь, дIаоь, 
дIатоь, схьалоь.

Иштта масех дош бен дац чаккхенгахь -ов, -е, -иэ долуш а: 
лов, дов, тов, ле, хьиэ (царах цхьаццаннах кхолладелларш: дIадов, 
меттахъхьиэ; тидаме эца деза оцу тIаьххьарчу хандешан нийса 
яздар а).

Уггар хьалха толлуьйту хьалхарчу шина бIогIамалгехь долу 
хандешнаш. Хьалха оьшуш дерг царна хаттарш хIиттадайтар ду 
– уьш карарчу хенан хилар чIагIдайтархьама. Цул тIаьхьа къо-
балдойту 1-чу бIогIамалгехь долчеран чаккхе -у хилар, шолгIачу 
бIогIамалгехь долчеран чаккхе -а хилар.

Тидаме оьцуьйту хьалхарчу бIогIамалгехь долчеран орамера 
аьзнаш. Схьаяздойту уьш: о, оь, у, уь, уьй, ю, юь, юьй. Кхуззахь да-
гадаийтича бакъахьа хир ду цара 4-чу классехь хиъна долу балдийн 
мукъа аьзнаш. Таблицехь далийначу хандешнийн орамашкахь а изза 
балдийн мукъа аьзнаш хилар дешархоша атта къобалдийр ду. Цул 
тIаьхьа хьехархочунна дан дуьсуш дерг ду дешархошка шаьшка тоь-
шалла дайтар: нагахь санна карарчу хенан хандешнийн орамашкахь 
балдийн мукъа аьзнаш нислахь, церан чаккхенга -у яздо. Цул тIаьхьа 

-у -а -о -оь -ов, -е, -иэ
оту
лоьху
дутту
дуьтту
дуьйцу
юсу
юьсу
юьйцу

хаьа
хьаьа
веха
деза
дета
къега

ло
до
хьо
го
яздо
чухьо

хьоь
лоь
зоь
доь
тоь
дIаоь

лов
дов
ле
(хьиэ)
меттахъхьиэ
тов

хала хир дац, нагахь санна и аьзнаш орамашкахь ца нислахь, чаккхен-
гахь -а яздо бохучу бакъон тIе дешархой бало (шолгIа бIогIамалг).

Чаккхенашкахь кхин долу аьзнаш яздаран бакъо вай лакхахь  
ма йийццара ю, цундела дешархошка иштта дIайийца а еза иза, 
и хандешнаш дукхахьолахь цхьана дешдекъах лаьтташ хилар 
тидаме а оьцуьйтуш.

Билгалдаккхар. ХIинцалерачу нохчийн меттан Iилманан 
грамматикехь хандешнийн карара хан кхоллаялар шина кепара 
хилар къобалдеш ду: -у чаккхенан гIоьнций, -е чаккхенан гIоьнций 
билгалзачу кепан лардах. Цара дакъа лацаре хьаьжжина, хуьлу 
хандешнийн лардашкахь фонетически хийцамаш: карара хан 
кхуллуш -у чаккхено дакъа лацахь, лардехь (орамехь) долу мукъа 
аз горгло: лаца: лацу – лоцу; дига: дигу – дуьгу.

Ткъа карара хан кхуллуш -е чаккхе хилахь, билгалзачу кепан лар-
дехь (орамехь) долу аз кIадло, чаккхенгахь долу -е  -а-не доьрзу: лата: 
лете – лета; латта – лаьтте  – лаьтта; хада: хеде – хеда. Амма 
билгалзачу кепан лардехь ий, ие нислахь, карарчу хенахь и аьзнаш ца 
хийцалуш дуьсу: хьийза – хьийза; тиеша – тиеша  и. дI. кх.1

Карарчу хенан чаккхенаш нийсаязъяр шардеш, дешархошка 
яйта еза хIокху кепара упражненеш:

1) оцу таблицан хьалхара ши бIогIамалг, хандешнаш а яздой-
туш, охьабахбайтар;

2) карарчу хенахь долчу хандешнашца предложенеш хIитта-
яйтар;

3) предложенешкахь хандешнийн карарчу хенан чаккхенашна 
кIел сизаш а хьокхуьйтуш, упражненеш язъяйтар, церан нийса-
язъяр дийцийтар;

4) текст тIера карарчу хенан хандешнаш схьаяздайтар, бIогIа-
малгаш чу а нисдойтуш, церан чаккхенаш нийсаязъяр дийцийтар;

5) билгалзачу кепехь  хандешнаш а луш, уьш карарчу хене 
дерзадайтар;

6) Iамийнарг мел чIогIа ду таллархьама, диктант язйойту оцу 
темина.

1 Хьовса цунах лаьцна: Тимаев А.Д. ХIинцалера нохчийн мотт. – Грозный: 
Нохч-ГIалгIайн книжни   изд-во, 1971, 159-160 а.



94

4. Хандешан яхана хенаш а, церан нийсаяздар а Iамор

И тема хьехаран а ю коьрта ши принцип: 1) яханчу хенан 
хандашо шен маьIница къамел дале кхочушхилла дар я хилар 
гойту; 2) формальни агIонгахьара цу хенан 5 кеп хилар а, церан 
чаккхенаш нийсаязъяран шайн бакъо хилар а.

И тема хьехар а дIадоладо дустаран некъаца. Кхузахь яханчу 
хандешан пхий а кеп юсту царал хьалха царна евзина йолчу хан-
дешан карарчу хенаца, тIаккха яханчу хенан маьIнах кхета атта 
хир ду дешархошна.

Дешархошка хоту, карарчу хенан хандешнашна дуьхьал 
далийначу хандешнаша хIун гойту: къамел дечу хенахь кхочуш-
хуьлуш дерг я къамел дале кхочушхилларг:

  ддуьйцу − дийци,
  соцу  − сецира,
  олу  − аьлла,
  дека  − декнера,
  кхочу  − кхочура.

Иштта къамел дале кхочушхилла дар я хилар гойту хандеш-
наш яханчу хенахь хилар чIагIдайтарна тIебалабо дешархой.

Цул тIаьхьа царна хаа дезарг ду оцу яханчу хенан 5 кеп хи-
лар. Иза атта хуур ду лакхахь далийначу хандешнийн чаккхенаш 
тайп-тайпана хилар довзийтарехула, шаьш массара а яхана хан 
а гойтуш.

Хьалхарчу урокехь яханчу хенан хандешнаш довзийтича 
тоьар ду. Цундела текстана юкъахь уьш билгал а дохуш, дешар-
хошка маьIница чIагIдойту уьш яханчу хенахь хилар. Иштта би-
лгалдаьхначу яханчу хенан хандешнашка хаттарш дала Iамийча 
оцу хенан кепаш йовза атта хир ду царна. Ткъа уьш евзина йовл-
лалц церан форманаш кхоллийта гIертар эрна хир ду, xIунда аьлча 
xIор кепан маьIница доьзна уьш ца кхоллийтича, дешархоша эян 
тарло уьш.

ШолгIачу урокехь пхий а кеп кхоллаялар Iамадо, xIоранга 

догIуш долу хаттар а луш. Яханчу хенан кепийн цIерш цкъачунна 
къайла а йохуш, дIауллу иштта таблица:

                         

Дика хир ду, нагахь санна, яханчу хенан кепийн цIерш гучу-
яхале, церан xIораннан маьIнах кхето гIоьртича: ХIун дин? 

ХIинцца цо xIун дин? – Сеци.
ХIун дира цо, вайна ган а гуш? – Сецира.
ХIун дина цо дан? – Сецна.
Гуттар хьалха xIун динера цо? – Сецнера.
Ткъа кест-кеста xIун дора цо? – Соцура.

Иштта кхо-диъ хандош теллича, оцу кепийн маьIнех атта 
кхетар бу дешархой.

Оцу темица доьзна кхин ши гIуллакх а ду дешархошна хаийта 
дезаш: яханчу хенан кепаш кхоллаяларрий, уьш нийсаязъяррий. 
И ший декхар а вовшех дозуш ду: оцу кепийн кхоллаялар хиъчий 
бен, дешархошна церан чаккхенийн нийсаяздар Iемар дац. И Iамо-
ран некъ цхьаъ бу: хаттар xIоттош, цуьнга хьаьжжина, оьшшу кеп 
кхуллуш; цул совнаха, кхуззахь билгалйохуьйту яханчу  хенийн 
чаккхенаш:

ХIун дин? (ХIун хили?) Дийци, аьхки, хоьтти
ХIун дира? (ХIун хилира?) Дийци+ра, аьхки+ра, хоьтти+ ра
ХIун дина? (ХIун хилла?) Дийци+на, аьхки+на, хоьтти+на
ХIун динера? (ХIун хиллера?) Дийцинера, аьхкинера, хоьт-

тинера
ХIун дора? (ХIун хуьлура?) Дуьйцу+ра,охку+ра, хутту+ра.

Хандешан   яхана   хан
ХIинца-

яхана хан
Гуш яхана 

хан
Яхана 

яьлла хан
Хьалха-яхана 

хан Ихна хан

ХIун дин? ХIун дира? ХIун дина? ХIун динера? ХIун дора?
сеци
дити
тийги
хьаьсти

сецира
дитира
тийгира
хьаьстира

сецна
дитина
тегна
хьаьстина

сецнера
дитинера
тегнера
хьаьстинера

соцура
дуьтура
тоьгура
хьостура

Оцу кепийн таллам байтича, дешархошна гучудер ду, ихна 
хан йоцург, xIор кеп а хьалх-хьалхарчунна тIе шен-шен чаккхе 
кхетарца кхоллалуш хилар. И чаккхенаш дагахь лаьттича, церан 
нийсаязъяр а лаьттар ду дагахь. Амма оцу бакъонна юкъарадолу 
ихначу хенан кхоллаялар. Иза кхоллало карарчу хенан кепана тIе 
-ра чаккхе кхетарца:

 оту −  отура
 соцу − соцура
 тоьгу − тоьгура
 хеза − хезара
 леста − лестара
 дета − детара.

Амма хандешнийн яханчу хенийн нийсаязъярх изза бен ца 
Iамийча, дешархойн хаарш дуьззина хир дац, xIунда аьлча кхин 
а меттигаш ю яздарехь вай хьалха далийначарах къаьсташ. Уьш 
xIорш ю: 1) цхьана дешдекъах лаьттачу хандешнийн xIинц-яханчу 
хенан чаккхенгара -и  манкха олу, цундела цунна тIехьа н яздо. 
Масала, гайта мегар ду иштта таблица:

 

2) шайн орам л, д, т, тI аьзнашца кхачалуш долчу хандеш-
нийн чаккхенаш яхана яьллачу а, хьалха яханчу а хенашкахь 
иштта хир ю:

ХIун дан? ХIун дин?
дан
ган

хьен
лен
зен
ден
тен
эн

лан
дан
тан

дин
гин

хьийн
лийн
зийн
дийн
тийн
ийн
лайн
дайн
тайн

 ала  − аьлла, аьллера
 вада  − ведда, веддера
 лата  − летта, леттера
 датIа  − даьттIа, даьттIера

Яханчу хенан кепийн маьIнех а, церан кхоллаяларх а, нийса-
язъярх а кхетам беллачул тIаьхьа дешархошна хууш дерг шардо 
тайп-тайпанчу упражненешца: 

1) предложенешкахь яханчу хенан кепашкахь долчу хандеш-
нашка хаттарш xIиттадойту;

2) кепийн рогIаллица дIаяздойту текст юкъара яханчу хенан 
хандешнаш;

3) изза кхочушдойту шаьш къаьстина далийначу  яханчу 
хенан хандешнашца а;

4) яханчу хенан кепаш кхоллар шардархьама, хандешан 
билгалзачу кепах я карарчу хенан хандешнех кхуллуьйту шайн 
рогIаллица яханчу хенан массо а кеп а, хаттарш а xIиттадой-
туш;

5) тидаме оьцуьйту яханчу хенан чаккхенаш нийсаязъяр;
6) текст юкъахь билгалйохуьйту яханчу хенан хандешнаш 

долу предложенеш;
7) текст юкъара шайн рогIаллица схьяздойту яханчу хенан 

хандешнаш, царна хаттарш а xIиттадойтуш, чаккхенийн нийсаяз-
дар тидаме а оьцуьйтуш;

8) предложенешкара хандешнаш къовларш юккъе а 
лаьцна, уьш хIиттадойту маьIница оьшшучу яханчу хенан 
кепашка;

9) хандешан яхана хенаш кхуллуш йолу таблица чекхйок-
кхуьйту нийсаяздар тайп-тайпана долчу хандешнашца; 

10) текстехь долчу яханчу хенан чаккхенашна кIел сиз хь-
окхуьйту;

11) язйойту диктант, яханчу хенан чаккхенийн нийсаяздар 
толлуьйтуш.

5. Хандешнийн йогIу хан а, цуьнан нийсаязъяр а Iамор

Хандешнийн йогIу хан Iамош кхин xIара ю аьлла яккхий 
халонаш ца Iиттало. И тема Iамош дешархошна хаа оьшуш дерг 
кхо хIума ду: 1) къамел динчул тIаьхьа кхочушхуьлуш долу дар  
я хилар цо гайтар (маьIнин агIо), 2) цуьнан ши кеп хилар: хин 
йолу хан, хила мега хан, 3) цуьнан нийсаязъяр. 

Хандешан йогIу хан кхоллаялар дуьйцуш пайда эцча дика 
хир ду xIокху таблицех:

ЙогIу хан

Оцу таблицин гIоьнца дIабахьа мегар ду йогIу хан кхоллая-
ларан болх а, цуьнан нийсаязъяран болх а.

И тема Iамош кхочушъен йолчу упражненийн чулацам а хила 
беза кхо Iалашо йолуш: 1) йогIучу хенан шина а кепана юкъахь 
маьIница йолу башхалла къасто Iамор: хила мегачу хено дар я 
хилар хила а, ца хила а мегаш хилар гойту, ткъа хин йолчу хено 
билггал хин дерг гойту; 2) йогIучу хенан ший а кеп кхолла а, ний-
са язъян а Iамор; 3) оцу хенан гIоьнца барта а, йозанан а къамел 
кхиор. Цундела оцу упражненийн тIедилларш вай  яханчу ханна 
леринчу тIедилларх тера хир ду.

Хандешнийн кхуьй а хан Iамийна чекхъяьлча кхочушбан 
беза талламан белхаш а (царах лаьцна дешархойн хаарш толлуш), 
диктанташ а (нийсаяздар толлуш).

Билгалза кеп Карара хан Хила мега хан Хин йолу хан
ХIун до? ХIун дер? ХIун дийр ду?

ата оту отур отур ду
хада хеда хедар хедар ду
саца соцу соцур соцур ю

Амма:
ала олу аьр эр ду
дан до дер дийр  ду
вала ле лер лийр ву
ган го гур гур ду

6. Хандош нийсаяздар шардар а, хаарш таллар а

Еша. Хаттарш xIиттаде билгалдаьхначу дешнашка.
Эвла йистехь лаьтта лекха цIенош. Уьш кура айаделла. 

Лампанийн серло корашкахула къерза. Генарчу гIашлочунна а 
го уьш. Иза юьртан школа ю. ХIор Iуьйранна бераш цига деша 
доьлху. Цигахь церан самукъадолу.

Билгалдаьхначу дешнашна кIел ши сиз а хьокхуш, схьаязъе.
1) Хаттаршна жоп луш долу кхоккха дош даладе. КIел 

сиз хьакха чаккхенашна.
  ХIун дан?   − Дига,
  ХIун до?   − Оьцу,
  ХIун дина?   − Даьстина,
  ХIун дийр ду? − Толлур ду.

2) ТIадамийн метта лахара хандешнаш а дохкуш, схьа-
язъе. Тидам бе чаккхенийн нийсаязъяран.

1. Кестта ГIойтIа … со.  2. Цхьа йоккха стаг меллаша … .  3. Лу-
лахойн кех со арайоллушехь, тхан ков …  .  4. Курчалойн-эвла 
боьдучу новкъа… шоферо шен машина. 5. Хулхулу даьржина…     
6. Пассажираш автобус чуьра … .

ГIур ву, йогIу, делладелира, дIахаьхкира, догIу, охьабиссира.
3) ЦIердешнашца маьIница догIу лахара хандешнаш а 

далош, дIаязъе. КIел сиз хьакха чаккхенашна.
Дешархочо …    Иллиалархочо…
Тракториста …    Дитт…
Белхалочо…    Бераш…

Доьшу, ловзу, оху, охку, леста, локху.

4) Предложенешна юкъара схьаязъе подлежащица ска-
зуемеш.

1. Лекхачу тхов тIехь догIанан тIадамаш дека. 

 2. Неканца кхечира цунна тIе цхьа чIара. 
 3. Цхьана дийнахь пхьалгIи чу вахана Тимар.  
 4. Лай тIехь экханан лар йисинера. 
 5. Шийла тулгIенаш бердах еттало.
 Кеп: ТIадамаш дека.

7. Хандешан билгалза кеп, цуьнан нийсаязъяр

1) ТIадамийн метта лахахь далийна дешнаш а дохкуш, схьа-
язъе.

 1. Ненан балха … зама тIекхечира. 
 2. Олхазарийн тобанаш … кечъелла … 
 3.Сан сарахь собране … деза. 
 4. Суна чIогIа лаьа Шерипов Асланбеках лаьцна …  
 5. Шена тIедиллина гIуллакх … деза. 
 6. Аьхка тхо хи тIе … доьлхура.
 Яха, дIаяха, ваха, дийца, кхочушдан, лийча.
Муьлхачу хаттаршна  жоп ло цара?

2) Билгалзачу кепехь долчу хандешнашка хаттарш а xIиттош, 
схьаязъе.

Кеп: Iуьйранна хьалххе (xIун дан?) хьалагIатта дезаш хуьлу.

1. Iуьйранна хьалххе хьалагIатта  дезаш хуьлу. 2. Шаид барxI 
сахьт далале школехь хила веза. 3. Цигахь цо тIехдика доьшу. 4. ЦIа 
веъча, шайн бан белла болх бо цо. 5.Шаидан вешина а хаьа книжка 
еша. 6. ХIор денна шен кхокхашна xIоъ бала ца дицло цунна. 7. 
Кружокехь цо шена йиш  лакха а, хелхавала а Iамадо.

3) ДIаеша, тIадамийн метта хандешан билгалзачу кепе хаттар 
а xIоттош.

  КIа (xIун дан?) ара деза.
  Коч … йитта еза.
  Говр … сацо еза.
  Ага … тахко деза.

  Хи … дан деза.
  Накъост … ган веза.
  Поппар … хьен беза.

4) Лахара хандешнаш билгалзачу кепе даха. Барта йийца 
церан чаккхенаш нийсаязъяран бакъо.

 Доьттира − дотта   Хаьтти  −
 Хьахийра −    Эти  −
 Листира −     Леци  −
 Лийра  −    Дадий −
 Дийра  −    Ластий −
 Дуьстира −    Даьсти −

5) Билгалзачу кепехь долу хандешнаш даладе кху дешнашца:
Сахьт, кира, неI, латта, буц, дечиг, херх, юьхь, мIараш.

6) Схьаязъе предложенеш. КIел сиз а хьокхуш, билгалъяха 
хандешнийн билгалзачу кепан чаккхенаш.

1. Асетана дукхаеза шен йиша. 
2. Иза хьаста а, цуьнан дог эца а хаьа цунна. 
3. Маршалла а делла, цIа ваха новкъавелира хьаша. 
4. Цхьана дийнахь шен деца талла вахара Сулима.

7) Схьаязъе. Билгалзачу кепехь долчу хандешнашна кIел сиз 
хьакха.

1. Дешархо вайн хьомечу Даймахкана къахьега кечвала веза. 
2. Хьехархочо класса чу вала пурба делира. 3. Дешархочо тIе-
диллина гIуллакх даима а кхочушдан деза. 4. Хьеший баьхкича, 
оьгIазе хила мегар дац. 5. Занятешна тIаьхьависа бакъо яц. 6. 
Сан накъост аравала кечло. 7. ЦIахь дезарш а дина, Сайда книга 
еша хиъна.

Еша. Схьаязде хьалха билгалзачу кепехь долу хандешнаш, 
тIаккха кхидерш.    

АЬРЗУ

Доккхачу дитта тIехь шен бен а болуш, ехаш яра аьрзу. Шортта 
баа кхача а, гонаха хаза Iалам а дара. ХIетте а ша ехачу меттигах 
догдала дуьйлира цуьнан. Догдаларан бахьана дара цIано Iалашъ-
яран гIуллакх цо вон лелор. Цундела кхечу махка яха яха чIагIо йира 
цо. Новкъа елира иза. Масех сохьтехь некъ бича, кIадъелла, садаIа 
охьахиира. Оццу хенахь еана цунна уллорчу дитта тIе охьахиира 
xIуттут. ДIахьаьжча, аьрзу а гина, элира цо цуьнга:

− Ахь xIун леладо, ва аьрзу, стенга яха араяьлла хьо?
− Дера, xIуттут, со кхечу махка яха яха новкъа ма яьлла.
− ХIокху махкарчу вочу Iаламехь кхин яха ца ло со.
− Хьо мичча дуьнен тIе яха яхча а, дукха хан ялале, муьлхха 

мохк а кIордор бу хьуна. Цундела хьайн дай баьхначу махкахь Iе 
хьо, − аьлла, дIаяхана xIуттут.

План xIоттае оцу дийцаран.
Оцу планаца изложени язъе.

Дешхьалхенийн хандешнашца нийсаязъяр

1. Еша. Билгалдаьхначу хандешнашца дешхьалхенаш нийса-
язъяран бакъо йийца.

1. Меллаша нара тIера охьа а воьссина, тишачу тIорказ чуьра 
заем схьа а эцна, юха а газет тIе хьежа велира иза. 2. … ГIебар-
та, чу а веана,  сирник а латийна, Хьамзатана тIелецира. 3. Цул 
тIаьхьа хIара, Хьамзат сама а ца воккхуш, цуьнан буйнара заем а 
эцна, аравелира. 4. Бикату, учарчу пешахь ша еттина сискал чу 
а еана, ГIебарте йистхилИра.

       (Бадуев С.)
Муьлхачу произведени тIера ю предложенеш.

Схьаязде билгалдаьхна хандешнаш кху кепара: дешхьалхенаш 
къаьстина язйинчохь цхьаьна язъе, цхьаьна язйинчохь – къаьстина 
язъе.

Кеп: Охьа а воьссина – охьавоьссина, тIелецира – тIе а лецира.

2. ДIаязде цхьана бIогIамалге шайца дешхьалхенаш йоцу 
хандешнаш, вукху бIогIамалге – шайца дешхьалхенаш ерш.

Ваьккхина, деза, чуиккхина, араволу, лаха, чу ца вахара, даа, 
гатдина, сагатлора, шелвала, датта, гинера, схьакарийна, дIакхе-
чира, схьа ца ийцира, элира.

3. Хьалха схьаязъе хуьлуш дерг дуьйцу предложенеш, тIаккха 
– хилларг дуьйцурш, цул тIаьхьа – хиндерг дуьйцурш.

1. Хьуьна йисттехь, стомма наж лаьттара. 2. Дитташ юккъехула 
схьакъеда цхьа гIийла серло. 3. Корехула чухьоьжу бовхачу маьлхан 
зIаьнарш. 4. Аьхкенан каникулашкахь оха дика садоIур ду. 5.Адамаш 
спектакле хазахетарца хьуьйсу. 6. Оха лайх межаргаш дийр ду.

4. Деша. ЦIе тилла дийцарна.

ГIаж тесира. Буй биллира. Маретан, Сесин кхаж хьалха-
белира. Цара дIадолийра ловзар. РогIехь берш лерана хьуьйсу, 
«ваьгнарг» дIавоккхуш. Сесас ирхкхоьссина гIулг охьадужу. 
Зудаберийн мохь болу, «НIаьнин тIилдиг яй хьо!» − тIетуьйхи-
ра Сайдас. Эшарш а лоькхуш, дахделира ловзар. Гуттар чуьра-
бевлира ловзуш берш. КхозлагIа «вегира» Сайда. Зудабераша 
цунна хелхавалар тIедожийра. Сайда реза ца хуьлу. Делахь а 
гола туьйхира Сайдас, куьйгаш а даржийна, хелхавелира иза. 
Массеран а чIогIа самукъаделира.

       (Курумова С.)

Схьаязде билгалдаьхна хандешнаш. Цаьрца язде царна догIу 
хаттарш.

 Кеп :   тесира  −  xIун дира?
  охьадужу − xIун  до?

5. Схьаязъе. Хаттарш а xIиттош, билгалдаккха маца  хуьлуш 
дерг гойту xIор хандашо. Тидамбе чаккхенийн.

1. Малх дикка лакхабаллалц Iийра ши доттагI чIерий лоьцуш. 
2. Доккха ши кочар  чIерий лийцира цу шимма. 3. Цхьа кочар 
СаIида шен коча тесира. 4. Гуттар а деш ма-хиллара, юккъехула 
дийкъира цо чIерий. Юсупана дакъа дIаделира СаIида.

6. Еша. Маца хуьлуш дерг гойту билгалдаьхначу хандешнаша. 
Муха язйина церан чаккхенаш?

Ша аьллачу хенахь еана борз. Цициго етт цIахь бу а аьлла, и 
шиъ божал долчухьа дахана. Ша ма-баххара, божали чу ялийна 
цициго борз. ТIаккха и ларъеш лаьттачу атто, маIаш Iоьттина и 
йийна.

Татанаш хезна араваьллачу xIусамдена дерриг а гIуллакх ган 
а гина, муха хилла а хиъна. ЧIогIа и хазахеташ, тIехула куьг 
а хьоькхуш, цициг хьаьстина дас. Кад буьззина цунна шура а, 
аттана шортта сийна буц а елла цо.

Схьаязде билгалдаьхна хандешнаш шайн хаттаршца.
Кеп: еана – xIун дина?

Хандешан карара хан

1) ДIаеша стихотворени.

Хьаннашкахь сеш уьду,
РаьгIнел тIехтуьлу.
Башломахь лечарчий техка.
Цу кIайчу мархашкахь
Куьйранаш хьийза,

Буьрсачу Iаннашкахь
ЧангIалкхаш цIийза, –
Баьццарчу хотешкахь
Акхаройн маьхьарий кхехка.

Хандешнашна кIел сиз а хьоькхуш, схьаязде. Дийца, муьлхачу 
хенахь ду уьш. Муха язйина церан чаккхенаш?

 
2) Лахара билгалзачу кепехь долу хандешнаш карарчу хенахь 

дIаязде. КIел сиз хьакха чаккхенашка.

Варста − верста хьакха  − …
вада − …  лакха  − …
хьажа − …  саца  − …
таса − …  ара  − …
лаца − …  дажа  − …
цаста − …  Iама  − …
гайта − …  кхаба  − …
дада − …  лачкъа  − …
ловза − …  ала  − …

3) ДIаеша стихотворени. Билгалдаха карарчу хенахь долу 
хандешнаш. Церан чаккхенаш нийсаязъяран бакъо йийца.

ТЕРК

Ламанан басешкахь хьо чехка догIу,
Аренга мел дели, хьан болар гIелло,
Аренна харш тосуш, хьо кхерсташ догIу,
Цу курчу боларахь хьо сетташ лела.

Лакхахь лам бешча, хьо дестий ма догIу,
Лам тIера xIорда тIе кхаччалц харш дузу,
Аренан чам оьций, хьо xIордах дулу.
Каспийски xIордо хьо дезаш тIеоьцу.

      (Мамакаев I.)

Чаккхенашна кIел сиз а хьокхуш, схьаязде карарчу хенахь 
долу хандешнаш.

Синтаксически талла хьалхара предложени.

4) Билгалзачу кепара хандешнаш карарчу хене а дохуш, 
схьаязде: хьалха чаккхенгахь у xIуттурш, тIаккха чакхенгахь а  
xIуттурш, цул тIаьхьа кхин чаккхенаш xIуттурш:

Деша − доьшу эца − къехка  −
лела − хьежа  − ала  −
цеста − леха  − хахка  −
кхехка − вела  − диэза  −
лиэкха − сеца  − ида  −
дека − хьеха  − вита  −
 
5) ДIаязъе предложенеш, къовларш юккъера билгалзачу 

кепера хандешнаш карарчу хене а дохуш. Чаккхенашна кIел 
сиз хьакха.

1. Ша дешна дийцар дика (дийца) Iелас. 2.Уьрсо хадийна 
пIелг чIогIа (Iийжа). 3. Тхан отрядо хьалхадовлар (къийса). 
4. Сой, Iусманний пондарийн оркестре (дIаязвала). 5. Буьйсан-
на сахиллалц церан жIаьла (лата). 6. Iуьйранна жима Iимран 
ас берийн ясле (вига). 7. Тхан дежурнис массаьрга а классехь 
цIано (латтаяйта).

6) Лахара хандешнаш, карарчу хене а дерзош, схьаязде.
Хилла  −  хуьлу лийчира  −
дитти  −  виги  −
литтира  −  Iиттинера −
хилийтира −  йитира  − 
туьллура  −  такхийна − такхайо
диллина  −  лато  − латайо
Iиллира  −  дато  −
кхиссинера −  яго  −

Хандешан яхана хан

1) Еша. Билгалдаьхначу хандешнашка хаттарш xIиттаде.

Байн хьоькхучу мохо гIа (xIун дира?) самадаьккхира. 
ЧIоб буса сахиллалц дийкира. ГIийла декара иза, Iуьйренга 
сатуьйсуш. Цуьнан хаза аз массо а метте кхочура. Маьлхан 
зIаьнаршца лам самабаьлла. Бодане мархаш дIасаяьржи-
нера.

Шайн хаттаршца схьаязде хандешнаш.

2) Къовларш юккъехь билгалза кепехь лаьтта хандешнаш 
хIун дин? бохучу хаттарца нийса дIаязде.

1. Буьрса мархаш (xIун дин?) (гучуйовла). 2. Белхалоша 
боккхачу айамца (xIун дин?) (болх дIаболо). 3. Iусмана хьехар-
хочуьнга дика (xIун дин?) (ладогIа). 4. Марета тахана «пхиъ» 
(xIун дин?) (даккха). 5. Трактор тхан кетIахь (xIун дин?) (саца). 
6. Ахьмад тхуна (xIун дин?) (тIаьхьакхиа). 7. ЖаIуьно жа хитIа 
(xIун дин?) (дига).

3) Лахара билгалзачу кепехь долу хандешнаш xIун дин? 
бохучу хаттарна жоп лучу яханчу хене даха. Чаккхенашна кIел 
сиз хьакха.

Олла −   оьлли кхосса  − кхалла    −
дуста −  ахка  − досса    −
Iотта −  xIотта − кхолла    −
мота  −  тола  − туда    −
дотта −  хьийза  − хьийза    −
тоха −  юза  − юкъа    −
хийца −  хьажа  − угIа    −
къийса −  восса  − дийца    −

4) Схьаязъе, карарчу хенахь долу хандешнаш xIун дин? бохучу 
хаттарна жоп лучу яханчу хене а дерзош. Тидаме эца чаккхенаш 
нийсаязъяр.   

1. Шен ерриге а мукъа хан чIерий лоьцуш йоккху СаIида.   
2. Шаьшшиннан гIирсаш а эцна, чIерий леца ваха араволу ши 
доттагI. 3. Iуьйранна хьуьнахарчу олхазарийн эшаршка ладугIу, 
регIа тIехьара хьалаболучу малхе хьожу Юсуп. 4. Набаро бод-
дина дегI хинан йоккхачу айми чохь меттадаладо цо.

5) Хандешнаш, карарчу а xIун дин? бохучу хаттарна жоп лучу 
яханчу а хенашка а дерзош, дIаязде. КIел сиз хьакха чаккхенашна.

 самавала − самаволу − самавели
 сихвала −
 аравала −
 лахьо  −
 тоха  −
 дIахеза −
 зен  −
 цIийза  −
 хьен  −
 ладогIа −
 лен  −
 кхача  − 
 дIаден -
 хьажа -
 
6) ТIадамийн метта xIун дин? бохучу хаттарна жоп лучу 

яханчу хенахь хандешнаш даладе.      
 Горгали (xIун дин?) туьйхи.

 Урокаш …
 Дешархой…
 Хьехархочо маршалла …
 Дежурнис доска …
 Асета книга …
 Салмана доски тIехь…

7) Схьаязде хандешнаш, билгалзачу кепера xIун дира? 
бохучу хаттарна жоп лучу яханчу хене а дохуш. Чаккхенашна 
кIел сиз хьакха.

 Дуста  −    дуьстира Iилла − Iиллира
 хила  −  лийча  −
 хIотто  −  хета  −
 дийца  −  къасто  −
 хийца  −  лела  −
 къаго  −  хада  −
 къага  −  дадо  −
 хьаста  −  кхаза  −  
 лийчо  −  хьарча  −
 техка  −  лело  −
 даста  −  олла  −
 текхо  −  ласта  −   

 
8) Къовларш юккъехь долу билгалзачу кепан хандешнаш хIун 

дина? бохучу хаттарна жоп лучу яханчу хене а дохуш, схьаязъе 
предложенеш. Барта хандешнашна хаттарш xIиттаде.

1. Ша (бастабала). 2. ДогIа кегийрчу тIадамашца (делха).  
3. Вайн республикехь дуккха а керла школаш а, больницаш а, 
берийн бошмаш а (ян). 4. Барт цхьаъ болчу цицигаша барт цхьаъ 
боцу берзалой (эшо).    

9) Таблицо гайтинчу хене а дохуш, дIаязде хандешнаш. Чак-
кхенашна кIел сиз хьакха.       
          
 

10) Деша туьйра. Схьаязде цу юкъара карарчу а, яханчу а хе-
нашкахь долу хандешнаш. Билгалъяха церан чаккхенаш.   

Хандешан билгалза 
кеп Яхана хан

дита дити дитира дитина
хьийза хьийзи хьийзира хьийзина

 ЛОММИЙ, ЦХЬОГАЛЛИЙ
(туьйра)

Лом, къан а делла, кIелдисна. Тохара санна акхарой леца карх 
ца долу цуьнан. ТIаккха цо xIилла дира. Ша цомгаш ду аьлла, 
сурт а xIоттийна, охьадижира Лом шен бен чу. Цуьнга хьажа ца 
веанарг кхана бехке хир ву бохуш, акхарой тIеэха дуьйладелира 
цунна, могашалла хатта.

Чу мел деана экха кхаьллина делира Лом. Цхьана дийнахь 
лоьме хьажа деана хилла Цхьогал. НеIаре а xIоьттина, цо хаьт-
тина:

− ХIун хьал ду хьоьгахь, хьоме Лом, гIоле юй хьуна? – аьлла.
Ша Iаламат чIогIа цомгуш долчуха сурт а xIоттийна, халла 

йовхарш а тоьхна, гIийла цIевзина Лом: 
− Цхьогал, хьо дац и? Дера соьгахь вон хьал ма ду. Чу долий, 

паргIатдалахьа.
− Дера, чудеача, соьгахь кхин а вон хьал хир ма дара. Хьан 

чу йогIуш  лераш дуккха а го суна, арайолуш-м яц цхьа а, – аьлла 
xIилла долчу Цхьогало.

11) ХIун динера? бохучу хаттарна жоп лучу яханчу хене 
даха хIара хандешнаш: 

Саттийна  −  саттийнера аьтта  − 
тийна  −   ластийна −
аьлла  −   гина  −
оьзна  −   хьаьшна −
Iийна  −   хецна  −
хьаьхна  −   лийна  −
тоьхна  −   лезна  −
хиина  −

12) ДIадеша дийцар. Барта билгалъяха хандешнийн яхана 
хенаш. Хаттарш xIиттаде цаьрга.     

ДИКА АМАЛ

Iаьнан зама. Ша хьаькхначу арахь когаш шерша. Хи дахьаш 
йогIу цхьа йоккха зуда. Гу тIе хьалайолуш, галйолу иза. Когаш 
шершаш, саца а ца елла, охьакхета зуда. И гира ша тIехь ловзуш 
волчу Iумарний, Мохьмадний. Iумар, зудчуьнга а хьаьжна, вела-
велира. Цунна оьгIазваханчу Мохьмада элира: «Эхь ца хета хьуна 
вела, хьох дешархо ву». ТIаккха цо зудчунна хьалагIатта гIо а дина, 
ведарш юха дуза а дуьзна, уьш цIа дехьира. Зудчо резахиларца 
даггара баркалла элира Мохьмадна. ШолгIачу дийнахь хьехархочо 
дикачу амалех лаьцна къамел дира.

Класс ладоьгIуш дIатийнера.
Хьехархочо дийцира Мохьмада селхана зудчун гIо лацарх. 

Зудчо кехат даийтина хиллера школе.
Мохьмад цIийвеллера, цул а цIийвеллера селхана зудчух 

вийлина Iумар.
Эххар а хьехархочуьнга дош дийхира цо. Хьехархочо делира. 

Шегара даьлла гIалат ма-дарра дIадийцира Iумара. Дешархошка 
а, Мохьмаде а шена бехк цабиллар дийхира цо.

 (Чантиев I.)

13) Схьаязъе. Билгалъяха хандешнийн хенаш.
1. Гонахарчу Iаламе бIаьрг туьйхира цо. 2. Генара схьахеза 

ламанан хин гIовгIа. 3. Гучубели лекха берд. 4. БIаьстенан зезаго 
сенбинера иза. 5. Берда йисте дIаxIоьтти сай. 6. Тхан Борз суна дуь-
хьалхьаьди. 7. Иза, шен цIен мотт ара а баьккхина, суна хьестало.

14) Схьаязъе предложенеш. Хандешнийн чаккхенашна кIел 
сиз хьакха.

1. Юьртбахаман выставкехь керла машинаш гойту. 2. Дукха 
хан ялале, сан накъостий схьакхечира. 3. Цициг йиш йоьхна 
хьийза. 4. КIанта говр хи чу лаьлли. 5. Ижу лаха араелира гай меца 
сира борз. 6. Некъан аьтту агIорхьа лаьтта хьийкъинчу хьаьжкIийн 
лекха гIодмаш. 7. Маьлхан зIаьнаршлахь лепа семса ло.

ШолгIачу предложенехь долчу цIердешнийн морфологически 
билгалонаш йийца.

15) Карарчу хенахь долчу хандешнех хIун дора? бохучу хат-
тарна жоп луш йолу  яхана хан кхолла. 

Къуьйсу  − къуьйсура южу  −
толлу  −   луьтту −
лела  −   тотту −
лета  −   дотту  −
цоьсту  −   оту  −
дека   −   Iема  −
хьоьжу  −   Iовшу  −
молу  −   охьу  −
олу  −   кхойкху −
соцу  −   дозу  −
туду  −   локху  −
кхобу  −   лоллу  −
дуцу  −   сетта  −
оьцу  −   леста  −

16) Карарчу хенера хандешнаш xIун дора? бохучу хаттарна 
жоп лучу яханчу хене а дохуш, схьаязъе предложенеш.

1. Хожин хаарш а, белхан корматалла а  хIор денна совйолу. 
2. Заводехь шен болх бойла ца хилча, ша мегар воцуш санна 

хета цунна.
3. Балхахь иза кIад ца ло. 
4. Белхан де чекхдаьлча, вада а, ловза а дог догIу Хожин.
5. Амма ша жима цахилар дага а догIий, иза меллаша цIа 

вогIу.
       (Музаев Н.)

Хандешан йогIу хан

1) Еша. Билгалдаьхначу хандешнашка хIун дийр ду? боху 
хаттар хIоттаде.       

1. БIаьсте тIекхечи. 2. Денош дахлуш ду, буьйсанаш яцлуш 
ю. 3. Хазачу эшаршца бовхачу махкара схьакхочур ду олха-
зарш. 4. Шайна бенаш дан кечлур ду уьш. 5. Малх къегина 

хьежа болабелла. 6. Лаьмнашкара охьахьовдур ду гIовгIане 
татолаш. 7. Хьаннаш баьццара дари духа кечлуш ю. 8. Мелчу 
мохо хьостур ду бIаьстенан къона гIа-буц. 9. Дешархоша шайн 
школан кертахь а, цIахь а синтарш дугIур ду.

 
2) Лахарчу хандешнашца чекхъяккха IIара таблица.

3) Хандешнаш йочIучу хене а дохуш, схьаязъе предложенеш.
1. Ялташ чудерзочу хенахь дешархоша гIо дора колхозни-

кашна. 2. Школан кертахь бераш гулделла. 3. ХIор аьхке а кхузахь 
йоккхура ас сайн доттагIчуьнца. 4. Со сайн накъостаца библиотеке 
вахара. 5. Тайп-тайпанчу аьзнашна олхазарша хьун екайора.

 
ШолгIа предложени синтаксически талла.
Йийца билгалдаьхначу цIердешнийн билгалонаш.

4) Схьаязъе, яханчу хенара хандешнаш йогIучу хене а дохуш. 
КIел сиз хьакха чаккхенашна.

1. Сан воккхахволчу вашас балхахь а, дешар тIехь а баккхий 
кхиамаш боху. 2. Бовха чу мехкашкара схьадаьхкина чIегIардигаш а, 
алкханчаш а. 3. ДоттагIчо суна кехат а, къоламаш а, книга  а елира. 
4. ХIор Iуьйранний, суьйранний цIанъян еза цергаш. 5. Хьуьнах 
дара къахьшту а, дакх а, бага а, IандагIа а.

Ца, ма боху дацаран дакъалгаш
 хандешнашца нийсаяздар

Дагадаийта хандешна хьалха дацаран дакъалгаш къаьстина 
яздар: ма ала, ца олу. Амма хандешан чаккхенгахь иза цуьнца 
цхьаьна яздо: хаац (ца хаьа), тигац (ца туьгу).

Карара хан – 
хIун до?

Яхана хан – 
хIун дора?

ЙогIу хан – 
хIун дийр ду?

туху тухура тухур ю

охьаюьллу охьаюьллура охьаюьллур ю

1) Къовларш дIа а йохуш, схьаязде. 
Кицанаш:
1. Къоьллех кхарда а (ма) кхарда, къинхьегамах кхера а (ма) 

кхера. 
2. Хьал долчунна къехочуьнгара хьал (ца) хаьа.
3. Барзах кхийринчун жа (ца) дебна. 
4. Цкъа охьакхеттачу дитто стом (ца) белла, цIе яьллачу xIу-

само воккха (ца) воьйту.
5. Етт байначул тIаьхьа гIораш (ма) тоха.
КхоалгIа предложени синтаксически талла.

2) Дацаран дакъалгашна кIел сиз а хьокхуш, схьаязъе.
1. Ирхе йоцуш охьане хилац. (Кица) 2. ЦIарца бегаш а ма бе, 

хих а ма теша. (Кица) 3. ЙогIучу набарна гIовла эшац. (Кица) 4. Шега 
бохучух кхета тигац иза. 5. Суна ца моьттура ахь и дийр ду.

3) Еша. Дацаран дакъалг ца нийсаядаран бакъо йийца.
 Къахьегарх
 Стаг кхера эшац, 
 Цо бен бакъ ирс кховдош дац.
 Атто езарх
 Халчух кхерац,
 Ирхе йоцуш охьане яц.
 Мерза хетарх
 ДIа мел даьлларг
 Мерза хир дац и дерриг.
 Ехха хан шен йоккхуш
 Халниг
 Ганза хир вац ирс хиндерг.
      (Мамакаев I.)
 
Дацаран дакъалгашна кIел сиз а хьокхуш, схьаязъе.  ХIун 

къамелан дакъош ду билгалдаьхнарш?

4) Хандешнашна кIел сиз а хьокхуш, схьаязъе. Йийца xIор 
хандешан морфологически билгалонаш.

 
Хандош карладаккхар 

1) Хандешнашна кIел сиз а хьокхуш, схьаязъе. Дийца, муьлхачу 
хенахь ду уьш. Муха кхоллало и хан?

Волавелира Тайниг гIопастана тIехула. Даьсса Iохкуш 
долчу гIуткхаш чу а хьаьжира. Кегийчу ведарш чу а хьаьжира. 
Тайнигийн шифоньер чу а хьаьжира, амма карош яцара тарсал. 
ЦIаьххьана ловзочу хIуманашна юккъе хьаьжчи,  пешан топ санна, 
дуса а делла, ирхдахана тарсалан цIога гира Тайнигана.

      (Гайсултанов У.)
Муха кхета шу билгалдаьхначу дешнех?
Карае чолхе предложени, йийца цуьнца запятой йилларан 

бакъо.

2) ЦIе тилла дийцарна. Схьаязде билгалдаьхна хандешнаш 
карарчу хене а дерзош.

Баьццара гаьннаш баса а девлира. Деза гаьннаш дай а дели-
ра. Эсаро маждина гIа хьийзара мохо эккхийна. Тарха тIехьара  
схьакъедара малх. ОьгIазе мархаш дуьхьалйовлура цунна. 
Сихха къайлаболура малх. ГIеллой макхлора тIаккха дуьне. Еха 
буьйса а юлура. Доцца де а догIура.

3) Схьаязъе. Хандешнашна кIел сиз хьакха, билгалъяха церан 
хенаш. 

Де кхоьлира. Буьрса хьуьйсура  лаьмнаш. Башлаьмнийн кор-
тошна тIехула Iаьржа мархаш юсаелира. Цхьаъ вукхунна тIаьхьа 
сихха дIаоьхура уьш. Масех хена, стигал а екош, башлаьмнаш а 
хадийна, малхбузехьа дIадахара.

Геннара урамашкахула схьахезара дIасауьдучу берийн маь-
хьарий.

4) Лахара карарчу  хенахь долу хандешнаш билгалзачу кепе 
а дохуш, дIаязде.

Молу −  мала кечдо   −  ловзу –
лела −  сацаво   −  хьовзу −
гIотту −  латайо −  соцу −
ору −  яздо   −  доькъу −
тоьгу −  сихло    −  оьшу −
хотту −  латтайо −  тIетуху −
тосу −  вадаво −  лору −
бека −  хадайо −  лета −

5) Къовларш юккъера билгалзачу кепан хандешнаш xIун дира? 
бохучу хаттаршна жоп лучу яханчу хене а дерзош, схьаязъе.

Цхьа хан яьллачу хенахь дайн татанаш (хеза) Тайнигана ша 
тIехь волчу дитта тIера схьа. Сема ладоьгIуш, (дIасахьажа) иза. 
(Ган) цунна цхьана гаьн тIехьара шега хьоьжуш, ша тергалвеш, 
цхьа жима экха.

      (Гайсултанов I.)

6) Лахара хандешнаш таблицина чуязде.

Ала, кхета, дIаваккха, вада, ваха, дала, хилла, яжа, дохо, дан, 
лаха.

7) Еша. Хандешнаш билгал а дохуш, схьаязъе.

БАТТЕ
Батто, стиглахь гIийла текхаш,
Оьхьу суна дато лан.
Седарчаша дохку некъаш –
Самах дуьхьалтуьйсу гIан…

Билгалза 
кеп

Карара 
хан

Яхана  хан
ХIун 
дин?

ХIун 
дира?

ХIун 
дина?

ХIун  
динера?

ХIун 
дора?

йожа южу юьйжи юьйжира йоьжна йоьжнера южура



117

Лаац суна дIабузийла.
Лаьа, даим стиглахь ган!
Нур Iенийла лаьтта гIийла
Цкъа а кхача ца луш хьан!

      (Сулейманов А.)
Йийца дацаран дакъалг ца нийсаяздаран бакъо.
Билгалъяха айдаран предложенеш.

8) Схьаязъе. КIел сиз а хьокхуш, билгалдаха хандешнаш. 
Цаьрца дешхьалхенаш нийсаязъяран бакъо йийца.

Цуьнан мохь хезна лулахой а, урамехь нисбелла нах а схьа-
хьаьлхира. Цхьаболчара лаьттара схьаэцна бераш юьстахдехира, 
ткъа вукхара, корах чу а лилхина, йогуш лаьтта xIуманаш корах 
аратийса а, цIе яйа а йолийра. Догучуьра цIенош а, дукхах йолу 
чуьра xIуманаш а кIелхьараехира наха.

       (Чантиев I.)

19. Хандешнийн латтамийн форманийн нийсаязъяр

Хандешнийн латтамийн форманаш, хандешан кхин фор-
манаш а санна (инфинитив, масдар, причасти, деепричасти), 
вайн маттахь шуьйра яьржина а ю, дешархойн къамел кхи-
орехь мехала гIирс а бу. Цул совнаха, 8-чу классехь, латта-
маш кхоллабалар дуьйцучохь, уьш юьстаха йита а йиш яц, 
къамелехь уьш йиллина йолуш хилча, царна тIе тидам ца 
берзабойла а дац. Бакъду, программи тIехь а, учебник тIехь 
а уьш хьахийна яц.

Цундела оха тхешан декхар лору, xIокху пособи тIехь хьехар-
хочунна гIоьнна и форманаш йийца а, церан нийсаязъяр гойтуш, 
дидактически материалаш яло а.

Уггар хьалха дийца деза, уьш xIун форманаш ю, церан xIун 
маьIна ду, предложенехь царах я церан карчамех xIун меженаш 
хуьлу а. Уггар мехала гIуллакх ду хандешнийн латтаман фор-
манийн маьIна довзийтар. Иза кхочушдо сказуеми тIера цаьрга 
хаттарш xIитторца. 



118

Оцу гIуллакхана кечбан мегар ду иштта гайтаман гIирс:

   

ХIинца и гайтаман гIирс хьалха а латтош, и хаарш шардан 
деза, церан суффиксаш нийсаязъяр тидамехь а латтош.

Меттиг гойту хандешан латтаман форманаш

1) Лахарчу хандешнех кхолла -чу, чухьа, -чохь, -чуьра, -чухьа-
ра, -чухула  бохучу суффиксийн гIоьнца меттиг гойту латтаман 
форманаш.

Кеп: ван – вогIучу, вогIучухьа, вогIучохь, вогIучуьра, вогIу-
чухьара, вогIучухула.

Гулбала, латта, совца, биса, дIахьажа, хаза.

2)  Меттиг гойтучу хандешан латтаман форманашна кIел 
сиз а хьокхуш, схьаязъе. Билгалъяха церан суффиксаш.

Хьаша ца вогIучу беркат ца догIу. (Кица) Газа иккханчу буь-

Хандешнийн латтаман 
форманаш

Цаьрга луш долу 
хаттарш Церан маь1на

1) воьду хьо вахханчу,
лаьтта хьо лаьттинчохь,
лела борз леллачухула,

воьду стенга?
лаьтта мичахь?
лела мичхьахула?

меттиг гойту
«−»
«−»

2) веара садайча,
гIелвеллера дIакхачале,
мукъа ваха сахиллалц,
болх бо вахачахьана 
дуьйна

веара маца?
гIелвеллера мацале?
мукъа ву маццалц?
болх бо маца 
дуьйна?

хан гойту
«−»
«−»
«−»

3) садоIу, гIелваларна
вашийна, догIа деана 
хиларе терра

садоIу xIунда?
вашийна xIунда?

бахьана гойту
«−»

4) туькана вахара, книга 
эцархьама

вахара мича 
Iалашонца?

Iалашо гойту

5) Iаш вара, ца гучуха Iаш вара муха? даран−хиларан 
сурт гойту

6) хуур ду, цо алахь хуур ду, xIун дахь? бехкам гойту

хьиг а оьккху. (Кица) Куьпчичо шен пхьегIийн тIам шена луъучу 
буллу. (Кица) Суо ваха ма воьду къеначу инарлас кхайкхинчу. 
(Н.Ф.) Делахь хьо айхьа бохучу кхаьчна. (Музаев Н.). Уггар 
хьалха, дуьне хьегош, уьш совцучу  кхечи малх. (Сулейманов А.). 
Со хьоьгахьа хир ду, лам санна, вай къуьйсур ду, вай вешан дог 
лаьттачу кхочур ду. (Музаев Н.).

Схьаязъе. Меттиг гойтучу хандешан латтаман форманаш 
кIел сиз хьакха.

Тохара ша сехьаваьллачохь, дIанехьо, гира  цунна цхьа яьсса 
гIота. (Сулаев М.) Оргий, Аьхккий вовшахкхетачохь, цу дукъах 
чубеана цхьа мара бу. (Н.Ф.) Тоьпан тата даьллачухьа схьахьаьж-
начу Нурседина xIинца вайра Тавсолта. (Сулаев М.) Кхолха го 
лаьттинчохь, шалха го бисира, тов, шалха  го лаьттинчохь, цхьалха 
го бисира, тов. (Н.Ф.)

Меттиг гойтучу хандешан  латтаман карчамаш билгалба-
ха, кIел сиз а хьокхуш. Ло цаьрга сказуеми тIера хаттарш.

Барт болчахь – беркат, барт боцчахь – зулам. (Кица) Цигара 
цхьа а лар йоцчухула хьуьнах чуволавелира иза. (Берсанов Х.) 
Ша лаьттачохь сецира иза. (Курумова С.) Маха леллачухула тай 
а лела. (Кица) Амма, ша Iуьллучохь цо и шира мукъам бича, 
иза цецвели-ра. (Музаев Н.) Иза ваханчуьра гIар а, тата а тийра. 
(Н.Ф.)

Меттиг гойтучу латтамашна кIел сиз а хьокхуш, схьаязъе. 
Дийца, стенах кхоллабелла уьш.

ТIаккха хьуна луъучу дIагIур ду вайша. (Н.Ф.) Ша, хьий-
заш, кхечира, тов, и таркхойн  жима кIант  цу нана-ГIебарта ши 
накъост висинчу. (Н.Ф.) Хе голатухучохь, коьллашна тIехьахула, 
ша ежаш йоллучу говрана борз чухьоду. (Сулаев М.) Хи чуьрчу 
юьхко лаьцначуьра паргIат а яьккхина, ахьа дIахецна аьрзу ю со. 
(Н.Ф.) Уьш шаьш доллучохь меттаххьеш а, вовшашка шабарш 
деш а долуш санна, хетара. (Музаев Н.)

Хан гойту хандешан латтаман форманаш

1) КIел сиз а хьокхуш, билгалъяха хан гойту хандешан лат-
таман форманаш.

1. Олхазар а дIатоь шен бена чохь, лом доладелча.    
      (Курумова С.)

2. Чоьхьара ва орца
 Хьалхашха тIекхаьчча,
 Теркаца  ва орца
 ТIехьашха тIекхаьчча,
 Човхабер вай, кIентий,
 Эхь дайна мостагIий! (Н.Ф.).
3. Хьан да дIаиккхичхьана, кхин дика суна дайна а дацара.  

      (Бадуев С.)
4. Асланбекан  хьеший дIабахча, буьйса  юккъе яханера.   

      (Мамакаев М.)  
5. Дешна хьо ваьлчахьана, тIаккха хьайна лаахь, къийса а 

къийса, лаахь, маьрша а Iе.        
      (Мамакаев М.)

2) Билгалбаха хан гойтучу хандешан латтаман  форманийн 
карчам. Сказуеми тIера хаттарш xIиттаде цаьрга. 

ДогIанаш ма дилххи, чу ладар а догIу. (Сулаев М.) Кхера-
велча, хин дерг кхера ца велча а, хир ду. (Кица) Эвлал ара шаьш 
девлчахьана дуьйна, хезара царна башха иллеш а, эшарш а. (Му-
заев Н.) Жижиг  телхича-м, туьха тосура, ткъа туьха телхича, хIун 
дан деза? (Кица) 

3) Хандешан латтаман форманийн карчамаш, кIел сиз а 
хьокхуш, билгалбаха. Дийца, муха язйо церан чаккхенаш.

Исс корта болу Хожа лела ма вахханехь, ЧингIаз йолчу ваха-
на кIант. (Н.Ф.) КIант гучу ма веллинехь, ЧингIазана а вевзина, 
кхунна ЧингIаз а евзина. (Н.Ф.) Милиционер гучуваьлчахьана 
дуьйна, маслаIат дезаш вара Iазда. (Музаев Н.) ЙоI дIа ма яхха-
нехь, кIентан чоэх боллу маха схьабаьккхина накъосто. (Н.Ф.)

4) Схьаязъе. Хан гойту латтамаш  билгалбаха, сказуемина 
тIера хаттар а луш. КIел сиз хьакха  хандешан латтаман фор-
манийн суффиксашна.     

Нурбика берашна стоьла тIе юург охьайиллина яларца, 
цхьаммо-м неI туьйхира. (Сулаев М.) Чукхачарца, дIадолийра 
Мокас дов. (Курумова С.) Хожа цеха чу воллушехь,  цхьа дут-
къа  аз хезира цунна тIехьара. (Музаев Н.) Цунах шен бIаьрг 
кхетташехь, корта агIор хьовзийра Закас. (Музаев Н.) Дерриг 
хоуьйтуш, доккха кехат кхана, тIом ма-сецци, яздийр ду ас. 
(Сулаев М.)

Даран, хиларан мухалла гойту хандешан 
латтаман форманаш

1) КIел сиз а хьокхуш, билгалъяха даран, хиларан мухалла 
гойту  хандешан латтаман формнаш.

ЧингIаза, кIанта ма-аллара, дуй а биъна, бедара дIаяьлла. 
(Н.Ф.) Цо ма-баххара, уьш хьовса а хьаьвсина. (Н.Ф.) Луценкос 
шайна ма-хьеххара, беакIов бенан хормехь йийнера цара  хьаьж-
кIаш. (Сулаев М.) Вайнахана юкъахь-м дац уьш, дада, тахана ахь 
ма дуьйццу. (Сулаев М.) Шен дагахь Нурседас чIагIо йира, шайн 
захало а шайна ма хетта чекхдаккха. (Сулаев М.) Яхь йолчу кIен-
ташна там болу ловзар, дегнашна ма-луъу лаьттийла шуна. (Н.Ф.). 
ЙоIа жоп делла: «Говре хи а ца молуьйтуш, ма йоггIу, хаьхкина 
вогIу», − аьлла. (Н.Ф.)

Дийца, муха кхоллаелла и форманаш, xIун гойту цара.

2) Даран, хиларан мухалла гойтучу хандешан латтаман 
форманийн карчамаш билгалбаха, хаттар xIоттаде цаьрга 
сказуемина тIера: муха?

Амма Биркъас, цо бохург шена ца хезначуха, корта охьа а 
оллийна, ойла йора. (Музаев Н.) Наьрт-аьрстхо, йоIа шега ма 
дийццара, цунах тешна. (Н.Ф.) Нурседа, наб ечуха, дIатийра, 
бIаьргаш а хьаббина. (Сулаев М.)

Дийца, муха кхоллаелла латтаман форманаш.

3) Схьаязъе. Даран, хиларан мухалла гойту латтамаш би-
лгалбаха. Дийца, стенах кхоллабелла уьш.

Тахана сарахь белхалошца цхьаьна грузовико цIа вадор ву 
хьо, сарахь школе ваха кхуьург. (Музаев Н.) Воккхачу стага, ша 
цунах ца кхуьучуха, иза шех ца тосалучу куьцехь йовхарш туьйхи-
ра. (Сулаев М.) Нурседа, и ца хезачуха, юха а ца хьожуш, хецца 
Анна Львовнина тIеяхара. (Сулаев М.)

Бахьана а,  Iалашо а гойту хандешан 
латтаман форманаш

1) Билгалъяха бахьана гойту хандешан латтаман форманаш.
Амма, мох сов чIогIа хьоькхуш хиларна, Ахьмадана ца хе-

зира иза. (Мамакаев М.) Ахь дехарна, ас нийсса дIаэр ду хьоьга. 
(Сулаев М.) Iедална а ца хьаьра, мискачу наха, хIара чIогIа  лар а 
веш, Iалашварна. (Бадуев С.)

2) Схьаязъе. Бахьана гойтучу хандешан латтаман форма-
нийн карчамаш билгалбаха кIел сиз хьакхарца.  

Амма со бехке цахиларе терра, паргIат-м ву со. Хьо дика 
варна, ас цхьа совгIат дийр ду хьуна. (Н.Ф.) Уьш цхьана заводехь 
шаьш хиларе терра, вовшашца тIекаре йолуш бу. (Музаев Н.) 
Баркалла ду хьуна, гIиллакхе хиларна. (Н.Ф.).

3) КIел сиз хьакхарца билгалъяха Iалашо гойту хандешан 
латтаман форманаш.

Тхо а даьхкинера, догIур долуш а ду миччахьа а, шу 
гархьама. (Музаев Н.) Амма цунна тIекхачархьама, кIоргечу 
Iинах дехьа а ваьлла, некъ бан безара. (Музаев Н.) Амма, 
цуьнан ойла  нацкъар ца яккхархьама, Зака вист а ца хуьлуш 
Iара. (Музаев Н.) Уггар а жимчу вашас, Тимин Вуьсас, ша 
аьлларг кхочушдархьама, Iаьржа Хожа вехачу махка некъ бан 
болийна. (Н.Ф.)

Бехкам гойту хандешан латтаман форманаш 

1) КIел сиз а хьокхуш, билгалъяха бехкам гойту хандешан 
латтаман форманаш. 

Къинхьегам ца хиллехь, хир варий цхьа а? (Сулейманов А.) 
Дош дош дацахь, дуй дуй а бац. (Кица) Хи дацахь, нека ма де, дот-
тагIалла ца дезахь, хьошалла ма таса. (Кица) ХIара санна гIуллакх  
кхин хьайх Iотталахь, со волчу вогIур хьо. (Н.Ф.)  Бусана, нехан 
аларх ца кхийринехь, Бештона тIаьхьахьодур яра. (Бадуев С.) 

2) Схьаязъе. КIел сиз хьакхарца билгалбаха бехкам гойтучу хан-
дешан латтаман форманийн карчамаш. ХIун меженаш ю уьш?

Ма харц хир ву хьо, хьуна и моттахь. (Бадуев С.) Къахетта, дог 
лезна, ахь витахь, Iаьржа латта санна, тешаме кIант ву со. (Н.Ф.) Мегар 
дац-кх вайна, ахь и дахь. (Сулаев М.) Шайн ницкъах тешна дацахь, 
сихдала ца оьшу. (Сулаев М.) Кху тхан тишчу xIусмах вашахь, дак-
кхахьа тхоьца дийнна шо! (Сулейманов А.) Ахь суна xIинца бечу бал-
хахь, чIагIо йо-кх хьуна кхин къайле ца йийца! (Сулейманов А.)

 
Схьаязъе. Сказуемешна тIера хаттарш а хIиттош, билгал-

баха латтамаш. Дийца, стенах кхоллабелла уьш.
 
Ден лаам кхочушбархьама, реза а хилла и. (Н.Ф.) Даьхний, 

хьал дебаш, алсамдолуш ду, къинхьегаман эвсаралла лакхаяларе 
терра. (Музаев Н.) Деши ца доккхучохь деза ду. (Кица) Безарш 
вовшахкъаьстачохь и ма-хиллара, гIийла лаьттара новкъабаха 
баьхкинарш. (Сулаев М.) ДегIачохь са дисахь, и хьалхабер бу-кх. 
(Н.Ф.) ЦIийнах цIе яьллехь, набарах хи тоха. (Кица)

18. Причастин хенийн а, дожарийн а 
чаккхенаш нийсаязъяр Iамор

Причасти хьоьхуш хIара халонаш хила мега: цкъа-делахь,  
шайн дIаязъярх уьш дукха тера ю карарчу а, яханчу а хенийн 
хандешнех. Цундела дешархоша иэдан тарло уьш. ШолгIа-

делахь, хандош а, причасти а цIердашца уьйр йолуш хуьлу. 
Оцо а дикка новкъарло йо причастеш а, хандешнаш а вовшех 
къасторна.

Кхечу агIора, причастин билгалдешан билгалонаш хилар-
на, уьш иэдан тарло билгалдешнех а. Оцу халонех валархьама, 
хьехархочо говза хIотто еза хьалхара урок.

«Причастих кхетор» боху тема тIекхачале, дешархошца кар-
ладаккха деза билгалдош, къаьсттина мухаллин билгалдош а, 
цуьнан легар а. И карладаккхаро причастих луш болчу кхетамна 
бух буьллу.

Урок дIайоло еза xIокху гайтаман гIирсах пайда оьцуш.
Таблица № 1

Таблици тIехь бан беза болх: 1) дешархошка цIердешнаш тIе-
ра хаттар долуьйту билгалдешнашка а, причастешка а. Дешархой 
кхета, цаьрга луш долу хаттарш цхьатерра хиларх а, билгалдеш-
нашший, причастешший цIердешнийн (я хIуманийн) билгало 
гойтуш хиларх а. Кхузахь ала деза цаьрга оцу хьокъехь причастеш 
билгалдешнех тера хиларх лаьцна. 2) ХIинца царна юкъахь йолу 
башхаллаш гойту: хIун гойту билгалдешнаша? – бос, чам, барам, 
и. дI. кх.; хIун гойту причастеша? дар-хилар.

Таблица № 2

Билгалдош Причасти
цIен байракх
лекха стаг
кIайн кехат
стомма дитт
сийна коч
хаза книга

кхозу байракх
вогIу стаг
яздина кехат
доьгIна дитт
оьцу йолу коч
йоьшу йолу книга

Лааме билгалдешнаш Лааме причастеш
цIениг
лекханиг
кIайниг
и. дI. кх.

кхозург
вогIург
яздинарг
и. дI. кх

Таблици тIехь xIара болх бе: дешархошна хаьа, билгалдеш-
наш лаамаза а, лааме а хилар. Вайн таблицо гойту причастин а 
изза форманаш хилар.

Дешархошка къастайойту башхалла: лаамечу билгалдешнийн 
чаккхе -ниг хилар, ткъа лаамечу причастийн -рг//риг хилар.

       Таблица № 3

Таблици тIехь бан беза болх:  легаршка а хьожийтий, дешар-
хой кхетабо лаамазчу билгалдешнийн а, причастийн а лач дожар-
шкахь цхьатерра чаккхе -чу хуьлу, церан легар цхьатерра ду.

Иштта ло лаамечу билгалдешнийн, причастийн легарш а. Де-
шархошна гучудолу церан цхьаллин а, дукхаллин а терахьашкахь 
цхьатерра чаккхенаш хилар.

Оцу кепара йовзийта еза дешархошна причастин билгалдеш-
нийн йолу башхаллаш хилар.

Цул тIаьхьа дешархой кхетабо причастин хандешан йолчу 
башхаллех.

Иза кхочушдан деза шолгIачу урокехь.
     Таблица № 4

Оцу таблицо гойту, причастин, хандешан санна, кхо хан хи-

Лаамазчу билгалдешнийн легар Лаамазчу причастийн легар
ЦI.  лекха стаг вогIу стаг
Дл. лекхачу стеган вогIучу стеган
Л.   лекхачу стагана вогIучу стагана
Др. лекхачу стага вогIучу стага
К.   лекхачу стагца вогIучу стагца
Х.   лекхачу стагах вогIучу стагах
М.  лекхачу стаге вогIучу стаге
Дс. лекхачу стагал вогIучу стагал

Хенаш Хандош Причасти
Карара хан
Яхна хан
ЙогIу хан

бер ловзу
бер левзина
бер ловзур ду

ловзу бер
левзина бер
ловзу долу бер

лар. Кхузахь дешархойн тидам тIебахийта беза хандешан яхана 
хан пхеа кепара хиларна, причастин цхьаъ бен цахиларна.

Иштта дустаран таблицаш xIитто мегар ду хандешан а, 
причастин а кхин цхьаьнайогIучу грамматически категорешна а: 
классни хилар, хилла яьлла а, хилла ялаза а кепаш хилар, дожа-
рийн форманашна тIехь урхалла дар.

19. Деепричастийн кхоллаялар а, нийсаязъяр а

Деепричасти нийсаяздарехь учебник тIехь билгалъяьккхина 
кхо меттиг ю: 1) карарчу хенан деепричастин чаккхенгахь суффикс 
-ш язъяр; 2) яханчу хенан чаккхе яхана яьллачу хенан хандешан я 
яханчу хенан причастин санна хилар: латта тракторо аьхна, аьхна 
латта хаза го, латта а аьхна, цIа веара тракторист; 3) суффикс 
-за деепричастица цхьаьна язъяр (цхьаьна ца язйина xIун дийр 
ду цунна, суффикс хилча-м муххале а).

Оцу билгалйинчу бакъонашна тIе вай кхин цхьаъ а тIетоха 
еза: цхьацца долчу хандешнех кхоллаеллачу деепричастийн фор-
манаш, церан язъяр иштта хир ду:

 ган − го − гуш
 дан − до − деш
 дала − ло − луш
 хаа − хаьа − хууш
 лаа − лаьа − лууш
 хьен − хьоь − хьуьйш
 зен − зоь − зуьйш
 ден − доь − дуьйш
 тан − тов − товш
 лен − лоь − луьйш
 лан − лов − ловш
 ян − йов − йовш
 дан − дов − довш

ХIинца дешархойн хаарш шардийр ду xIокху упражне-
нешца.

1. Деепричастешна кIел сиз а хьокхуш, схьаязъе. Бакъонца 
чIагIде церан нийсаяздар.

Туьйсура замано гIулчаш. ГIоьналлин цхьаццайолу участкаш 
а йина евлира. Пенаш дуттуш, тхевнаш тохкуш, чохь гIирсаш 
дIаxIитто кечъеш яра кхин а цехаш. Мел сиха еш завод елахь а, 
кхин а сиха оьшура нефтяникашна ремонтни база.

1949-чу шарахь «Грознефть» цхьаьнакхетаралло бакъо елира 
йинчу цехехь а, участкашкахь а зуьйш болх болон.

Иштта меллаша, де-дийне мел долу, болар сихдеш, эвса-
ралла лакхайоккхуш кхехка болабелира кхузахь сийлахь къин-
хьегам.

       (Дадашев I.)
Билгалдаьхначу хандешнех кхаа а хенахь деепричастеш 

кхолла.
Схьаязде тIеэцна дешнаш. Дийца церан маьIна.

2) ТIадамийн метта маьIница оьшшу деепричастеш ялае 
(шаьш я шайца оьшучу дешнашца цхьаьна). Схьаязъе.

Юнус сол масех шо воккха велахь а, школехь  цхьана классехь 
нисвелира тхойша. Мескатана кхо километр генарчу СогунтIара 
охьаоьхура иза xIор денна. Дорцах а, шелах а, ткъоршах а – цкъа 
а тIаьхьа ца …  Школана уллохь дехачу тхайл хьалха кхочий 
классехь хиъна … каравора тхуна иза.

Классехь суна хьалхарчу парти … вара Юнус. Бакъонашка 
даьккхича, жима со хьалхарчу парти тIехь хила везара, амма 
Юнусан бехачу букъа тIехьа къайлехь суна атта хуьлура сайна 
ма-тов Iен. ХIинца а Юнус моссазза го … дагабогIу суна и букъ. 
ТIаьххьарчу шарахь, тхо ялхалгIачу классехь доьшуш …, йил-
лина цунна тIехь хуьлура сара болу кIайн коч, юкъах дихкина 
бахтаран доьхка. ХIетахь а яра цуьнан тийна амалш. Цуьнан 
хенарчу божа-бераша кегийн бераш доьлхуьйтура. Уьш цхьа а 
дацара Юнусца. 

      (Айдамиров А.)

3) Лахарчу хандешнех кхолла карарчу а, йочIучу хенашкахь 
деепричастеш.

Iан, лело, кхачадала, ларъян, лаа, хьен, тен, ден, тохавала, 
дастадала.

Билгалдаьхначу хандешнех кхоьллинчу карарчу хенан деепри-
частешца предложенеш а xIиттаяй, дIаязъе.

4) Оьшшучу хенашкахь деепричастеш юккъе а xIиттош, 
схьаязъе.

1. Татолна юххехула долчу акхтаргашлахь (карарчу хенахь) 
дара кораш. 2. Цхьана заманчохь шен киртигаш (яханчу хенахь) 
болчу ламина тIехула велира кIант. 3. Дезчу денна (йогIу хан) 
дара пенан газета. 4. Чубаьхкинчаьрца (яхана хан) шен метта 
охьахиира воккха стаг.

 
Дацаран дакъалг -ца, дацаран суффкис -за 

деепричастешца нийсаязъяр

1) Дацаран дакъалгана а, суффиксана а кIел сиз а хьокхуш, 
схьаязъе. Уьш нийса яздина хилар бакъонца чIагIде.

1. ХIетал-метал хаийла хьуна: вайн тIорказ чуьра дараза 
долу дарий? (Яхказа йолчу кхела чуьра бекъа). 2. ХIетал-метал 
хаийла хьуна: цIен сту бижинчу буц ца йолуш ерг?  (ЦIе латийна 
меттиг). 3. ХIетал-метал хаийла хьуна: дас динарг чу а ца догIуш, 
нанас динарг ара а ца долуш? (Вордий, пешший). 4. ХIетал-метал 
хаийла хьуна: стиглара чуйоьжча, ца юхуш ерг, тIай тIера хи чу 
йоьжча, юхуш ерг? (Кехат).

2) Лахарчу хандешнех кхолла деепричастеш. Дацаран 
дакъалгаций, суффиксаций дIаязде уьш.

Кеп: велавала – ца вела луш (вела ца луш), велавалаза.
ДIалаца, xIаллакбан, хьийзо, каро, хьекха, эца, чухьада, карзахва-

ла, моттадала, тIебеттабала, тIегулбала, гайта, тохавала, хьовса.
Билгалдаьхначу хандешнех кхоьллинчу дацаран дееприча-

стешца предложенеш а xIиттаяй, дIаязъе.

3) Деепричастеш а, сказуемеш а дацаран кепе а дерзош, 
схьаязъе.

1. Сарахь болх бина а яьлла, xIара шиъ чуйирзира. – Сарахь 
болх бина ялаза, хIара шиъ чуйирзира.

2. Муьлххарниг ешна а, цхьа книга йоьшуш Iара xIара мукъа-
чу хена.

3. Iимранна гуш дара цуьнан xIилланаш.
4. Бан беза тидам тIебохуьйтуш йоьшура цо иза.
5. Лампа дIа а яйина, дIабийшира уьш?
6. Цуьнан самукъа а даьккхина, бераш дIадахара.
7. Ков тIе а чIаьгIна, со школе вахара.

Деепричастин цIердешнашца классашкий, 
терахьашкий хьаьжжина, йолу уьйр

1) Классан гайтамаш хуьйцучу а, терахьашца хийцалучу а 
деепричастеш билгал а йохуш, схьаязъе.

Къамеле велира Руслан. Дийца xIума долуш вара иза. Дий-
нахь, бусий, гIенах, сомахий яккхийра ойланаш кIежйохуш 
яра кийрахь. Меттан буьххье долчунна тIера долийра цо къамел. 
Советан адаман дерриг ирс-дахар Даймохк тIамах хьалха баларех 
дозуш хиларна, цуьнан хьокъехь бира цкъа боцца хаам.

Газеташ ца доьшуш бацара чуьрнаш. Тамара ша тоьур яра 
тIеман шуьйрачу арахь долчух нах кхето. Амма кхо, Акаевс, 
аьлчий бен доггах баккхий ца бебира нах, вай тоьлла а девлла, 
фашисташ оьшуш дIабоьлху бохуш. 

(Исаева М.)

ХIун къамелан дакъош ду билгалдаьхна дешнаш? ХIун гойту 
цара?

Терахьашца хийцалой яккхийра боху дош? Муьлхачу тера-
хьехь ду иза?

2) Юкъара схьаязъе классни деепричастешца йолу предло-
женеш. Дийца, стенах бозуш бу церан классан гайтамаш.

Доккхачу тайпанан а волуш, ойла йой бен, дош а ца олуш, 
наха жима волуш дуьйна майра а, собаре а ву олуш вара Iалха. 
Нийсо езаш хиларна наха лорура иза.

Кхиэлахошна юккъехь дика дош алац, царна дага ца догIург 
шайна дагадагIахь, цаьрга ала кхиэле веъна вара Зубайрий, Цо-
ций. ЦIенкъа тесинчу къорзачу истанга тIе когаш чучча а баьхна, 
вовшашна дуьхь-дуьхьал а бирзина, охьахевшира кхиэлахой.

 
Билгалйаккха яханчу хенан деепричасти. Йийца цуьнан грам-

матически билгалонаш.

3) Юкъара схьаязъе терахьашца хийцалучу деепричастешца 
йолу предложенеш. Дийца, стенан терахьех дозу деепричастин 
терахь.

1. Шаьш чуьра арадовлуш, Iодика а йина, дIабахара уьш. 
2. Цо шегара дика амалш гучуяьхна хилар къобалдира массара 
а. 3. Атта дацара, арахь буьрканах ловзуш нийсархой а болуш, 
урокаш еш Iан. 4. БIаьстенан аренаш сенъелла йогIуш яра xIе-
тахь. 5. Ша оцу берда йистехь Iуьллуш дагадеара цунна дерриг 
а. 6. Велосипед хоьхкуш а лелла, сарахь чувирзинера иза. 7. 
Цигахь ор доккхуш, лазийнера цуьнан ког.

Билгалдаха гуш яханчу хенан хандешнаш. Муха кхоллало и хан?
Билгаляьккхинчу деепричастин грамматически билгалонаш 

йийца.

Деепричастийн карчамаш а, 
церан синтаксически гIуллакх а

1) Деепричастийн карчамаш билгал а бохуш, схьаязъе. 
Бакъонца чIагIде запятойш нийса xIиттийна хилар.

1. Ткъа xIинца, и дерриг а дуьне суна совгIатана дахьаш,  
веана хьо. 2. ХIара тховса ахь суна тIебеана оьзда некъ, тIаьхьарчу 

тIаьхьенна а хууш, цара магош, хестош, дIахьур бу. 3. Хьо-хьо а 
хилла гIехьачунна цу акхачу Iадатийн карахь хIаллакьхуьлуш, 
воллуш. 4. Хьо оьздангаллех вуьззина, яхь йолуш къонаха хилар 
чIагIдеш, тоьшалла деш ю xIара Iаьржа буьйса. 5. Сепиятан, 
Ахьъядан чу гулбелла хиллачу кегийчу нехан Iодика а йина, цIехьа 
вирзина Iабдулла, диканах дог дузуш, мерзачу набаро Iехийра.

(Ясаев М.)
Билгалдаьхначу деепричастийн грамматически билгалонаш 

хийца.

2) Юкъара схьаязъе деепричастийн карчамашца йолу предло-
женеш.

Цу кIантана берашлахь «Шийла шовда хьаннарг» аьлла цIе 
яханера, иза виллина аьхка базарахь, куршкех эппаза а доккхуш, 
хи духкуш хуьлу дела. Ша школера дIа ца воккхург, тIаьххьара 
деллачу дашо жимма вухаваьккхинера иза оцу базарна. Амма 
йоккха xIоьттинчу базарахь юкъ-кара, заьк санна, xIинца а и 
века хезара: «Шийла шовда хьаннарг! Шийла шовда хьаннарг!» 
– бохуш. Бакъду, xIинца ша а вацара иза оцу балхана реза, цунах 
хуур дара, кхайкхош чайнака чохь хи дохкарх иза ша а кхаьр-
дийла, делахь а, хоттала керчачу нелечул башха марзделларг 
ца диталора.

(Мусаев М.)

3) Еша. ХIун гойту деепричастин карчамаша? Сказуемешна 
тIера хаттарш xIиттаде царна. Деепричастийн карчамашна 
кIел сиз а хьокхуш, схьаязъе.  

1. ГIушлакъе де долуш, вистхили, ма боху, xарачойн Зеламха. 
2. Хьо волчу вай доьлхуш, хьо гIийла товш ма вац. 3. Нур дашо 
можа малх дуьнен чу кхеташ, гIалеха елира, тов, инарлин жима 
йоI. 4. Тимар жима кIант волуш, цуьнан ден хилла дуккха а 
жа. 5. Iахар хан-зама йоккхуш Iаш, лелаш, цхьа борз тIекхаьчна  
цунна. 6. Хьо новкъа воьдуш, буьйса йоьллачу юьртахь буьйса 
яккха. (Кица).   

Муха кхета шу билгалдаьккхинчу дашах?

4) Сказуемешна тIера деепричастин карчамашка хаттарш 
а хIиттош, билгалдаккха, уьш xIун меженаш ю, цара xIун гойту. 
Схьаязъе. 

1. Буьйсанна багара кхел лаза а яьлла,  чIогIа бIаьрзе хьов-
зийна хилла цхьа стаг. (Н.Ф.) 2. Новкъа дIаоьхуш, ницкъ чIогIа 
хиллачу жимах волчу вешина садаIа а лиъна, цхьана бай тIехь 
севцина xIорш. (Н.Ф.) 3. Иза воккхавера, шен къамел новкъа даьлла 
а, Межед шена хетачунна тIера ваьлла а. (Музаев Н.) 4. МостачIчун 
ницкъ тоьлла, ницкъана ва эшна, йохийна ма яьккхира Девлетгирин 
ва шахьар. (Н.Ф.) 5. Цу некъан бохалла расха дой кIадделла, садаIа 
севцира, тов, цIе йолу кура кIентий. (Н.Ф.)

 
Запятойш нийса xIиттийна хилар бакъонца чIагIде. Билга-

ляьхначу деепричастийн грамматически билгалонаш йийца.

5) Деепричастин карчамаш запятойшца къаста а беш, 
схьаязъе. Хаттарш а xIиттош, билгалдаккха, уьш xIун гойтуш 
болу латтамаш бу.

1. Деций, ненаций цхьогало дуьйцуш  йоIий, кIантий цхьаьна 
дуьйцуш захало кхочушхилла кхеран. 2. Да арахьа а волуш йоI 
чоьхьа а йолуш ков шашах дIакъовладелла. 3. Ешап кхин тIаьхьа 
ца кхуьуьйтуш xIара хил дехьа ваьлла. 4. Йочанан ва мохо идо 
дарц ва санна, расхачу ва дино ша чехка идош и чехка кхиир, тов, 
цу гуьржийн ва элех. 5. Цу чуьрчу эпсаршна шех эпсар ву моьттуш 
цаьрца ловза велира, тов, и таркхойн жима кIант.  

(Н.Ф.)
Билгаляьхначу деепричастийн грамматически билгалонаш 

йийца.

6) Хьалха схьаязъе деепричастин карчамех хан гойту латтам 
хилларш, тIаккха – бахьана гойтурш,  цул тIаьхьа даран, хиларан 
мухалла гойтурш. Оьшшучу запятойш xIиттае.

1. ТIаьхьарчу салташа цхьамзанаш Iуьттуш валош  вара, тов, 
и оьрсийн жима кIант. (Н.Ф.) 2. Цхьа кIеззиг гIуллакх хилла и 

гIала ма вахана. (Н.Ф.) 3. Со жима волуш тхан дас базарара басар 
хьаькхна кхийра шок еара суна. (Музаев Н.) 4. И шиъ цIахь волуш 
Бусанас цкъа а шен пондар ца озабора цу шиннах бехк хеташ. (Ба-
дуев С.) 5. Латта кхача а делла, баларна кхийрина нIаьна. (Н.Ф.) 
6. Малхо дагош, мохо цIиндеш, басенца хьалакъеди бIаьстенан 
зезаг. (Курумова С.)

7) Схьаязъе. Билгалбаха деепричастин карчамаш. Оьшшучу 
запятойш xIиттае. ХIор деепричастин грамматически билга-
лонаш йийца.

1. ХIума йиина а девлла бераш арадовлуш массарал а хьалха 
араиккхира ша шех йогу Нурседа. (Сулаев М.) 2. Бух богуш бохь 
бийлина. (Кица) 3. Ша хьалха ва ваьлла уьш тIаьхьахIиттина ша 
воьдуш кхечира и Мусостан раьгIнашка. (Н.Ф.) 4. Цу зударийн 
чамеш кIудалех детталуш цIестан гIовгIанаш а яра хезаш. (Ба-
дуев С.) 5. Шена а эхь-м хетара ша бакъ ца луьйш. (Сулаев М.) 
6. Хе орам чIагIбеш битам цIанбеш басешца кхуьу бIаьстенан 
зезаг. (Курумова С.)

20. Куцдешнаш нийсаяздар Iамор

И тема куцдешнашца ца нийса яздарца чекхйолуш яц, учеб-
нико ма-хьеххара (хьажа: Янгульбаев В.А., Бушуев Н.Б. Нохчийн 
мотт 5 – 6 − чуй классашна учебник. – Грозный: Нохч-ГIалгIайн 
книжн. изд-во, 1986, 204 агIо). Учебник тIехь куцдешнаш ду аьлла 
далийнарш хандешан латтаман форманаш ю. Масала: «Иштта 
хир ду цамоттарна веара со гIала». Веара xIунда? – Цамоттар-
на. Цамоттарна xIун? – Иштта хир ду. – Юьззина йоцу дийнна 
предложени. Кхузахь и ерриг хуттург йоцу чолхе предложени 
ю. ШолгIа предложени иштта ю: «Шена нека дан ца хуъушехь, 
хи чу велира иза». Велира xIун диннашехь? – Шена нека дан ца 
хуъушехь. – Дуьхьлара латтам, хандешан латтаман кепан карчамах 
хилла болу (ца хуъушехь xIун? – Нека дан, ца хуъушехь хьанна? 
– Шена. – И дешнаш оцу кепах дозуш ду).

Куцдош нийсаяздаран хало йоллу цуьнан орамехь шалха 
долу мукъаза аз нийсаяздарх а (геминация), цуьнан суффиксаш 
нийсаязъярх а.

Орамашкара шалхадовлуш долу мукъаза аьзнаш нийса яздан 
Iамо беза дешархой и дешнаш нийса ала Iаморца: сихха, вехха, 
хьарччийна, карччийна, хьаьвззина, лесттина, кхуззахь, циггахь, 
xIинцца, Iуьйрре.

Орамера мукъа аьзнаш хийцалуш кхолладелла куцдешнаш 
гайтаман гIирсашца Iамо деза:

  
Нийса язде xIара куцдешнаш:

(барт)  − бертахь, (сема)  −   сомаха,
(суьйре) − сарахь, (лекха) −   локхалла.

Оццу кепара Iамо деза орамаш карладоху куцдешнаш а:
  сих-сиха,
  кест-кеста,
  наг-наггахь.

Цу кепара Iамадо шина орамах кхолладелла куцдешнаш а:
  шенхеннахь,
  цхьанаггахь,
  цхьакIеззиг,
  цхьажимма,
  цхьабосса,
  цхьанийсса,
  цхьатерра.

 Ша-тайпа яздар долуш ду xIара куцдешнаш:
  забарина, бегашина, совгIатана, безамана.
Уьш тIехьаьжча, лург дожаран формехь долчу цIердешнех 

тера ду, амма церан чаккхенашна хьалха мукъа аьзнаш и я а 
xIутту.

Лург дож. цIердош                     Iалашонан куцдош
 забарна,    забарина,
 бегашна,    бегашина,
 совгIатна,    совгIатана,
 безамна,    безамина.

Куцдешнаш нийса яздан  Iамор церан тайпанаш а, кхоллада-
лар а Iамочу хенахь дIадоло деза. Иза дIахьур ду хIокху кепара.

Куцдешан маьIна

1) Шаьш дозуш долчу хандешнашца тIера схьаязде билгал-
даьхна куцдешнаш. Куцдашо муьлхачу хаттарна жоп ло?

Кеп: Вахара (муха?) чехка.

1. Пхьагало  бIаьста шен бос  хуьйцу.  2. Дешархоша  дика 
доьшу. 3. Тхо хьуьнах экскурсе гIур ду. 4. Селхана догIа деара. 
5. Стиглахь декачу олхазарийн эшарш хеза. 6. Колхозан аре-
нашкахь дийнахь а, буса а тракторийн гIовгIа хеза.

Билгалдаьхначу элпийн нийсаяздаран бакъонаш йийца.

2) Куцдешнашна кIел сиз а хьокхуш, тIера схьаязъе предло-
женеш. Дийца, оцу куцдешнаша муьлхачу хаттаршна жоп ло а, 
цара xIун гойту а.

Iа даккха бовхачу мехкашка дIадаханчуьра юхакхочу дукха 
олхазарш. Уггар хьалха гучуйовлу алкханчаш. Баннаш деш, хьозар-
чаша дIалецна шайн баннаш схьадохуш, хуьлу уьш. Дукхахьолехь 
царна юккъехь тIом гIоттуш меттиг а йогIу: шаьш Iа даьккхина 
баннаш дIатаса ца туьгуш хуьлу хьозарчий, ткъа алкханчашна шаьш 
стохка яьхна баннаш деза.

Билгалдаха дешхьалхенийн гIоьнца кхолладелла дешнаш.

3) ТIера схьаязде xIокху рогIаллехь: 1) меттиг; 2) хан; 3) 
мухалла; 4) мелалла гойту куцдешнаш юкъахь долу дешнийн 
цхьаьнакхетарш.

Сиха тIекхечира, стомара вахана, дукха дуьйцу, гIала вахара, 
чехка йоьшу, кIезиг Iиллира, цIехьа бахара, ула хуур ду, шозза 
элира, дика доьшу, цига вахара,  сарахь ладугIур ду, аьхка хуур 
ду, тап-аьлла Iара, кхузара го, алсам дийхира.

4) Куцдешнашна кIел сиз  хьакха. Дийца, уьш муьлха куцдеш-
наш ду. Коьртачу дашна тIера куцдашна хаттар xIоттаде.

Iуьйранна хьалххе самавелира Iела. Малхбалехьара схьагIер-
та де хIетта гучудала детталуш дара хил дехьарчу регIа тIехула. 
Тайп-тайпанчу аьзнашца кхойкхура лулахойн нIаьнеш. Хезара 
гена доццуш дегаза летачу къеначу жIаьлин гIовгIа. Иза, мелла-
ша волавелла, сийсара шена ши чурт гинчу гу тIе вахара. Цигара 
дIахьаьжча, кераюккъехь санна, гуш яра ерриг юрт.

      (Айдамиров А.)

5) ХIокху лахарчу дешнийн цхьаьнакхетарашкахь долу куц-
дешнаш хIокху рогIаллехь дIаязде: 1) меттиган, 2) хенан, 
3) мухаллин, 4) мелаллин куцдешнашна кIел сиз хьакха.

Кхузза элира, меллаша йогIура, юьртара вогIура, стомара 
элира, хIетахь дуьйна, чехка ведира, цIахь вара, хаъал товелла, 
кIеззиг хаьа, цIахь дара, гурахь хир ду, сиха яздора, дика доьшура, 
сарралц хьоьжу, регIахула лийлира, шозза вистхилира, цигара 
дуьйна, хIетахь элира, доцца дийцира, дукха левзира.

6) Лахарчу билгалдешнех куцдешнаш а деш, шина а даржехь 
дIаязде. Диц ма де куцдешнаш гуттар а хандашна я цуьнан фор-
манашна тIетевжина хилар.

Кеп: Хаза яздо, сов хаза яздо.
Чехка хи, чIогIа дечиг, сирла лампа, дика кIант, сиха стаг.
Хи, дечиг, лампа, кIант, стаг бохучу цIердешнийн метта 

хандешнаш я цуьнан форманаш язъе.

7) Къастаде куцдешнийн даржаш.
1. И мохь вуно шера хезара Арсанакъина, цунна Бикатуна 

цхьа бохам хиллийла а хаара, делахь а Арсанакъин Бикатуна орцах 

вала йиш яцара. 2. Бикату шен Iусамех бIаьрг кхетча, Арсанакъи-
на ца хазийта, меллаша йистхилира. 3. Юха алсамо хезира. 4. И 
погонаш сел чIогIа лепахь а, царна тIе бIаьрг xIотто хала дара. 
5. Кульдевич веана тIехIоьттира, цIийна юккъехь, тIехь тептарш 
а гуш, лаьттачу йоккхачу стоьлана, цу тIехь Iуьллучу шен дашо 
сахьта тIе хьажа.

(Бадуев С.)

8) ДIаязде куцдешнаш xIокху рогIаллехь 1) суффиксийн гIоьнца 
кхолладелларш, 2) дешнийн цхьаьнакхетараллица кхолладелларш, 
3) цхьана къамелан декъера кхечу къамелан декъе девлларш, 
4) къамелан дакъойх хилларш.

Хаъал, дехьа-сехьа, сих-сиха, кIезиг-дукха, нохчашха, гонах, 
невцалгIа, цигара, самах, массанхьа а, пхоьазза, шинхьа, шалха, 
шинхьара, сиха, чIогIа.

9) ТIера схьаязъе куцдешнаш долу предложенеш. Куцдеш-
нашна кIел сиз хьакха. Дийца, уьш муха кхолладелла.

1. Тхойшиннан говраш йоргIа эцна йоьлхуш яра. 2. Шен сира-
Iожа говр юха а оьзна, Iимрана хаьттира:

− Муха хета хьуна тхан аренаш, хаза юй? – аьлла. Шен йок-
кхачу юьхьца вела а къежна, гондахьа бIаьрг туьйхира цо. − Хаза 
ю, делахь а гIа-буц кIезиг ю-кх кхузахь, IиндагI а дац, бIаьргашна 
гуш цхьанхьа а гIишло а яц, −элира ас, айса муха олу а ца хууш.

− Шу Iемина даккхийчу диттийн IиндагIашкахь Iен, кемсийн 
таьллангаш кIел садеIа, тхуна-м ю хьуна хIара аренаш хаза а, 
ненал дукхаезаш а, эшначохь дагна IиндагI долуш а.

Деа дагахь йилбазалла доцуш айса аьлларг сайн накъостана 
чIогIа халахеттийла хиира суна, цундела:

− Iеминарг, дезаш дагах доьлларг, бIаьрго безамца лехнарг 
муьлхачунна а хаза ду. Шуна беза хIара мохк, дайх бисна 

шайн мохк болу дела, тхуна а беза тхешаниг, − элира ас. 
− Иза  а бакъ ду, − элира Iимрана, вуха а соьгахьа а вирзина, 

− дуьне хIоьттичхьана, схьайогIуш адаман амал ю и.
       (Мамакаев М.)

10) Куцдешнашна кIел сиз хьакха. Дийца, уьш муха кхолла-
делла.

 1. Машина дIайолаялале маса хьалаиккхина ЯрагIи тIехьа 
кузовах тасавелира. Машина юьрта боьдучу новкъа дIайолаелира. 
Ойла кхиира ЯрагIин коьрта чохь, юьрта чуборьзуш некъо тIаь-
ххьара а голатухучохь тIера охьаэккха. 2. Дика мел долу дешнаш 
лехьош, баркалла а баьхна, дIаяхара Тамара. Новкъахь а дуьхьал 
мел кхеттачуьнга дуьйцура цо Решидера даьллачу хьуьнарх лаьц-
на. Йоллучу юьртахула чекхделира оцу сарахь и хабар.

      (Гайсултанов I.)

11) Куцдешнашна кIел сиз хьакха. Дийца, уьш муха кхолла-
делла а, муьлхачу тайпанан ду а.

1. Цхьана кIирнах сов лаьттара арахь дарц. 2. Меллаша,  пеша 
юххехь кхозу архаш а эцна, сиха вуха аравелира Ахьмад. 3. Цхьана 
минотехь ша волчохь а лаьттина, цул тIаьхьа гIоти чу а вахана, 
шозза дагардира цо уьстагIий. 4. Ахьмадна дагахь а дацара, ша 
юьрта ваха кечлуш, ша мел боккху ког а ларбеш Сирсакбе вижаза 
хилар. 5. «Воккха стаг уьстагIашца арахь воллушехь, юьрта а 
вахана, ма-дарра и Дауде дIадуьйцур ас», – аьлла, дагадеанера 
Ахьмадна.

       (Мамакаев М.)
Билгалдаьхначу дешнийн антонимаш дIаязъе.

12) ДIадеша. Дийца, оцу иллин цIе xIун ю. ТIера схьаязбе 
куцдешнаш юкъахь долу могIанаш. Куцдешнийн кхолладаларх 
лаций дийца.

 Ламанах духдуьйлу  шал шийла шовданаш
 Шен бекъачу кийранна Iаббалц ца молуш,
 Варша йисте ва йолу маргIала сийна буц
 Шен оьздачу зоьрхана буззалц ца юуш,
 Цу хьуьнан хотешкахь берзан йорт ва етташ,
 Iинан кIорге ва буьйлуш, сема ла ва дуьйгIуш,
 Иччархочун ва тоьпо лацарна ва кхоьруш,
 Мокхазар ва бердах куьран га ва хьоькхуш,

 Цу попан орамах торгIал тIа ва детташ,
 Лергаш дуьхьал ва туьйсуш, кур аркъал сеттабеш,
 Орцал лаха ва буьйлуш, гIелашка ва гIергIаш, 
 Масане сай лела гIелашца ва боцуш.

21. ДештIаьхье нийсаязъяр Iамор

ДештIаьхье хьоьхуш хуьлу xIокху кепара халонаш: цкъаде-
лахь, цуьнга луш долу хаттар дукхахьолахь меттиган куцдешнашка 
санна хуьлу. Цундела дешархоша уьш эдан тарло куцдешнех. Шоз-
лагIа-делахь, уьш тера ду дешхьалхенех. Ткъа хууш ма-хиллара, 
дешхьалхенаш дешнашца (дукхахьолахь, хандешнашца я хандеш-
нийн форманашца) цхьаьна яздо. КхозлагIа-делахь, дештIаьхьенна 
хьалха долу къамелан дакъа (цIердош, лааме билгалдош, терахь-
дош, цIерметдош) оцу дештIаьхьенца дIа а нислой, и ший дош 
къамелан цхьана дIааларехь вовшах дIауьйш хуьлу, xIунда аьлча 
цхьа маьIна (меттиг) гойтуш хиларна а, цхьана хаттарна жоп луш 
хиларна. ТIаккха уьш цхьаьна яздан деза моьттуш, дешархоша 
гIалаташ дуьйлуьйту. ДоьазлагIа-делахь, кхин цхьа хало а йоллу 
оцу темех: нагахь санна дештIаьхьенна хьалха долу дош цIердош 
делахь, цуьнан цхьаллин терахьехь йолу форма лург дожаран 
форма ю, яцйина йолу, аьлча а, оцу лург дожаран чаккхе -на шеца 
йоцуш. Ткъа лург дожарехь шен дIаxIоттам ца хуьйцуш дуккха а 
цIердешнаш ду нохчийн маттахь. Цундела цIерниг дожаран лард 
а, лург дожаран лард а цхьаъ нисло. Масала:

 хи   − цI.д.
 хи – на  − л.д.
Цул совнаха, цхьаццадолчу цIердешнаша, шайца дештIаь-

хье хилахь, орамера аз ца хуьйцуш а нисло, и хийца доггIушехь. 
Масала:

 цIа − цI.д.
 цIенна − л.д.

амма: цIа чохь – лург дожаран лард йолу цIердош (дуста: стенна 
чохь? – цIен чохь – иштта догIура иза). Кхузахь а дешархоша эдан 
тарло цIерниггий, лурггий дожаршкахь долу цIердешнаш.

ПхоьалгIа-делахь, дештIаьхьенийн шайн хуьлучу чаккхенаша 
дешархошна моттадалийта тарло, уьш куцдешнаш ду, аьлла. Хьовса, 
масала, xIокху дешнийн цхьаьнакхетаршка а, предложенешка а:

ТIехьа цхьа а вацара (куцдош)
ТIехь цо юьйхина йовха xIумнаш яра (куцдош).

Амма: Тхов тIехь ло Iуьллура (дештIаьхье).
ЙолхазлагIа-делахь, шеца куцдош я дештIаьхье йолчу цIер-

даше оцу шинггара а цхьа хаттар догIу – лург дожаран хаттар 
стенна? Ткъа оцу хьоло а эдайта тарло, цIердашца дерг куцдош 
ду я дештIахье ю.

Гуш ма хиллара, къамелан дакъа ша жима а, гIуллакхана 
делахь а, Iаморца йоьзна дуккха а халонаш йохку. Цундела оцу 
халонашка а, дешархойн гIалаташка а хьаьжжина, хир ду-кх 
дештIаьхье хьехар.

1. ДештIаьхьенах кхетам луш, масалина дало деза дешнийн 
цхьаьнакхетарш: къамелан дакъа + дештIаьхье + хандош:

 хи чухула лела
 тхов тIехь Iуьллу
 воккхачунна тIе вахара
 шинна хьалха лаьтта
 цунна кIел тесна
Тидаме оьцу уьш къаьстина яздеш хилар. 
Оцу масалшкахь вай далийна шайца дештIаьхьенаш нислуш 

хуьлу къамелан дакъош: цIердош, лааме билгалдош, терахьдош, 
цIерметдош.

2. ХIинца коьрта ду хандашна тIера луш долу хаттар вукху 
шина а даше далийтар:

 лела мичахула? − хи чухула
 Iуьллу мичахь? − тхов тIехь
 вахара мича?  − воккхачунна тIе
 лаьтта мичахь? − шинна хьалха
 тесна мича?  − цунна кIел.

3. Даим а вай толлуш ма-хиллара, синтаксически таллам 
бойту. ТIаккха дешархошна хуур ду уьш меттиг гойтуш болу 
латтамаш хилар. ХIинца, уьш стенах кхоллабелла бохург ду, 
рогIера талла дезаш дерг. Къамелан дакъойн-м цIерш йохур ю 
цара, амма дештIаьхьенех куцдешнаш ала а тарло. Нагахь санна 
иза иштта  нислахь, тIаккха ала деза, уьш оцу къамелан дакъойн 
кхечу дешнашца йолу юкъаметтиг гойтуш керла къамелан дакъа 
− дештIаьхье − хилар.

4. ХIинца толлуьйту дештIаьхьенаш а,цаьрца долу къамелан 
дакъош а. Хаттар xIоттадойту дештIаьхьенна тIера вукху 
къамелан дакъошка, дуьхьал дуьззина жоп а долуьйтуш:

 стенна чухула? − хи чухула
 стенна тIехь?  − тхов тIехь
 хьанна тIе?  − воккхачунна тIе
 стенна хьалха? − шинна хьалха
 стенна кIел?  − цунна кIел.
Тидаме оьцуьйту уьш къаьстина яздеш хилар.

Кхузахь дешархой кхетабо, и къамелан дакъош дештIаьхье-
нех дIакъасталуш цахилар, аьлча а, хьанна? стенна? боху хаттар 
xIоттадахь а, цунна жоп луш ший а дош цхьаьний хуьлу.

5. Дешархой кхетабо хи чухула, тхов тIехь бохучу дешнийн 
цхьаьнакхетаршлахь долчу цIердешнийн лург дожаран яцйина 
форма хилар. Иза гучудолу стенна? бохучу хаттарна вай нуьц-
къаша жоп далийтича:

 чухула стенна? − хина
 тIехь стенна? − тхевнна.

ХIинца дешархойн хаарш шардан мегар ду xIара лахара уп-
ражненеш кхочушъярца:

а) хьокъехь, метта, тера боху дештIаьхьенаш юкъахь а 
йолуш, предложенеш xIиттае. Дийца, царна хьалхара дешнаш 
муьлхачу дожарехь ду я муьлха къамелан дакъа ду;



142

б) дештIаьхьенашна кIел сиз хьакха. Дийца, уьш муьлха 
дештIаьхьенаш ю.

1. Асланбек Шериповс куьйгалла латтадора ерриге а яр-
ташкарчу партизански отрядашна тIехь. 2. 1920-чу шеран 17-чу 
мартехь нохчийн ЦIечу Эскаран бIаьхьаллин отрядаша, Грознер-
чу белхалошца цхьаьна С.М. Кировссий, С. Орджоникидзессий 
куьйгалла а деш, Грозный чуьра дIалаьхкира деникинцаш. 
3. Оцу дийнахь дуьйна гуттаренна а Советан Iедал дIаxIоьттира 
вайн махка чохь. 4. Шен хьекъалан берриге а ницкъ, шен ткъа 
шеран къона дахар шен халкъан дуьхьа дIаделира Шерипов 
Асланбека;

в) тIера схьаязъе дештIаьхьенаш юкъахь йолу предложе-
неш.

ЦIерпошт Къилбехьа йоьдура. Купе чохь тхойшиъ бен стаг 
а вацара.

Лидия Андреевна аьлла, шен цIе яьккхина сан некъахо, лек-
хачу дегIахь, дуткъа-декъа Iаьржачу аматахь юьхь-сибат а долуш 
зуда яра. Купен кора хьалха, стоьла тIехь, ша xIинцца цIерпошт 
сецначохь эцна кхехкийна котам йоькъуш лаьттара иза. Котам 
екъна а яьлла, хьалаайинчу куьйган харцахьа агIонца шен коьрта-
ра къорза йовлакх тодеш иза йоллуш, цIаьххьана бIаьрг кхийтира 
сан цуьнан Iаьржачу кIажарна юккъехь ло санна кIайчу месийн 
цхьана мохнах.

Ма-дарра дийцича, Лидия Андреевнан xIинца а хаалуш къо-
начу юьхьа тIехь иза товш йоцу дела, Iан а ца велла: «ХIун бахьана 
долуш кIайелла хьан месаш?» –  аьлла, хаттар дира ас цуьнга.

22. Дакъалгаш нийсаяздар

Техьа, теша, ца, дера, ур-атталла, мел, бен, деккъа, ма, кхин-
м, -х, -кх, а – иштта язде.

1. ДIадеша лакхара дешнаш. Дийца, церан xIун маьIна хила 
тарло. Дацаран а, чIагIдаран а маьIна долу дакъалгаш юкъахь 
долуш предложенеш xIиттае.

2. ДIаеша. ТIера схьаязъе билгалдаьхна дакъалгаш долу пред-
ложенеш. Дийца, цара xIун маьIна гойту.  

БIаьргаш а къаьрзина, хьаьжира Дудди доттагIчуьнга. ЭгIа-х 
ца виний техьа доттагI? Жимма а кхетамчохь волчо дуьйцу xIума 
ду xIара!

− Ма баккхалахь когара!
− ДIавалахьа. Хьо ца xIоттахь, чохь Iе, со-м араволу, – аьлла 

хадош, неIаран зайлаш дIа а даьхна, уча велира  Удди.
«Ванах, билггала левина-кх Iадсалама сой, Дуддий», – сацам 

бира Уддис, кхин хезаш xIума а цахиларна, хьалха санна лаьтташ 
юрт а хиларна.

     (Гайсултанов I.)
 
3. ДIаеша. ТIера схьаязъе. Дакъалгашна кIел сиз хьакха. Дий-

ца, и дакъалгаш муьлхачу маьIнехь лела.
Ма хаза ю-кх хьо, шера тогIе,
Хьайн бай тIе цIен зезаг даьлча,
Ма хаза ю-кх хьо, Теркан гIайре,
Хьайна тIе баьццара къеж яьлча. 
ДIо варшахь къоркхокха бека,
Малх а бу регIа тIе лахлуш.
Мархашлахь кIайн куьйра техка.
     (Мамакаев I.)
Билгалдаьхначу элпийн нийсаяздаран бакъонаш йийца.

4. ДIаеша. ТIера схьаязъе. Дакъалгашна кIел сиз хьакха. Дий-
ца, xIор дакъалг муьлхачу маьIнехь лела.

1. КIеззигчу хенахь цхьа а вист ца хуьлуш, тийна Iийра и шиъ. 
– XIан-xIа, доттагIа, − олуш, чиркхан серлонгахь белш тIера хьесан 
погонаш а къегаш, хьалагIаьттира эпсар. 2. − Сийна Терк! Мел сатий-
сира хьох къурд баре, – олуш, воккха стаг, ираxIотта дагахь, хьалаайъа-
велира. 3. Вуьшта, со-м доккха гIуллакх деш ву хьуна. Винчу юьртана 
гIуллакх дан лаьара-кх валале цкъа мукъна а. 4. Iуьллучуьра хьала 
куьг а кховдийна, дегIехь ницкъ ма-ббу муш озийра Айдамара.

       (Мамакаев I.)
Билгалдаккха оьрсийн маттера тIеэцна дош. 

5. ТIера схьаязъе. Къовларшна юккъерчу дакъалгех маьIница 
догIурш дахка.

1. Сайна (ма, мел) ницкъ хилахь а, нанас веза вийцинчу Ва-
шин дош кхачо лууш а, я и мегар ду моьттуш а вацара со.

− Бакъ (ца, ма, аьттехьа а) хилла. Я xIинца а (ма, данне а, ца) 
хилалахь.

− Хуур-(кх, м, х), – хьацарна йовлакх хьаькхира Анзора.
− Э-э, кIант! Адамаш (хьаха, ма, ца) ду бен-бен.
1. Дехо лоргуш лелочу мекхех (бен, деккъа) ца вовззал  хий-

цинера хIара. 
2. Ванах, мичара ву техьа, хьаха, бен, хьо?
  (Мусаев М.)

6. ДIаязде лахара дакъалгаш xIокху рогIаллехь: 1) хаттаран, 
2) чIагIдаран, 3) дацаран, 4) хаттаран, 5) айдаран, 6) дозатохаран.

Веккъа а, деккъа а, бен, мел, -м, -х, -кх, ур-атталла а, тIехь, 
-ца, кхин а, хьаха, аьттехьа а, де а, ца, ма, теша, те, техьа.

Хаттаран, дозатохаран, хазахетаран дакъалгаш юкъахь 
долуш цхьацца предложени xIоттае.

7. ДIаеша. ТIера  схьаязъе. Дакъалгашна кIел сиз хьакха. Уьш 
нийса яздина хилар бакъонца чIагIде.

1. ХIан-xIа, Нагима-апа. Цкъа а дицдийр дац ас шу. 2. –ХIин-
ца дулуш ду-кх вай, Анзор, цу нана-Кавказа чу! «Дохккийца?» 
− аьлла, суна дуьхьаларчу меттиган когашкара хьала а иккхина, 
сени чу хьаьдира xIоккхул доккха цхьа адам. Иза чувогIуш а, 
охьахууш а суна ца хиъна  сурт дара схьахоьттинарг. Со книжка 
йоьшуш хиларна, вай лелла хир ву-кх иза. Амма оццул хьийкъина 
дегI сел дайн лелор а дац аттачех гIуллакх-м.

ДIахьаьжира со. Корах ара вогIавеллачохь висинера хьий-
къина кIант. Жимма раз вирзина лаьттачу цуьнан дерриг юьхь-
сибат, ша ма-дарра, гора.

     (Мусаев М.)
 
Билгалдаьхначу элпийн нийсаяздаран бакъо йийца.

8. Къовларшна юккъера дакъалгаш нийсаяздаран бакъонца а 
язъеш, тIера схьаязъе. Дийца, уьш муьлха дакъалгаш ду.

1. Со(м) керччина дехьа ер яра, ткъа аш xIун дийр ду (техьа)? 
– элира зуьно.

Со(а) дер ду чухула го тессина дехьа, − элира зингато.
− Ткъа сунна(х) даций и ор цкъа  тIех кхоссаяллал (бен), − 

элира чхьаьвриго.
2. Накъостийн къамел кхин а дIа дахлур дара догIано уьш 

юкъах ца (баьхнехьара). 3. Амма xIинца Iелас доьналлех лаьцна 
хIумма (а) (ца) дуьйцура, ур(атталла) шен накъосташна нийсса 
бIаьрга дуьхьал хьаьжна дош ала а (ца) xIуттура иза. 4. Ахь xIун 
боху хаахьара, дийр (х) (ма) дара ас и, ва хаза олхазар. (Ца) хаьа 
(кх) суна хьан мотт.

 (Чантиев I.)
 Билгалдаьхначу элпийн нийсаяздаран бакъо йийца.

9. ДIадеша. Дийца, муьлхачу маьIнехь лела тарло лахара 
дакъалгаш. ХIор дакъалг юкъахь а долуш, предложенеш xIиттае. 
Дакъалгаш нийса яздина хилар бакъонца чIагIде.

 Хьовха, -х, -кх, -ца, кхин, еккъа, ма-, ма, ца.
 Ца, -ца дакъалгашна юккъехь xIун башхалла ю.

10. ДIаязъе цкъа хьалха чIагIдаран дакъалг а йолу предложе-
неш, тIаккха – хуттург а ерш. Дийца, xIун башхалла ю цаьршинна 
юккъехь.

1. Iалви а, Руслан а гIала ваха кечлуш ву. 2. Со а гIур ву цаьр-
шинца гIала. 3. Ас туьканара тетрадаш а, къоламаш а ийцира. 
4. Селхана тхо а дахара экскурсе. 5. ЙоI юха а дIатийра. 6. Бай 
ког а боккхуш, аравелира Ризван. 7. Сихбелла белхаш беш бара 
зударий а, божарий а.

Билгалъяха предложенин цхьанатайпанара меженаш.

23. Айдардешнаш нийсаяздар

1. ДIаеша. ТIера схьаязъе. Дийца, билгалдаьхначу айдардеш-
нашна xIуманан я гIуллакхан хаадалар муха билгалдо. Тидам бе 
предложенехь айдардешан къастадаран.

1. Марж яI-кха! Цхьаммо хьехна хир ду хьуна иза соьга хаттар. 
Со ца кхоьру хьуна цхьаммо а цигара говр ялорна. 2. ЭxIей, маржа 
кIант яI-кха! Хаза бос-сибат долуш, безамехь жима стаг вара хьо. 
ХIаллакьхила воллу хьо, дIагIохьа, Бабиниг. 3. Ватталхьана, кIант, кху 
меттера дIа а ца волуш, хьо кху хи йистехь сацалахь. Хишний, xIор-
дашний чохь елахь, ас лехна ялор ю хьуна хьан кхелаш. 4. – Же чехкка 
суна тIехаа, ЧингIаз ядий xIинцца цхьана кIанта, – аьлла говро.

  (Н. Ф.)
Дакъалгашна кIел сиз хьакха.

2. Айдардешнашна кIел сиз а хьокхуш, тIера схъаязде. Тидам 
бе айдардешнийн нийсаяздаран.

1. ЭxI, ма хаза дара экскурсехь! 2. Оффай, ма кIадвелла-кх 
со. 3. ЭxI-xIай, ма дош а дацар-кх иза иштта ца хилча. 4. Жолам 
яI-кх, ахь бохург-х ма ца хила. 5. Iалелай, ма дукха нах бара  юьр-
тан майданахь! 6. ХIай-ХIай, иштта хила хьо гуттара а. 7. Эс-кх, 
иштта-м ас а яздийр дара.

Айдардешнаш запятойца я айдаран хьаьркаца къастадо. Шина 
я масех дашах лаьттачу айдардешнашна юккъе дефис юьллу: xIай-
xIай, маржа-яI, эxI-xIай. Айдардешнех дIакхеташ йолу дакъалг 
дефисехула язйо: эс-кх, жолам-яI-кх.

3. Оьшу хьаьркаш а дохкуш, тIера схьаязъе.
– Же же жима къонаха, ю хьуна хьо оьшуш меттиг! Ду хьуна 

ахь дан накъосталла. 2. – Ой стенна вуьгу иза лаьцца, кхин керла 
xIумма-ах ца диний цо? – олуш, жима стаг xIургон тIера чехконца 
охьаиккхира. 3. – Же Бешто хьайн говра тIе валал чехка. 4. Корах 
арахьажа аьлла, Бешто дIавоьрзуш: «ХIей нах Бешто вуй кхуза-
хь?» – аьлла, уьйтIахь мохь белира. 5. ЭxI мел атта ду иза ала! 

     (Бадуев С.)

4. МаьIница догIу айдардешанш а дохкуш, тIера  схьаязъе. 
Оьшучу сацаран хьаьркашца къастае уьш. 

1. –… иштта-м тхуна тхайнаш а хета, – аьлла массара а. 2.–… 
аьлла вуно гIадъяханчу чано. – ХIинца ас хьо а, хьан говр а юур 
ю. Со меца хиларе хьаьжжина дика кхача карий суна. 3. – … 
БатIаланча, дирий ахь ас хьайга аьлларг? – хаьттина чано. 4. –… 
БатIланча, xIумма а яц кхузахь-м, алий лолахь иччархочунна жоп. 
5. – … доттагIий, аш гIо ца дахь, со ор чохь йисина яьлла шуна. 
6. – … борз ю-кх xIара, – элира лоьмо.     
       (Чантиев I.)

Билгалонна дешнаш: ой, же, же, варий, xIан, xIан-xIа, эxI.

5. ДIадеша айдардешнаш. ТIера схьаязде. Дийца царах муьл-
харнаш кхайкхар, цецвалар, халахетар я кхеравалар гойтуш ду? 
ТIедожор гойтучу айдардешнашна кIел сиз хьакха.

Хьайц! цист!  но! ЭxI, xIей, Iалелай, ой, ватта, эxI-xIай, вай-
дела, цици-цици, мимма-мимма, кIорни-кIорни, xIуьш. 

Билгалдаьхначу айдардешнашца предложенеш xIиттае.

7. ДIаеша. Дийца, лахахь билгалдаьхначу азтардаран дешна-
ша xIун гойту. Диц ма де, айдардешнаша тайп-тайпана синхаам 
я дог-ойла билгалъеш хилар.

Буьйса юккъе яхана хан  яра. ГIожа тIехь хиина Iачу нIаьно 
дIабиллира цхьа бIаьрг, оцу сохьта шашах дIабеллабелира шолгIа 
бIаьрг а. Кертахь тебна, муцIар ирх а ерзийна, xIаваах хьожа йо-
хуш, цхьогал гира нIаьнина.

Мохь хьаькхира цо:
– Iуьй-Iа-ре-Iуь! Керта веана къу! – аьлла.
Самаевлира котамаш. Маьхьарий хьаькхира цара массара 

а цхьабосса.
– Къа-а-къ, къа-а-къ! Къа-а-къ, къа-акъ, къакъ! Къацахе-

тарг! Къацахетарг! – бохуш. Цара гIовгIа яьккхича, самаевлира 
бедаш, цхьабосса маьхьарий хьаькхира цара.

– Вакъ-викъ-вакъ! Тохий ваккха! Же, кех ваккха! Лаллий 
ваккха! – аьлла.

И дерриге а хезна, кхераелла маьхьарий хьаькхира гIезаша:
– Къа-къи! Къа-къи! Къа-къи! Кхаьлли! Кхаьлли! 
Дуьхьал маьхьарий хьаькхира москалша:
– ЧIов-чIов-чIов! ЧIов-чIов-чIов! Тохий е чов!
Кхераделла дIаиккхина, дедда дахара цхьогал, лаьттахула 

цIога текхош, шен лар а йойуш.
       (Н.Ф.)
Азтардаран дешнаша цхьана а тайпана синхаам а дог-ойла 

билгал ца йо. И дешнаш къамелан дакъошна юкъа ца доьлху.

НОХЧИЙН МЕТТАН СИНТАКСИС 
ХЬОЬХУШ, ПУНКТУАЦИ IАМОР

Пунктуаци. Йозанехь сацаран хьаьркаш 
хIитторан бакъонаш

Иштта и цIе а йолуш дакъа ду Джамалханов З.Д., Алироев 
И.Ю. «Нохчийн меттан нийсаяздаран дошам» аьлла, 1992-чу ша-
рахь Грозный-гIалахь «Книга» издательствехь араяьллачу книги 
тIехь. И йоцург, нохчийн маттах лаьцна арайийлинчу книгаш тIехь 
кхин бен-берса хIума яц пунктуацих лаьцна. Бакъду, оцу темина 
лерина цхьа параграф а ю Нохч-ГIалгIайн педучилищин 4-чу 
курсана язйинчу Джамалханов З.Д. а, Мачигов М.Ю. а «Нохчийн 
мотт», II дакъа, «Синтаксис» аьлла цIе йолчу учебник тIехь. Цунах 
лаьцна вай тIаьхьа дуьйцур ду.

Хьовсур вай, хIун дуьйцу хьалха вай цIе яьккхинчу дошам 
тIехь пунктуацих лаьцна.

1. Уггар хьалха билгаляьккхина ю тIадам билларан бакъо: 
«ТIадам хIоттабо дийцаран а, паргIатчу эшарехь олучу тIедожаран 
а предложенийн чаккхенга». (188 а.). Масаллина далийна халкъан 
кицанаш а ду: «Дукха дезаро кIезиг дезийтина. Когийн, куьйгийн 
пIелгаш цхьабосса дац. Генара зурма хаза хета. Дуьненан хьал 
могушалла ю. Лийр воцуш санна, деша». (Циггахь).

Билгалдаккхарехь аьлла ду: «Нагахь ша лаьтташ йолу пред-
ложени дIайолош хилахь, амма, бакъду, ткъа, делахь а бохучу 

хуттургашна хьалха а тIадам хIоттабо. Масала: Iимрана дехха 
меттахъхьедира Зайнин, Хьасанан ши дегI. Амма уьш меттах-м 
ца хьайра. (Бадуев С.).

Вайн тидамехь хила деза оцу билгалдаккхаро къастийнарг.
Чолхе-цхьаьнакхеттачу предложенешкахь, хIора предложени 

чекхйолучохь (вай юьйцуш ерш хIора цхьалхе предложени ю) 
цIоьмалг (запятой) юьллу оцу билгалъяьхначу цхьаьнакхетаран 
хуттургашна хьалха: амма, бакъду, ткъа, делахь а. Масала: Чехко 
мох бара хьоькхуш, амма арахь шийла яцара. Ша йиллинчу хенахь 
и цIа кхечира, бакъду кIад-м веллера иза. Тхо кетIа девлира, ткъа 
хIорш некъаш къаьстачу бахана хиллера. Цига ваха-м лиира суна, 
делахь а карх ца долура.

Авторша шаьш а боху иза иштта: «Чолхе-цхьаьнакхеттачу 
предложенехь цхьалхе предложенеш къастош…» запятой юьллу 
(Циггахь, дакъа «V. Запятой», п. 12, 191 агIо).

Ткъа хIун бахьана ду оцу галморзахаллин?
Уггар хьалха иза дозуш ду мел гена евлла чолхе-цхьаь-

накхеттачу предложенешкахь шеца цхьаьнакхетаран хуттургаш 
йолу предложенеш интонацица а, шайн чулацамца шайна хьалха 
лаьттачу предложенех бохучух.

II. «Хаттаран хьаьрк» бохучу шолгIачу декъа  тIехь бил-
галдаьхна ду хIара хаарш:

«Хаттаран хьаьрк дуьллу хаттаран предложенин чаккхенга». 
(Циггахь, 188 агIо)

Цунна дуьхьа ала хIума дац. Амма цигга далийначу билгал-
даккхар аьлла ду: «1. Лач хаттаран чаккхенга хаттаран хьаьрк 
ца дуьллу, хIунда аьлча лач хаттар чолхе-карарчу предложенехь 
кхачаман  тIетуху предложени хуьлий лела, цундела ишттачахь 
предложени ерриге хаттаран ца хуьлу... 2. Нагахь лач хаттарх хил-
лачу кхачаман тIетухучу предложеница йолу коьрта предложени 
хаттаран елахь, и чолхе предложени хаттаран ю. ТIаккха цуьнан 
чаккхенга хаттаран хьаьрк дуьллу. Масала: Роза, хьуна хаьий 
маса сахьт даьлла?».

Кхузахь ала догIу, и билгалдаккхар шен метта далийна а, 
мехала а ду аьлла. ХIунда? Иза иштта дера ду, лач хаттарх хилла 

йолу кхачаман тIетуху предложенеш хаттаран ю моьттуш, де-
шархоша йозанехь ца догIуш долу хаттаран хьаьрк дуьллу дела. 
Ткъа иза, вайна ма-хаъара, гIалат ду. ШозлагIа делахь, тидам тIе 
бохуьйтуш ю билгалдаккхаран шолгIа пункт. ХIунда? Дера ю 
цигахь хьахийна дер дешархошна хаа дезаш пайденна хIума долу 
дела. Лач хаттар – жоп луш ерг кхачаман тIетуху предложени яц, 
хаттаран предложени, дерриг а маьIна шена чудерзош йолу коьрта 
предложени ю. Цундела, иза хаттаран хуьлий – тIетухучуьнца 
цхьаьна и ший а хаттаран хир ю, ца хуьлий – хаттаран хир яц. Оцо 
а тоьшалла до вайна тIетуху  предложени коьрта цахилар, йозуш 
йолу предложени хилар. Дуста хIокху предложенийн тайпанан: 
Розина ца хаьа, маса сахьт даьлла. Коьрта предложени («Ро-
зина ца хаьа») хаттаран яц, дийцаран ю. Ткъа тIетухург «Маса 
сахьт даьлла» маьIница хилла ца Iаш, шен дIахIоттамца а, жимма 
интонацица а, чохь хаттаран дош хиларна а (маса?) хаттаран ю 
ала догIу. Амма иза тIетуху предложени, йозуш йолу предложе-
ни хиларна, цуьнан хаттаран бакъонаш лахло. Цундела тиллина 
цунах лач хаттар аьлла цIе.

III. Айдаран хьаьрк

Айдаран хьаьрк дилларан бакъонах лаьцна иштта аьлла ду:
«Айдаран хьаьрк дуьллу:
а) айдаран предложенин чаккхенга;
б) айдаран эшарца олуш йолчу тIедожаран (я кхечу кепара 

аьлча: хьадаран) предложенин чаккхенга;
в) айдардашний, тIедерзарний, предложенин юьххьехь лаьт-

тачу хIаъ, хIан-хIа бохучу дешнашний тIехьа, нагахь уьш айдаран 
эшарехь алахь».

Аьлларг чIагIдарна авторша даладо хIара масалш:
«Маржа! Цуьнан корта хьаьвзина. (Пушкин) Ахьъяд! Со 

шуьшинна тешнабехк бан а ца гIиртина я шуьшиннах вела гIер-
таш а, воьлуш а ца лела. (Бадуев С.) ХIан-хIа! Цкъа а суна хьагI 
евзина яц. (Пушкин) ХIаъ! ВогIу со! Собар дехьа!» (Циггахь, 
189 агIо).

IV. ДукхатIадамаш

ДукхатIадамаш дахкаран меттигаш ишта билгалъяьхна «До-
шаман» авторша:

а) дийцар чекхдаларан билгалонна, дог-ойла айор, тIеерзор 
кхочушдеш, тидам тIеберзорна а, ткъа предложени юккъехь со-
цунгIа ярна а (и соцунгIа ян тарло воьхна эхьхетарца а, цул сов, 
цхьаъ къамела юкъа эккхарна а);

б) кIорггера ойла яйтаран а, дуьйцург дагах хьакхадалийтаран 
а Iалашонца дуьззина дIаалаза дитарна а;

в) къамел цIаьххьана дагахь а ца хиллачу кепара кхечу гаьн 
тIе дерзорна а. (Циггахь, 189 агIо.)

Масалш чекхдевлача, циггахь далийна билгалдаккхар а ду:
«Хаттаран  я айдаран хьаьркана тIехьа дукхатIадамаш хIитто  

дезаш хилча, кхоъ ца буьллуш, шиъ буьллу тIадам». (Циггахь.)
Бакъду, оцу билгалдаккхарна далийна масалш дац, амма иза 

хьехархошна иштта а хууш ду.

V. Запятой (цIоьмалг) хIоттор

Кхузахь уггар хьалха ала дезарг цхьаъ ду: и «запятой» бохуш 
йолу терминний, цIоьмалг бохуш йолу терминний кест-кеста 
вовшашца хийцалуш ю, и хийцаялар а дозуш ду, цу терминах 
лаьцна яздеш верг мила ву хьаьжжина.

Суна дагадогIу, тхо Нохч-ГIалгIайн пачхьалкъан пединсти-
тутехь доьшуш долчу хенахь (1957 − 1962 шераш) тхуна нохчийн 
мотт хьоьхуш бара цу заманахь гIарабевлла болу хьехархой-
Iилманчаш Арсаханов И.А., Эльмурзаев С.Ч., Мациев А.Г. Цара 
тхуна и термин нохчийн маттахь цIоьмалг бохург ду: иза шен 
схьагарца дукха тера ю пийлан цIоьмах (жималлин суффикс =алг 
– цIоьмалг («Хоботок»). Цу хена, иштта лелаш а яра и термин. 
ХIинца юха а запятой аьлла, юкъаялош ю иза. Цунах хIуъа алахь 
а, иза стенгахь юьллуш ю хаа деза хьехархошна а, дешархошна а. 
Цундела хьовсур вай, и хIоттаяран хIун меттигаш билгалъяьхна 
«Дошаман» авторша.

Иза йилла магош ю хIокху меттигашкахь:
1. «Цхьанатайпанара меженаш къастош, нагахь уьш карла ца 

йоккхучу я бохучу къасторан хуттургаца цхьаьнакхеташ яцахь». 
(Циггахь, 189 агIо)

Кхузахь комментарий яло еза, хIунда аьлча оцу бакъонах 
мил-милла а кхетар вац.

ЦIоьмалг (запятая) юьллур ю, нагахь санна шиъ я цул сов 
цхьанатайпанара меженаш елахь, – шолгIачунний ... уьтталгIа-
чунний хьалха. И бохург кхечу кепара ала мегаш а ду: хIора 
цхьанатайпанарчу меженна тIехьа юьллу цIоьмалг, тIаьххьарчунна 
тIехьа ца юьллу.

Я бохучу къасторан хуттургаца дерг а цхьалхадаккха деза. И 
къасторан хуттург я цхьанатайпанарчу шина меженна юккъе цкъа 
бен ялийна яцахь, цу шинна юккъе къасторан хуттург ца юьллу:

Iаж я кхор – цу шиннах цхьаъ кхалла.
Чувола я дIагIо.
ЧIогIа я кхин а чIогIа мохь тоха.
2. ТIедерзар къастош, нагахь иза предложени юьххьехь ай-

даран эшарехь олуш ца хилахь.
ХIун ду цуьнан маьIна? Иза дера ду тIедерзарна тIе айдаран 

маьIна дазлуш дацахь бохург. Цундела «Дошамна» тIехь далийна-
чу масалшкахь билгалдаккха дезаш ду, тIедерзар олучу заман чохь 
интонаци лакхарчу айамца ала оьшуш дац аьлла. Цундела дилла 
деза цига цIоьмалг боху хьаьрк: Мохь а болуш, чехка тIехьаьдира 
Тоня цунна: «Павлуша, хьо вуй иза?» (Н. О.) Тоня, Христинин 
хьокъехь дийца ас хьуна? (Н. О.)

3. Юкъадало дешнаш а, предложенеш а къастош, нагахь уьш 
къовларшца я тирешца къастош яцахь:

 Веана кхечир, бах, гуьржичун дика кIант
 Жерочун жима кIант вехачу ва уьйтIа
    (Халкъан илли тIера)
4. Айдардош къастош, нагахь иза айдаран маьIнехь ца алахь.
ХIокху пунктана далийна ши билгалдаккхар ду:
а) «тIедерзарна хьалха ва, хIай боху дешнаш хилахь, уьш 

тIедерзарх ца къастадо запятойца» (Циггахь, 190 агIо)

б) Ва боху кхайкхаран айдардош тIедерзарна хьалха нислахь, 
иза запятойца а, нагахь къаьсттина айдаран эшарехь чIогIа олуш 
хилахь, айдаран хьаьркаца а къастадо тIедерзарх:

Ва! Хьасан! Ца хили-кх хьо тахана цIахь!» (Циггахь.)
Кхузахь жимма ойла йийр ю вай, хIунда аьлча ший билгал-

даккхар дуьхь-дуьхьал маьIна долуш нислуш долу дела. Хьовсур 
вай хIокху масалшка: Ва Хьасан, хьо мичхьахула лелаш ву?

Ва-а Хьасан!
Хьалхарчу масалло тоьшалла до, Хьасан шега вистхуьлуш 

волчунна хьалха хиларна. Цундела цуьнга мохь бетта оьшуш дац, 
кхайкха оьшуш дац, иза хьуна гуш а ву, хьуна хьалха аву, ахь шега 
бохург хезаш а ву.

ШолгIачу масалло гойту, Хьасан я генахь хилар, я гуш а, 
хезаш а цахилар. Цундела бетта цуьнга мохь. Цундела ва боху 
кхайкхаран айдардош (ас-м цунах кхайкхаран дакъалг эр дара) 
деха олуш ду. ТIаккха а иза шен тIедерзарх дIакъасто оьшуш дац 
я запятойца а, я айдаран хьаьркаца а.

ХIун башхалла ю дакъалганий, айдардашний юккъехь?
Дакъалгах лаьцна Джамалханов З.Д., Мачигов М.Ю. учебник 

тIехь (педучилищина язйина йолчу) иштта аьлла ду: «Предложенина 
я цуьнан меженашна тайп-тайпана маьIна лучу гIуллакхан къамелан 
декъах дакъалгаш олу» (цу учебникан I-чу декъан 242 агIо).

Муха аьлла ду цу учебник тIехь айдардашах лаьцна? 247-чу 
агIон тIехь доьшу вай:

«ХIуманан я гIуллакхан хаадалар тайп-тайпана хилар гойтучу 
къамелан декъах айдардош олу».

Циггахь кхин цхьа определени а ю авторша елла:
«Тайп-тайпана синхаам я дог-ойла билгалъечу къамелан 

декъах айдардош олу».
Оцу определенешкахь а гойту вайна «Ва-а Хьасан!» бохучохь 

«ва-а» бохург, айдардош доцуш, дакъалг хилар. Цундела и къасто 
оьшуш дац шеца долчу тIедерзарх.

5. Оцу пунктехь авторша билгалдоккху: «Халкъан иллешкахь, 
ритм нисъеш, юкъадалош долу ва боху дакъалг айдардашах къаь-
сташ ду. И дакъалг шена уллерчу дашах запятойца ца къастадо.

  Ва сарахь суьйренца булучу боданца,
  Туька юллал ва дари шен дегIа дерзийна,
  Бере кечвал ва дети шен некхе дерзийна,
  Чилхьесан бухкарца, цу цIестан кIудалца,
  Цу хIурдан ва мохо ездари ловзадеш,
  Эсаран ва мохо кисин тIам ловзабеш,
  ХитIа яха ма елира ворхI вешин ва йиша.
       (Н.Ф.)

Нагахь санна и дакъалг запятойца къастош ца хилча, оьшуш 
дуй иза  пунктуаци юкъа дало?

Иштта оцу пунктана кIел далийначу билгалдаккхарехь авторша 
даладо хIара дешнаш: «Нагахь айдардош 2-чу юьхьан цIерметдашна 
хьалха нислахь, иза цхьана а хьаьркаца ца къастадо цIерметдашах. 
Ой хьо ву и, Мухьид? (Бадуев С.)» (Циггахь, 190 а.)

Цунах лаьцна ала догIу ишттаниг: цкъа-делахь, и ой боху 
айдардош (нагахь санна и вайн маттахь делахь) Мациевн словарь 
тIехь далийна а дац; цул совнаха, иза вайн маттахь ду аьлла а ца 
хета суна. Иза оьрсийн маттара тIеэцна ду. 

ГIеххьачул дагахьбаллам буьтуш ду хIокху вай буьйцучу 
«Дошамна» тIехь а, Мациев А.Г. «Нохчийн-оьрсийн словарь» 
тIехь а вайн-вешан долу айдардош ойн цахилар. Ткъа иза вайна 
карадо вайн литератури тIехь а, барта буьйцучу маттахь а. Цуь-
нан транскрипци иштта хир ю: [уоин], аьлча а, мерах олуш йолу 
трифтонг уой, йозанехь иза билгалйоккху иштта: ойн. Ткъа иза 
айдардош хиларна, цунна тIехьа хила тарло запятой а, айдаран 
хьаьрк а – аларе а, цунна тIехьажош болчу тидаме а хьаьжжина: 
Ойн, хьо-м схьа ма кхечи. Ойн! Хьо-м схьа ма кхечи!

6. Цул тIаьхьа авторша гойту и запятой бакъдаран дакъалгана 
хIаъ, дацаран дакъалгана хIан-хIа тIехьа а юьллуш хилар. (191 а.)

7. Запятой йилларан рогIера пункт ю шакъаьстина деепри-
частиций, деепричастин карчамций иза йилларна лерина. Оцу 
пунктана, хьалхарчарна а санна, А. С. Пушкинан «Дубровский» 
повесть тIера далийна масалш а ду. (Циггахь, 191 агIо)

Бакъду, деепричастин карчам хIун ю, иза муха хуьлуш бу 

бохург кхузахь билгалдаьккхина дац.
8. Причастин карчам къасторна лерина ю 8-гIа пункт (191 агIо). 

Амма цигахь билгалдаьккхина дац, маца (хIунда) къастабо причас-
тин карчам. Далийначу масалша тоьшалла до причастин карчам 
запятойца, цо ша билгалдечу дашна тIехьа нисбелча, кхастош 
хиларна, аьлча а, иза инверсица балийна белахь. Вайна ма-хаъара 
причастих, причастин карчамах, билгалдашах и. дI. кхечу къаме-
лан дакъойх кхоллабелла  къастам цо ша билгалдечу дашна хьалха 
латтар – иза нийса къепе ю предложенехь долчу дешнийн. Цундела 
къастамний, цо билгалдечу дашний юккъехь пауза а ца хуьлу, уьш 
вовшех запятойца къасторан бахьана а ца хуьлу. Амма, нагахь 
санна причастин карчам ша билгалдечу дашна тIехьа нислахь, цу 
шинна юккъе инверсин пауза а юлу, иза билгалъян бахьана а хIутту, 
цундела запятой а ю. Авторша далийнчу масалша цунна тоьшалла 
а до: «Говрашкахь вогIург Хьасанний, цуьнан накъосттий вара, 
баккхийчарах дагавала шайн цIа вогIу. (Бадуев С.)»

Кхузахь, вайна ма-гарра, причастин карчамо, ша къастам 
хиларе терра, билгалдо Хьасанний, накъосттий боху дешнаш. 
Амма церан билгало гойту причастин карчамах кхоллабелла 
къастам царна тIехьа лаьтташ бу (вара боху сказуемин хоттам 
хьесапе оьцуш бац), цундела кхузахь иштта ала догIу: запятой 
къастамна хьалха хIоттайо.

Изза тоьшалла до циггахь далийнчу хIокху масало а: «Книгаш 
кораш ду, адам шайна чухула дуьнене хьоьжуш долу. (Кица.)»

9. УьссалгIачу пунктехь аьлла ду: запятой хIоттайо 
«Шакъаьстина юххедиллар къастош, нагахь и къовларшца я ти-
решца къастош дацахь». (Циггахь, 191 агIо). Оцу тезисна далийна 
масалш а аьлларг тIечIагIдеш ду:

«Александр Сергеевич Пушкин, оьрсийн сийлахь-воккха 
поэт, вина 1799-чу шарахь. (Дуста: Оьрсийн сийлахь-воккха 
поэт  Александр Сергеевич Пушкин вина 1799-чу шарахь).

Иштта билгалдаьккхина ду оцу юххедилларшца хIара деш-
наш (юкъадало дешнаш) дало йиш хилар: масала, а, иштта, аьлча 
а, тайпанан, я, ур-атталла, къаьсттина, вуьшта аьлча. Цигахь 
далийна масалш а ду:

«Дуккха а адамаш, къаьсттина бераш, чIогIа хазахеташ 
хьуьйсура хаьхкинчу говрашка. Массо а бахархой, иштта бак-
кхий нах а, бахара концерте хьовса. Массо а садолчу хIуманна, 
ур-атталла зингатна а, хаьа, дахарехь шена оьшург».

10. Оцу пунктехь авторша билгалдоккху хенан а, меттиган 
а латтамийн дурсаш а запятойца къастон хилар (уточняющие 
обстоятельства времени и места). Иза шайна дукхабезачу Пуш-
кинан «Дубровский» повесть тIера а, Н. Островскийн «Муха 
дахчалора болат» бохучу роман тIера а далийнчу масалшца чIагI 
а до цара:

«Цкъа, гуьйренан юьххьехь, Кирила Петрович  талла ваха 
кечлуш вара. (П.). Ког ма-боллу чехка едда охьанехьа, цанаш 
йолчухьа, йоьдуш яра говр (Н. О.)» (Циггахь, 191 агIо).

11. Мехала ду авторша, «цIердешан карчамаш» аьлла цIе а 
тиллина, хIокху дешнашца долу дешнийн цхьаьнакхетарш далор а: 
сов, бен, хьовха, меттана, воцург, а тIехь. (Циггахь, 191 агIо).

Оцу дешнашца хьакъ хир ду хIара масалш:
– Портфелал сов, кхин цхьа тIоьрмаг а бара цуьнгахь.
– Иттех стаг бен, кхин хьовсархой ца баьхкинера зала чу.
– Книгаш хьовха, тетрадаш а, ручканаш а, къоламаш а дара 

туьканахь.
– Шляпин меттана, бовха куй а тиллина веанера иза балха.
– Бухгалтер воцург, массо а белхахо веанера собране.
– Баьхкинарш, астагIа Къасим а тIехь, чоьхьабевлира.

ЦIердешан карчамаш аьлла бита мегар дац уьш, хIунда аьлча, 
билгалдаьхна дешнаш кхечу къамелан дакъошца хила а тарло 
цхьаьнакхеташ, ала дашна, лаамечу причастешца:

– Салман, цуьнца вогIург а тIехь, дехьа чу велира.

Я терахьдашца:
– Итт бен, вацара команде дIаязвелла.

ЦIерметдашца:
– Со хьовха, сан накъостий а бацара оцу гIуллакхана реза.

Билгалдашца:
– IимрангIар, цаьрца волу астагIниг а тIехь, автобус тIе 

бевлира.

Масдарца:
– СадеIарал сов, бос а бацара цуьнан дика.

Куцдашца:
– Iуьйранна хьовха, делккъехь ца бевлира уьш гучу.

12. ШуьйтталгIачу пунктехь аьлла ду, чолхе-цхьаьнакхеттачу 
предложенешкахь а запятой юьллуш хилар, цхьалхе предложенеш 
вовшех къастош. (Циггахь, 191 агIо, п. 12).

13. КхойтталгIачу пунктехь аьлларг, комментари еш, ала дезар 
ду: «Чолхе-карарчу предложенехь тIетуху предложени а, дустаран 
я латтаман карчам а коьртачух къастош...»

ТIетуху предложенеш коьртачарах запятойца къастаярна 
дуьхьал ала хIума дац, дустаран карчам коьртачух (я тIетухучух, 
нагахь санна и цуьнца белахь) запятойца къасторна дуьхьал а ала 
хIума дац. Амма латтаман карчам бохург хIун ду, билгалдаккха 
а деза, иза коьртачу предложенех бен, хIунда ца къастабо бохург 
талла а деза.

Цкъа делахь, дустаран карчамах шех лаьцна ала деза. Дус-
таран карчам (сравнительный оборот) олу санна бохучу дуста-
ран куцдашца цхьаьнакхеттачу дешнех, я оцу куцдашца долчу 
дешнийн цхьаьнакхетарх. Масала: ТулгIеш санна, леста махехь 
цанаш. Берана нана санна, беза вайна вешан Даймохк. Туьро 
санна, цестира цо хьаьжкIан гIодамаш. Малхехь санна, къегина 
дара чохь. Бовхачу хIурда тIера схьахьоькхучу махо санна, 
юьхь хьоьстура бIаьстенан махо.

Оцу масалша тоьшалла до, дустаран карчамаш, цхьана а 
«коьртачух» бозуш боцуш, цхьалхечу предложени чохь нисбелла 
хиларна. Амма иза запятойца къастор бен а дац: коьртачу пред-
ложени чохь, тIетухучу предложени чохь, цхьалхечу предложени 
чохь – миччахьа иза белахь а, запятойца къасто безаш бу.

Билгалдаккхар тIехь аьлла ду (цу тIе, нийса аьлла а ду), дус-
таран карчам цIеран хIоттаман сказуемина юкъабогIуш хилахь, 
иза запятойца къастош ца хуьлу. Кхин а нийса хир дара, цунах 
цIеран хIоттаман сказуемин цIеран дакъа хилахь, аьллехьара. 
Иштта дан а ду иза. Далийначу масалша а тоьшалла до цунна: 
«Книгаш йоцу хIусам кораш доцу цIа санна ю. (Кица.) И шура 
тIо санна ю». (Циггахь, 191 агIо).

Цул тIаьхьа ала догIу «латтаман карчамах» лаьцна: и хIун 
ю? иза муха кхоллало?

Уггар хьалха къасто деза, «латтаман карчам» алар нийса хир 
ду я дац. И тайпа термин мотт толлучу Iилманехь билгалъяьлла 
яц. Авторша тидамаза дитина и термин нохчийн меттан Iилманехь 
иштта евзаш хилар: хандешан латтаман форманан карчам (оборот 
с обстоятельственной формой глагола).

Хууш ма-хиллара, хандешан хIара форманаш ю:
1. Спряженин форма (спрягаемая форма глагола), и форма 

хуьлу муьлххачу а цхьана саттамехь: билгалчу, тIедожаран, ла-
аран. Оцу кхаа а саттамехь долчу хандешнех предложенешкахь 
сказуеми хуьлу. Доцца аьлча, предложених предложени йийриг, 
цуьнан предикативность кхуллург спряженин форма ю. Оцу 
формин коьрта гIуллакх и ду. Иштта билгалйолуш ю спряженин 
форма.

2. Спряжени йоцу форманаш. Царна юкъа йоьлху хIорш:
 а) хандешан билгалза кеп (инфинитив),
 б) масдар,
 в) причасти,
 г) деепричасти,
 д) хандешан латтаман форма.
Делахь хIета, хандешан ялх форма ю, царна юкъахь хандешан 

латтаман форма а ю. Оцу форманан карчам бу авторша буьйцург. 
Ткъа и тайпа форманаш нохчийн маттахь шовзткъа гергга ю. Царах 
я церан карчамех предложенешкахь латтамаш хуьлу:

– меттиган латтам,
– хенан латтам,
– даран суьртан латтам,

— даран, мухаллин даржан, бараман латтам,
— бахьанин латтам,
— Iалашонан латтам,
— бехкаман латтам,
— некъ битаран латтам (уступительное обстоятельство).
Оцу хандешийн форманех а, оцу форманийн карчамех а 

кхоллалуш бу и бархI латтам. Уьш берриш а къастабой запятойца 
бохург вай далор ду рогIерчу дакъошкахь.

VI. Запятойца тIадам

И хьаьрк дилларан кхо меттиг билгалъяьккхина авторша:
1) яьржина цхьанатайпанара меженаш къастош, нагахь царна 

юьккъехь запятой елахь;
2) цхьана хена чохь я хьалха-тIаьхьа хуьлуш долу гIуллакхаш 

билгалдеш йолу, хуттургаш йоцчу чолхе предложени юкъа йогIуш 
йолу предложенеш къастош, нагахь санна уьш чIогIа яьржина 
а, хIора а кхачаме доллуш маьIна долуш а елахь, нагахь царна 
юккъехь запятой елахь;

3) яьржина цхьана тайпанара тIетуху предложенеш я баьржи-
на латтаман карчамаш къастош, къаьсттина, нагахь царна юккъехь 
запятой елахь». (Циггахь, 192 агIо).

VII. ШитIадам

ШитIадам билларан бакъон тIехь кхо меттиг ю «Дошаман» 
авторша билгалъяьккхина:

1) цхьанатайпанарчу меженашна хьалхахь юкъара дош де-
лахь;

2) хуттургаш йоцчу чолхечу предложенешна чуйогIуш йолу 
предложенеш къастош, нагахь санна шолгIаниг бахьанин я кхача-
ман, а кхеторан маьIна долуш елахь, хIунда аьлча боху бахьанин 
хуттург ца олуш йитинехь;

3) нагахь санна ма-дарра долчу къамелана я цитатина хьалха 
авторан дешнаш нислахь. (Цигахь, 193 агIо).

VIII. Тире

Тире йилларан гIуллакх хIокху кепара ду. Иза юьллу хIокху 
меттигашкахь:

1) подлежащиний, сказуеминий юккъехь, нагахь санна ска-
зуеми цIеран хIоттаман а делахь, цуьнан цIеран дакъа цIерниг 
дожарехь долчу цIердашах а хиллехь, цуьнца шеца гIоьнан хан-
дашах кхоллабелла хоттам а бацахь.

ЧIагIонна авторша даладо хIара масалш: «Дешар – серло, 
цадешар – бода. Мало – хало».

2) шолгIачу пунктехь «Дошаман» авторша иштта боху:
«Сказуеми цIерниг дожарехь долчу масаллин терахьдашах я 

куцдашах хилахь а, шеца хоттам – гIоьнан хандош доцуш хилахь а.
Шозза бархI – ялхитта.
Шозза шиъ – диъ.
Хазалла – сарралц, дикалла – валлалц. (Кица).
Юург – дегIан кхача, наб – синан кхача. (Кица). (Циггахь, 

193 агIо)».
ХIун ала мегар ду оцу бакъонах лаьцна? Цкъа-делахь, сказу-

емин цIеран дакъа хила а тарло муьлххачу а «цIарах»: цIердашах, 
лаамечу билгалдашах, терахьдашах, цIерметдашах, масдарх, лаа-
мечу причастех. Цундела бакъахьа хир дара масалш оцу дисинчу 
къамелан дакъошца тIедуьзнехь.

ШозлагIа делахь, куцдош цIе («имя») йоккхуш долу къаме-
лан дакъа дац, иза хандашах дозуш а долуш, шех тайп-тайпана 
латтамаш а хуьлуш долу къамелан дакъа ду.

Авторша ялийна предложени вай синтаксически теллича, 
иштта сурт хIутту:

Хазалла сарралц ю, дикалла валлалц ю.
КхозлагIа-делахь, «Хазалла – сарралц, дикалла – валлалц»  

бохучу предложенехь (хуттург йоцчу чолхечу предложе-нехь) ши 
предложени ю: 1) «Хазалла – сарралц», 2) «Дикалла – валлалц». 
Хьалхарчу предложенехь подлежащи хазалла ю, сказуеми («ю») 
юкъахйитина ю. Ткъа сарралц бохург хенан латтам бу, цIеран 
хIоттаман сказуемин цIеран дакъа дац. ХIокху предложенехь 

сказуеми цхьалхе ю, иза хила бохучу хандашах (гIоьнан дац иза) 
кхоллаелла, цуьнан карарчу хенахь, гIоьнан хандешан санна, фор-
ма иштта хуьлу: ю. ХIара предложени юьззина йоцу предложени 
ю, шеца хила езаш йолу сказуеми юкъахйитина а йолуш. Иштта 
меттиг хилча, юкъахйитинчу меженан метта вай барта шатайпа 
интонаци ялайо, ткъа йозанехь оцу интонацин метта тире юьллу. 
Хандош-хоттам бацара аьлла, юьллуш яц иза. И меттиган хIара 
санна йолчу предложенешкахь а нисло. Масала:

Со университетехь болх беш ву, ткъа иза – пединститутехь. 
(Меттиган латтам).

ХIокхо болх сиха бо, ткъа кхуьнан накъосто – меллаша. 
(Даран суьртан латтам).

Со шелонна вегавора, ткъа иза – хоршина. (Бахьанин лат-
там).

Цо ша дийриг хIуьттаренна дора, ткъа вукхо – адамийн дуь-
хьа. (Iалашонан латтам).

КIанта совгIат нанна делира, йоIа – дена. (Лач кхачам).
КIанта нанна зезагаш делира, ткъа йоIа дена – галстук. (Герг-

гара кхачам).
Оцу масалша тоьшалла до тире юкъахдитинчу дешан метта 

юьллуш хиларна. Цул совнаха, валлалц боху дош куцдош дац, 
хандешан латтаман кеп ю.

Циггахь (193 агIо) авторша билгалдаккхар а даладо. Цу тIехь 
цара иштта боху:

«Нагахь подлежащиний, цIердашах хиллачу цIеран хIоттаман 
сказуеминий юккъехь иза боху цIерметдош хилахь, цунна хьалха тире 
юьллу, сказуемин цIеран декъаца хоттам-гIоьнан хандош хилахь а:

Хаар – иза боккха ницкъ бу.
Хьанал къахьегар а, дешар – Iилма дика Iамор а – иза 

вайн сийлахь декхар ду.
Билгалдаккхарехь аьллачунна дуьхьал дало хIума дац, хIунда 

аьлча и бакъо нийса ялийна ю.
3) кхоалгIачу пунктехь аьлла ду иштта. Тире юьллу:
«Цхьанатайпанарчу меженашна тIехьа юкъара дош  делахь». 

Ткъа иза нийса а ду.

4) ялайо вай цитата: «Даьржина юххедиллар а, деепричастин 
карчам а, юкъадало дешнаш а, предложенеш а къастош (къовла-
рийн, запятойн метта)». (Циггахь, 193 агIо).

Вайна хууш ма-хиллара, юххедиллар запятойшца къастош 
хилар вай хьалха дийцира «Запятой» бохучу 5-чу декъехь. Ткъа 
кхузахь юххедиллар, даьржина хиларна, шина а агIор запятойшца 
къастадо.

Амма деепричастин карчам бара аьлла, къастош яц юкъаялош 
йолу я юкъахIоттош йолу предложени. Иза къастайо юкъаялош 
я юкъахIоттош хиларна. Иза къеггина гуш ду авторша далийнчу 
масало а:

«Хьала а гIаьттина, хьаьж тIе фуражка охьа а таIийна, – Павка 
оьгIазвахаран билгало яра иза, – уггаре кIеда-мерза дешнаш а 
хоьржуш, вистхилира Павка (Н. О.)» (Циггахь).

Хьан-хьанна а кхето атта дац, тиреш яхкарал сов, цаьрца 
цхьаьна запятойш яхкар (хьовса вай кхуза далийнчу масале). 
Цунна лаьцна кхетам вай хIинццехь бала беза.

ЮкъахIоттийнчу предложенина хьалха а, тIехьа а тиреш 
хIиттийна, иза юкъахIоттийна предложени хиларна, ткъа запя-
тойш хIиттийна, деепричастни карчамаш къастош. Уьш, кхузахь 
вайна ма-гарра, юкъахIоттийнчу предложенина хьалха а, тIехьа 
а лаьтташ бу. Цундела вай и бакъо иштта яло еза:

«Даьржина юххедиллар, даьржина юкъадало дешнаш, пред-
ложенеш, иштта юкъахIитто предложенеш тирешца къастайо 
предложенин кхечу дакъойх, ткъа оцу дакъошца кхин долу хьаьр-
каш бакъонашка хьаьжжина хIиттадо».

Иштта нийса хир ду аьлла, хета тхуна:
5) тире хIотторан рогIерчу пункто (пхоьалгIачу пункто) хIара 

меттигаш билгалйоху.
Тире юьллур ю хуттургаш йоцчу чолхечу предложенешкахь, 

цхьа предложени вукхунах къастош, нагахь санна оцу чолхечу 
предложенин дакъойх хьалхарчеран хIара маьIнаш делахь:

а) бехкам:
Хьо ца вогIу-кх – суна халахетар ду. (Дуста: Хьо ца вагIахь, 

суна халахетар ду.)

б) хан (дар-хилар хенаца цхьаъ цхьанна тIаьхьа нисдалар):
Сержанта омра дира – салтий дIабуьйлабелира.
Ткъес туьйхира – догIа доладелира.
Аса пульт тIе пIелг таIийра – телевизор хьалалетира.
в) хьалхарчу предложенино бахьана а гойтуш, шолгIачо цуь-

нан тIаьхьало гайтахь.
Арахь догIа доладелира – аса плащ тIеюьйхира.
Со йовхарша хьийзавора – аса молханаш мелира.
(Дуста: Арахь догIа доладелла хиларна, аса плащ тIеюьйхира. 

Со йовхарша хьийзаво дела, аса молханаш мелира.)
г) цхьа дар-хилар кхечуьнца сихха хийцалуш хилахь:
Таллархочо тоьпан лаг уьйзира – топ елира.
Аса неI дIайиллира – шийла мох чухьаькхира.
(Дуста: Таллархочо тоьпан лаг ма-уьйззи, топ елира. Аса неI 

дIа ма-йиллинехь, шийла мох чухьаькхира.)
д) хуттургаш йоцчу чолхечу предложенин шина а декъан 

дуьхь-дуьхьал маьIна делахь (бIостанехьа маьIна делахь):
Аса зажиганин догIа хьовзадо – стартер меттах ца йолу. 

(Дуста: Аса зажиганин догIа хьовзадарх, стартер меттах ца йо-
лура.)

Iай къеггина малх хьоьжу – арахь йох ца ло. (Дуста: Iай 
къеггина малх хьоьжжушехь, арахь йох ца ло).

6) йолхалгIачу пунктехь билгалдина ду ма-дарра долчу къа-
мелехь тире хIоттор. Авторан дешнаш ма-дарра долчу къамелана 
юккъехь нислахь, иза шина а агIор тирешца къастадо, цунна тIехьа 
нислахь, авторан дешнашна хьалха юьллу тире. Амма «Дошаман» 
авторша иштта тIетохар а даладо оцу пунктехь: «Ишттачохь тире 
дукхахьолахь запятойца юьллу». Бакъду, и запятойш мича бахьа-
нина хIиттош ю, билгалдаьккхина-м дац. (Циггахь, 193 агIо).

Хьовсур вай оцу гIуллакхан цхьалхо якхха. Хууш ма-хилла-
ра, ма-дарра къамел шен синтаксически структура йолуш хуьлу, 
муьлхха а предложени санна. Масала, авторша далийна масал:

«ХIан-хIа, дада, – элира Машас, – корта лозу сан».
ХIокху предложенехь авторан дешнаш тирешца къастийна а 

ду, цул сов, ма-дарра долчу къамелан хьалхарчу декъана тIехьа а, 

авторан дешнашна тIехьа а хIиттийна запятойш ю. Хьовсур вай, 
авторан дешнаш юкъарадаьхча, ма-дарра къамел муха хир дара:

«ХIан-хIа, дада, корта лозу сан». ХIокху предложенехь ши 
дакъа ду (ши предложени): 1) ХIан-хIа, дада, 2) корта лозу сан.

Хьалхарчу тирена хьалха йолу запятой а, авторан дешнашна 
тIехьа ерг а йиллиран цхьа бахьана ду: хуттург йоцчу чолхечу 
предложенина чуйоьду цхьалхе ши предложени запятойца къас-
тош ю, цундела авторан дешнашна тIехьа а запятой йиллина, ткъа 
шолгIа предложени («корта лозу сан») жимачу элпаца йолайо. 
Ткъа нагахь санна авторан дешнаш лаамечу шина предложенина 
юккъе дулуш делахьара, царна тIехьа тIадам буьллур бара, шолгIа 
дакъа доккхачу элпаца а яздеш:

«ХIан-хIа, дада. Корта лозу сан».
«ХIан-хIа, дада, – элира Машас. – Корта лозу сан».
7) тIаьххьаре а, ворхIалгIачу пункто билгалдоккху тире 

йилларан хIара йисина меттигаш а: «Меттиг а, хан а, масалла а 
билгалъеш, тIера тIекхаччалц боху маьIна гойтучу шина дашна 
юккъе». (Циггахь, 194 агIо).

Далор вай оцу бакъонна масалш:
Тхан автобусан маршрут иштта ю: Грозный – Махачкала. 

ВорхI-бархI де дезар ду и болх чекхбаккха. Пхийтта-ялхитта 
стаг вара рогIехь лаьтташ.

IX Къовларш

Къовларш яхкаран бакъо авторша иштта билгалйоккху:
«Дешархочун къаьсттина тидам тIехь ца сацош, яздеш волчо 

кхетор, довзийтар луш хилахь, юххедилларш а, юкъадало дешнаш 
а, предложенеш а къастош». (Циггахь, 194 агIо).

Масалш а ду оцу бакъонна далийна:
«Юнас (хьехархо) класса чу велира. Шена тIе йовха хIума 

а юьйхина (сентябрь бутт чекхболу зама яра иза), ша говра 
лоллуш, кертара аравелира иза. (П.)» (Циггахь, 194 агIо).

ТIетухур вай царна хIара масалш а:
НеIарехула чоьхьавелира Рамзан а, Ризван а (церан жимах-

верг). Цушимма схьакховдийра шена чохь конфеташ а, печенеш 
а йолуш болу кад (пIерасканан буса лулахошка сагIийна хIума 
кховдош Iедал дара церан). Коьртахь куйнаш а болуш лаьттара и 
шиъ дIаваха дагахь (хIусамден пурбанца).

X Кавычкаш

Кавычкаш яхкаран бакъонна тIехь авторша 8 пункт ялайо. 
Уьш хIорш ю:

1. Ма-дарра къамел къастош.
2. Цитата къастош.
3. Ироница я беламца аьлла дош я дешнийн цхьаьнакхетар.
4. Авторо далош долу дешнаш, шен доцчу, нехан Iедалехь 

алар.
5. «Дошаман» авторша «бехкаман цIераш къастош» аьлла оцу 

пунктехь. «Бехкам» бохучу дашан авторш муха кхета-м ца хаьа, 
вуьшта далийна масалш-м произведенийн цIерашна далийна ду: 
«Аса оьрсийн а, нохчийн а меттанашкахь ешна хIара произведе-
неш: Пушкина А.С. «Дубровский», «Капитанан йоI», «Йоьзан 
бере», «Кавказан йийсар»... (Циггахь, 195 агIо).

Оцу произведенийн цIераш тIе тоха мегар ду хIара цIераш а:
а) газетийн, журналийн цIераш: «Даймохк», «Орга», «Вай-

нах»;
б) теплоходийн, поездийн и дI. кх. а: теплоход «Нахимов», 

поезд «Терек».
6. Цитаташ, ма-дарра къамел санна, кавычкашна юкъалоцуш 

хилар.
7. Нагахь предложенин цхьа дакъа цитата нислахь, иза ка-

вычкаш юкъа а лоцу, жимачу элпаца а язйо.
«Дошам» тIехь ялийна 20 пунктуацин буха йиллина йолу 

кхо принцип:
1) грамматически,
2) маьIнин, 
3) интонацин (эшаран). (Циггахь, 195-196 агIонаш).
Цундела грамматически принцип грамматическин бакъонийн 

буха тIехь дIахIоттийна хиларна, сацаран хьаьркаш а цу бакъо-
нашка хьаьжжина хир ду.

Ткъа хIора предложенин чаккхенга дуьллуш долу интонацига 
хьаьжжина хир ду.

Пунктуацин маьIнин принцип грамматически а, интонацийн 
агIонашка хьаьжжина хир ду предложени дакъошка а, меженашка 
а екъаялар маьIница цхьанадогIуш хилар.

Иштта хIуманаш хаа деза хьехархошна нохчийн пунктуацих 
лаьцна. Гуш ма-хиллар, лакхахь вай билгалдаьккхина 10 хьарк 
8 − 9-чуй классашкахь синтаксис Iаморца доьзна ду, оцу шина 
классана тIаьхьа йогIучу вукху шина классехь (10 − 11-гIий) кар-
ладахарца шардеш ду пунктуацих лаьцна делла хаарш.

Цундела и хаарш дешархошна деза синтаксис Iаморца 
цхьаьна. Доцца аьлча, синтаксис хьехаран методика хьалхаяьлла 
хила еза, цунна тIаьхьа йогIуш хила еза пунктуаци Iамош йолу 
методика.

Хьовсур вай, тхуна хетарехь, иза муха хила деза.

Подлежащиний, цIеран хIоттаман сказуеминий 
юккъехь тире йилла Iамор

Оцу теманах лаьцна дийцале, вайна хаа деза, цунна програм-
ми тIехь билгалдаьккхина маса сахьт ду. «Предложенин коьрта 
меженаш» бохучу юкъарчу темина программо хьажадо 16 сахьт. 
Учебник тIехь оцу темина лерина ю 9 параграф. Царна юкъахь ю 
вай билгалъяьккхина йолу тема. Лаххарчу барамехь цунна догIу 
2 сахьт (ши урок).

ХIун дуьйцу цу теманах лаьцна бакъон тIехь? Хьовсур вай 
учебнике.

Оцу бакъонна лерина 5 пункт ю:
Хьалхарчу пунктехь билгалдаьккхина ду нохчийн а, оьрсийн 

а меттанашкахь цу темин коьртачу чулацаман башхалла хилар: 
нохчийн маттахь цIеран хIоттаман сказуеми коьртачу декъана 
шеца хотам болуш хуьлу, оьрсийн маттахь и хоттам дукхахьолахь 
ца хуьлу, масала: Пушкин поэт ву (дуста: Пушкин – поэт).

ШолгIачу пунктехь билгалдаьхна ду хIара хаарш: нохчийн 
маттахь сказуеми хоттам боцуш ала тарло кицанехь а, стихашкахь 
а, цIеран дакъа терахьдашах хиллехьа, сноскехь дош довзуьйтуш 
а, масала: Мало − хало. (Кица) Хазалла − сарралц, дикалла − вал-
лалц. (Кица) Дешар − серло, цадешар − бода. (Кица) Шозза шиъ 
− диъ. Сал − барз. Фольклор − халкъан барта кхолларалла.

КхоалгIачу пунктехь учебник тIехь йолу бакъо шен коьртачу 
Iалашоне кхочу: «Хоттам боцуш алахь, подлежащиний, цIеран 
хIоттаман сказуеминий юккъе тире юьллу, масала: Шозза кхоъ 
− ялх. (Амма: Шозза кхоъ ялх ду).

ХIокху вай юьйцучу темин коьрта дакъа оцу пунктехь кхо-
чушхилла чекхдаьлла. Цундела хьехархочо тидамехь латто деза 
оцу бакъоно дуьйцург.

Амма оцу пунктана тIаьхьа йогIуш йолу важа ши пункт а яц 
тидам боцуш йита мегар долуш.

ХIун хаам бо цара?
ЙоьалгIачу пунктехь дешархошна оьрсийн меттан уроке-

хь хиъна хила магахь а, амма нохчийн меттан урокехь хьахийча 
бакъаха хир ду аьлла, балийна авторо хIара хаам: «Iилманан 
декъехь дуьйцучохь цIеран хIоттаман сказуеми хоттам болуш 
оьрсийн маттахь а олу, масала: язык есть тело мысли. (Нохчийн 
маттахь: Мотт ойланан дегI ду).

Методикехь меттан факташ вовшашца дустаран некъ мехала 
ларалуш бу, цундела учебникан авторан приём (хьехаран некъ) 
къобалйина тIеэца еза хьехархочо.

ХIинца, тIаьххьарчу (пхоьалгIачу) пункто бохург хIун ду, хьов-
са деза вай. Цо бохург хIара ду: «Подлежащиний, цIеран хIоттаман 
сказуеминий юккъехь иза боху цIерметдош хилахь, цунна хьалха, 
хоттам хиларе хьаьжна доцуш, тире юьллу, масала: Хьанал къа-
хьегар а, дика дешар а — иза вайн коьрта декхар ду.

Луш долу хаарш, юххера хьаьжча, яккхий халонаш йолуш 
дацахь а, дешархоша дагахь латто мелла а хала хир ду, нагахь 
санна хьехаран некъ нийса билгал ца баккхахь. Амма и тема 
хьехна яьлча, дешархойн хааршлахь хьалхарчуй, шолгIачуй мет-
тигашкахь хила деза хIара ши хIума:

1) хоттам боцчохь подлежащиний, цIеран хIоттаман сказу-
еминий юккъе тире йиллар;

2) хоттам белахь а, бацахь а, цIеран хIоттаман сказуемин 
цIеран декъана хьалха лаьтташ гайтаран цIерметдош иза хилахь, 
оцу цIерметдашна хьалха тире йиллар.

Оцу коьртачу шина хаарх лаьцна кхетам балале, хьехархочо 
таллам бо хIокху кхаа хIуман тIехь:

1) хIокхул хьалхарчу урокехь Iамийна тема («ЦIеран хIотта-
ман сказуеми») дешархошна мел дика хаьа;

2) уьш муха кхета «хоттам», «хIоттам» бохучу дешнийн 
маьIнех;

3) тирений, дефисний юккъехь хIун башхалла ю, хаьа царна 
я ца хаьа.

Хьалхара таллам беш, хьехархочо дешархошна хьалха хIиттор 
ду фронтальни хаттарш:

− Предложенин муьлхачу меженах олу сказуеми?
− Маса тайпана хуьлу сказуемеш? Дагарде уьш.
− Муьлхачух олу цхьалхе сказуеми?
− Муьлхачух олу цIеран хIоттаман сказуеми?
− Маса дакъа ду цуьнан?
− Стенах олу хоттам?

... Кхузахь соцунгIа а хилла, хьехархочо дешархошкара лаха 
деза хIара жоп: 

а) хоттамах «хоттам» аьлла, цо подлежащий а, коьрта маьIна 
чохь долу сказуеми а вовшех хутту дела; 

б) хоттамо подлежащих лаьцна лексически маьIна ца гойту, 
грамматически маьIна гойту: хан, саттам.

 И хаарш дешархойн долуш делахь фронтальни хаттарш 
чекхдаха мегар ду:

 − ХIун маьIна ду «хIоттаман» бохучу дешан?
 ... Цаьргара лоьхуш долу жоп хIара ду я кхунах тераниг ду: 

«массех декъах лаьтташ хилар гойту (вайн кхузахь: шина декъах: 
цIеран декъах а, хоттамах а).

 − ХIунда аьлла цIеран декъах «цIеран»?

Кхузахь гучудолу оцу сказуемин коьрта маьIна: цунах «цIе-
ран» аьлла, и дакъа цIердашах, билгалдашах, терахьдашах, цIер-
метдашах (дуста оьрсийн маттаца: именем существительным, 
именем прилагательным, именем числительным, местоиме-
нием), церан маьIне девлачу кхечу къамелан дакъойх (оьрсийн 
маттахь: субстантивированные части речи). Цундела учебник 
тIерачу параграфехь далийна масалш: («Селиматтий, Iайнаъий, 
Асеттий хьоьхуш ю», «Иза доьшуш ю) грамматически бакъонца 
нийса ца догIу, хIунда аьлча «хьоьхуш», «доьшуш» и дI. кх. йолу 
деепричастеш «цIераш» («имена») яц. Цундела учебник тIера и 
масалш ца хьахийча а хIумма а дац.

ХIинца урокан кхоалгIачу Iалашонна тIекхача хьовсу вай: 
хIун башхалла ю тирений, дефисний юккъехь. Оцу Iалашоне 
кхачархьама, хьехархочо дуьххьалдIа хаам баран (хаарш даларан) 
некъаца, аьлча а, цо дешархошка иштта дуьйцу:

Дефис йозанехь а, зорбанехь а цхьана элпан меттиг дIалоцуш 
хуьлу, дефисна хьалха а, тIехьа а кхин меттиг бац, цунна дехьа а, 
сехьа а лаьтташ долу ши дош дефисна тIеттIатаьIна ду:

  кад-Iайг,
  ков-керт,
  сал-пал,
  мотт-гIайба,
  цIен-можа,
  мерза-муьста,
  Дадин-юрт,
  Терк-хи, и дI. кх.
Тире йозанехь а, зорбанехь а дефисал шозза еха а ю, цунний, 

цунна хьалхай-тIехьай лаьттачу дешнашний юккъехь кхин цхьац-
ца элп диллал меттиг хила беза. ХIара вай иштта лерина хIунда 
дуьйцу аьлча, хаа деза дешархошкахь вай йозанан культура кхио 
езий. Ткъа иза, муьлхха а кхин долу хIума санна, шардаршца 
(упражненеш ярца) бен, кхуьуш дац. Делахь хIета, далор вай тире 
йилларна массех масал. Учебникан параграфна тIехь ма аллара, 
тире йилла аьттонаш болуш хуьлу халкъан кицанаш, хIунда аьлча 
царалахь дукха нисло афоризмийн кепара долу кицанаш:

Аьхка мало − Iай хало.
Ала − йоIе, хаза − несе.
БIаьрг − стешхалла, куьг − майралла.
Ваша воцу йиша − маргIал-сара.
Ворда юьйхи − дечиг, сту бели − жижиг.
ВоI воцу да − бух боцу хен, ваша воцу йиша − тIам боцу леча.
Гайчу даханарг − ницкъ, ги даханарг − мохь.
... Хьеха йоло езачу темина и кечамаш бинчул тIаьхьа дIайоло 

мегар ду цунна лерина йолу урок.
Урокан Iалашо цуьнан чулацамо билгалйоккху: подлежа-

щиний, цIеран хIоттаман сказуемий юккъе.
Иза Iамо дIадоло деза учебник тIерачу бакъонна далийна 

долу масалш цкъа хьалха шайца хоттам а болуш ялайо (доски 
тIе хьалхе дIаязйо):

  Пушкин поэт ву.
  Мало хало ю.
  Хазалла сарралц ю, дикалла валлалц ю.
  Дешар серло ю, цадешар бода бу.
  Шозза шиъ диъ ду.
  Фольклор халкъан барта  кхолларалла ю.
ХIинца дешархошка билгалйохуьйту оцу предложенийн коьр-

та меженаш: подлежащи а, сказуеми а. Доски тIехь а, дешархойн 
тетрадаш тIехь а кIел сизаш хьоькхуьйту царна: подлежащина кIел 
− цхьа сиз а, сказуемина кIел − ши сиз а. Оцу кепара дешархой 
тIебуьгу, оцу предложенешкахь йолу сказуемеш кIела хIоттаман 
сказуемеш ю аьлла, чIагIдарна.

Кхин цкъа а йоьшуьйту предложенеш, амма хIинца хьехар-
хочо тидаме оьцу церан (оцу предложенийн) йоьшучу хенан  
хуьлу эшар (интонаци). Иза хIунда деш ду? Дера ду и пред-
ложенеш шайца хоттам болчу хена цхьа интонаци, и хоттам 
боцчу хена кхин интонаци йолуш болу дела. Оцу керлачу 
хаарна уьш тIебигархьама, хьехархочо, тIе сизаш а хьоькхуш, 
цIеран хIоттаман сказуемийн хоттамаш дIабоху. ХIинца цо 
дешархошна тIедожадо, и предложенеш шаьш хIинца ма-ярра 

еша олий. Цхьаъ-шиъ цо ша еша а мегар ду, амма хила езачу 
интонацица. Кхузахь гучудолу дешархошна керла долу хIума: 
и хоттам дIабаьккхича, подлежащиний, цIеран хIоттаман ска-
зуемин цIеран декъаний юккъе соцунгIа (пауза) юлу. И пауза 
билгалъяккхархьама, юьллуш ю йозанехь и тире. Цундела 
хьехархочо ша йохку и тиреш, тIаккха предложенеша хIара 
керла «сибат» тIеоьцу:

  Пушкин − поэт.
  Мало − хало.
  Хазалла − сарралц, дикалла − валлалц.
  Дешар − серло, цадешар − бода.
  Шозза шиъ − диъ.
  Фольклор − халкъан барта кхолларалла.
Урокан оцу декъан жамI деш, кхин цкъа а чIагIдан деза и 

тире, охьатесначу хоттаман метта юьллуш йоцуш, хуьлуш йолчу 
керлачу интонацин метта юьллуш хилар.

Кхуззахь царна дIахоуьйтуш кхин цхьа мехала хIума ду. И 
тире билггал муьлхачу метте юьллуш ю: подлежащина тIехьа 
юьллу я цIеран хIоттаман сказуемин цIеран декъана хьалха юьл-
лу? Оцу хаттарна догIуш долу жоп дукха хьолахь хуьлу иштта: 
и тире охьатесначу хоттаман метта юьллуш йолу дела, цуьнан 
меттиг хила беза цIеран декъана хьалха. Ткъа иза, вайна ма-хаъара, 
нийса ца догIу. И нийса доций вайна хуур ду, нагахь санна вай 
цIеран хIоттаман сказуемин цIеран декъана хьалха цунна хьакъ 
болу къастам балийча я кхин меже ялийча. Масала:

Пушкин − оьрсийн сийлахь − воккха поэт.
Мало − даима хало.
Хазалла − массарна а сарралц, дикалла − массарна а валлалц.
Дешар − къегина серло, цадешар − сов Iаьржа бода.
Шозза шиъ − даима диъ.
Оцу масалша къеггина гойту вайна, тире юьллуш болу меттиг 

подлежащина тIехьа хилар.
ХIинца, и хаарш шардархьама, дешархошка кхочушйойту 

параграфна кIел ялийна йолу упражнени, цхьа предложени йоцург 

(14. Доза иза ши бIогIам бу), хIунда аьлча «иза» бохучу цIер-
метдашна хьалха тире йиллар вай шолгIачу урокехь Iамо дуьту. 
И упражнени йоккха хиларна, урокехь кхочушйина бевр бац де-
шархой, цундела, цIахь бан болх луш, иза цIахь чекхъяккхар тIе а 
дуьллу, параграфан йиъ пункт Iамо тIе а дуьллу. Цуьнан пхоьалгIа 
пункт, вай лакхахь ма-аллара, шолгIачу урокехь Iамо юьту.

И тIаьххьаре а йисина йолу пхоьалгIа пункт Iамо атта хир ду, 
хIунда аьлча цуьнан чулацамо бохуш дерг кхето атта ду: цIеран 
хIоттаман сказуемица цхьаьна хоттам белахь а, бацахь а, оцу 
сказуемина хьалха лаьтташ гайтаран гIирс хилахь, цунна хьалха 
тире юьллу. Иштта ю учебник тIехь ялийна бакъо.

И пункт хьоьхуш, пайда эца беза дийцаран (хаам баран) не-
къах, цхьа-ши масал а далош:

Вайн махкахь дешаран заведенешкахь хаарш эцар − иза 
хIораннан а бакъо ю.

Воккхачуьнца гIиллакхе хилар − иза хIора стеган декхар ду.
Параграфна кIел ялийна ший а упражнени цхьатерра тIедил-

ларш долуш ю: «ДIаязъе, подлежащина кIел цхьа сиз а, сказуеми-
на кIел ши сиз а хьокхуш. Подлежащиний, сказуеминий юккъе 
йогIучу тире йилла».

Лоцу шина а упражненехь хIокху пунктана йогIуш цхьа  
предложени бен яц: 14. «Доза иза ши бIогIам бу».

Цундела шолгIачу упражненина «цIеран хIоттаман сказу-
емин цIеран декъана хьалха «иза» боху гайтаран цIерметдош а 
хIоттош, хийца предложенеш, цу цIерметдашна хьалха тире а 
юьллуш».

И предложенеш ерриш а-м хийцалур яц дешархошка. Цу-
дуьхьа, кепана аьлла, массех масал дало мегар ду царна:

Дика дин − иза боьршачу стеган тIам бу.
Дуьненан хьал − иза могашалла ю.
Халкъан ницкъ − иза бухбоцу шовда ду.
Упражненин йисина кийсак а, параграфан пхоьалгIа пункт а 

цIахь кхочушйина чекхъяккха тIедуьллу.
Дешархойн хаарш толлур ду цара бинчу йозанан белхийн 

бух тIехь.

Юххедилларца хIиттаден хьаьркаш дахка Iамор

Юххедиллар, къастам а санна, коьртазчу меженашна юкъа-
догIуш ду. Программи тIехь а, учебник тIехь а билгалъяьхна ю 11 
коьртаза меже: кхачам, къастам, юххедиллар, хенан, меттиган, 
бахьанин, Iалашонан, даран суьртан, бараман, бехкаман, дуь-
хьлара латтам. Оцу цхьайтте а коьртазчу меженна кхачош ду 12 
сахьт. Юххедилларна шена лерина ши параграф ю учебник тIехь: 
«Юххедиллар» (йиъ пунктий, билгалдаккхаррий), «Юххедилла-
рехь дефис йиллар».

Бакъду, хьалхарчу параграфехь а юьйцуш ю дефис, цул сов-
наха, кавычкаш а, доккхачу элпаца язъен юххедилларш а.

Цундела бакъахьа хир дара, нагахь санна юххедилларх кхе-
там балар цхьана параграфехь, цуьнца хуьлу сацаран хьаьркаш а, 
доккха элп яздар а вукху параграфехь дIанисдинехьара.

Цул совнаха, юххедилларх луш болу кхетам а кхачам боллуш 
бу аьлла ца хета тхуна, хIунда аьлча цуьнан коьрта билгало − юх-
хебиллина къастам бу, ткъа параграф тIехь цунах лаьцна аьлла 
хIумма а дац: «ХIуманна керла цIе а луш, и билгалъеш, цунна 
юххехIуттучу цIердашах юххедиллар олу».

Хьехархочунна хаа деза юххедилларо деш долу гIуллакх, 
къастамо а санна, хIуманан билгало гойтуш хилар. И бахьана 
долуш, юххедилларе хаттар хIотто а деза, къастаме санна:

Чабакх-чIара: муьлха чIара? − чабакх чIара.
Энгель-юрт: муьлха юрт? − Энгель-юрт.
«Даймохк» − газета: муьлха газета? − «Даймохк» − газета.
Роман «Еха буьйсанаш»: муьлха роман? − «Еха буьйса-

наш» − роман.
Делахь хIета, хIун тайпа халонаш ю и тема Iамочу хена 

хьехархочунна а, дешархошна а хьалха хIуьтту ерш? Уьш дера 
ю хIорш:

1) юххедиллар «ша-тайпа» къастам хилар, иза цIердашах 
кхолладалар;

2) къастаме а санна, цуьнга цо билгалдечу даш тIера (межен 
тIера) хаттар хIотто мегаш хилар;

3) дефис йиллар-цайиллар, кавычкаш яхкар-цаяхкар. Доккха 
элп яздар-м дешархошна хууш ду: долахь йолу цIе доккхачу элпаца 
язйо.

Оцу халонашца йоьзна хир ю керлачу урокан Iалашонаш а.
Цкъа хьалха хьехархочо карладоху къастамах лаьцна долу 

дешархойн хаарш. Уьш а карладаха мегар ду фронтальни хаттарш 
хIитторца:

− Муьлхачу коьртазчу меженах олу къастам? (ХIуман билгало 
гойтучу коьртазчу меженах къастам олу).

− ХIун тайпа хаттарш хIиттадо къастаме цо билгалъечу 
меженна тIера? (муха? муьлха? мосалгIа? хьенан? стенан? ма-
цалера? мичара? я стенгара? Кхуззахь тIетоха мегар ду «муха?», 
«муьлха?» бохучу хаттарийн маьIнехь луш долу иштта хаттар а: 
«ХIун?» ХIун стаг ву иза? ХIун къамел ду цо дийриг? ХIун хабар 
ду шун гергарчаьргара?)

− Муьлхачу къамелан дакъойх кхоллало къастам?
− Муха къасто беза бертан а, бертаза а къастамаш.
Учебник тIехь йолчу къастамна леринчу параграфехь (3-гIа 

пункт) иштта аьлла ду: «Доланиг дожарх хилла бертаза къастам а, 
доланиг дожарехь болу лач кхачам а вовшех къасто хаа деза. Къас-
таман уьйр цIердашца, кхачаман уьйр хандашца хуьлу, масала: Тхан 
вешин костюм сийна ю. Яхица хьошалла тасаделира Асетан».

Доланиг дожарх хилла бац къастам, иза хуьлу я юкъаметти-
галлин, я доладерзоран билгалдашах.

Иза вайна атта гучудолу, нагахь санна вай оцу билгалдешан 
лаамаза кеп лаамечу кепе яьккхича:

 кибарчигийн пен — кибарчигиниг,
 аннийн цIенкъа — аннийниг,
 болатан урс — болатниг,
 ахьаран худар — ахьарниг,
 стоьмийн беш — стоьмениг,
 Iахаран жижиг — Iахарниг,
 йоьIан духар — йоьIаниг,
 ден къамел — дениг,
 вешин костюм — вешаниг,

 ненан коч — ненаниг,
 шичин керт — шичиниг,
 йишин кIант — йишиниг.
Оцу масалша тоьшалла до луш долу хеттарш а (хьенан? 

стенан?), шай форма а цхьатерра хиларх, церан маьIна, пред-
ложенехь я дешнийн цхьаьнакхетарехь цара дешдолу гIуллакх 
тайп-тайпана хилар: юкъаметтигаллин я доладерзоран билгал-
дашо хIума (предмет) билгалйо, ткъа, хандашах дозуш а долуш, 
доланиг дожарехь дерг кхин къамелан дакъа (кхузахь: цIердош) 
хилар. Иштта билгалдина а ду иза оцу параграфна леринчу билгал-
даккхаран хьалхарчу пунктехь.

ХIинца керлачу темех кхетам ло хьехархочо хIокху кепара.
ДIаязйойту бакъон тIера ши предложени:
Зуда-хьехархо класса чу елира.
Бераша Терка чуьра баьккхира чабакх-чIара а, яй-чIара а.
Ший а предложени синтаксически толлуьйту.
Билгалъяккха хьалхарчу предложенин сказуеми − елира. 

Елира мила? − хьехархо. Муьлха хьехархо? − Зуда-хьехархо.
ШолгIа предложени а толлу иштта... хIун чIара? (я муьлха 

чIара?) − чабакх-чIара, яй-чIара.
Кхузахь дешархошна гучудолу оцу юххедилларан къаста-

ман йоллу функци хилар: цхьана хIуманан (предметан) билгало 
гойтуш хилар.

ХIинца дешархошка дIахоуьйту юххедиллар юкъарчу цIер-
дешнех а, долахьчу цIердешнех а лаьтташ хилар, цуьнца цхьаьна 
довзуьйту цаьрца хила дезаш долу хьаьркаш. Амма диц ца дойту 
юкъарчу цIердешнех хилла юххедиллар а, билгалден дош а нис-
делча, хьалха лаьтташ дерг юххедиллар хилар, цул тIаьхьа дерг 
цо билгалден дош хилар:

1. ЙоI − дешархо,
 дешархо − йоI,
 француз − хьехархо,
 хьехархо − француз,
 нийсархой − маьхкарий,
 маьхкарий − хьехархой.

2. Грозный − гIала,
 Мескер − юрт,
 Терк − хи,
 Темболат − лам

  Амма:
 гIала Грозный,
 юрт Мескер,
 хи Терк,
 лам Темболат.

3. Говзалла я корматалла гойтуш йолу юкъара цIе долахьчуьн-
ца нисъелча, юкъара цIе хир ю юххедиллар:

 артист Омаев (дуста: артитст волу Омаев),
 пондарча Димаев (пондарча волу Димаев),
 иллиалархо Димаев (иллиалархо волу Димаев).

4. Книгийн, произведенийн, журналийн газетийн, предпри-
ятийн, теплоходийн и. дI. кх. цIераш юххедилларш а ду, уьш, 
доккхачу элпаца дилларал сов, кавычкаш юкъа а лоцу:

 газета «Даймохк»,
 роман «Еха буьйсанаш»,
 повесть «Кхел»,
 журнал «СтелаIад»,
 альманах «Орга»,
 цхьаьнакхетаралла «Нурэнерго»   и.  дI. кх.
 
Оцу темина шина параграфана ялийна шишша упражнени 

ю. Бакъахьа хир ду уьш иштта кхочушъяйтича: цхьаъ-классехь, 
важа-цIахь. Амма хаа деза оцу упражненеш тIехь долу хIокху 
дешнийн цхьаьнакхетарш юххедилларшца доций:

 сурт-сибат — чолхе цIердош,
 чIир-гамо — чолхе цIердош,
 сийлахь-воккха — чолхе билгалдош.

Хандешан спряженица йоцу форманаш

Вай лакхахь ма-аллара, хандешийн шина тайпана  ю: спря-
женин форманаш, спряженица йоцу форманаш.

Спряженин форманаш ю предложенешкахь шайх сказуемеш 
хуьлуш ерш, аьлча а, муьлххачу а цхьана саттамехь долу хандеш-
наш. Цхьана саттамехь долчу хандашо бен, предикативность ца 
кхуллу, предикативность йоцуш предложени ца хуьлу. Хандешан 
саттамаш нохчийн маттахь хIорш бу:

1) билгал саттам: оьцу, ийци, эцна, эцнера, оьцура, оьцур, 
оьцур ду.

2) тIедожаран саттам: эца, эцал, эцахьа, эцахьара ахь, оь-
цалда, оьцийла.

3) лааран саттам: эцахьара, эцнехьара, оьцур делахьара, 
оьцур делара.

Дуккха а болчу нохчийн мотт таллархоша оцу кхаанна тIе 
кхин цхьаъ а туху: бехкаман саттам олий. (Хьовса: Джамалханов 
З.Д., Мачигов М.Ю.. Нохчийн мотт. 1-ра дакъа. Лексикологи, фо-
нетика, морфологи. Нохч-ГIалгI. книжни изд-во, Грозный, 1972, 
188 агIо).

Спряженица йоцу форманаш хIорш ю:
1) билгалза кеп (инфинитив): эца, дийца, хатта, дига, талла, 

яздан;
2) масдар: эцар, дийцар, хаттар, дигар, таллар, яздар;
3) причасти: оьцу-оьцург, дуьйцург, хоттург, дуьгург, толлург, 

яздийриг;
4) деепричасти: оьцуш, дуьйцур долуш, хоттуш, дуьгуш, 

толлуш, яздеш;
5) хандешан латтаман форманаш: оьцучу, оьцучухьа, 

оьцучухула, оьцучура, эцначухьа, эцна, эцчахь, эцчахьана, ма-
ийцци, ма-ийцинехь, оьццушехь, эцале, эццалц, ма эццало, эцча, 
эцначуха, эцначулла, ма оьццу, эцарна, эцархьама, эцахь, эцчахь, 
эцахьара, эцарх, эцчахь а, оьццушехь.

Иштта ю нохчийн маттахь хандешан форманаш.
Церан башхалла хIун ю аьлча, хIорамма предложенехь лат-

там а кхуллу, цара кхоьллина ца Iаш, церан карчамаша а, цундела 
уьш хандашах − сказуемих йозуш а хуьлу, хIокху хаттарна жоп 
луш а хуьлу:

− стенга? стенгахь? стенгахьа? стенгахьахула? стенгара? 
стенгахьара?

− маца? мича хена? мацале? маццалц?
− хIунда? хIун бахьана долуш? мича бахьанина?
− стенна? хIун Iалашо йолуш, мича Iалашонца? стенан дуьхьа?
− муха? мича кепара? мича востара?
− мел? мича барамехь?
− хIун дахь? хIун хилахь?
− хIун диннашехь? хIун хиллашехь?

Гуш ма-хиллара, хандешан латтаман форманаш а дукха ю, 
цара кхуллуш болу латтамаш а дукха бу. Амма уьш дукха хиларх, 
тIе тидам ца бохуьйтуш бита мегар дац, хIунда аьлча хандешан 
латтаман форманаш а, церан карчамаш а дешархойн къамел кхи-
орехь йоккха меттиг дIалоцуш ю. Цундела хIутту хьехархошна 
хьалха хIара тайпа кхо декхар:

1) хандош Iамочу хена (7-гIачу классехь) цуьнан латтаман 
форманех лаьцна кхетам балар;

2) предложенехь церан синтаксически функци йовзийтар;
3) оцу форманийн карчамаш а, карчамашца пунктуацин 

хьаьркаш хIитторан бакъо царна Iамор.
Вайн пособин коьрта Iалашо лакхахь ма-аллара, синтаксис 

хьоьхучу хена пунктуаци Iамор ю. Цундела и Iалашо юьхьарлаьц-
на гойтур ду вай пунктуаци дешархошна муха Iамо еза.

Цхьалхечу предложенехь сацаран хьаьркашца хуьлуш йолу 
меженаш вай хьалхарчу декъехь. Вай багарбина болу бархI лат-
там цхьацца долчу цIердешнех, массехчул а дукха куцдешнех, 
инфинитивах, масдарх, церан карчамеххий хуьлуш бу.

Хандешнийн форманийн карчамаш

«Карчам» бохуш йолу грамматически термин  Iамо йолайо 
7-чу классехь, хандошший, цуьнан форманаш причастий, деепри-
частий Iамочу хена. Цул совнаха, и термин цара Iамайо оьрсийн 
меттан причастий, деепричастий Iамочу хена. Хьехархошна 
(филологашна) хууш ду оьрсийн маттахь хандешан оцу шина 
форманин бен, карчамаш билгал ца боху.

Масала, оьрсийн маттахь хандешан хIара форманаш яц: ма-
сдар, латтаман форманаш, цIеран форма (именая форма глагола), 
амма ю инфинитив, причасти, деепричасти.

Вайна хууш ду инфинитивни карчам аьлла, оьрсийн маттахь 
Iамош карчам хилар. Цундела оьрсийн маттахь хIара санна йолу 
предложени синтаксически иштта толлу:

Я (подлежащее) приехал (сказуемое) поступать (обстоятель-
ство цели) в университет (обстоятельство места).

ДIаязъер вай и предложени нохчийн маттахь:
Со (подлежащи) университете дIахIотта (инфинитивни кар-

чамах хилла Iалашонан латтам) веана (сказуеми).
Оьрсийн маттахь йолчу предложенин меттиган латтам Iала-

шонан латтамах бозуш бу, сказуемих бозуш бац.
Ткъа нохчийн предложенехь сказуемих бозуш бу Iалашонан 

латтам, инфинитивни карчамах хилла болу. ХIунда бу иза кар-
чамах хилла? Оцу хаттарна жоп далале, вайна хаа деза, карчам 
бохург хIун ду.

1. Инфинитивни, я хандешан билгалзачу кепан, карчам − 
иза инфинитиввий, цунах дозуш долу дешнашший ду. Цунах 
олу карчам. Карчамах предложени чохь цхьа меже хуьлу. Карчам 
чу догIу, инфинитив тIера хаттарш делча, царна жоп луш мел 
долу дош. Амма уьш предложенин меженаш хир яц, оцу карчамна 
чудоьлху дешнаш хир ду, оцу карчаман декъашхой.

Кхуззахь ала деза нохчийн хандешнийн форманийн карча-
мийн дIахIоттам (структура) цхьалхечу предложенийн ма-хиллара 
хуьлу аьлла. Масала:

Со сел хьалхе оцу къаххаш юккъехула цига дIаван ба-
хьана дацара.

Схьакъастор вай оцу предложени юкъара инфинитивни 
карчам:

Со сел хьалхе оцу къаххаш юккъехула цига дIаван...
Уггар хьалха дешархошна хоуьйту, хIун ю инфинитивни 

карчам. Инфинитивни карчам бу инфинитива цунах дозуш долу 
дешнаш а. Цунах дозуш долчу дешнех дозуш кхин дешнаш хила 
а тарло, масала, уьш билгалдеш дерш.

Толлур вай карчам:
дIаван мила? − со,
дIаван маца − хьалхе,
дIаван стенгахула − къаххаш юккъехула,
дIаван стенга − цига.

ХIинца билгалдоху дIаван бохучу инфинитивах дозуш долчу 
дешнех дозуш дерш:

мел хьалхе? − сел хьалхе,
муьлхачу къаххаш юккъехула? − оцу къаххаш юккъехула.
Вайна го, оцу инфинитивни карчаман дIахIоттам, цхьалхечу 

предложенин ма-хиллара,  дIанисбалар. Амма иза предложени яц, 
цхьалхечу предложенин меже ю: къастам, бахьана бохуш долу 
дош билгалдеш болу.

Толлур вай ерриг а предложени:
дац − дацаран хандашах хилла сказуеми;
хIун яц? − бахьана − цIердашах хилла подлежащи;
хIун бахьана? − (муьлха бахьана? муха бахьана?) − со сел 

хьалхе оцу къаххаш юккъехула цига  дIаван − инфинитивни кар-
чамах хилла къастам.

ХIунда бу предложенин а, карчаман а дIахIоттам вовшех 
тера? Дера бу предложенин меженаш къастош, вай цаьрга луш 
долу хаттарш карчаман дакъошка а хIоттаден дела. Амма и карчам 
вай предложени ца лору, цу чохь предикативни центр цахиларна, 
хандош − сказуеми я билгалчу а, я тIедожаран а, я лааран а сат-
тамашкахь ца хиларна.

2. Иштта толлур вай масдаран карчамца йолу цхьалхе пред-
ложени:

Да а, нана а хазахеташ дара аса сайн доттагIчунна совгIат 
далар.

ХIара предложени иштта толлу:
Хазахеташ дара − шина дашах лаьтташ елахь а, цхьалхе 

сказуеми ю хIара.
Хазахеташ дара мил-мила? − да а, нана а, − цхьанатайпанара 

подлежащиш.
Хазахеташ дара хIун? — аса сайн доттагIчунна совгIат далар, 

− масдарни карчамах кхоллаелла герггара объект ю, шех школехь 
нийса кхачам олуш йолу.

Толлур вай масдаран карчам:
Кхузахь масдар далор ду. ХIинца лаха деза цу масдарх дозуш 

долу дешнаш: 
Далар хьан? − аса.
Далар хьанна? − доттагIчунна.
Далар хIун? − совгIат.
Хьенан доттагIчунна? − сайн доттагIчунна.
Оцу масдаран карчаман дIахIоттам а бу цхьалхечу предло-

женин санна. ХIокху предложени чохь болу масдаран карчам ша 
предложени хилча, иза иштта дIахIоттам болуш хир яра:

Аса сайн доттагIчунна совгIат делира.
Бинчу талламо хоуьйту оцу предложенин хIара тайпа меже-

наш хилар:
Делира − цхьалхе сказуеми.
Делира хьан? − аса, − маьIнин подлежащи.
Делира хIун? − совгIат, − герггара объект (нийса кхачам).
Делира хьанна? − доттагIчунна, − лач кхачам.
Хьенан доттагIчунна? − сайн, − къастам.
ХIинца вайна хаьа цхьалхечу предложенин а, масдаран кар-

чаман а дIахIоттам (структура) цхьаъ я цхьатерра хилар.
3. Толлур вай причастни карчамца йолу цхьалхе предложени:
Селхана дуьйна лаьмнашкара аренга хаддаза хьоькху мох 

дукха шийла бара.
Шийла бара − цIеран хIоттаман сказуеми. Цуьнан цIеран 

дакъа билгалдашах хилла ду.



182

Шийла бара хIун? − мох, − подлежащи.
Муьлха мох? (ХIун мох?) − селхана дуьйна лаьмнашкара арен-

га хаддаза хьоькху, − причастин карчамах хилла болу къастам.
Мел шийла? − дукха, − бараман латтам.
Иштта бу оцу цхьалхечу предложенин дIахIоттам.
Хьовсур вай, муха бу оцу предложени чу боьдучу причастин 

карчаман дIахIоттам.
Хьоькху − карарчу хенан лаамаза причасти.
Хьоькху муха? − хаддаза.
Хьоькху стенга? − аренга.
Хьоькху стенгара? − лаьмнашкара.
Хьоькху маца дуьйна? − селхана дуьйна.
Вайна ма-гарра, причастин карчаман дIахIоттам цхьалхечу 

предложенин санна бу. Иза гучудер ду вайна, нагахь санна вай 
причастин карчаммий, цунах йина цхьалхе предложений:

Селхана дуьйна лаьмнашкара аренга хаддаза мох хьоькху.
4. Толлур вай деепричастин карчамца йолу цхьалхе предло-

жени.
Ткъа миноташ дIаоьхура, шайх сахьташ, денош, кIиранаш 

хуьлуш. (Хь. Я.).
ДIаоьхура − хандешан цхьалхе сказуеми.
ДIаоьхура хIун? − миноташ, − подлежащи.
ДIаоьхура муха? — шайх сахьташ, денош, кIиранаш хуьлуш, 

− даран суьртан латтам, деепричастни карчамах хилла болу.
Оцу карчаман дIахIоттам хIокху кепара хир бу:
хуьлуш − карарчу хенан деепричасти;
хуьлуш хIун? − сахьташ, денош, кIиранаш;
хуьлуш стенах? − шайх.
Нагахь санна деепричастни форми метта цхьана саттамехь 

долу хандош хилча, иза сказуеми а хир дара, цо предикативность 
а кхуллур яра, тIаккха цунах цхьалхе предложени а хир яра:

«Минотех сахьташ, денош, кIиранаш хуьлура.
Гуш ма-хиллара, кхузахь хуьлура хандешан цхьалхе сказуеми ю.
Хуьлура хIун? − сахьташ, денош, кIиранаш, − цхьанатайпа-

нара подлежащеш.

5. Хандешан муьлххачу а формин карчамаш а изза дIахIоттам 
болуш хир бу. Далор вай масал:

Кест-кеста иштта ойланаш нисъелча, Сачин дагавогIура 
Амадина. (Х. О.)

ДагавогIура − хандешан цхьалхе сказуеми.
ДагавогIура хьанна? − Амадина, − маьIнин подлежащи.
ДагавогIура мила? − Сачин, − герггара объект (нийса кха-

чам).
ДагавогIура маца? − Кест-кеста иштта ойланаш нисъелча, 

− нисъелча бохучу хандешан латтаман формин карчамах хилла 
болу хенан латтам.

Хьовсу вай оцу карчаман дIахIоттаме:
Нисъелча − хандешан хан гойту латтаман форма;
нисъелча хIун? − ойланаш;
нисъелча маца? − кест-кеста;
муьлха муха ойланаш? − иштта.
Нагахь санна хандешан латтаман формин метта иза цхьана 

саттамехь долу хандош хилча, аьлча а, цунах сказуеми хилча, оцу 
карчамах цхьалхе предложени хир яра хIара дIахIоттам болуш:

Кест-кестта иштта ойланаш нисло.
Нисло − карарчу хенан хандешан цхьалхе сказуеми.
Нисло хIун? − ойланаш, − подлежащи.
Нисло маца? − кест-кестта, − куцдашах хилла хенан латтам.
Муха ойланаш? − иштта ойланаш, − къастам.
ХIокху масалша а тоьшалла до вай аьллачунна: нохчийн 

меттан хандешан форманийн карчамийн дIахIоттам цхьалхечу 
предложенийн дIахIоттамца цхьаьна богIу, яьлча а, уьш вовшех 
тера бу.

6. Карчамех долу хаарш дуьззина хилийтархьама, толлур вай 
кхин цхьа карчам а; дустаран карчам. Оцу карчаман башхалла 
ю цуьнца цхьаьна дустаран куцдош, я дустаран дакъалг санна 
хилар. Масала:

ДегIе хорша еъча санна, вегавора иза.
ХIокху предложенехь вегавора сказуеми ду.
Вегавора мила? − иза, − подлежащи ду.

Вегавора муха? − дегIе хорша еъча санна, − дустаран кар-
чамах хилла болу даран суьртан латтам. Ма-дарра дийцича-м, 
карчам кхузахь хандешан латтаман формин карчам бу:

 Еъча хIун? − хорша.
 Еъча стенга? − дегIе.
Нагахь санна и карчам иштта бисича, цо гайта тарлора хан. 

Амма вайн предложенехь сказуемина оьшург даран, хиларан сурт 
ду, ткъа и маьIна кхолла гIо до санна бохучу куцдашо (я дустаран 
дакъалго). Цундела аьлла цунах дустаран карчам.

Даран, хиларан маьIна кхуллуш хила тарло кхечу кепара болу 
дустаран карчамаш а − хандешан латтаман форманашца боцуш, 
кхечу хIуманца дар-хилар дустуш:

 Iодара баьлла авгол санна, дIаиккхира иза.
 ДIаиккхира муха? − Iодара баьлла авгол санна.
 БаI санна, дуьра ю чорпа.
 Дуьра ю хIун санна? − баI санна.
 Стим санна, къаьхьа ду и худар.
 Къаьхьа ду хIун санна? − стим санна.
 Хьокха санна, лекха вара иза.
 ХIун санна лекха? − хьокха санна.
 Трактор санна, гIовгIа йора машино.
 ГIовгIа йора муха? − тракторо санна.
 Ког хьаьшначу цициго санна, мохь хьаькхира цо.
 Мохь хьаькхира муха? − ког хьаьшначу цицго санна.

Хандешнийн форманийн карчамаш Iамор

8-чу классехь латтамаш а, церан кхоллабалар а Iамочу хена 
хьехархочо дешархойн коьрта тидам тIебохуьйту цу шинне а юк-
къехь йолчу башхаллина. И башхалла йоллу церан дIахIоттамехь. 
Хандешан форма ша цхьана дашах лаьтта, ткъа карчам  хандешан 
формеххий, цунах дозуш долчу дешнеххий.

Уггар хьалха дешархошна ялайо хIара предложенеш, шайна 
чохь хандешан форманийн карчамаш болуш ерш:

Дешархошна, карчам бу аьлла, кхето атта бу причастин а, 

деепричастин а карчамаш. Причастин карчамех кхето уггар атта 
бу лаамечу причастин карчамаш. Далор вай царна масалш:

1. Чорпо вагийнарг хина хIуп бохуш хилла. (Кица)
 Юьртана динарг дисна дац, юьрто динарг дисна. (Кица)
 Шун районерчу адама динарг къеггина доккха дика ду. 

(Музаев Н.)
ХIинца хьо воьдуриг бакъ дуьне ду хьуна. (Н. Ф.)
Вай кхузахь санна, и причастин карчамаш билгалбаьхна хила 

беза. Оцу билгалбаьхначу карчамийн и карчамаш шаьш кхуллуш 
йолу причастеш билгалйохуьйту:

вагийнарг.
Билгалдоккхуьйту цунах дозуш долу дош:
стен вагийнарг? − чорпо.
Кхин оцу причастех дозуш дош дац. Амма вайна, цхьаъ бен 

дацахь, причастех дозуш хилчахьана тоьа, оцу дешнийн цхьаь-
накхетарх карчам ала: лаамечу причастин карчам. ХIун гIуллакх 
кхочушдо цо предложенехь? Цудуьхьа толлу вай ерриг а пред-
ложени:

ХIун дина? − хIун бохуш хилла, − сказуеми.
ХIуп бохуш хилла стенна? − хина, − лач кхачам.
ХIуп бохуш хилла мила? − чорпо вагийнарг, − причастин 

карчамах кхоллаелла подлежащи. 
Оццу кепара толлуьйту важа йисина предложенеш а. Иштта 

шардо дешархошна карчам талла.
2. ХIинца дешархошна тIедуьллуш дерг жимма чолхе до вай: 

причасти билгал а яьккхина, цунна тIера хаттарш долуьйту цу 
причастийх дозуш долчу дешнашка:

Ахьа совгIат делларг цуьнан ваша ву.
Аса юьйцург нуьцкъала ойла ю (Музаев Н.)
Ахьа динарг, гобоккхий, юхакхочу хьуна. (Сулаев М.)
Айхьа селхана сарахь рагIу кIел тхоьга дийцинарг дицделла 

хьуна?
3. РогIера тIедиллар хила деза, причастеш билгал а йохуш, 

дешархошка шаьшка причастни карчамаш къастабойтуш:
Къуьно вийна да вайна, дас вийна къу ца вайна. (Кица)

Iовдало яьккхина шаьлта майрачу стага яьккхинчул кхераме 
ю. (Кица)

Оха кхунна йина къиза кхел хьайн деган дикаллица йохийна-
кх ахь! (Сулаев М.)

Дехьа ас бохург, ерзаехьа айхьа сан дагна йина чов.. (Бадуев С.)
4. Оцу кепара шардарш динчул тIаьхьа дешархошна талламан 

болх бала мегар ду.
Билгалъяха причастеш а, цаьрца болу причастни карчамаш а.
1) Цу ойланаша тIеттIа карзахдохучу цуьнан дегIе зуз до-

гIура. (Музаев Н.) 2) Дас хастийна дин хьалха ца баьлла. (Кица.) 
3) Амма ас хIинццалц йина гIайгIанаш, ас хьегна бала тоьар бу. 
(Музаев Н.) 4) Iаламо кхоьллина бос баса ца болуш, детталуш, 
доьлу ламанан зезаг. (Курумова С.) 5) Мархаша хьулдина баш-
лаьмнийн кортош наггахь бен гучу ца довлура. (Сулаев М.) 6) 
Дас хестийначу эро цхьогал ца лаьцна. (Кица) 7) Ткъа хьуна 
доттагIа ву моьтту мостагI уггар кхераме ву. (Н. Музаев.) 8) 
Ша тIеваьлла муш шалха хета. (Кица) 9) Вигира, тов, жерочун 
жима кIант ГIебартойн и Солса вехачу гопа. (Н. Ф.) Ша сиха ма 
кхечира и гуьржийн жима кIант шен деган доттагIа вехачу ва 
юьрта. (Н. Ф.)

Деепричастин карчамаш а бевза дешархошна, 7-чу классе-
хь Iамийна болу. Амма иза а, важа причастни хьаха а бой, буьту, 
царах лаьцна тема «Iамийна» чекх ма-елли. Цундела мехала ду 
деепричастех а, цуьнан карчамех лаьцна дерг дешархошка кар-
ладаккхийтар, хIунда аьлча, церан гIоьнца кхоллалуш дуккха а 
меженаш ю. И декхар вай кхочушдан деза, хьалха вай бийцинчу 
причастни карчам бийцинчу кепара. Цундела, дешархошка хIара 
тайпа шардарш (упражненеш) кхочушдойтуш.

1. Билгалбаьхна карчамаш деепричастийн карчамаш хилар 
чIагIде:

1) Адам цец ва воккхуш, ша хелха ва ваьлла, нус йолчу 
вахара, тов, и гуьржийн дика кIант. (Нохчийн илли тIера) 2) Цкъа 
хьалха Керима ... кху ловзаран доккхачу маьIнах лаьцна дош а 
аьлла, бал дIаболабелира. (Сулаев М.) 3) Хьо волчу вай доьлхуш, 
хьо гIийла товш ма вац. (Н. Ф.) 4) Хьо новкъа воьдуш, буьйса 

йоьллачу юьртахь буьйса яккха. (Кица) 5) Со жима волуш, тхан 
дас базарара басар хьаькхна кхийра шок еара суна. (Н. Музаев).

2. Билгалъяьхначу деепричастешна тIера хаттарш хIиттаде 
царах дозуш долчу дешнашка. ЧIагIде уьш карчамаш хилар.

1) ХIара шиъ иштта дIаоьхуш, малх дикка чубуза гергаба-
ханера. (Бадуев С.) 2) Ша вижа кечлуш, ...маьнги тIехьара кор 
дIадиллира Асланбека. (Мамакаев М.) 3) Кема доьдуш, хIорд 
ловзабаьлла. (Н. Ф.) 4) Сарахь... малх дIабузуш, шийла мох 
хьаькхира. (Мамакаев М.) 5) Ша буьйш, дехко а юхку цергаш. 
(Кица) 6) Товсолтийн астагIалла, и хелхаволуш, хIумма а ца 
хаалора. (Сулаев М.) 7) Деций, ненаций цхьогало дуьйцуш, 
йоIий, кIантий вовшашка дуьйцуш, захало кхочушхилла кхе-
ран. (Н. Ф.)

3. Деепричастина тIера деллачу хаттаршна жоп а луш, кхолла 
деепричастни карчамаш. Запятойш яхка диц ма де.

1) (хьаьнца?) къамел а деш, меллаша цIехьа вогIура ши 
доттагI. 2) (муьлш? маца?) цIа богIуш, тхо кетIахь лаьтташ дара. 
3) (хьан? хIун?) локхуш, массера а самукъадолу. 4) (муха? маца? 
хIун?) а дина, накъосташца эвла юккъе вахара иза. 5) (муьлхачу? 
стенца? мел? хIун?) даьккхина, пеша хьалха дIадаьхьара цо иза. 
6) (мичахь? хIун деш волчу? хьаьнга?) схьа а кхайкхина, цаьрга 
гIиллакхехь вистхилира иза.

Инфинитивни карчамна тIехь а шардарш кхочушдайта деза 
дешархошка, предложенеш синтаксически толлучу хена гIалаташ 
цадийлийтархьама.

1. Билгалбаьхна карчамаш инфинитивни хилар чIагIде, цара 
билгалдеш долу дешнаш тидаме а оьцуш:

1) Кху гIанта тIехь вогIавелла вайша Iан бахьана дац. 
(Музаев Н.) 2) Ду хьуна ахьа дан накъосталла. (Бадуев С.) 3) Ши 
тоба хилар барт хилла балале, тIевогIуш хиллера, тов, и Аьккхий 
ва Жанхот. (Н. Ф.) 4) Кху дуьнен чохь шегарчу балех наха бан 
тамаша боцийла хиира цунна. (Сулаев М.) 5) Ахьа дан гIо дац. 6) 
Ахьа динчу гIоьнна реза ву со. 7) Дуьйцийла йоццуш, тIекхочур 
ю инженеран болх ахь дIаболо зама. (Музаев Н.)

2. Билгалъяьхначу хандешан билгалзачу кепашна тIера хат-
тарш хIиттаде царах дозуш долчу дешнашка. ЧIагIде уьш инфи-
нитивни (хандешан билгалзачу кепан) карчамаш хилар.

1) Цуьнга дехарш дан цхьа а бахьана дац. 2) Нах а болчохь 
ахь иштта кхайкхо хIума дац хьуна хилларг. 3) И саннарг кхо-
чушдан ницкъ ца тоьура сан. 4) Цуьнан говзаллица чекхбаккха 
болх билгалбелира. 5) Шу цига оццул сиха даха хилла доккха зе 
а дац. 6) Ахьа иштта лерина дийца галдаьлла хIума а дац. 7) Шен 
дагахь дерг дийца дош делира цо.

3. Хаттаршна жоп луш долу дешнаш а далош, кхолла инфи-
нитивни карчамаш.

1) (маца? хьаьнца? стенга?) ваха Iалашо  яра цуьнан. 2) (ми-
чахь? муха? хIун?) Iамо кечам беш вара иза. 3) (маца? хьаьнга?) 
ваха дагадеара цунна. 4) (хьенан? хIун?) хийца сацам бира цо. 5) 
(маца? хьаьнга?) ца дийца дош делира аса. 6) (хIун? хьаьнгара?) 
ца далийта чIагIо йира аса. 7) (хьаьнгара? хIун?) ца далийта 
лаам бара цуьнан.

Масдаран карчамийн дIахIоттам а хир бу, вукхера санна. 
Предложенехь царах хила тарло тайп-тайпана меженаш: подле-
жащи, цIеран хIоттам сказуемин цIеран дакъа, герггара объект 
(нийса кхачам), лач кхачам, цхьацца йолчу суффиксашца хилахь, 
бахьанин латтам, Iалашонан латтам.

1. Билгалбаьхначу масдаран карчамашкахь масдарна тIера 
хаттарш а луш, чIагIде уьш масдаран карчамаш хилар.

1) Къомана сийлахь ду къонаха къастор. (Н.Ф.). 2) Тайпа-
на таммагI ду кIанта юкъ ястар. (Н. Ф.) 3) Дог дуьзна хилар 
хьал ду, са меца латтар къоьлла ю. (Кица) 4) Нурседина чIогIа 
Iаьткъанера ша хеназа Расулах ялар а, бераш байлахь дисар 
а. (Сулаев М.) 5) ХIан-хIа, оццул бехачу новкъа йоI яхар товш 
дац. (Сулаев М.) 6) И бухIа екаро, къаьсттина билгалдаьккхира 
буьйсанан тийна хилар. (Музаев Н.) 7) Мирза а, Хьату а дийна 
висаро вайна кхерам совбоккху. (Музаев Н.)

2. Билгалдаьхначу масдаршна тIера царах дозуш долчу деш-
нашка хаттарш а хIиттош, масдарни карчамаш билгалбаха.

1) ГIалаташа а, хIилланаша а вагоро талхоза вара иза. (Музаев 
Н.) 2) Суна адам цадовзар ду вайшиннах даханарг. (С. Курумова.) 
3) Кхераме дерг иза цомгуш хилар ду. 4) Колхозан дикалла цуьнан 
членаш дика бехаш хилар ду. (Музаев Н.) 5) Тамашена дерг ахьа 
иза цадийцар ду. 6) Джоржа ша Iехийна хилар дагадеара цунна. 
(Музаев Н.) 7) Хоуьйту Хьамида ша Амадига кехат дахьийтина 
хилар. (Ошаев Х.)

3. Масдарна тIера деллачу хаттаршна жоьпаш а луш, кхолла 
масдаран карчамаш:

1) (хьан? хьаьнца?) къамел дар хазахийтира массарна а.
2) (муьлш? маца?) новкъа бовлар кхераме хийтира тхуна.
3) (мила? маца? мичахь?) цахиларна со реза вацара.
4) (хьан? хIун? мичахь?) эцаро цуьнан библиотека дебайора.
5) коьртаниг (мила?) шен (хьанна?) реза хилар ду.
6) (мила? маца?) цIа цаваро тхоьгахь сингаттам латтабора.
7) (муьлха? хIун?) ешаро цуьнан хаарш совдоху.
Хандешан латтамийн карчамийн дIахIоттам вукху карча-

мийн а, цхьалхечу предложенийн а санна  хилар шеко йоццуш ду. 
Предложенехь царах хуьлу тайп-тайпана латтамаш, хандашах-
сказуемих бозуш болу. Оьрсийн маттахь церан метта латтамийн 
тIетуху предложенеш хуьлу. Оцу хьоло профессор Яковлева Н.Ф. 
и карчамаш нохчийн маттахь латтамийн тIетуху предложенеш ю 
бохучу кхетамна тIевалийра. (Хьажа: Яковлев Н.Ф. Синтаксис 
чеченского литературного языка. М.—М. 1940.) Амма, лакхахь 
вай ма-аллара, карчамаш предложенехь муьлхха а меже хуьлу, 
тIетуху предложени ца хуьлу, хIунда аьлча царна чохь предика-
тивность яц, предложенех предложени еш йолу. Цундела мехала 
ду оцу карчамашца хIара тайпа шардарш дар.

1. Билгалбаьхначу хандешийн латтамийн карчамашкахь 
латтаман форманаш билгал а яха, церан гIоьнца билгалбаьхнарш 
карчамаш хилар чIагI а де.

1) Со ваха ма воьду къеначу инарлас кхайкхинчу. (Н. Ф.)
2) Борз яханчуьра дера дIахьаьжира Товсолта. (М. Сулаев.)
3) Гудок екча, цецваьлла, вовшашка хьаьжира кхо накъост. 

(Музаев Н.)

4) Хьехархо волчу эха ша ваьлчахьана Саша берашца ловза 
кIезиг оьхура. (Ошаев Х.)

5) Ловзар хиллачул тIаьхьа, делира ши-кхо шо. (Курумова С.)
6) Ша охьа ма воьссинехь, хьаьдда тIе а веана Зака юьстахваьк-

кхира цо. (Музаев Н.)
7) Кху дуьхьал оти чохь хьо вижна Iуллушехь, инарлин 

йоьIаца паччахьан и замой гIалех арабовлуш ма лаьтта. (Н. Ф.)
8) Чу а веана, меллаша, ша хIумма а ца динчуха, хьалха-

леррачу дIавижна хьаша. (Н. Ф.)
9) Хьайн дош Iалашдеш хьо вацахь, чIагIо а Iалашйийр яц 

ахьа.
10) ЦIахь Iан таро а, бакъо а йоллушехь, шен лаамца фронте 

вахара Чернов. (Ошаев Х.)

«Латтамаш» боху тема хьоьхуш, 
сацаран хьаьркаш хIитто Iамор

8-чу классехь, вайна ма-хаъара, предложенин меженаш Iа-
майо. Царна юкъахь бу латтамаш а.

«Латтамаш» бохуш йолу тема Iамо йолайо, предложенийн 
дешнийн цхьаьнакхетарш а, предложенехь дешнийн уьйраш а, 
предложенин коьрта меженаш а, кхачам а, къастам а, юххедиллар 
а Iамийначул тIаьхьа.

ТIаьххьара арахецначу (8-злагIа арахецар) 8-9-чуй классашна 
леринчу учебник тIехь ю хIокху латтамашна лерина теоретически 
а, дидактически а материалашна: 1) даран суьртан латтам (бакъо а, 
цхьа билгалдаккхар а, кхо упражнени а), 2) бараман латтам (бакъо 
а, ши упражнени а), 3) меттиган латтам (бакъо а, ши упражнени 
а), 4) хенан латтам (бакъо а, ши упражнени а), 5) бахьанин латтам 
(бакъо ю, амма упражненеш яц), 6) Iалашонан латтам (бакъо а, 
бахьанин латтамна лерина кхо упражнени а, Iалашонан латтамна 
лерина ши упражнени а), 7) бехкаман а, дуьхьаларан а латтамаш 
(шина а латтамна бакъо а, 4 упражнени а).1

 1 Джамалханов З. Д. и дI. кх. Нохчийн мотт. 8-9-чуй классашна синтаксис. 
Грозный, Нохч-ГIалгIайн книжн. изд-во, 1989. 32 − 41 агIонаш.

Даран суьртан латтамца сацаран хьаьркаш

Учебник тIехь билгалдаьккхина ду, даран суьртан латтам стенах 
олу а, иза стенах хуьлу а. Иза кхоллалуш бу, боху авторо, куцдашах, 
деепричастин карчамах, хандешан латтаман формех, цIердашах, 
дустаран карчамах, фразеологически цхьанакхетарехь.1

Вайна кхузахь уггар хьалха оьшуш дерг ду даран суьртан 
латтам деепричастих шех а (учебник тIехь иза аьлла дац), ханде-
шан латтаман форманийн карчамех а (иза а аьлла дац) кхоллалуш 
хилар, хIунда аьлча, царах а, церан карчамех а кхоллабелча, нис-
ло цаьрца логически пауза а (соцунгIа), цIоьмалгаш (запятойш) 
яхкар а.

И тема хьоьхуш, дага лаца дезаш ду карчам бохург хIун ду. 
Цунах лаьцна кхетам бала безаш бара 7-чу классехь деепричасти 
Iамочу хена. Муьлххачу а спряжени йоцчу хандешан форманан 
карчам (инфинитивни, масдарни, причастни, деепричастни, хан-
дешан латтаман форманийн) бу и формий, цунах дозуш долу дош 
я дешнашший.

Масала деепричастин карчам бу деепричасти а, цунах дозуш 
долу дош я дешнаш а. Муха билгалдаха деза дозуш долу дош я деш-
наш. Уьш билгалдоху хIокху кепара. Язйойту иштта предложени:

Дожуьйтуш, вогIура бежаIу

Толлу вай и предложени. Сказуеми вогIура. ВогIура мила? − 
БежаIу (подлежащи). ВогIура муха? − Дожуьйтуш (деепричастих 
хилла даран суьртан латтам).

Шех дозуш цхьа дош а далийна, бер вай деепричастих дее-
причастин карчам:

Бежнаш дожуьйтуш, вогIура бежаIу.
Хаттар хIоттадо дожуьйтуш бохучу деепричасти тIера беж-

наш бохучу цунах дозучу даше:
Дожуьйтуш хIун? − Бежнаш.

 1 Билгалъяьккхина учебник, 33 агIо.

И боца карчам баржабо вай, деепричастих дозуш кхин дош 
а далийна:

Бежнаш паргIат дожуьйтуш вогIура бежаIу.
Оццу деепричасти тIера маьIница догIуш долу хаттар хIот-

тадо:
Дожуьйтуш муха? − ПаргIат.
ХIинца вайн деепричастин карчам кхаа дашах лаьтташ бу: 

бежнаш парргIат дожуьйтуш.
ХIинца тидаме эцийта деза и деепричастин карчамах хилла 

болу даран суьртан латтам, деккъа цхьана деепричастих хиллехь а, 
цуьнца цхьаьна а долуш, цунах дозуш а долчу массех дашах хил-
лехь а, йозанехь цIоьмалгеца я цIоьмалгашца къастош хилар.

Маца къастабо и карчамах хилла даран суьртан латтам цхьана 
цIоьмалгаца? 1) нагахь санна иза предложенин юьххьехь лаьтташ 
белахь, 2) нагахь санна предложенин чаккхенгахь лаьтташ белахь. 
Масала: 

юьххьехь:
Бежнаш паргIат дожуьйтуш, вогIура бежаIу.
Чаккхенгахь:
БежаIу вогIура, бежнаш паргIат дожуьйтуш.
Шина а агIор цIоьмалгашца къастабо карчам, нагахь санна 

цунна хьалха а, тIехьа а предложенин кхин меженаш елахь, аьлча 
а, иза предложенин юккъера меттиг дIалоцуш белахь:

бежаIу, бежнаш паргIат дожуьйтуш, вогIура.
ХIинца дешархойн хаарш шардан деза тайп-тайпанчу уп-

ражненешца:
1. Цхьаъ ша долчу деепричастих бойту карчам, хаттаршна 

маьIница жоп луш долу дешнаш а даладойтуш:
а) (Мичхьахула? муха?) садоьIуш, вогIура воккхастаг. (Ура-

мехула халла садоьIуш).
б) (Стенна? муха?) тебаш, гучуделира цициг. (КIорнина мел-

лаша тебаш).
в) (Мичхьахула? хIун?) Iенош, яхара хикхоьхьу машина. 

(Новкъахула хи Iенош).

2. Билгалбохуьйту цхьаъ ша долчу деепричастих а, деепри-
частин карчамех а хилла даран суьртан латтамаш, тидамехь лат-
тадойту доггIу хьаьрк диллар:

Хьуна вониг дан лууш, ца лелий со-м. (Эльдархаджиев А. 
Дошубийка).

Цу чуртан ширачу борза тIе бертал воьжна, цхьа стаг Iуьл-
лура. (Бадуев С. Бешто).

Бусана ехха лаьттира, Бештона тIаьхьа хьоьжуш. (Циггахь).
Ишттачу предложенешкахь цара хьаьркаш нийса дехки-

нехь, хаийта мегар ду цаьрга карчамах лаьцна кхин цхьаъ а: 
карчам, деепричастих шех дозуш долчу дешнашца баьржина 
ца Iаш, оцу дозуш долчу дешнех дозуш кхин дешнаш а хила 
тарло. Масала, вай ялийначу шолгIачу предложенехь дешнаш 
карчам чохь дозуш хилар иштта нисло: воьжна муха? − бертал; 
воьжна стенга? − борза тIе. Деепричастих шех дозуш кхин 
дош дац оцу карчам чохь, амма ду цунах дозуш долчарах до-
зуш. Масала: Муьлхачу борза тIе? − ширачу борза тIе. Стенан 
борза тIе? − чуртан борза тIе. Муьлхачу чуртан? − цу чуртан. 
ХIетте а и дешнаш деепричастин карчамна юкъадоьлху. На-
гахь санна галваьлла а, гIалатлонна а уьш карчамна юкъа ца 
дахийтича, вай предложенин меженех лаьцна дуьйцург тидам 
боцуш дов.

Хандешан форманийн муьлххачу а карчам иштта талла беза: 
1) сказуеми тIера хаттар хIоттадо хандешан формане (деепри-
частига, причастига, хандешан латтаман формане, хандешан 
билгалзачу кепе, масдаре); 2) тIаккха толлу, иза цхьаъ ша йолу 
форма ю я, цунах дозуш кхин цхьаъ я массех дош а долуш, кар-
чам бу иза. И таллар дIахьо хандешан формина тIера хаттарш 
хIитторца. Оцу хаттаршна жоп делла дешнаш а, царах дозуш 
долу кхинаша − массо а цхьаьна карчам а хир бу, яьржина цхьа 
меже а хир ю.

Вай ма аллара, учебник тIехь хьахийна, даран суьртан латтам 
куцдашах цIердашах, деепричастих кхоллабелла ца Iаш, ханде-
шан латтаман формех а кхоллало аьлла. Амма оцу параграфан 

бакъонца а, упражненешца далийна цхьа масал дац: Шен ницкъ 
ма-кхоччу, доьзал кхаба гIертара иза.

Цу предложени чохь ма-кхоччу бохург хандешан латтаман 
форма ю, цунах дозуш дешнаш хиларна (шен ницкъ), даран 
суьртан латтам карчамах хилла бу. Цул совнаха, иза цIоьмалгаца 
дIакъасто а беза, хIунда аьлча хандешан латтаман форманан кар-
чамах хилла иза болу дела. Ткъа учебник тIехь иза ца деш дисна, 
галваьлла делахь а, тилкхазваьлла делахь а.

И форма йоцург, кхин 4 хандешан латтаман форма ю даран 
суьртан латтам кхуллуш:

1) -ча суффикс йолу латтаман форма санна бохучу куцдашца 
даран суьртан латтам кхуллуш ю:

Делча санна, Iуьллура цхьогал.
Муха Iуьллура? − делча санна.
Цунах дозуш цхьаъ я массех дош далийчахьана, карчам а 

хуьлу оццу маьIнехь:
Тахана цIеххьана делча санна Iуьллура цхьогал.
2) -чуха бохучу суффиксаца йолу хандешан латтаман форма:
Ца хезачуха, дIавахара иза.
Шега бохург ца хезачуха, дIавахара иза. (ЦIоьмалг йиллар 

тидаме оьцу).
3) Шен лардехь долу мукъаза аз шалха долуш йолу лаамечу 

причастин форма а хуьлу даран суьртан латтам:
Цхьанне а ца гурриг, дIалечкъира иза.
ДIалечкъира муха? − цхьанне а ца гурриг. (Тидаме оьцу кар-

чам цIоьмалгаца дIакъастор).
4) Иштта хотталург дожаран формехь долчу масдаро а терра 

бохучу куцдашца кхуллу даран суьртан латтам, иза а дIакъастабо 
цIоьмалгаца:

Къайлаваларе терра, гучу а велира иза.
Гучувелира муха? — къайлаваларе терра.
Даран суьртан латтамах лаьцна дерг чекхдоккхуш, иза стенах 

кхоллало а, цуьнца цIоьмалгаш яхкаран хьал муха ду а гойтуш 
болу гайтаман гIирс кечбан мегар ду:

Даран суьртан латам

Цуьнга луш долу хаттар сказуеми тIера: муха? мича кепара?

Таблици тIехь болх.
1. − ДIаеша даран суьртан латтам куцдашах хилла предложени.
− Хаттар ло цуьнга. (Аравелира муха?)
− ЦIоьмалг юьллий даран суьртана хьалха а, тIехьа а? (Ца 

юьллу.)
2. Еша цIердашах даран суьртан латтам хилла предложенеш.
− Дожарий хIун форманаш ю цу цIердешнийн? (Коьчалниг 

а, хотталург а дожарийн.)
− ЦIоьмалг юьллий цаьрца? 
− Ца юьллу.
3. Еша деепричастих а, цуьнан карчамах а даран суьртан 

латтам хуьлу предложенеш.
− ЦIоьмалг юьллий цаьрца? (Юьллу.)
4. Иштта дIа, хьалхарнаш санна.

Кхоллало
стенах Масалш ЦIоьмалг юьллу

я ца юьллу
1. Куцдашах Иза сихха аравелира. Ца юьллу

2. ЦIердашах а) Шабаршца техка къена беш.
б) Зурманах дека шовданаш. Ца юьллу

3. Деепричастих 
а, цуьнан 
карчамах а

а) Воьлуш, хьоьжу и суьрте.
б) ТулгIешца мохь бетташ, 
доьдура Орга.

Юьллу
   —  II  —

4. Хандешан 
латтаман 
форманах а, 
церан 
карчамах а

а) Ницкъ ма кхоччу, доьзал 
кхаба гIертара иза.
б) Делча санна, Iуьллура 
цхьогал.
в) Ца хезачуха, дIавахара иза.
г) Цхьанне а ца гурриг, 
дIалечкъира иза.
д) Къайлаваларе терра, гучу 
а велира иза.

Юьллу
   —  II  —
   —  II  —
   —  II  —
   —  II  —

Классехь кхочушйойту учебник тIера 46-гIа упражнени (1989-
чу шарахь араяьлла учебник).

1-ра предложени шена чохь цхьанатайпанара кхоъ даран 
суьртан латтам болуш ю, цундела цаьрца ши цIоьмалг ю.

2-чу предложени чохь деепричастин карчамах хилла даран 
суьртан латтам предложенина юккъехь бу, цундела иза шина а 
агIора цIоьмалгашца къастабо.

3-гIа предложени хуттургаш йоцу чолхе предложени ю. Хьал-
харчу предложеница деепричастих хилла даран суьртан латтам бу, 
шина а агIор цIоьмалгашца къастабо иза. «Хан яьлча» боху хенан 
латтам а цIоьмалгашца къастабо (учебник тIехь цхьаъ бен яц).

4-гIа предложени а ю хуттург йоцу чолхениг, кхаа предложених 
лаьтташ. «Вовшашца къуьйсуш» боху деепричастин карчамах хилла 
даран суьртан латтам аьтту агIор цIоьмалгаца ца къастийна.

ЦIахь ян лур ю 47-гIа упражнени. Иза йоккха хиларна (ял-
хитта предложени), ах елча а, тоьар ду. Амма тIедилларехь коьрта 
тидам тIебахийта беза сацаран хьаьркаш дахкарна.

Iамийна тема мел Iемина, хаийта 
хIара талламан болх бан беза (Срез) 

Оьшшучохь сацаран хьаьркаш а дохкуш, схьаязъе. Йийца 
цIоьмалгаш яхкаран я цаяхкаран бакъо.

1. Чехка йоьду «Жигули».
2. Къахьегаре терра хIума а юу оцу белхалочо.
3. ГIовгIанашца чудаьхкира бераш.
4. Цхьанне а ца хеззарг вистхилира иза накъосте.
5. Сонтаниг берах лела.
6. Шена ца луучуха вист ца хилира иза.
7. Хазахеташ вогIу и школе.
8. Цкъа а ца гича санна цецвелира иза.
9. Массеран а Iуьйре дика еш чубаьхкира дешархой школе.
10. Шен ницкъ ма-ббу теттира цо машина.
Нагахь санна оцу итт предложенех ворхIангахь я ялхангахь 

цIоьмалгаца даран суьртан латтам дешархочо къастабахь, цунна 
дилла хьакъ ду «пхиъ»,

пхеангахь − деангахь − «диъ»,
кхаангахь − шингахь − «кхоъ»,
кхечухьа  − шиъ».
Оццу кепара жамI дан деза хьехархочо. Цу тIехь сацар нийса 

дац. Оцу бакъонах лаьцна дерг кхечу урокашкахь а, пхеа-ялх ми-
нотехь хилла а, тидамехь латто деза, царна и бакъо шаръяллалц.

Бараман латтам

Хууш ма хиллара, бараман латтамо гойту даран, мухаллин 
дарж а, барам а. Учебник тIехь аьлла ду: «Бараман латтамаша 
гойту сказуемин дар, хилар муьлхачу барамехь, даржехь кхочуш-
хуьлу. Цара жоп ло: мел? муьлхачу барамехь? − бохучу хаттарш-
на.» Циггахь далийна масалш а ду:

1. Стиглахь наггахь гуш седарчий а дара. (М. М.)
2. Хийла сатийсина бIаьстенаш суьйренга. (М. М.)
3. Велла дIаваллалц шен Даймехкан сий лардан деза.
4. Сахиллалц догIа деара.
Тидаме оьцу вай хьалхара предложени. Толлу вай иза.
Сказуеми: гуш дара.
Подлежащи: гуш дара хIун? − седарчий.
Сказуемина тIера наггахь бохучу даше дала деза хаттар нийса 

муьлхарниг хир ду хIокху шиннах (маьIница):
а) гуш дара мел? (я муьлхачу барамех?)
б) гуш дара маца?
МаьIница оцу наггахь бохучу даше догIу хаттар маца? ду  

аьлла хета тхуна.
Хьовса масалшка:
(Маца?) Наггахь Хьасан а вогIу тхоьга.
(Маца?) Наггахь тхо а доьлху цаьрга.
(Маца?) Наггахь телефон тоха а мегар ду хьуна.
(Маца?) Наггахь бакъдерг а дуьйцу цо.
ХIинца хьовсур вай, хIун боху цу хьокъехь Мациев А.Г. шен 

«Нохчийн-оьрсийн словарь» тIехь:

«Наггахь нареч. изредка, порой, нечасто1.
Нагахь санна иза хенан куцдош хилча, цуьнга мел? муьлхачу 

барамехь? боху хаттарш лойла дац. Цундела цо даран, хиларан а, 
мухаллин а бараммий, даржжий гойтила дац. Иза хенан куцдош 
а ду, предложенехь хенан латтам а бу.

Иштта хенан латтам бу масалина ялийначу кхоалгIачу пред-
ложенехь а:

Сий лардан деза маццалц? − Велла дIаваллалц.
Хан гойтуш болу хенан латтам ца хуьлийла дац иза, хIунда аьл-

ча цунна маьIница догIуш долу хаттар мел? муьлхачу барамехь? 
дац, маццалц? боху хаттар ду, ткъа иза юха а хенан латтам бу.

Оццу кепара ду йоьалгIачу предложенин дIахIоттам а: ска-
зуеми тIера хаттар хIоттадо вай:

деара маццалц? − сахиллалц.
Нагахь санна вай делла хаттар мел? я муьлхачу барамехь? 

делахьара, цу хаттарна жоп иштта хила дезара:
деара мел? − шортта,
   − дукха,
   − дийнна цхьа Iам,
   − дийнна цхьа хIорд, и. дI. кх.

Бараман латтаман кхоллабалар ду хIинца вайна оьшуш дерг, 
хIунда  аьлча учебник тIехь (§ 14) иштта боху: «Бараман латтам 
хила тарло деепричастих а, дустаран карчамах а: Цхьанхьа а 
вахалур воцуш, цомгуш вара иза. Лергана хаззал хастийча, бIаь-
ргашна хаъал телха».2

Кхин далийна масал дац учебник тIехь. Деепричастих (я цуь-
нан карчамах) бараман латтам кхоллалуш хилар нийса ду. Амма, 
хIара бу аьлла, гайтина и кхуллуш болу кхин гIирс бац учебник 
тIехь. Сацаран хьаьркех лаьцна а дац хIумма а.

Цундела, тхуна хетарехь, оцу темина лерина йолу урок иштта 
дIаяхьа еза.
 1 «Чеченско-русский словарь», Гос. издат. иностр. и нац. словарий. М., 1961, 
310 агIо.
 2 Билгалъяьккхина учебник, 34 агIо.

Цкъа хьалха бакъо юьйцу

Сказуемин даран, хиларан а, мухаллин а барам гойтучу лат-
тамах бараман латтам олу. Цо жоп ло мел? муьлхачу барамехь? 
бохучу хаттаршна. Иза кхоллало хIокху къамелан дакъойх:

1) куцдашах, масала: Хийла сатийсина бIаьстенан суьйренга 
(Н. Музаев.)

Цу предложенина тIехь иштта болх бойту.
Цкъа хьалха билгалйоккху сказуеми: хIун дина? − сатийсина. 

Ши сиз хьокхуьйту цунна кIел.
ХIинца хаттар хIоттадойту бараман латтаме: сатийсина мел? 

− хийла. ТIадам − тире юьллуьйту цу кIел.
Хотту душархошка: Стенах кхоллабелла бу и бараман лат-

там? − Мелалла (я барам) гойтучу куцдашах.
2) –лл-аьлла суффикс а йолуш, лардан мукъаза аз шалха а 

долуш йолчу хандешан латтаман форманах я цуьнан карчамах;
Ахьа сискал йиъинчулла, аса туьха диъна.
Толлу предложени.
− ХIун дина? − диъна (сказуеми).
− Мел диъна? − ахьа сискал йиъинчулла (бараман латтам).
− Стенах кхоллабелла бараман латтам? − (-лла суффикс 

форманан карчамах).
− ХIун хьаьрк дуьллу вай цуьнан чаккхенгахь?
− ЦIоьмалг.
3) Орамера аз шалха а долуш, шеца ма боху дакъалг а долуш 

йолчу хандешан латтаман форманах я цуьнан карчамах:
Шен ницкъ ма-ббу, дIагIертара иза.
− ХIун дора? − дIагIертара (сказуеми).
− ДIагIертара муьлхачу барамехь? − Шен ницкъ ма-ббу (ба-

раман латтам).
− Стенах кхоллабелла бараман латтам? − Шен ницкъ ма-ббу 

бохучу хандешан латтаман форманан карчамах.
− ХIунда бу иза карчам?
− Иза карчам бу, хIунда аьлча ма-ббу бохучу хандешан лат-

таман форманах дозуш кхин цхьа дош ницкъ ду, цунах дозуш 
шен боху дош а ду.

− ХIун хьаьрк дуьллу вай оцу карчамна тIехьа? − ЦIоьмалг.

4) Санна бохучу куцдашца цхьаьна йолчу хандешан латтаман 
форманах, шеца суффикс -ча а йолуш йолчу я цуьнан карчамах:

Воккхачу стеган юьхь, тIе дама хьаьрсича санна, кIайн яра.
− Муха яра? − КIайн яра. (цIеран хIоттаман сказуеми).
− Мел кIайн? − ТIе дама хьаьрсича санна. (бараман латтам).
− Стенах кхоллабелла и бараман латтам? − Хьаьрсича бохучу 

хандешан карчамах а, санна бохучу куцдашах а.
− ХIунда бу иза карчам?
− Хьаьрсича бохучу хандешан латтаман форманах дозуш кхин 

а дешнаш ду: хьаьрсича хIун? − дама. Хьаьрсича мича? − тIе.
− Цундела хIун хьаьрк дуьллу вай и карчам чекхбаьлча? − 

ЦIоьмалг.
5) Санна бохучу куцдашца я и доцуш болчу инфинитивах я 

цуьнан карчамах:
И цхьогал дIакхалла санна гома хьаьжира цуьнга борз.
− ХIун дира? − хьаьжира (сказуеми).
− Хьаьжира муха? − гома (даран суьртан латтам).
− Мел гома? − и цхьогал дIакхалла санна (бараман латтам).
− Стенах хилла и латтам? − инфинитиван карчамах, шеца 

санна боху куцдош а долуш болчу.
− ХIунда бу иза карчам? − ДIакхалла бохучу инфинитивах 

дозуш кхин а дешнаш ду: ДIакхалла хIун? − цхьогал. Муьлха 
цхьогал? − И цхьогал.

− ХIун хьаьрк дуьллу вай карчам чекхбаьлча? − ЦIоьмалг.
Классехь йо упражнени 50. ЦIахь ян ло упражнени 49.
Церан хаарш таллархьама, йо хIара срез:
Бараман латтам, кIел тIадам-тире юьллуш билгалбаха. Ала, 

уьш стенах кхоллабелла. Йийца хьаьркаш дахкаран бакъо.
И берриг хIорд дIамала санна хьагвеллера со. Кир тоьхча 

санна кIайн яра цуьнан юьхь. БIаьрго схьа ма-лоццу генахь яра 
и шера аре. Ахьа аьхкинчулла аса а аьхкина-кха. Дикка Iийра со 
цуьнга хьоьжуш.

Хенан латтамца сацаран хьаьркаш

Учебник тIехь (§ 16) кхо хаттар бен дац хенан латтаме дала 
деза аьлла: маца? маца дуьйна? маццалц? Амма цуьнга дала 

оьшуш кхин цхьа хаттар а ду: мацале?
Хенан латтам кхоллабаларехь аьлла ду, иза куцдашах, дее-

причастих, деепричастин карчамех, хандешан латтаман форманех 
кхоллало. Амма кхуззахь тIетоха деза: хандешан латтаман фор-
манийн карчамех а аьлла.

Учебник тIехь билгалдаьккхина дац, мичахь, стенца юьллу 
цIоьмалг. Ткъа цунах дешархой ца кхетийча, цара гIалаташ дуьй-
луьйтур ду.

Цундела урокехь оцу гIуллакхана тIе акцент йилла еза.
Урок дIаяхьа еза хIокху таблицах пайда оьцуш:

Хенан латтамаш

Кхоллало Хаттарш Масалш
ЦIоьмалг 
юьллу я

ца юьллу
1. Хенан 
куцдашах

маца?
маццалц?
мацале?

Дийнахь тхо 
буьрканах левзира.
Сарралц Iийра тхо 
хьоьга хьоьжуш.
Сарале велира иза 
латта аьхкина.

Ца юьллу
   —  II  —
   —  II  —

2. Деепричастих маца? Охуш аьлларг оруш 
карийна.

Ца юьллу, 
иза цхьалха 
долу дела.

3. Деепричастин 
карчамах

Шу цIа догIуш, тхо 
арахь лаьтташ дара.

Юьллу

4. Хандешан 
латтаман 
форманах а

маца?

—  II  —

Олхазар дIатоь 
шен бен чохь, лом 
доладелча.
И чуволлушехь, 
дехьа чу елира Асет.

Юьллу

Юьллу

5. Цуьнан 
карчамах а

 мацале?
маццалц?

И цIа вале, тхо болх 
бина девлира.
Iуьйре тIекхаччалц, 
деара догIа.

Юьллу

Юьллу



202

Оцу таблици тIехь болх бо иштта.
Доьшуьйту хьалхара дакъа. Тидам тIебохуьйту хьалха ска-

зуемина, тIаккха хенан латтамна, цул тIаьхьа цуьнга сказуемина 
тIера луш долчу хаттаршна. ТIаккха алийта мегар ду стенах кхол-
лабелла латтам. Къаьсттина тидам тIехь сацабо цIоьмалг йилларна 
я цайилларна. ХIора декъа тIехь и болх дIабаьхьанчул тIаьхьа 
классехь кхочушйойту 53-гIа упражнени. ЦIахь кхочушъян яла 
еза 54-гIа упражнени.

ШолгIачу урокехь цIахь бина болх теллинчул тIаьхьа ян 
мегар ду хIара.

Срез

 Яхка еззачохь цIоьмалгаш а йохкуш, схьаязъе хIара предло-
женеш. ЦIоьмалгаш яхкаран бакъо йийца.

Юьртан бажа цIа кхоччуш малх къайлабелира. МаьркIаже-
хь дIавахара сан доттагIа. Кханналц соьга хьоьжуш Iелахь. Хьо 
дIавахале дена гучувала. Хаддаза догIа догIуш сагатло. БIаьста 
яьла диц лур ду иза. Цо и оллушехь со арахьаьдира. Мультфильм 
чекхъяллалц Iийра тхо цаьргахь.

ХIинца билгалъяхийта мегар ду сказуемеш а, царах бозуш 
болу хенан латтамаш а.

 
Чолхе-карарчу предложенехь тIетухучун меттиг а, 

сацаран хьаьркаш а

Тхан хьесапехь, иза 11-гIа урок ларало календарни планаца. 
Цул совнаха, оцу урокехь кхин цхьа кхетам а бу дешархошна бала 
безаш: тIетухучу предложенийн тайпанех лаьцна кхетам. Цундела 
урокана елла хан «ца къовзош», урокан Iалашо ца хуьйцуш, мегар 
ду сацаран хьаьркаш Iамо.

Сацаран хьаьркашлахь хIокху вай юьйцучу темина хьакъ ерг 
цIоьмалг ю (запятой). Цкъа долчунна хала хIума а дац иза. Кхечу 
кепара тидича, и цIоьмалг мичхьа йилла еза бохург ду коьрта. Иза 
йилларан коьрта принцип цхьаъ ю: тIетуху предложени коьрта-

чух дIакъастайо цIоьмалгаца. И ца хIоттийча, дешархочо гIалат 
далийтина хилар лоруш ду. Цундела и цIоьмалг йиллале хьалха 
коьртачун а, тIетухучун а меттиг хаа деза. Школьни учебник тIехь 
оцу темина ялийначу параграфо боху: «ТIетуху предложени латта 
тарло коьртачунна тIехьа а, цунна хьалха а, цунна юккъехь а»  
(хьажа: учебн. 102 агIо.)

Цундела коьртаниг кхузахь оцу тIетухучун меттиг би-
лгалъяккхар ду. Хьовсур вай масалшка: «Дуьненахь массанхьа 
а дIахезна, Тимар шен кIант лоьхуш ву аьлла». ХIокху предло-
женехь шиъ предикативни центр хилар шеко йолуш дац, хIунда 
аьлча юьйцуш ерг чолхе-карара предложени а ю, тIаккха цу 
чохь хила еза минимум цхьаъ коьртий, важа тIетухий. Цундела 
шегара  хаттар делларг коьрта хила еза, и хаттар шега кхочуш 
ерг тIетуху предложени хила еза. Вайн чолхечу предложенехь 
коьртаниг хIара ю: «Дуьненахь массанхьа а дIахезна». Цу 
тIера (я цуьнан сказуеми тIера) хаттар хIун? ду. Иза коьрта ю. 
Оцу хаттарна жоп луш ерг тIетухург ю: «Тимар шен кIант 
лоьхуш ву аьлла». Кхузахь тIетухург коьртачух дIакъастайо 
цIоьмалгаца. ТIетухучун меттиг коьртачунна тIехьа ю. Схемина 
иза гайта тарло иштта:

ХIинца и хаарш шардархьама, кхочушъяйта еза хIара тайпа 
упражненеш:

1. ТIетухучу предложенешца чекхъяха йолийна предложенеш:
 а) Аса четар схьаийцира, хIунда аьлча............... .
 б) Эвла юккъехь хезира суна, .......... бохуш.
 в) Охашимма барт бира, .......... аьлла.

• Гайта коьрта а, тIетуху а предложенеш.
• ХIунда хIиттийна цаьрца цIоьмалгаш?
• Мичахь ю тIетухучеран меттиг?

2. ДIакъастае коьртачу предложенех тIетухурш, Iиттоеззачу 
цIоьмалгаш а хIиттош:

а) Ур-атталла Хьасанна а ца хиъна Ахьмад стенга вахана (Н. Ф.)
б) Бусанина хIинцца шен нанас Амантас дийцинера тховса 

Бусана дIайига нах богIу аьлла. (С. Б.)
ХIинца рагI ю тIетухучу предложенийн меттиг коьртачунна 

хьалха лаьтташ йолчу чолхе-карарчу предложенийн. Хьовсу вай ма-
салшка: «И къамел дIа муха доьрзур ду, хууш дацара». (Н. М.) 

Кхузахь а хьалха билгалйоккхуьйту коьрта предложени, цул 
тIаьхьа − тIетухург. Коьртаниг ю «хууш дацара», тIетухург ю «И 
къамел дIа муха доьрзур ду». Коьртачунна тIера хаттар делча, цу 
хаттарна жоп ло цо. Цуьнан меттиг, вайна ма-гарра, коьртачунна 
хьалха нисло, цундела цуьнан чаккхенга йилла еза цIоьмалг. Гра-
фически иза гайта мегар ду иштта:

И хаар шардеш йолу упражненеш кхочушйойту хIокху кепара:
1. МаьIница йогIуш йолу тIетуху предложенеш а ялош, хьа-

язъе чолхе-карара предложенеш. Диц ма де коьртачунна тIера 
тIетухучуьнга хаттар дала:

 а) ..... бохуш, хабарш а дара хезаш.
 б) Нагахь санна ........, вайшиъ футболе хьожур ву.
 в) ....... аьлла, хийтира суна.

• Гайта коьрта а, тIетуху а предложенеш.
• ХIунда хIиттийна цаьрца цIоьмалгаш?
• Мичахь ю тIетухучеран меттиг?
2. ДIакъастае коьртачу предложенех тIетухурш, хIитто езза-

чу цIоьмалгаш а хIиттош:
а) хIун хан ю цхьанне а ца хаьара.
б) хьо стенга ваханера, дийцахьа тхуна. (Н. Ф.)
Иштта и шарамаш бинчул тIаьхьа хьовса деза, тIетухург коьр-

тачунна юккъехь нисъелча, муха хIиттайо цIоьмалгаш. Хьалха а 

санна, толлу вай предложени: «Суна, сайна тIедиллина гIуллакх 
сайга далур ду аьлла, хета». Гуш ма-хиллара, тIетуху предложе-
ни «сайна тIедиллина гIуллакх сайга далур ду» коьртачунна («суна 
хета») юккъе яхана. Цундела, иза коьртачух дIакъастош, шина а 
агIор цIоьмалгаш хIитто еза. Схемица иза гойтур ду иштта:

Вукхузхьа а санна, кхузахь а йойту шардаран упражненеш:
1. Коьртачу предложенина юккъе ялае билгалъяьккхинчу 

карарчу хуттургаца тIетуху предложени. Диц ма де цунна хьалха 
а, тIехьа а цIоьмалгаш хIитто.

а) Тхуна, ........ бохуш, хезна.
б) Шен накъосташна юккъехь, ........ аьлла, хьахийра цо.
в) Дикка къахьегча, ......... аьлла, хийтира суна.

• Билгалъяха коьрта а, тIетуху а предложенеш.
• ХIунда хIиттийна цигахь цIоьмалгаш?
• Мичахь ю тIетухучеран меттиг?

2. ДIакъастае коьртачух тIетуху предложенеш, хIитто еззачу 
метте цIоьмалгаш а хIиттош:

а) И хезча наха хIун  эр ду ца хууш, воьхначу  обарган шуьй-
рачу хьаьжа тIе, берцан буьртигаш санна, луьста хьацар туьйхира. 
(М. М.)

б) Ткъа Межедана цо молханаш даийна аьлла, Эладита даржо 
хала дац. (Н. М.)

И тема Iамош, дагахь латто дезаш ду кхин цхьа хIума а. Иза ду 
карарчу хуттургийн шайн предложенешкахь хуьлу меттиг. Вайна 
ма-хаъара, карара хуттург тIетухучу предложенин шен долахь болу 
гIирс бу. Цундела цунах иза дIакъасто мегар дац. Цуьнца цхьаьний 
ерриг а тIетуху предложени ю коьртачух цIоьмалгаца (я цIоьмалгаш-
ца) дIакъасто езаш ерг. Ткъа, вайн докъазаллина, цу тайпанчу мет-

тигашкахь дешархоша гIалаташ дуьйлуьйту диллана. Цара уьш 
муха ца дуьйлуьйту, ур-атталла газетийн, журналийн редакторша 
а, корректорша а уьш дуьйлуьйтуш хилча? Цуьнан бахьана шинхьа 
доллу: цкъа-делахь, царна (и гIалаташ хIун ю ца хууш болчарна) 
уьш (карара хуттургаш бохуш, аьлла) хIун ю ца хаьа. Уьш карара 
хуттургаш хилар-м аьттехьа ца дуьту, шайн что, чтобы, потому что 
баха а Iемина. ШолгIа бахьана ду цара уьш юкъадалочу дешнашца 
иэдарх доьзна. Юкъадало дешнаш ду олий, цара уьш шина а агIор 
цIоьмалгашца юкъарадоккху. Ткъа иза дан мегар дац.

Цул совнаха, бохуш, аьлла боху ши карара хуттургаш тIе-
тухучу предложенин чаккхенгахь нисло, ткъа кхин ерш − цуьнан 
юьххьехь:

Нагахь санна ахь и олий, аса хьоьца доттагIалла ца леладо.
Аса кораш дIадиллира, хIунда аьлча чохь бурко дара.

35-36-гIа УРОКАШ

Урокийн Iалашо: Хуттургаш йоцчу чолхечу предложе-
нешкахь сацаран хьаьркаш хIитто Iамор.

Урок дIаяхьар

ЦIахь бина болх таллар:

1. Дешархошка хаттарш:
• Муьлхачу чолхечу предложених олу хуттург йоцу чолхе 

предложени?
• ХIун башхалла ю хуттург йоцчу чолхечунний, чолхе цхьаь-

накхеттачунний, чолхе-карарачуй  предложенешна юккъехь?
• ХIун маьIнаш ду хуттургаш йоцчу чолхечу предложенийн 

дакъойн?
2. Толлу цIахь кхочушбина болх.
Керлачу урокан чулацамах кхетам балар.
1. Хьехархочо дIакхайкхайо керлачу урокан тема. Дешархойн 

тидам тIебохуьйту и тема хала хиларна.
2. Хьехархочо дIауллу хIокху кепара гайтаман гIирс:

3. Таблици тIехь болх хIокху кепара бан беза. ХIор предло-
жени йоьшуьйту. Дешархошка чIагIдойту уьш хуттургаш йоцу 
чолхе предложенеш хилар. Тидаме оьцуьйту оцу предложене-
шкахь хIиттийна хьаьркаш. ХIор предложенина дуьхьал далийна 
ду царна чуйоьлхачу цхьалхечу предложенийн маьIнаш. Тидаме 
оьцуьйту царна юккъехь дехкина хьаьркаш. Цул совнаха, къас-
тайойту оцу чолхечу предложенешний, хуттургаш йоцчу чолхечу 
предложенешний юккъера башхаллаш.

4. И таблица дешархошка шайн тетрадаш тIе схьаязйойту.
5. Йоьшуьйту §§56-57, йойту упр. № 235 («Сту бели...»).
6. Толлу кхочушйина упражнени.
7. Дешархошка хаттарш:
• ХIун маьIнаш хила тарло хуттургаш йоцчу чолхечу пред-

ложенина чуйогIучу цхьалхечу предложенийн?
• ХIун тайпа хьаьркаш дохку оцу чолхечу предложенешна чуйо-

гIучу цхьалхечу предложенешна юккъе? (Шаьш тетрадаш тIе схьа-
язйинчу таблицех пайда эцийта мегар ду, оцу хаттарна жоп луш).

Оцу темех лаьцна Iамийнарг тIечIагIдар

1. Кхочушйойту упражнени («Со дахарх кхоьру...»).
2. Толлу и упражнени. Толлучу хена тидаме оьцу упражненин 

хьалхара 4 предложени сацаран хьаьркаш доцуш хилар, хIунда 
аьлча царна чуйогIу цхьайолу предложенеш, нийсачу кхачаман 
хаттарна жоп а луш, оцу кхачаман маьIнехь ю.

3. Барта кхочушйойту 237-гIа упражнени. («Арахь гIех-
хьа...»).

Урокан жамI дар

ЦIахь бан болх

§§ 56, 57, тетрадаш тIе схьаязъяйтина таблица. Дешархош-
ка дIакхайкхадо, тIейогIучу урокехь оцу темина талламан болх 
язбийр бу аьлла.

37-38 -гIа урокаш

Урокан чулацам: Хуттургаш йоцчу чолхечу предложенешна 
талламан болх язбар.

Урокан Iалашо: Хуттургаш йоцчу чолхечу предложенех
    лаьцна а, цаьргахь дохкучу хьаьркех лаьцна                                                                                              

           а дешархойн хаарш таллар.

Урок дIаяхьар

1. Дешархошка йозанца жоп долуьйту хIокху хаттаршна:
• ХIун тайпа маьIнаш хила тарло хуттургаш йоцчу чолхечу 

предложенешна чуйогIучу цхьалхечу предложенийн?
• ХIун хьаьркаш дахка тарло царна юккъе?
2. Кхочушйойту упражнени («Жима йоI...»).
3. ХIокху чолхечу предложенех е хуттургаш йоцу чолхе пред-

ложенеш:

1) Иза кестта схьавогIур ву, тIаккха тхо новкъа девр ду.
2) Ши команда дика къовсаелира, амма тола-м тхайниг туьй-

лира.
3) Нагахь санна дан дезарг ахьа шен хенна кхочуш ца до-кх, 

гIайгIане доьрзу иза.
4) Класса чохь сирла яра, цундела дежурнис лампанаш дIа-

яйира.
5) Горгали бийкира, цул тIаьхьа тхо сихха класса чу 

хьаьвдира.
6) Со сихха дIаваха тохавелира, хIунда аьлча кхин цаьрца 

Iан дог ца догIура сан.

ЦIахь бан болх

Упр. («Накъостий...»).

39-гIа УРОК

Урокан чулацам: Дозуш долу къамел кхиор.
Урокан Iалашо: Дешархошка шайн вешина я гергарчуьнга 

    кехат яздайтар.

Урок дIаяхьар

1. Дешархошца къамел до урокан Iалашонах лаьцна. Дешар-
хошка хотту: хьенан мила ву шун Нохчийчохь воцуш? Вешига, 
шичига я гергарчуьнга кехаташ яздийр ду олий, хаам бо дешар-
хошка. Цаьрга олу, дика яздина кехат яздинчуьнга дIадохьуьйтур 
ду аьлла, дика яздина хилар хьехархочо чIагIдеш хаам а беш.

2. Цара кехаташ-сочиненеш язъечу сохьтана хьехархочо толлу 
цIахь кхочушйина упражнени.

40-гIа урок

Урокан чулацам: Ма-дарра къамел а, цуьнца сацаран 
         хьаьркаш а.
Урокан Iалашо:     1. Дешархой ма-дарра долчу къамелах  

        кхетор.
        2. Ма-дарра долчу къамелаца йозанехь  

        дохкучу хьаьркех дешархой кхетор.

Урок дIаяхьар

Урокан чулацамах кхетам балар

1. Массарна а хозуьйтуш, цхьаццанга йоьшуьйту § хьаьркаш 
хIитторан бакъонна тIекхаччалц. Цхьаьнга-шинга буьйцуьйту 
цу темин чулацам а, бакъо а. Даладойту масалш. Дешархошка 
къастадойту ма-дарра къамел а, авторан дешнаш а.

2. Хьехархочо, ша ма-дарра долчу къамелехь хьаьркаш 
хIитторан бакъонна тIеволуш, дешархошка дIахоуьйту йозанехь 

ма-дарра къамел ковычкашна юккъе лоцуш хилар а, цуьнан хIора 
предложени доккхачу элпаца язъеш хилар а.

3. Оцу материалах кхета атта хилийта, кечъян мегар ду иштта 
таблицаш:

Авторан дешнаш:  «Ма-дарра къамел 
(!)(?)(«)(,).

«Ма-дарра къамел», –  авторан дешнаш.
«Ма-дарра къамел!» –  авторан дешнаш.
«Ма-дарра къамел?» –   авторан дешнаш.
«Ма-дарра (,)(!)(?) –   авторан дешнаш.  
– къамел».
«Ма-дарра, –   авторан дешнаш,  
– къамел (!)(?)(«)(,)
Авторан:    «Ма-дарра къамел

 (!)(?)(«)(,)   – дешнаш.

4. Доски тIе дIаязйина хила еза шеца ма-дарра къамел долу 
масех предложени, таблица рогIаллица цхьаьнайогIуш йолу. Уьш 
хIорш ю:

Деваша гучуваьлча, цуьнга гIиллакхе вистхлира Iимран: 
«Де дика хуьлда хьан, ваши!» Девашас жоп делира: «Диканца 
вехийла хьо а».

«Церан урам а бицбелла суна-м», – элира сан накъосто.
«Ма гергарло а хилла-кх шуна юккъехь!» – хьовзийра аса 

иза.
«Ткъа хьуна дагадогIу церан цIа?» – хаьттира цо.
«ЦIай, керттий-м дагадогIура суна, – элира аса. – Гонаха 

кибарчигийн ога дарий церан?»
«Дера дара, – элира цо, – доккха ков а долуш-м».
Церан цIийнах бIаьрг кхетта: «Вало! ДIо ду церан цIа!» 

– элира аса.
Оцу предложенеш тIехь таблицийн гIоьнца болх бар хIокху 

кепара дIахьо:
Йоьшуьйту хьалхара предложени. Билгалдоккхуьйту ма-

дарра къамел а, авторан дешнаш а, церан меттиг а. Хаттарш 
ло хьаьркех лаьцна:

• ХIун хьаьрк хIоттийна ма-дарра долчу къамелана хьалха? 
(ШитIадам).

• Ма-дарра къамелан чаккхенгахь хIун хьаьрк хIоттийна? 
(Айдаран хьаьрк).

• ХIунда? (ХIунда аьлча и предложени айдаран ю).
ДIайоьшу таблица. Цуьнца тIечIагIдо довзийтинарг.
Схьаязйойту предложенеш, таблица.
Оццу кепара болх бо вукху йисинчу предложенешна а, таб-

лицашна а тIехь.
Тидаме эцийта деза ма-дарра долчу къамелан чаккхенгахь 

тIадаммий, запятой цуьнан кавычкашна тIехьа хIиттош хилар, 
айдаран а, хаттаран а хьаьркаш кавычкашна хьалха хIиттош 
хилар. Кхочушйойту рогIера упражнени. Толлу иза.

Урокан чулацамах белла кхетам тIечIагIбар

1. Дешархошка хаттарш:
• Муьлхачу къамелах олу ма-дарра къамел?
• ХIун тайпа хьаьркаш хIиттадо авторан дешнашца долчу 

ма-дарра къамелехь:
а) нагахь санна авторан дешнаш ма-дарра къамелана хьалха 

делахь?
аь) нагахь санна авторан дешнаш ма-дарра къамелана тIехьа 

делахь?
б) нагахь санна авторан дешнаш ма-дарра къамелана юккъехь 

делахь?
в) нагахь санна ма-дарра къамел авторан дешнашна юккъехь 

нислуш делахь?
2. ДIаяханчу урокехь гайтинчу, дешархошка тетрадаш тIе 

схьаязъяйтинчу таблицийн рогIаллехь ма-дарра къамелаца цхьана 
ситуацина предложенеш хIиттайойту тетрадаш тIехь.

3. Цара и задани кхочушъечу сохьтана дешархоша классехь 
кхочушйина упражнени толлу хьехархочо, хIоранна тIе а воьдуш.

4. Масех дешархочуьнга йоьшуьйту язйина предложенеш.
5. Кхочушйойту рогIера упражнени.
6. Толлу иза.
7. Урокан жамI дар

ЦIахь бан болх:

Оьшу параграф а, рогIера упражнени а.

43-44-гIа урокаш

Урокан чулацам:  Диалог. Диалогехь сацаран хьаьркаш.
Урокан Iалашо:    1. Диалогах кхетам балар.
       2. Диалогехь сацаран хьаьркаш хIиттор  

       Iамор.

Урок дIаяхьар

ЦIахь бина болх таллар

Керлачу урокан чулацамах кхетам балар

1. Классехь йоьшуьйту бакъо. Цунах кхета хала хир дац, 
хIунда аьлча ма-дарра долу къамел девзинчу дешархошна атта 
хир ду и ши тема вовшашца юста.

Дешархойн тидам тIеберзо беза диалогехь хIитточу сацаран 
хьаьркашна. Цунах лаьцна учебника тIехь къеггина гайтина 
ду.

2. Классехь кхочушйойту рогIера упражнени. Оцу упражне-
нин Iалашо ю дешархошна диалог а, цуьнца сацаран хьаьркаш а 
довзийтар.

3. Толлу кхочушъяйтина упражнени.
4. Кхочушйойту рогIера упражнени. Цуьнан Iалашо ю диа-

логехь сацаран хьаьркаш хIитторан бакъо шаръяр.

ЦIахь бан болх:

Бакъо а, упражнени а.

Урокан жамI дар

44-гIа урок

Урокан чулацам:  «Диалог. Диалогехь сацаран хьаьркаш».
Урокан Iалашо:     Диалогах лаьцна белла кхетам шарбар.

Урок дIаяхьар

ЦIахь бина болх таллар

1. Дешархошка хаттарш:
• Стенах олу диалог?
• Стенах олу реплика?
• ХIун сацаран хьаьркаш хIиттадо диалогехь?
• ХIун башхалла ю ма-дарра долчу къамеланий, диалоганий 

юккъехь?
2. ЦIахь кхочушйина упражнени таллар.

Диалогах лаьцна Iамийнарг тIечIагIдар

И Iалашо кхочушъярехь дешархошка кхочушбойту тайп-тай-
пана кхоллараллин белхаш:

Кхочушйойту рогIера упражнени.
Толлу иза.
Кхочушйойту важа упражнени.
Толлу иза.

